
KIRISH

O‘quv predmetining nomlanishi va vazifasi

1- §. Til — kishilarga fikrlashuv, fikrlash quroli bo‘lib xizmat qiladigan
noyob ijtimoiy hodisa. Har bir til uning sohibi bo‘lmish jamoaning bebaho
mulki bo‘lib, 0‘zi mansub jamoaning nomi bilan ataladi: o‘zbek jamoasiga
xizmat qiluvchi tilga o zbek tili deyiladi. O‘zbeklar oz tilidan ko‘p asrlar da-
vomida foydalanib keladi. Dastlab og‘zaki muloqotni ta'minlagan o‘zbek tili
keyinchalik yozma shaklda ham namoyon bo‘lgan. Yozma nutqda til hodisala-
ridan foydalanishning ma'lum me'yorlarini ishlab chiqish zaruriyati paydo
bo‘lgan. Til hodisalaridan ma'lum me'yor asosida foydalanish adabiy o ‘zbek
tilining shakllanishiga olib kelgan.

So‘zlashuv asosida shakllanib, so‘zlashuv tili bilan yonma-yon yashab
kelayotgan adabiy o‘zbek tili ko‘p asrlik tarixga ega bo‘lib, taraqqiyot bos-
qichlari nuqtayi nazaridan o ‘tmish adabiy o ‘zbek tili va hozirgi adabiy o zbek
tili deb ajratiladi. Adabiy o‘zbek tili o‘z tarixiy taraqqiyotining har bir bosqi-
chida ma'lum belgi-xususiyatlari bilan farqglanadi.

Ushbu o‘quv predmetida o‘zbek tili bus-butun holda emas, balki uning
hozirgi adabiy o zbek tili deb ataladigan holati bayon qilinadi.

"Hozirgi adabiy o‘zbek tili" predmetining asosiy vazifasi — talabalarni
shu tilning qurilishiga mansub hodisalar bilan ilmiy asosda tanishtirish, yuqori
malakali filolog bo‘lishi uchun poydevo r hosil qilish.

Hozirgi adabiy o‘zbek tilining boshlanishini
belgilash haqida

2- §. O‘zbek tili taragqqiyotining ma'lum bir davri ruscha yozilgan asar-
larda starouzbekskiy yazik deb nomlanib, bu nom eski o zbek tili deb kalka
qilingan. Starouzbekskiy yazik atamasi asli rus tilshunosligidagi staroslavyans-
kiy yazik atamasiga noo‘rin taqlid natijasida yuzaga kelgan: staroslavyanskiy
yazik — alohida tilning nomi, starouzbekskiy yazik deb esa o‘zbek tilining
oldingi taraqqiyot bosqichi nomlanadi. Umuman, bu atama tarkibidagi eski
sifatlovchisi noto‘g‘ri tushunchani ("eskirgan" tushunchasini) uyg‘atadi. Asli
o‘zbek tilining bu taraqqiyot bosqichini vaqt o‘lchovini asosga olib "XIII —
XIX asrlar adabiy o‘zbek tili" deb atash to‘g‘ri. Hozirgi adabiy o‘zbek tili
ham davr o‘tishi bilan kechagi, "eski" til bo‘lib qoladi, lekin uni "eski adabiy
o‘zbek tili"ga qo‘shib yuborish mumkin emas. Davr o‘tishi bilan "hozirgi ada-
biy o‘zbek tili"ni "XX (va undan keyingi) asr adabiy o‘zbek tili" deb nom-
lash lozim bo‘lib qoladi.

XX asrning I choragi asli oldingi adabiy o‘zbek tilidan hozirgi adabiy
o‘zbek tiliga o‘tish davri bo‘lgan. Shunga ko‘ra hozirgi adabiy o‘zbek tilining



boshlanishini 1929- yildan — yozma adabiy til me'yorlari — imlo qoidalari
qabul qilingan vaqtdan boshlab belgilash to‘g‘ri bo‘ladi.

Til qurilishi haqida
Til qurilishi adabiyotlarda turlicha yondashib, turli izchillikda va chuqur-
likda bayon qilinadi. Shu sababli ushbu darslikda asosga olingan nugtayi na-
zar qisqacha bayon qilindi.

Til, lison va nutq; til birligi, lisoniy
birlik va nutqiy birlik

3- §. Til murakkab qurilishga molik bo‘lib, dastlab uning ikki holati —
lison va nutq farqlanadi.

Lison — kishi miyasidagi til xotirasi qismida mavjud til birliklaridan va
ulardan foydalanish qoidalaridan iborat boylik. Nutg esa ana shu boylikdan
foydalanish jarayoni va shunday jarayonning hosilasi.

Lison kishi miyasidagi til xotirasi qismida mavjud mavhum hodisa
bo‘lib, aqgl bilan idrok qilinadi; nutq esa ana shu mavhum hodisadan foydala-
nish jarayoni natijasida yuzaga keladigan moddiy hodisa bo‘lib, uni talaffuz
birliklari sifatida eshitamiz (yozuvda esa ko‘ramiz).

Lisonda mavjud hodisalarga lisoniy birliklar deyiladi; lisoniy birliklar-
ning nutq jarayoni natijasida moddiy shakl olgan holatiga nutqiy birliklar
deyiladi.

Har bir kishining miyasidagi til xotirasi qismida lisoniy birliklarning va
ulardan foydalanish qoidalarining ramzlari mavjud, har bir kishi ehtiyojga qa-
rab bu ramzlardan foydalanib nutq hosil qiladi.

Ayrim adabiyotlarda til bilan nutq o‘zaro dixotomiya, oppozitsiya hosil
etuvchi hodisalar deb qaralib, ¢l «» nutg tarzida baholanadi. Aslida til bilan
nutq dixotomiyasi haqida, oppozitsiyasi haqida gapirish to‘g‘ri emas (dixoto-
miya yunoncha dicha — 'ikki qismga’ + tome 'ajratish’; oppozitsiya lot. op—
positio — 'qarama-qarshi holatda bo‘lish’), chunki til bilan nutq — butun bi-
lan qism munosabatidagi hodisalar. Nutqqa mugqobil holda ajratiladigan hodisa
deb til emas, balki lison ta'kidlanishi lozim. Bu munosabatni chizmada
quyidagicha ko‘rsatish mumkin:

Til
lison | nutq

Lison bilan nutq o‘zaro dixotomiya hosil etadi, lekin zidlanuvchi (oppo-
zitiv) hodisalar emas, balki asos va hosila munosabatidagi hodisalar. Bunday



munosabatni lisondagi boylikdan foydalanish jarayonini ham hisobga olgan
holda quyidagicha chizma bilan ko‘rsatish mumkin:

Til
lison ‘ lisondagi boylikdan foydalanish jarayoni ‘ nutq

Til hodisasi dastlab nutqda paydo bo‘ladi, takror-takror ishlatilishi
natijasida miyaning til xotirasi gismida bu hodisaning ramzi shakllanadi,
keyinchalik ana shu ramzdan nusxa olib nutqiy birlik hosil qilinadi. Demalk,
asli til hodisalari nutqdan lisonga ko‘chadi va keyin-gina lisondan nutqga olib
chigiladi. Bunday ikki tomonlama munosabatni chizmada quyidagicha aks
ettirish mumkin:

T 11

lisonning nutq asosida

shakllanish va boyish jarayoni nutq
lisondagi boylikdan

foydalanish jarayoni >

lison

Lisonda bor imkoniyatlar-gina nutqda vogelanadi, lisonning imkoniyatlari
boy bo‘lib, nutqda uning ma'lum bir gismi-gina namoyon bo‘ladi deyishdan
lison go‘yo azaliy, tug‘ma, mukammal degan fikr tushuniladi. Vaholanki hali
tili chigmagan go‘dakning miyasidagi til xotirasi qismida hech ganday ramz
bo‘lmaydi; go‘dak nutqni egallay boshlaganidan keyin-gina miyasida ramzlar
paydo bo‘ladi. Demak, lison azaliy (zot) emas, balki nutq asosida shakllana-
digan, to‘ldiriladigan boylik. Tilning taraqqiyoti nutq yordamida voqge bo‘ladi.
Har ganday yangilik, masalan, yangi leksema yasash, boshqa tildan leksema
olish avvalo nutqda voge bo‘ladi, bu yangilik til taraqqiyoti qonunlariga zid
bo‘lmasa lisonda ramz sifatida muhrlanadi, ana shundan keyin lisondagi bu
ramzdan nusxa olib nutq hosil gilinadi.

Yugqorida aytilgan mulohazalardan xulosa shuki, lisonni mutlaq, azaliy,
birlamchi deb qarash asosli emas.

Tilni o‘rganish, o‘rgatish ham lison asosida emas, nutq asosida amalga
oshiriladi, chunki bevosita kuzatishda berilgan hodisa — nutq. Nutqni kuza-
tish orqali til qurilishini, til qurilishining lison deb ataladigan holatini an-
glashga harakat qilinadi. Tilshunosning tilni kuzatish, o‘rganish quroli —
nutq. Tilga, lisonga xos hodisalarning mohiyati, bu hodisalar orasidagi muno-
sabatlar nutqni kuzatish orqali aniglanadi. Ushbu qo‘llanmada hozirgi ada-biy
o‘zbek tilining qurilishi mavhum fikrlash yo‘li bilan emas, balki bevosita ku-
zatishda berilgan nutqiy hodisalar tahlili asosida bayon qilinadi.



Til qurilishining asosiy birliklari haqida

4- §. Tilga tizim sifatida yondashib, til qurilishining asosiy birliklarini
quyidagicha tavsiflash mumkin:

1. Til qurilishining asosida yotuvchi birliklar sifatida #i/ tovushlari ta'kid-
lanadi. Til tovushlari til birliklariga qurilish ashyosi bo‘lib xizmat qiladi. Til
tovushi birlamchi qurilish birligi sifatida til birliklaridan tub leksemaga, tub
morfemaga ifoda jihati bo‘ladi. Fagat ifoda jihati bo‘lishini nazarda tutib til
tovushi bir jihatli birlik deyiladi.

Til tovushining ikki holati — lisoniy birlik holati va nutqiy birlik holati
farqlanadi. Lisoniy birlik sifatida miyaning til xotirasi qismida mavjud ramzga
teng bo‘lib, ana shu ramzda til tovushiga xos belgi-xususiyatlar haqgida axbo-
rat bo‘ladi. Masalan, u tovushi haqida "ovozdan iborat”, "og‘iz bo‘shlig‘i tor
holatda", "tovush hosil bo‘lish oralig‘i til yuzasining orqa qismida", "lablar
aktiv qatnashadi” kabi axborat bor. Inson faoliyatini, shu jumladan til faoliya-
tini ham boshqaruvchi miyadan u tovushini aytish haqida "ko‘rsatma"” (im-
puls) berilsa, tovush hosil qilish a'zolari shu tovushning ramzida mujassam-
lashgan axboratga binoan harakatga kelib, ko‘rsatma asosida ma'lum holat
egallaydi va o‘pkadan ma'lum zarb bilan chigarilayotgan havo oqimi nutq to-
vushi sifatida, nutqiy birlik sifatida namoyon bo‘ladi.

Miyadagi til xotirasi qismida shu tildagi barcha til tovushlarining ramzi
bo‘ladi, bu ramzlar shu tildagi tovushlarning artikulatsion bazasini (nutq a'zo-
larini tovush hosil qilishga jalb etish ko‘nikmalari yig‘indisini) tashkil etadi.
Boshqga tilga mansub tovushning noto‘g‘ri talaffuz qilinishi bunday tovush
uchun miyaning til xotirasi qismida maxsus ramzning yo‘qligi bilan izohlana-
di. Bunday begona tovush uchun miyaning til xotirasi qismida ramz paydo
bo‘lsa, shundan keyin-gina bu tovushni to‘g‘ri talaffuz qilishga erishiladi. Ma-
salan, o‘zbek tili tovushlar tizimiga turkiy til sifatida sirg‘aluvchi j tovushi
xos bo‘lmagan, eroniy til egalari bilan uzoq muddat birga yashash, doimiy
muloqotda bo‘lish natijasida bu tovush ajdar, mujda, gijda kabi til birliklari
tarkibida o‘zbek tiliga gabul qilingan, natijada bu tovush uchun miyaning til
xotirasi qismida alohida ramz paydo bo‘lgan.

Til tovushi o‘zicha ma'no bildirmaydi, ma'mo bildiradigan til birliklariga
ifoda jihati bo‘lib xizmat qiladi.

Til tovushlarini o‘rganuvchi va o‘rgatuvchi tilshunoslik sohasiga fonetika
deyiladi.

2. Asosiy, birlamchi til birliklari — leksema va morfema. Bulardan lek-
sema yetakchi, morfemani o‘ziga qo‘shib oluvchi birlik, morfema esa tobe,
leksemaga qo‘shilib keluvchi birlik.

Til birligi bo‘lish uchun bir butunni tashkil qiluvchi ikki jihat — ifoda
jihati va mazmun jihati mavjud bo‘lishi lozim. Leksemaning, morfemaning



ifoda jihati bo‘lib til tovushi xizmat qiladi, shunga ko‘ra bu til birliklari seg-
ment til birliklari deyiladi (lot. segmentum — 'qism’, 'parcha’). Leksema va
morfemaning mazmun jihati asosini ma'no (leksik ma'no va grammatik ma'no)
tashkil etadi. Masalan, go ‘I- leksemasining ifoda jihati bo‘lib ¢ , o, [ tovush-
larining shunday tartibda joylashgan qatori xizmat qiladi; mazmun jihati aso-
sini 'gavdaning yelkadan boshlanib, barmoq uchigacha davom etadigan qismi’
ma'nosi tashkil etadi; -di morfemasining ifoda jihati bo‘lib d , i tovushlarining
shunday tartibda joylashgan qatori xizmat qiladi, mazmun jihatini 'aniq yaqin
o‘tgan zamon’' ma'nosi tashkil etadi.

Leksemani o‘rganuvchi tilshunoslik sohasini /leksemika deb nomladik
(Adabiyotlarda /leksikologiya deb yuritiladi). Morfemani o‘rganuvchi tilshu-
noslik sohasiga morfemika deyiladi.

Leksemaning, morfemaning til birligi sifatida ikki holati — lisoniy birlik
va nutqiy birlik holati farqlanadi. Lisoniy birlik sifatida leksema va morfema
mavhum birlik hisoblanadi. Miyaning til xotirasi qismida har bir leksemaning,
morfemaning alohida ramzi bo‘lib, ana shu ramzdagi axboratdan foydalanish
qoidalari ham mavjud; har ikkisi asosida leksemalarning, morfemalarning ta-
laffuz birligi holati yuzaga keltiriladi; leksema va morfema ana shunday nut-
qiy birlik holatida moddiy birlik, segment birlik sifatida namoyon bo‘ladi.

Til tovushi leksema uchun, morfema uchun qurilish ashyosi bo‘lib xiz-
mat qiladi, lekin til tovushi bilan leksema, morfema orasidagi munosabatni
ierarxik (pog‘onali) munosabat deb bo‘lmaydi, chunki leksema, morfema til
tovushlarini bir-biriga qo‘shish yo‘li bilan emas, balki ma'lum bir tovushga,
tovushlar gatoriga ma'lum bir mazmunni birkitish yo‘li bilan hosil gilingan.

3. Tom ma'nodagi pog‘onali munosabat leksema va morfema bilan bu-
larni qo‘shib tuziladigan birlik — leksemashakl orasida mavjud. Leksema-
shakl — birlamchi tuzma birlik. Leksemashakl lisoniy birlik sifatida model-
dan (qolipdan) iborat; bu qolip leksema va morfema bilan to‘ldiriladi, natijada
leksemashakl talaffuz birligi — nutqiy birlik sifatida namoyon bo‘ladi, ana
shu holatida moddiy birlikka, segment birlikka aylanadi. Masalan, ot leksema-
shakl tuzish goliplaridan biri "leksema + sonlovchi + turlovchi” shakliga ega;
ana shu qolipni bola- leksemasi, -lar, -ni morfemalari bilan to‘ldirib, bolalar-
ni leksemashakli tuziladi. Demak, leksemashakl lisoniy birlik sifatida super-
segment birlik bo‘lib, nutqiy birlik holatida segment birlikka aylanadi.

Leksemashakl qaysi leksema asosida tuzilsa, o‘sha leksema mansub tur-
kum nuqtayi nazaridan biror sintaktik vazifa bajarish uchun yetarli darajada
grammatik shakllangan bo‘ladi, shunga ko‘ra leksemashakl birlamchi sintaktik
birlik deyiladi.

4. Navbatdagi pog‘onali munosabat leksemashakl va leksema bilan ularn-
ing sintaktik bog‘lanishi natijasida tarkib topadigan birikma orasida voqe



bo‘ladi. Birikma ikki a'zoli bo‘lib, o‘zbek tilida tobe a'zo leksemashakl bilan,
hokim a'zo esa leksema bilan ifodalanadi.

Birikma tushuncha anglatish uchun xizmat qiluvchi sintaktik birlik bo‘lib,
shunga ko‘ra nominativ birlik deyiladi, shu jihati bilan leksemaga o‘xshaydi.
Birikmaning asosiy vazifasi — predmetni, predmetning harakat-holatini
ma'lum bir belgisi bilan birgalikda anglatish: sifatli mato-, derazaning ko ‘zi-,
tez yugur- kabi.

Birikma — tuzma birlik; lisoniy birlik sifatida miyaning til xotirasi qis-
midagi qolipga teng, ana shu qolip leksemashakl va leksema bilan
to‘ldirilganidan keyin segment birlik holatiga o‘tadi, o‘z tabiati va sintaktik
vazifasiga binoan ma'lum grammatik shakl olib, birikmashaklga aylanganidan
keyin talaffuz birligi sifatida nutqiy birlik bo‘ladi.

5. Tilning eng muhim birligi — gapshakl, chunki fikr gapshakl bilan an-
glatiladi. Lisoniy birlik sifatida gapshakl miyaning til xotirasi qismida qolip
holatida mavjud; ana shu qolipdagi axboratga binoan talaffuz birligi sifatida
hosil qilingan nutqiy birlikka jumla deyiladi.

Gap uchun qurilish ashyosi bo‘lib leksemashakl ham, birikmashakl ham
xizmat qiladi, lekin bu yerda pog‘onali munosabat yo‘q: predikativlik ko‘rsat-
kichlari bor leksemashakl, birikmashakl gaplik (predikativ) intonatsiyasi bilan
talaffuz qilinsa, gapga teng holatga o‘tadi. Masalan, ketdi — fe'l leksema-
shaklga teng; predikativ ko‘rsatkichlarga ega ushbu leksemashakl gaplik into-
natsiyasi bilan talaffuz qilinsa, gapshakl holatiga o‘tadi. Demak, gap lisoniy
birlik sifatida supersegment birlik bo‘lib, nutqiy birlik sifatida segment birlik-
ka aylanadi.

6. Frazema — tabiati murakkab til birligi. Mazmun jihati bilan leksema-
ga tenglashsa, tuzilishi jihatidan birikmaga, gapshaklga teng. Lekin til birligi
sifatida birikmadan, gapshakldan farqli holda qolipning o‘zidan iborat emas,
balki aniq leksemashakl, leksema bilan to‘ldirilgan bo‘ladi, shunga ko‘ra fra-
zema segment birlik deyiladi.

Asli frazema mazmun jihati bilan ham leksemadan jiddiy farqlanadi:
ammamning buzog ‘i — lapashang, oshig ‘i olchi — ishi yurishib turibdi kabi.

Yugqorida til qurilishiga mansub olti til birligi haqida dastlabgi ma'lumot be-
rildi. Darslikning bo‘limlarida bu til birliklarining tabiati birma-bir bayon qili-
nadi.



TOVUSHLAR TIZIMI

1- §. Til tovushining lisoniy birlik holatini eshitib, ko‘rib bo‘lmaydi, fa-
qat aql bilan idrok etish mumkin. Shunga ko‘ra til tovushlari tizimini tasvir-
lash ularning nutqiy birlik (talaffuz birligi) holati asosida amalga oshiriladi.
Til tovushlarini og‘zaki yo‘sinda tasvirlash talaffuz birliklari bilan, yozma
yo‘sinda tasvirlash esa harfiy ifodalar yordamida amalga oshiriladi.

Til birligi deb (nutqiy birlik deb ham) tovushning o°zini ko‘rsatish lozim;
harf — til birligini yozib ifodalash uchun o‘ylab topilgan shartli, ikkilamchi
vosita; harfni til birliklari qatoriga kiritish xato.

Til tovushini yozib tasvirlashda asosan amaliy yozuvga xizmat qiladigan
alifbodan foydalaniladi. Lekin hozirgi amaliy alifboda "bir tovush — bir hart"
munosabatiga to‘liq erishilmagani sababli til tovushlari tizimini tasvirlashda
alifboga qo‘shimcha harflar kiritiladi. Ushbu darslikda hozirgi adabiy o‘zbek
tilining tovushlar tizimi hozir joriy etilgan o‘zbek lotin alifbosiga kompyuter
xotirasidagi kengaytirilgan lotin alifbosi imkoniyatlaridan foydalanib quyidagi
o‘zgarishlarni kiritgan holda tasvirlandi:

1) o harfi o‘rta-tor tovushni ifodalash uchun ishlatilib, o’ harfidan foyda-
lanilmadi;

2) O‘zbek tilining lablashgan keng tovushi a harfi bilan ifodaland;;

3) j harfi sirg‘aluvchi tovushni ifodalash uchun qoldirilib, portlovchi to-
vush ¢ harfi bilan ifodalandi;

4) ch harflar tizmasi o‘rniga ¢ harfi, sh harflar tizmasi o‘rniga § harfi,
ng harflar tizmasi o‘rniga n harfi, g’ harfi o‘rniga g harfi ishlatildi.

Kishi tanasining til tovushlarini hosil qilishda
qatnashadigan a'zolari haqida

2- §. Tilning tovushlar tizimini tasvirlashdan oldin kishi tanasining til to-
vushlarini hosil qilishda qatnashadigan a'zolari faoliyati bilan zarur darajada
tanishish lozim (Bu haqda to‘lig ma'lumot "Tilshunoslikka kirish" o‘quv
predmetida beriladi).

Til tovushlari hosil qilishda qgatnashadigan a'zolarning deyarli barchasi
avvalo fiziologik (biologik) vazifa bajaradi; faqat ovoz hosil qilishga xizmat
qiladigan a'zo — ovoz paychalari (bu paychalarning tarang tortilishini ta'min-
lovchi kemirchaklar ham) tovush hosil qilish uchun xoslangan. Bu paychalar-
ni tovush paychalari deb nomlash xato, chunki bu paychalarni o‘pkadan chi-
qariladigan havo oqimi zarb bilan ritmik tebratishi natijasida ovoz hosil
bo‘ladi. Bu yerda hosil bo‘ladigan ovozning o‘zi hali tovush emas, tovush
og‘iz bo‘shlig‘ida shakllanadi.



Har bir til tovushining talaffuzida tovush hosil qilishda xizmat qiladigan
a'zolarning barchasi qatnashadi, faqat jarangsiz undosh deb nomlanadigan to-
vushlarning talaffuzida ovoz paychalari, sof og‘iz tovushlari deb nomlanadi-
gan tovushlarda burun bo‘shlig‘i, bo‘g‘iz usti bo‘shlig‘i qatnashmaydi.

To‘siq bo‘lmasa, tovush hosil bo‘lmaydi. Ovoz paychalari havo oqimiga
to‘siq bo‘lib, ritmik tebranadi, shunga ko‘ra bu to‘siq ovoz hosil qilish
to‘sig‘i deyiladi. Ko‘pchilik til tovushlarining tarkibiy qismi bo‘lib shovqin
qatnashadi. Shovqin og‘iz bo‘shlig‘idagi turli a'zolar yordamida voqe bo‘la-
digan to‘siglar tufayli yuzaga keladi, bunday to‘siglar shovqin hosil qilish
to‘sig‘i deyiladi.

Til yuzasining pastki jag‘ bilan birgalikda pastga tushishi (tilning tik
yo‘nalishdagi harakati) natijasida og‘iz bo‘shlig‘ining hajmi o‘zgaradi; ayni
vaqtda til yuzasining ma'lum nuqtasi (qismi) boshga qismiga nisbatan biroz
ko‘tarilib, og‘iz bo‘shlig‘ining rezonatorlik holatini belgilaydi. Tovushning
shakllanishida muhim yumush bajargani sababli til yuzasining biroz
ko‘tarilgan nugqtasi bilan tanglay orasida hosil bo‘ladigan eng yaqin oraliq to-
vush hosil bo‘lish oraligi deb yuritiladi, tovushlarga bir jihatdan tavsif ana
shu tovush oralig‘ining o‘rniga ko‘ra beriladi. Masalan, ¢ tovushida tovush
hosil bo‘lish oralig‘i til yuzasining chuqur orqa qismi bilan tanglayning orqa
qismi orasida voge bo‘lishi sababli bu tovush chuqur til orqa tovushi deyiladi.

Tovush hosil qilish oralig‘ining o‘zi tovushni shakllantirmaydi, balki
og‘iz rezonatorining turlicha tus olishini ta'minlaydi. Tilning ana shu ko‘ta-
rilish nuqtasi tufayli og‘iz bo‘shlig‘i rezonatori old gismga va orqa gismga
bo‘linadi, bu qgismlarning o‘zaro bir butun rezonatorni hosil etib turishi to-
vushdan tovushga farqli bo‘ladi. Ko‘rinadiki, tilning ko‘tarilish o‘rni barcha
til tovushlarining shakllanishida hal etuvchi omil bo‘lib xizmat qiladi.

Til tovushlarining ovoz va shovqinning
qatnashuvi asosidagi tasnifi

3- §. Ovoz va shovqin til tovushlari tarkibida turlicha qatnashadi. Ayrim
tovushlarning tarkibi fagat ovozdan, ayrim tovushlarning tarkibi esa faqat
shovgindan iborat bo‘ladi. Birinchi tur tovushni ovoz fovush deb, ikkinchi tur
tovushni shovgin tovush deb nomladik (Bular adabiyotlarda unli tovush va ja-
rangsiz tovush deb yuritiladi).

Ovoz tovushlarda ovoz paychalari to‘liq darajada gatnashadi va og‘iz
bo‘shlig‘ida shovqin to‘sig‘i bo‘lmaydi, masalan, a tovushida bo‘lgani kabi.
Shovqin tovush talaffuzida ovoz paychalari betaraf holat egallaydi, og‘iz
bo‘shlig‘ida shovqin to‘sig‘i bo‘ladi, masalan, t tovushida bo‘lgani kabi.
Ko‘rinadiki, bu jihatdan zidlanish ovoz tovush bilan shovqin tovush orasida
mavjud.

10



Bu ikki turdan boshqga tovushlar ovoz bilan shovqin gatnashib shakllana-
di. Bu yerda ham ichki zidlanish mavjud: ayrim tovushlar tarkibida ovoz
shovgindan ustun bo‘ladi, masalan, n tovushida bo‘lgani kabi. Bunday to-
vushlarni ovozdor tovush deb nomladik (Adabiyotlarda sonor tovushlar de-
yiladi). Yana bir tur tovushlar tarkibida shovqin ovozdan ustun bo‘ladi, masa-
lan, d tovushida bo‘lgani kabi. Bunday tovushlarni ovozli tovush deb nomla-
dik (Adabiyotlarda jarangli tovush deb yuritiladi).

Til tovushlarining yuqorida aytib o‘tilgan tasnifini chizmada shunday
ko‘rsatish mumkin:

Ovoz tovush: a, ... O <
Ovozdor tovush: n, ... Osh 4—‘
Ovozli tovush: d, ... Sho <+—
Shovgin tovush: t, ... Sh <

Ko‘rinadiki, til tovushlarini ovoz va shovqinning ishtirokiga ko‘ra avval
ikkiga (unli va undosh deb) va keyin ikkinchi guruh tovushlarni yana ikkiga
(sonor va shovqinli deb), so‘ngra oxirgi tur tovushlarni yana ikkiga (jarangli
va jarangsiz deb) ajratishda til tovushlari shu nuqtayi nazardan to‘g‘ri
tasniflanmaydi.

O‘z-o‘zidan ayonki, dastlabgi tovushlar tarkibi jihatidan sodda tovushlar
bo‘lgan, shulardan ham avval ovoz tovushlar, keyin shovqin tovushlar
shakllangan; shovqinga biroz ovoz qo‘shib ovozli tovush turi, ko‘proq ovoz
qo‘shib ovozdor tovush turi yaratilgan.

Adabiyotlarda til tovushlari tarkibida ovoz va shovqginning ishtirokiga
ko‘ra unli tovush, undosh tovush, sonor tovush, shovqinli tovush, jarangli
tovush, jarangsiz tovush deb nomlanadi. Bu terminlar (sonor terminidan
tashqari) — rus tilshunosligidagi glasniy zvuk, soglasniy zvuk, shumniy zvuk,
zvonkiy zvuk, gluxoy zvuk terminlarining kalkasi. Asli glasniy terminini unli
deb kalkalash to‘g‘ri bo‘lmagan: unl/i desak, bu tovush tarkibida undan
(ovozdan) tashqari shovqin ham qatnashadi degan fikr tug‘iladi; glasniy
terminini shaklidan (nisbiy sifatligidan) kelib chiqib emas, balki mazmunidan
kelib chiqib un tovush deb kalkalash to‘g‘ri edi. Hozirgi adabiy o‘zbek tilida
un- leksemasi deyarli ishlatilmasligini inobatga olib bu tovush turini ovoz
tovush deb nomlashni ma'qul ko‘rdik.

Soglasniy termini undosh deb to‘g‘ri kalkalangan, lekin bu ruscha termin
(demak, uning o‘zbekcha muqobili ham) til hodisasining mohiyatini to‘g‘ri
anglatmaydi: bu termin ostiga olinadigan shumnie (jarangsiz) tovush turi
tarkibida golos (ovoz) gatnashmaydi. Til tovushlarini yangicha tasniflashda bu
termin o°‘z-o‘zidan ortigcha bo‘lib qoldi.

Sonor termini hodisani to‘g‘ri nomlaydi, shunga qaramay bu terminning
o‘zbekcha mugqobili sifatida ovozdor terminini tavsiya qildik.

Ruscha zvonkiy, gluxoy terminlari ham magbul emas: "zvonkiy" bo‘lish
ovoz tovushlarga ham, ovozdor tovushlarga ham xos, demak, hodisani aniq
nomlamaydi; zvonkiy terminining o‘zbekcha kalkasi jarangli terminini ham
shunday baholash kerak.

Gluxoy termini o‘ta noo‘rin; bu terminni o‘zbekchalashtirishda mustaqil
yo‘l tutilgan, lekin natija ijobiy bo‘lmagan: jarangsiz deyish hodisani nomlash
emas, balki ma'lum bir belgining borligini inkor etishga teng. Tovushning tar-
kibidan kelib chiqib zvonkiy zvuk termini o‘rniga ovozli tovush, gluxoy zvuk
termini o‘rniga shovqgin tovush terminini ishlatdik. Til tovushlarini yangicha
tasniflashda shumnie zvuki termini va uning o‘zbekcha shovqinli tovush kalka-
si 0‘z-0‘zidan ortigcha bo‘lib goldi.

Xullas, ovoz va shovqinning ishtirokiga ko‘ra til tovushlaridan ovoz to-
vush turi bilan shovqin tovush turi o‘zaro, ovozdor tovush turi bilan ovozli
tovush turi o‘zaro zidlanish (oppozitsiya) munosabatini, ovoz tovush —
ovozdor tovush — ovozli tovush — shovqin tovush turlari o‘zaro pog‘onali
munosabatni  (gradual munosabatni) aks ettiradi (<lot. gradatio —
'pog‘onama-pog‘ona kuchayish’).

Tovush turlari orasidagi bunday zidlanish munosabati ham, pog‘onali
munosabat ham til tovushlarining bir butun tuzumni (sistemani) tashkil etishi
haqida gapirish uchun huquq bermaydi; bu yerda til tovushlari ma'lum bir
nuqtayi nazardan bir butun tizim (vzaimosvyazanniy ryad) hosil etishini
ta'kidlash o‘rinli.

Boshga tillarda bo‘lganidek, o‘zbek tilidagi umumiy qonuniyatlardan biri
shuki, tovushlar tizimida eng oz miqdorni ovozdor tovushlar tashkil qiladi,
miqdorining ozligi jihatidan ikkinchi o‘rinda ovoz tovushlar turadi; tovush-
larning ko‘pchiligi shovqin tovushlarga va ovozli tovushlarga to‘g‘ri keladi.

Ovoz tovushlar

4- §. Hozirgi adabiy o‘zbek tilining ovoz tovushlar tizimi — olti a'zoli:
I, u, a, d, e, o. Ovoz tovushning boshqga tur tovushlardan farqli xususiyatlari-
dan biri shuki, yolg‘iz o‘zini talaffuz qilish mumkin. Boshqa tur tovushlar
ovoz tovush qo‘shib-gina talaffuz qilinadi; bu xususiyat, masalan, tovushlar-
ning alifbodagi nomlanishida ochiq ko‘rinadi: a, lekin be deyiladi.

Ovoz paychalarining ritmik tebranishi bilan hosil bo‘ladigan ovoz og‘iz
bo‘shlig‘i rezonatori ta'sirida u yoki bu tovushga aylanadi. Ovoz tovushning
shakllanishi tilning va lablarning harakat-holatiga bog‘liq.

Lablar har olti tovushning shakllanishida turli darajada qatnashadi: aktiv
qatnashsa, ya'ni lablar doira shaklini olib cho‘chchaysa, bunday ovoz tovush
lablangan tovush deyiladi; lablar passiv qatnashsa, ya'ni doira shaklini olmasa,
cho‘chchaymasa, bunday ovoz tovush lablanmagan tovush deyiladi.

Yuqoridagi belgi asosida ovoz tovushlardan i, e, a lablanmagan, u, o, d
lablangan tovush deyiladi. Har ikki qator tovushlarda lablarning holati o‘zaro
farqli. Lablanmagan tovushlarda lablar odatdagi holatini i tovushida saqlaydi,
e, a tovushlarida lablar yon tomonlarga harakatlanib, turli darajada kengayadi.
Lablangan tovushlarda ham lablarning doira shaklini olib cho‘chchayishi turli
darajada bo‘ladi: u tovushida eng kuchli darajada, o tovushida o‘rtacha, ad to-
vushida esa kuchsiz darajada bo‘ladi. Shuni hisobga olib d tovushi lablashgan
tovush deyiladi: Lablashgan deyish bilan lablanish kuchsiz darajada voqe
bo‘lishi ta'kidlanadi.

Ovoz tovushlarning shakllanishida tilning ikki yo‘nalishdagi — yotiq
yo‘nalishdagi (gorizontal) harakat-holati va tik yo‘nalishdagi (vertikal) hara-
kat-holati xizmat qiladi.

Tilning yotiq yo‘nalishdagi harakat-holati deganda tilning old (tishlar va
lablar) tomonga yoki orqa (tishlardan uzoglashish) tomonga harakatlanishi tu-
shuniladi. Birinchi tur harakat bilan shakllanadigan tovush til oldi tovushi, ik-
kinchi tur harakat bilan shakllanadigan tovush til orqa tovushi deyiladi (Bu
tovushlarni old gator tovush va orqa gator tovush deb nomlash ham mavjud).

Bu tavsif asosida i, ¢, a til oldi, u, o, d til orqa tovushi deb ajratiladi.
Bunday ikkiga guruhlash ham hodisaga yuzaki yondashishni aks ettiradi. As-
lida esa olti ovoz tovush bu belgi jihatidan o‘zaro farqlanadi va quyidagicha
qatorni tashkil qiladi: i — e — a — d — o — u. Bu qatorda i — eng til oldi
tovushi, u — eng til orqa tovushi; oradagi tovushlarda old qatorlik belgisidan
orqa qatorlik belgisi darajama-daraja almashib, kuchayib boradi. Buni ragam
yordamida quyidagicha ko‘rsatish mumkin:

I— e — a — a — o— Uu
0— 02— 04— 06— 08— 1

Demak, olti ovoz tovush bu tavsif nuqtayi nazaridan pog‘onali
munosabatga asoslanadigan gqatorni hosil etadi, lekin shu asosda ovoz
tovushlar yaxlitligicha tuzum (sistema) hosil etishi haqida gapirib bo‘lmaydi.

Tilning tik yo‘nalishdagi harakat-holati deganda tilning pastki jag‘ bilan
birgalikda pastga tomon tushishi-tushmasligi tushuniladi. Til pastga gancha
tushsa, til bilan ustki jag‘ oralig‘i shuncha kengayadi. Ovoz tovush til pastga
kuchli darajada tushganda shakllansa, keng tovush deyiladi, til pastga tushma-
sa, 0‘z odatdagi holatida bo‘lsa, tor tovush deyiladi, tilning pastga tushishi
o‘rtacha bo‘lsa, o‘rta-keng, o‘rta-tor tovush deyiladi.

Bu tasnif asosida i, u tor tovush, e o‘rta-keng, o o‘rta-tor tovush, a, d
keng tovush deyiladi. Ovoz tovushlarning bu nuqtayi nazar asosida uchga gu-
ruhlanishi yuzaki yondashishni aks ettiradi. Aslida bu jihati bilan olti tovushn-
ing har biri o‘zaro farq qiladi.

Tor-kenglik belgisi jihatidan ovoz tovushlar i —u — o0 — e — d — a qa-
torini tashkil giladi; bu qatorda i tovushi — eng tor, a tovushi — eng keng
tovush, oradagi tovushlar tor holatdan keng holatga bosqichma-bosqich o‘tib
boradi. Bunday bosqichma-bosqich farqglanish adabiyotlarda e, o tovushlariga
nisbatan e o‘rta-keng, o o‘rta-tor deb ta'kidlanadi. Vaholanki eng tor tovush-
ni 0 ragami bilan, eng keng tovushni 1 ragami bilan belgilasak, ovoz tovush-
larning bu jihatdan farqi quyidagicha bo‘ladi:

I[— u— o0— e— 4d— a
0— 02— 03— 08— 09— 1

Demak, har olti tovush tor-kenglik belgisi jihatidan o‘zaro farqlanadi, bu
jihatdan wular orasidagi munosabat pog‘onali munosabatga teng. Shunday
pog‘onali munosabat asosida bu olti tovush tizim hosil qiladi, lekin shunday
belgi asosida bu olti ovoz tovush yaxlit tuzumni (sistemani) tashkil etadi deb
bo‘lmaydi.

Olti ovoz tovushga uch nuqtayi nazardan yondashib tuzilgan qatorlarni
bir yerga to‘plasak, manzara quyidagicha bo‘ladi:

Lablarning qatnashish darajasiga l— e— a— 4d— o— U
ko‘ra

Tilning yotiq yo‘nalishdagi hara- i— e— a— 44— o— U
katiga ko‘ra

Tilning tik yo‘nalishdagi haraka- (— u— o0— e¢— 44— a
tiga ko‘ra
Ko‘rinadiki, ikki nuqtayi nazarga ko‘ra — Ilablarning gatnashish

darajasiga va tilning yotiq yo‘nalishdagi harakatiga ko‘ra ovoz tovushlar
ketma-ket bir xil o‘rin oladi, chunki bu ikki nuqtayi nazarning negizi bir-biri
bilan bog‘liq: Til oldga tomon harakatlansa, lablar cho‘chchaymaydi, orqaga
tomon harakatlansa, lablar cho‘chchayadi, masalan, i, u tovushlarida bo‘lgani
kabi. Ko‘rinadiki, yetakchi, hal qgiluvchi deb tilning yotiq yo‘nalishdagi hara-
katini ko‘rsatish to‘g‘ri.

Ovoz tovushlarning tabiatini belgilashda yuqorida tasvirlangan har uch
nuqtayi nazardan yondashish hisobga olinishi lozim. Bu belgilardan mubhi-
mrog‘1 tilning har ikki yo‘nalishdagi harakati bo‘lib, lablanmagan-lablanganlik
belgisi tilning yotiq harakati belgisi bilan birgalikda vogelanadi.

5- §. Adabiyotlarda hozirgi adabiy o‘zbek tilidagi olti ovoz tovush mun-
tazam tuzumni (sistemani) tashkil etadi deb ta'kidlanadi. Yuqoridagi tasvirlar-
dan ayon bo‘ladiki, bu olti tovush ikki nuqtayi nazardan (tilning yotiq haraka-
ti va lablarning qatnashish darajasiga ko‘ra) bir xil tizimni, uchinchi nuqtayi
nazarga ko‘ra (tilning tik yo‘nalishdagi harakati nuqtayi nazaridan) esa bosh-
qacha tizimni hosil giladi. Bularni uchburchakda aks ettirsak, quyidagi manza-
ra voge bo‘ladi:

\ / u tor
| /

tordan kengroq

o‘rtadan tor

o‘rtadan keng

kengdan torroq

keng

ue3ewuR|qe] IP[O [I[]
A
[Jil orqa lablangan

Ko‘rinadiki, hozirgi adabiy o‘zbek tilidagi olti ovoz tovush asli tilning
tik yo‘nalishdagi harakati (tor-kenglik) belgisiga ko‘ra muntazam tizim hosil
qiladi; lekin shu asosda bu olti tovushdan har biri boshqa besh tovushning har
biri bilan zidlanish (oppozitsiya) hosil etadi va shunga ko‘ra bu olti tovush bir
butun tuzumni (sistemani) tashkil etadi deyish mumkin emas. Tizim hosil etib
turish hali tuzum hosil etish degan so‘z emas. Ayrim adabiyotlarda olti ovoz
tovushning har biri boshqa besh tovush bilan oppozitsiya hosil etadi deyilib,
quyidagi chizma yordamida ko‘rsatiladi:

I ~ e ~ a

! ! !

u ~ O ~ a
Shu chizma asosida i ~u,i~e, e ~a, a~d, u ~ o, o~ d zidlanishlari
mavjudligini ta'kidlash mumkin, lekin e ~ o =zidlanishi haqida gapirib

bo‘lmaydi, chunki bu ikki tovush har wuch belgi nuqtayi nazaridan
umumiylikka ega emas, butunlay farqli. Demak, ushbu chizmadagi bir halqa
(e ~ 0) uziladi, natijada bir butun tuzum haqida ham gapirib bo‘lmaydi.

Xullas, olti ovoz tovush hozirgi adabiy o‘zbek tilida tizim hosil etadsi,
shu tizimning a'zolari orasida ichki tuzum tashkil etib turish i tovushi bilan u
tovushi orasida, a tovushi bilan 4 tovushi orasida mavjud: tilimizda i
tovushining u tovushiga, a tovushining 4 tovushiga o‘tish hodisasi bor.
Bunday hodisa imlo qoidalarida ham o‘z aksini topgan.

Har bir ovoz tovushning tabiati yuqoridagi uch jihat (belgi-xususiyat)
asosida ochiladi. Masalan, i tovushi "tordan kengroq, til oldi, eng lablanma-
gan tovush" deb sharhlanishi lozim. Bunday tavsiflarni ovoz tovushlarning
uchburchak chizmasida joylanishiga qarab tuzish mumkin.

Shuni ham alohida ta'kidlash lozimki, bunday tavsif ovoz tovushlarning
tabiatini to‘liq ochib bermaydi. Masalan, u tovushini tavsiflashda tilning
odatdagi holatda bo‘lishini, orqa tomonga harakatlanishini, lablarning eng
kuchli darajada cho‘chchayishini ta'’kidlashning o‘zi yetarli emas; til va lab-
larning bir vaqtning o‘zida harakatlanib, ma'lum holatni egallashini hisobga
olish bilan o‘zbek tilining bu ovoz tovushini to‘g‘ri talaffuz qilishga erishil-

maydi. Nisbatan aniq tavsifga eksperimental fonetika yordamida erishiladi.
Eng ishonchlisi — tovushning o‘zini talaffuz qilib namoyish etish.

Ayrim adabiyotlardagi bir fikrga — ovoz tovushlarni tavsiflashda tilning
yotiq yo‘nalishdagi harakati belgisi ahamiyatsiz degan fikrga qat'iy e'tiroz bil-
dirish lozim. Ovoz tovushlarda (fonema nomi bilan atagan holda) bu belgi
asosida zidlanish (oppozitsiya) hosil etish yo‘q deyish haqiqatga to‘g‘ri kel-
maydi (Bu hagda fonemaga tavsif berishda to‘xtalamiz).

6- §. O‘zbek tilshunosligida hozirgi o‘zbek tilidagi 4 unlisi lablangan
yoki lablanmagan tovush ekanligi haqida asossiz munozara bo‘ldi. Eksperi-
mental fonetikada bu tovush lablangan tovush ekani tasdiqlanganiga qaramay
d tovushini lablanmagan deyish ayrim dialektologik tadqiqotlarda hali ham
uchraydi. Tarixan (hozirgi kunda ko‘pchilik turkiy tillarda ham) bu tovush
lablanish jihatidan betaraf bo‘lgan, lekin o‘zbek tilining ichki taraqqiyot qo-
nunlari asosida bu indifferent tovush bilan til oldi keng & tovushi zidlanishi
hozirgi o‘zbek tilida @ — 4 zidlanishiga almashgan, indifferent tovush til orga
lablashgan tovushga aylangan. Buni hozirgi o‘zbek tilida a tovushining v, ¢
tovushlari ta'siri bilan 4 tovushiga o‘tishi gat'iy tasdiglaydi.

Hozirgi adabiy o‘zbek tilidagi ovoz tovushlar qisqa-cho‘ziglik jihatidan
betaraf (indifferent). Ovoz tovushlarda cho‘ziqlik qadimgi turkiy tilda paydo
bo‘lib, o‘sha davrning o‘zidayoq yo‘qolgan; hozirgi adabiy o‘zbek tilidagi
ovoz tovushlarga nisbatan qisqa-cho‘ziqlik belgisi haqida gapirish uchun asos
yo‘q. O‘z tabiatiga ko‘ra qisqa bo‘lgan ovoz tovushning nutq oqimi sharoitida
cho‘zigroq talaffuz qilinishi — ikkilamchi, nutqiy hodisa.

Ovoz tovushlar qadimgi turkiy tilda gattig-yumshoqlik belgisiga ko‘ra
juftliklar hosil qilgan: 1 — i, u — i, o — 6 kabi. Ovoz tovushlarning bunday
juftlik hosil etishi ko‘pchilik turkiy tillarda hozir ham mavjud. Hozirgi o‘zbek
tiliga bu hodisa, masalan, bol- — bol- fe'llari orasida, uch- fe'li bilan dich- sa-
noq soni orasida bo‘lgani kabi juz'iy tarzda yetib kelgan. Ayrim shevalarga-
gina xos bunday zidlanish tuzum sifatida o‘z kuchini yo‘qotgan, shu sababli
adabiy tilda inobatga olinmaydi.

Shovqin tovushlar

7- §. Bu tur tovushlarning aytilishida ovoz paychalari gatnashmaydi, be-
taraf turadi. O‘pkadan zarb bilan chiqariladigan havo oqimi og‘iz bo‘shlig‘ida
shovqin hosil qiluvchi to‘sigqa uchraydi, shu to‘siqga bog‘liq holda og‘iz
bo‘shlig‘i turlicha holat egallaydi va turli tovushlarning shakllanishiga xizmat
qiladi.

Hozirgi adabiy o‘zbek tilida shovqin tovushlar o‘nta: p, f, ¢, s, s, ¢, k, q,
x, h. Bulardan p, f tovushlarida tovush oralig‘i lablarda voge bo‘ladi, shunga
ko‘ra bular lab tovushi deyiladi. Qolgan sakkiz tovushda tovush oralig‘i tiln-

ing turli qismi bilan tanglay orasida voqge bo‘ladi, shunga ko‘ra bu tovushlar
til tovushlari deyiladi. Sakkiz tovushdan h tovushining shakllanishida o g'iz
usti bo‘shlig ham gatnashadi, shunga ko'ra bu tovush bo'g'iz tovushi
(aniqrog'i — til—bo'g'iz tovushi) deyiladi; qolgan yetti tovush — sof
til tovushlari.

p. f tovushlari aytilayotganda til odatdagi holatida bo'ladi, og'iz
rezonatoriga ko'ra deyarli farq qgilmaydi; p tovushida lablar odatdagi

holatida jips—lashadi, havo oqimi shu jipsiashuvni ochib tashgariga
chigadi, shunga ko‘ra bu tovush portlovchi tovush deyiladi; f tovushida esa
lablar biroz ochiladi wva cho‘chchayadi, havo ogimi shu oraligdan sirg‘alib
tashgariga chigadi; shunga ko‘ra bu tovush sirg‘aluvchi tovush deyiladi. Bu
ikki lab tovushi o‘zaro jiddiy farg giladi, shunga ko‘ra tizim hosil etmay-
di.

Asli f tovushi - o‘zlashtirma tovush; gadimgi turkiy tilda bunday to-
vush bo‘'lmagan; o‘zbek tiliga bu tovush avvallari arab, fors tillaridan
o‘zlashtirilgan leksemalar tarkibida, keyinchalik rus tilidan
o‘zlashtirilgan leksemalar tarkibida kirib kelgan.

Shovgin tovushlardan t, s, s, ¢ tovushlarida tovush oralig‘'i tilning

old gismida, q, X, h tovushlarida esa tilning orga gismida voqge bo'ladi,
shunga ko'ra bu tovushlar til oldi va til orqa tovushlari deyiladi.
Ko‘rinadiki, shovqin tovush hosil bo‘lishida ham tilning old qismi aktivrogq.

Til oldi tovushlari tovush oralig’i tilning qaysi nuqtasida paydo
bo‘lishiga qarab farqlanadi: ¢ tovushida bunday oraliq til uchi bilan yuqori
tishlar orasida, s, §, ¢ tovushlarida esa til uchi bilan yuqori milk orasida voqe
bo‘ladi.

Bu tovushlarning artikulatsiyasida ikki a'zoning holati ham farq qiladi: s,
s tovushlarida til oldi yuqori tishlarga yaqinlashadi, havo oqimi shu oraligdan
sirg‘alib tashgariga chigadi; ¢t tovushida til oldi yuqori tishlarga, c tovushida
esa yuqori milkka tagaladi, havo oqimi shu jipslashuvni ochib tashqariga chi-
qadi; ushbu xususiyatiga ko‘ra s, s tovushlari sirqaluvchi tovush, ¢, ¢ tovush-
lari esa portlovchi tovush deyiladi.

Yana bir farqglanish ¢ tovushining sof portlovchi tovush, s, § tovushlari-
ning sof sirg‘aluvchi tovush, ¢ tovushining esa qorishiq (portlovchi-sirg‘a-
luvchi) tovush ekanida namoyon bo‘ladi: ¢ tovushining tarkibi go‘yo ¢ tovu-
shi bilan boshlanib, § tovushi bilan tugaydi, lekin bu yerda ts tovushlari qoti-
shib, yaxlit bir tovushni hosil qiladi.

Bu to‘rt shovqin tovush yana bir jihatdan farqlanadi: ¢, s tovushlarida til
yuzasining ko‘tarilishi bir nuqtada bo‘ladi, §, ¢ tovushlarida esa qo‘shimcha
ko‘tarilish nuqtasi ham bo‘ladi. Shu jihatdan ¢, s — bir to‘siqli tovushlar, §, ¢
— ikki to‘siqli tovushlar.

Demak, til oldi shovqin tovushlarga paydo bo‘lish o‘rniga, paydo bo‘lish
usuliga, tarkibiga, to‘signing miqdoriga ko‘ra tavsif beriladi. Bu to‘rt belgi-
xususiyatni hisobga olgan holda til oldi shovqinli tovushlarda tuzum hosil

etish u yoqda tursin, tizim hosil etish haqida ham gapirib bo‘lmaydi; bu to‘rt
tovushni oddiy sanash, qator qo‘yish mumkin xolos.

Shovqinli tovushlardan k, g, x til orqa tovushlari deyiladi. Bularda to-
vush oralig‘i tilning orqa qismi bilan tanglayning orqa qismi orasida bo‘ladi.
Til oldi tovushlarida bo‘lganidek, bu yerda ham tovush oralig‘ining o‘rni har
xil: k tovushida bunday oraliq til orqa qismining old tomonida, g, x tovushla-
rida esa ort tomonida voge bo‘ladi. Shunga ko‘ra k tovushi sayoz til orqga
tovushi, g, x tovushlari esa chuqur til orqa tovushi deyiladi. Chuqur til orqa-
lik belgisi g, x tovushlarida o‘zaro farqli.

Bu uch tovushda ikki a'zoning holati quyidagicha: x tovushida til tan-
glayga yaqinlashadi, havo oqimi bu ikki a'zo oralig‘idan sirg‘alib o‘tib tashqa-
riga chiqadi; k, g tovushlarida esa til tanglayga jipslashadi, havo oqimi shu
jipslashuvni ochib tashqariga chiqadi; shu xususiyati asosida x sirg‘aluvchi
tovush, k, g esa portlovchi tovush deb nomlanadi.

Ko‘rinadiki, til orqa shovqin tovushlar ikki jihatdan-gina tavsiflanadi.
Shunga garamay bu uch tovush o‘zaro tizim hosil etmaydi. Demak, til oldi va
til orga shovqin tovushlar birgalikda ham na tizim, na tuzum hosil etmaydi.

Ovozli tovushlar

8- §. Bu tur tovushlarning aytilishida o‘pkadan zarb bilan chigayotgan
havo oqimi ovoz paychalarida biroz tebranish hosil qilib o‘tadi va og‘iz
bo‘shlig‘ida shovqin hosil giluvchi to‘siqqa uchraydi, og‘iz rezonatorining tur-
licha bo‘lishi asosida boshqa-boshga tovush sifatida shakllanadi.

Hozirgi adabiy o‘zbek tilida ovozli tovushlar sakkizta: b, v, d, z, j, ¢, g, &.
Bulardan b, v lab tovushlari, qolganlari — til tovushlari. Lablarning, tilning,
og‘iz rezonatorining holati b tovushida p tovushidagi holatga, v tovushida f
tovushidagi holatga o‘xshaydi.

Olti til tovushidan d, z, j, ¢ - til oldi tovushi, g, ¢ — til orga tovushi. De-
mak, bu yerda ham tilning old qismi — aktiv.

Tilning qaysi o‘rni qaysi a'zo bilan tovush oralig‘i hosil etishi d tovushi-
da ¢ tovushidagi, z tovushida s tovushidagi, ¢ tovushida ¢ tovushidagi, g tovu-
shida k& tovushidagi, ¢ tovushida x tovushidagi holatga o‘xshaydi.

Sakkiz tovushdan b, v, d, z, j, g, ¢ tovushlarida to‘siq p, f, ¢, s, k, x tovush-
larida bo‘lganidek til yuzasining bir nuqtasida, ¢ tovushida esa s, ¢ tovushlari-
da bo‘lganidek ikki nuqtasida voge bo‘ladi. Demak, bu jihatdan ham p - b, f -
v, t-d, s -z k-g x-gjuftlari o‘zaro tizim hosil etadi.

Ko‘rinadi, ¢, & shovqin tovushlarining ovozli tovush jufti yo‘q; demak,
bularda tizim munosabati yuzaga kelmagan.

Ayon bo‘ladiki, tizim munosabati shovqin tovushlar qatori bilan ovozli
tovushlar qatori orasida mavjud; shovqin tovush va ovozli tovushdan iborat

olti juftlik bir jihatdan-gina — tarkibida ovozning qatnashmasligi yoki qisman
qatnashuvi bilan farqlanuvchi kichik tuzumni (mikrosistemani) tashkil etadi;
ovozli eshi yo‘qligi sababli g, 4 tovushlarida bunday tuzum munosabati yo‘q.

Ovozdor tovushlar

9- §. Bu tur tovushlarning aytilishida o‘pkadan zarb bilan chigariladigan
havo oqimi ovoz paychalarini ovozli tovushlardagidan ko‘ra kuchli darajada
tebratadi, natijada ovoz shovqindan ustun bo‘ladi, og‘iz rezonatorining turli
holatda bo‘lishi asosida boshga-boshqga tovush sifatida shakllanadi.

Hozirgi adabiy o‘zbek tilida ovozdor tovushlar oltida: y, m, n, n, [, r. Bu-
lar o‘zaro keskin farq qiladi:

1) y, I, r — og‘iz tovushlari, tarkibiga ko‘ra — sodda, hosil bo‘lish usuli-
ga ko‘ra y — sirg‘aluvchi, /, » — portlovchi, lekin farqli: / tovushida til uchi
yuqori milkka jipslashib turib ajraladi, shu onda havo oqimi til uchining ikki
yonidan o‘tib tashqariga chiqgadi; oxirgi belgisi asosida / yon tovush deyiladi; »
tovushida esa tilning uchi yuqori milkka tegib titraydi, shunga ko‘ra » tovu-
shi titroq tovush deb nomlangan.

2) m, n, p tovushlarining artikulatsiyasida burun bo‘shlig‘i qo‘shimcha re-
zonator sifatida gatnashadi: havo oqimi burun bo‘shlig‘ida aylanib, og‘iz
bo‘shlig‘i orqali tashqariga chiqadi; shunga ko‘ra bu uch tovush og‘iz-burun
tovushi deyiladi. Bu uch tovush hosil bo‘lish usuliga ko‘ra bir xil, lekin m
tovushida jipslashuv lablarda, n tovushida til oldi bilan yuqori milk orasida, z
tovushida til oldi bilan tanglayning old qismi orasida voge bo‘ladi. Tarkibi
jihatidan m, n tovushlari — sodda, n tovushi murakkab: ng tovushlarining
qotishmasiga teng.

Ko‘rinadiki, ovozdor tovushlar orasida o‘xshashlikdan ko‘ra farglar ko‘p,
bu tovushlar o‘zaro tuzum tashkil qilmaydi; boshga tur tovushlardan ham
keskin farglanib, ajralib turadi.

10- §. Demak, til tovushlari tarkibida ovoz va shovqinning ishtirokiga
ko‘ra ovoz tovush, shovqin tovush, ovozli tovush, ovozdor tovush turlariga
birlashadi. Ovoz tovush tarkibida fagat ovoz, shovqin tovush tarkibida faqat
shovqin qatnashadi. Ovozli tovushning asosini shovqin tashkil qilib, biroz
ovoz ham qatnashadi; ovozdor tovushda esa ovoz shovqindan ustun bo‘ladi.

Tovushlarning shovqin tovush va ovozli tovush turlari hosil bo‘lish usu-
liga ko‘ra portlovchi, sirg‘aluvchi, qorishiq (portlovchi-sirg‘aluvchi) deb uch-
ga guruhlanadi; ovozdor tovushlar ham (y sirg‘aluvchisidan tashqari) asli por-
tlovchi tovush bo‘lib, har birining o‘ziga xos qo‘shimcha belgi-xususiyati

mavjud.
Bu uch tur tovushlardan beshtasi — lab tovushlari, qolganlari — og‘iz
tovushlari; og‘iz tovushlaridan bittasi — og‘iz-bo‘g‘iz tovushi, uchtasi —

og‘iz-burun tovushi, qolganlari — sof og‘iz tovushlari; og‘iz tovushlarining
bittasi — til o‘rta, beshtasi — til orqa (ikkitasi — sayoz til orqga, uchtasi
chuqur til orga) tovushlari; qolgan ko‘pchilik tovushlar — til oldi tovushlari.
Ko‘rinadiki, tovushlarning hosil bo‘lishida tilning old qismi, aniqrog‘i — tiln-
ing uch qismi aktiv qatnashadi.

Shovqin to‘sig‘i jihatidan ikki tovushda (j, s) asosiy to‘siqdan tashqari
qo‘shimcha to‘siq ham mavjud.

Tarkibi jihatidan ¢, ¢, n tovushlari qorishiq (ikki tovush qotishmasiga
teng: ¢ «—ts, ¢ «dj, n < ng).

Yugqorida berilgan izohlar asosida quyidagicha jadval tuzish mumkin:

- Hosil | Ovoz va Hosil bo‘lish o‘rniga ko‘ra
%D < bo‘l@sh shovqin- og‘iz tovushlari og‘iz-
2 g usuliga | ning ish- | lab til tovushlari bo‘g‘iz
= ko‘ra | tirokiga | tovush- | oldi | o‘rta orqa tovushi
ko‘ra lari sayoz | chuqur
shovqin p t - k q -
% tovush
z ovozli b d - g - -
% tovush
. ovozdor (m) (n), - - - -
§ tovush I r
S shovqin f S, - - X h
% tovush [s]
E ovozli v z, - - g -
“?o tovush [j]
= ovozdor - - y - - -
tovush
shovqin - c - - - -
= tovush
< ovozli - ¢ - - - -
'g tovush
ovozdor - (m) - - - -
tovush

I z o h. Qo‘shimcha to‘siqli tovushlar o‘rta qavslarga, og‘iz-burun
tovushlari kichik gavslarga olindi.

Ushbu jadvalda aks ettirilgan tovushlar bir butun holda tizim ham, tuzum
ham hosil etmasligi ochiq ko‘rinib turibdi. Shunga qaramay ikki a'zoli mikro-
tuzum hosil etuvchi tovushlar mavjud: p-b, f-v, t-d, s-z, s-j, k-g x-8
¢ - ¢. Bu juft tovushlar o‘zaro bir jihatdan — tarkibida ovoz qatnashmasligi
yoki gisman qatnashuvi jihatidan farqlanadi, boshqa belgi-xususiyatlari o‘zaro
bir xil.

Xullas, hozirgi adabiy o‘zbek tilida o‘ziga xos sifat belgilariga ega 30ta
tovush mavjud bo‘lib, bu tovushlar o‘zaro o‘xshash va fargli tomonlari asosi-
da ichki tizimlar hosil etadi: 6tasi ovoz tovush, 6tasi ovozdor tovush, 8tasi
ovozli tovush, 10tasi shovqin tovush; 8ta ovozli tovush bilan 8ta shovqin to-
vush ikki a'zoli mikrotuzumlar tashkil etadi.

LEKSEMALARTIZIMI

1- §. L e k s e m a — asosiy, birlamchi til birligi bo‘lib, til qurilishining
lug‘at boyligiga mansub; shunga ko‘ra lug‘at birligi, leksik birlik deb ham yu-
ritiladi. Lug‘at boyligidagi leksemalar gqatlamini o‘rganuvchi sohaga 1e k- s
e mika deyiladi (Adabiyotlarda leksikologiya termini ishlatiladi).

Leksema lisoniy birlik sifatida miyaning til xotirasi qismidagi ramzga
teng; leksemadan foydalanishda ana shu ramzdan nusxa olinadi. Nutqda
leksemaning o°‘zi mustaqil namoyon bo‘lmaydi, chunki u butunga emas,
qismga teng holatda bo‘ladi, sintaktik belgi-xususiyat qo‘shilganidan keyin
butunga aylanadi. Leksemaning ana shunday qism holatida bo‘lishi oxiriga
chizigcha yozib ko‘rsatiladi: nok-, pish-, shirin-, sekin- kabi. Masalan, nok-
leksemasini talaffuz birligi sifatida nok tarzida yozsak, leksemani emas, balki
leksemashaklni ("leksema + birlik son ko‘rsatkichi + bosh kelishik
ko‘rsatkichi"ni) yozgan bo‘lamiz. Demak, leksema til xotirasida lisoniy birlik
sifatida mavjud bo‘ladi, nutqda sintaktik tavsif olib qatnashadi.

Til birligi sifatida leksema ikki jihatning — ifoda jihatining va mazmun
jihatining bir butunligidan iborat. Bu ikki jihat ajralmas bir butunni tashkil
etishiga qaramay nisbiy mustaqillikka ega: har biri o‘z taraqqiyot qonunlari
asosida o‘zgaradi. Shunga ko‘ra leksemaning ifoda jihati va mazmun jihati
mustaqil bayon qilinadi.

LEKSEMANING IFODA JIHATI
Leksemalarning fonema tarkibi va bo‘g‘in tuzilishi

2- §. Leksemaning ifoda jihati deganda avvalo qaysi til tovushlarining
qanday tartibdagi gatori bilan ifodalanishi tushuniladi. Leksemaning (shuning-
dek morfemaning ham) ifoda jihati bo‘lish vazifasini bajarishi bilan til tovushi
fonema mavqeiga ega bo‘ladi. Demak, til tovushi — tilning tovushlar tizimi-
ga mansub birlik; fonema — til birligi (leksema, morfema) tarkibida birlam-
chi qurilish ashyosi vazifasini bajaradigan til tovushi. Fonema — til birligin-
ing ifoda jihati bo‘lib xizmat qiladigan va shu orqali til birliklarining o‘zaro
farqlanishini ham ta'minlaydigan til tovushi.

Fonema til qurilishidagi alohida bir hodisa, alohida birlik emas, balki til
qurilishiga mansub tovushlarning ijtimoiy vazifa bajarish holati xolos: til to-
vushiga ijtimoiy vazifasiga ko‘ra fonema nomi berilgan. Afsuski, fonema na-
zariyasi rivojlangan sari til tovushiga xos artikulyatsion belgi-xususiyatlar
ham fonemaga tortib olinib, til tovushi tilning qurilish birligi sifatida umuman
gapirilmaydigan, til birligi deb to‘g‘ridan to‘g‘ri fonema aytiladigan bo‘ldi,

"til tovushi” tushunchasi go‘yo "fonema" tushunchasiga singdirildi. Aslida til
qurilishiga xos birliklar (birlamchi qurilish birliklari) sifatida avvalo til to-
vushlari tasvirlanadi, keyin-gina shu til tovushlari ijtimoiy vazifasiga ko‘ra
fonema sifatida o‘rganiladi.

Leksemalarning ifoda jihati dastlab bir bo‘g‘inli leksemalar bo‘yicha
bayon qilinadi. Bo‘g‘inni tasvirlash nuqtayi nazaridan til tovushlari bo‘g‘in
hosil giladigan va bo‘g‘in hosil gilmaydigan tovush deb ikkiga ajratiladi. Bi-
rinchi turga ovoz tovush Kkiritilib, sonant deb nomlanadi (lot. sonare — 'ja-
rangla-'), boshqga tovushlar ikkinchi turga birlashtirilib, konsonant deb nomla-
nadi (lot. con — 'birga’). Bo‘g‘inni tasvirlashda sonantni V harfi bilan, kon-
sonantni C harfi bilan belgilash qabul qilingan [V harfi — vokal (lot. vokalis
— 'ovoz') so‘zining bosh harfi].

Bir bo‘g‘inli leksemalarning ko‘pchilik qismida ifoda jihati bo‘lib uch
fonema CVC tartibida keladi: bosh-, bo ‘sh-, besh-, bo ‘I-, bil-, bel- va b. Ifoda
jihati ikki fonemadan iborat leksemalar oz bo‘lib, bular ikki turli: VC, CV;
asosan VC turiga to‘g‘ri keladi: ish-, osh-, ot-, o‘t-, et-, uch- va b.; CV tur
leksemalar juda oz: ye-, de-. Ifoda jihati qator keladigan ikki konsonant bilan
tugaydigan VCC, (ust-, ort- kabi), CVCC (qirq-, turt- kabi) turkiy leksema-
lar ham sanoq]i.

Ifoda jihati fagat yakka ovoz tovushga teng leksema hozirgi o‘zbek tilida
yo‘q; yakka ovoz tovush bilan ifodalanadigan deb u olmoshini ko‘rsatish
to‘g‘ri emas, chunki bu olmosh u/-, un- shakllarida ham ishlatiladi; hatto
"to‘ligsiz fe'l" deb nomlanuvchi e- ham er- shaklida uchraydi.

Adabiyotlarda uzoq vaqt "Bir bo‘g‘inli turkiy so‘zlar azalan CVC tuzi-
lishiga ega bo‘lgan, VC, CV, V ko‘rinishlart CVC ko‘rinishi tarkibidagi bi-
rinchi, uchinchi, birinchi va uchunchi tovushni (fonemani) tashlash (talaffuz
qilmaslik) natijasida yuzaga kelgan" mazmunli fikr hukmron bo‘ldi. Tarixiy-
etimologik nuqtayi nazardan yondashish ko‘rsatadiki, gadimgi turkiy tilda
yakka ovoz tovushning o‘zi bilan ifodalangan leksemalar mavjud bo‘lgan.
Masalan, gadimgi turkiy tilda 'uyqu’ ma'nosini anglatuvchi u- leksemasi mav-
jud bo‘lgan; yog ‘och leksemasi asli ‘o‘simlik’ ma'nosini anglatgan i- leksema-
sidan yasalgan va b. ("O‘zbek tilining etimologik lug‘ati"ga qarang).

Fonema tarkibi VC ko‘rinishli leksemalar qadimgi turkiy tilda 200dan or-
tig bo‘lgan; shu qadar ko‘p leksemalar boshlanishidagi tovush tashlangan
deyish mutlago mumkin emas.

Xullas, hozirgi adabiy o‘zbek tilidagi bir bo‘g‘inli turkiy leksemalar
CVC, VC, CV, VCC, CVCC ifoda jihatiga ega. Bunday leksemalar hozirgi
o‘zbek tili nuqtayi nazaridan tub deb qaraladi, shunga ko‘ra ularning ifoda ji-
hati deb tarkibida gatnashuvchi fonemalar to‘g‘ridan to‘g‘ri ko‘rsatiladi. Ta-
rixan yondashilsa, manzara o‘zgaradi: hozirgi o‘zbek tili nuqtayi nazaridan

tub deb garaladigan leksema asli yasama bo‘lib chiqishi mumkin. Masalan,
til- ot leksemasi asli 'gapir-" ma'nosini anglatuvchi #i- fe'lidan leksema yasov-
chi -/ qo‘shimchasi bilan, bek- sifat leksemasi asli ‘'mustahkam holatda bo‘l-’
ma'nmosini anglatgan be- fe'lidan leksema yasovchi -k qo‘shimchasi bilan,
yo ‘q- inkor leksemasi asli 'yo‘q qil-', ‘emir-" ma'nosini anglatgan yo:- fe'lidan
-q qo‘shimchasi bilan yasalgan va b. ("O‘zbek tilining etimologik lug‘ati"ga
qarang).

Yugqoridagi misollardan birinchi xulosa shuki, CVC tuzilishli leksema-
larning barchasi azalan tub bo‘lmagan; ikkinchi xulosa shuki, asli yasama
(hosila) bo‘lgan leksemalarda ularning ifoda jihati deb fonemalar qatorini
ko‘rsatish hozirgi o‘zbek tili nuqtayi nazaridan-gina o‘rinli, tarixan, masalan,
til- leksemasi oldin tarkib toptiruvchilarga #i- va -/ tarzida ajratilib, keyin-gina
bu ikki qismdan har birining ifoda jihati deb fonemalarni ko‘rsatish lozim.

Hozirgi adabiy o‘zbek tilidagi turkiy leksemalar, shu jumladan bir
bo‘g‘inlilari ham, qator joylashgan ikki konsonant bilan boshlanmaydi. Bun-
day leksemalar oxiri ham asli gator kelgan ikki konsonant bilan tugamaydi.
Ost-, ust-, ort-, old-, gayt- kabi sanoqli leksemalar oxiridagi tovush tarixan
keyin qo‘shilgan qism bo‘lib chigadi. Masalan, or#- fe'li asli ‘elka’ ma'nosini
anglatgan ar- leksemasidan -(1)t qo‘shimchasi bilan yasalgan, keyinchalik ik-
kinchi bo‘g‘indagi tor : tovushi talaffuz qilinmay qo‘ygan, natijada qator ikki
konsonantli holat yuzaga kelgan: ar- + 1t = arit > art- > drt- ('yukla-'); ost-
oti asli 'tag’ ma'nosini anglatgan as- leksemasidan 'o‘rin’ ma'nosini ifodalagan
-t qo‘shimchasi bilan hosil qilingan, natijada qator ikki konsonantli holat yu-
zaga kelgan va b. ("O‘zbek tilining etimologik lug‘ati"ga qarang).

Hozirgi adabiy o‘zbek tilidagi turkiy leksemalar f, /4, ng (n), sirg‘aluvchi
j fonemalari bilan boshlanmaydi. Bu fonemalardan 7 turkiy bo‘lib, asosan
leksemaning oxirida (keng kabi), qisman ichida (singil- kabi) keladi; f,
sirg‘aluvchi j fonemalari asli turkiy bo‘lmay, o‘zbek tiliga boshqa tillardan
olingan leksemalar tarkibida kirib kelgan, shu sababli o‘zbekcha leksemalar
boshlanishida uchramaydi; # tovushi hap- tasvir birligi va undan yasalgan
hani-, hanra- leksemalari boshlanishida qatnashadi; had-, hovuch-, hori-, hur-
('vovulla-'), hurk-, ho‘kiz-, ho‘l turkiy leksemalari boshlanishidagi 4 tovushi
azaldan mavjud bo‘lmay, keyinchalik orttirilgan ("O‘zbek tilining etimologik
lug‘ati"ga qarang).

3- §. Bir bo‘g‘inli leksema yakka ovoz tovush bilan ifodalansa, shu to-
vushning o‘zi bo‘g‘in hosil etadi, lekin bunday leksema hozirgi o‘zbek tilida
yo‘q. CVC, VC, CV, VCC, CVCC tarkibli leksemalarda uch, ikki, to‘rt to-
vushni bir fonetik cho‘qqi bilan birlashtirish zaruriyati mavjud. Bunday tar-
kibdagi tovushlardan biri — sonant, boshqgalari — konsonant bo‘ladi; konso-
nant odatda sonant yordamida, ovoz tovush bilan birgalikda talaffuz qilinadi.

Shunga ko‘ra bo‘g‘in hosil etuvchi deb, leksemani fonetik jihatdan yaxlitlov-
chi deb ovoz tovushga aytiladi, bo‘g‘inning fonetik cho‘qqisi shu ovoz tovush
ustiga to‘g‘ri keladi:

N I ™

/T )
ko‘z- 1sh-, ye- ost-,to'rt- kabi.

Tub leksemalar (shuningdek hozirgi o‘zbek tili nuqtayi nazaridan tub deb
qaraladigan leksemalar) orasida ikki bo‘g‘inlilari anchagina. Bunday leksema-
larda bo‘g‘inning qanday tovush bilan tugashi va boshlanishi asosida ajratila-
digan turlari ham hisobga olinadi, chunki shu jihatdan har bir til (til oilasi)
0‘ziga xo0s xususiyatlarga ega bo‘ladi.

Bo‘g‘in ovoz tovush bilan tugasa, ochiq bo‘g‘in, boshga tur tovush bilan
tugasa, yopiq bo‘g‘in deyiladi; bo‘g‘inlarning V, CV turlari — ochiq bo‘g‘in,
VC, CVC, CVCC turlari — yopiq bo‘g‘in.

Bo‘g‘in ganday tovush bilan boshlanishiga qarab ham ikki xil: ovoz to-
vush bilan boshlansa, noberk bo‘g‘in, boshqga tur tovush bilan boshlansa, berk
bo‘g‘in deyiladi.

Bu ikki xil yondashuvni birlashtirib, bo‘g‘inlarning V turi noberk ochiq
bo‘g‘in, VC, VCC turlari noberk yopiq bo‘g‘in, CV turi berk ochiq bo‘g‘in,
CVC, CVCC turlari berk yopiq bo‘g‘in deyiladi.

"O‘zbek tili etimologik lug‘ati"ning a, b harflari qismidagi ikki bo‘g‘inli
leksemalar bo‘g‘in tuzilishi jihatidan quyidagicha:

1) "berk ochiq + berk yopiq" (28ta): bagqir-, beshik-, bigiz-, bog ‘ich-, bu-
jur-, bugog-, bo ‘ron-, bo ‘g ‘ot- kabi;

2) "berk ochiq + berk ochiq" (15): baga-, bela-, bobo-, bula-, bo ‘ka-
kabi;

3) "berk yopiq + berk yopiq" (15): barmogq-, boldiz-, bosqon-, bujg ‘un-,
buyrak-, burgut- kabi;

4) "berk yopiq + berk ochiq" (10): balgi-, boshga-, burgi-, burgi-,
bo xcha- kabi;

5) "noberk yopiq + berk ochiq" (8): avra-, ayna-, ayri-, alda-, alla- ka-
bi;

6) "noberk ochiq + berk yopiq" (7): adash-, ayil-, ayiq-, arig- kabi;

7) "noberk yopiq + berk yopiq" (7): ajrim-, ajrig-, ayg ‘ir-, arqon-, ach-
chig- kabi;

8) "noberk ochiq + berk ochiq" (3): aka-, api-, achi-.

Yugqoridagi tasvirdan xulosa shuki, 1) noberk bo‘g‘in (ovoz tovush bilan
boshlanadigan bo‘g‘in) oz; shunday bo‘lishi tabiiy, chunki ovoz tovushlar to-
vushlar tizimining beshdan biriga to‘g‘ri keladi; 2) ikkinchi va keyingi

bo‘g‘in turkiy leksemalarda noberk (ovoz tovush bilan boshlanadigan) bo‘g‘in
bo‘lmaydi; 3) ko‘pchilik leksemalarda birinchi bo‘g‘in — ochiq, ikkinchi
bo‘g‘in — yopiq va b.

Ikki bo‘g‘inli leksemalarda ovoz tovushlarning bo‘g‘inlar bo‘yicha qatna-
shuvida ham ma'lum qonuniyat mavjud: e, o ‘ tovushlari ikkinchi (va ke-yingi)
bo‘g‘inda kelmaydi; ikkinchi (oxirgi) ochiq bo‘g‘in odatda u, o (d) tovushi
bilan tugamaydi va b.

Leksema ikki bo‘g‘inli bo‘lganida ular bir fonetik cho‘qqiga birlashadi,
bu vazifa ikkinchi bo‘g‘inning fonetik cho‘qqisiga yuklanadi:

o <A

k 1sh i-, b urgu t- kabi.

Bo‘g‘in — sof fonetik tushuncha: nutq oqimidagi eng kichik talaffuz bir-
ligi. Talaffuzga mansub bo‘g‘in tushunchasidan bu yerda leksemalarning ifoda
jihatini tasvirlashda foydalanildi.

Leksemalar tarkibida voqe bo‘ladigan tovush jarayonlari,
allofonema va alloleksema haqida

1- §. Leksemalarning ifoda jihatida sodir bo‘ladigan tovush o‘zgarishlari
o‘zbek tili bo‘yicha yetarli o‘rganilmagan. Bu yerda ushbu murakkab masala-
larning ayrim tomonlari to‘g‘risida mulohaza yuritiladi.

Leksemaning tovush tarkibida sodir bo‘ladigan o‘zgarishlar ganchalik
murakkab ekani quyidagi leksemalar tahlilida ochiq ko‘rinadi.

Igna- leksemasi asli yigina- tovush tarkibiga ega bo‘lgan va qadimgi tur-
kiy tildayoq ikkinchi bo‘g‘inidagi tor ovoz tovush talaffuz qilinmay yigna-
shakli yuzaga kelgan. Uch bo‘g‘inli leksemaning ikkinchi bo‘g‘inidagi tor
ovoz tovushini talaffuz qilmaslik va shu usul bilan bunday leksemani ikki
bo‘g‘inli leksemaga aylantirish (til iqtisodiyoti qonuni) — o‘zbek tiliga tarix-
an mansub bo‘lib, hozirgi tilda ham gisman amalda.

Yigna- shakli bu leksemaning asliga eng yaqin, lekin hozirgi o‘zbek tili-
da bu shakl so‘zlashuv tiliga xos deb belgilangan (O‘TIL, I, 347); asli igna-
va niyna- shakllari — ikkilamchi shakllar bo‘lib, leksema boshlanishidagi y
tovushini tashlash bilan va y tovushini n tovushiga, g tovushini y tovushiga
almashtirish bilan yuzaga kelgan. Bu shakllar hozirgi o‘zbek tili uchun adabiy
shakl deb ko‘rsatiladi ("Imlo lugati”, 2003, 82).

Niyna- shakli O‘TILga nina- shaklida xato yozib kiritilgan (I, 503). Asli
niyna- shakli yiyna- shakli boshlanishidagi y tovushini #n tovushiga almashtirib
hosil qilingan (yiyna- shakli izohli lug‘atda berilmagan). Bu leksemaning ig-

na- shakli tarkibidagi g tovushini y tovushiga almashtirib hosil qilingan iyna-
shakli ham bor.

Xullas, nina- shaklini xato yozilgan shakl deb hisobdan chiqarsak, yigna-
shaklini bu leksemaning tarixiy tovush tarkibiga eng yaqin, lekin hozirgi
o‘zbek tilida so‘zlashuv tiliga xos shakl deb qarab nazardan soqit qilsak, ig-
na- va niyna- shakllari qoladi. Niyna- shakli to‘g‘ridan to‘g‘ri igna- shaklidan
hosil gilinmagan; oldin yigna- shakli tarkibidagi g tovushi y tovushi ta'sirida y
tovushiga almashgan, keyin bu y tovushi »n tovushi ta'sirida » tovushiga al-
mashgan: yigna- — yiyna- — niyna-.

Qanday bo‘lmasin, hozirgi adabiy o‘zbek tili nuqtayi nazaridan bu
leksemaning igna- va niyna- shakllarida g — y tovush almashinuvi voqe
bo‘ladi. Shu asosda g va y tovushlarini birlashtiruvchi g fonemasi haqida, bu
fonemaning g (asosiy) va y (ikkilamchi) allofonemalari haqida gapirish mum-
kin, chunki ayni bir leksema saqlangani holda uning tarkibidagi bir fonema
ikki allofonema sifatida namoyon bo‘ladi: igna- — iyna- (— niyna-).

Bu misolda g fonemasining g va y allofonemalari ushbu leksemaning ik-
ki tovush ko‘rinishida — alloleksemalarda yuzaga keladi. Demak, allofone-
malar yolg‘iz o‘zicha emas, balki til birligi tarkibida (bu yerda — leksema
tarkibida) voge bo‘ladi.

Tojikcha nabera- leksemasi (TjRS, 251) o‘zbek tiliga ikkinchi
bo‘g‘inidagi e tovushini i tovushiga almashtirish bilan o‘zbekchalashtirib olin-
gan, chunki o‘zbek tilida e tovushi leksemaning fagat birinchi bo‘g‘inida ke-
ladi: nabera- — nabira-. Keyinchalik b tovushi v tovushiga, ayni vaqtda i to-
vushi a tovushiga almashtirilgan: nabira- — navara-; shundan keyin nava-ra-
shaklining birinchi bo‘g‘inidagi a tovushi e tovushiga almashtirilgan: navara-
— nevara-. Nevara- shaklida a tovushining e tovushiga almashtirilishi cheva-
ra leksemasi ta'sirida voge bo‘lgan deyish mumkin: nevara- — chevara-.

Bu misolda ikki xil tovush almashuvi voqge bo‘ladi: 1) & tovushi v tovu-
shiga, 2) i tovushi a tovushiga, birinchi bo‘g‘indagi a tovushi aksincha e to-
vushiga almashadi. Birinchi bo‘g‘indagi a tovushining e tovushiga almashuvi-
ni tashqi (tasodifiy) ta'sir natijasi deb nazardan soqit qilish mumkin, lekin b
tovushining v tovushiga almashinuvi o‘zbek tilida mavjud tovush o‘zgarishlari
qoidalariga muvofiq voqge bo‘ladi: ovoz tovushlar oralig‘ida & portlovchi to-
vushi v sirg‘aluvchi tovushiga almashadi; ikkinchi bo‘g‘indagi i tovushining a
tovushiga almashuvi birinchi, uchinchi bo‘g‘indagi a tovushlari ta'sirida voqe
bo‘lgan deyish mumkin.

Qanday bo‘lmasin, bu leksema misolida 4 fonemasi va uning b, v allofo-
nemalari namoyon bo‘ladi va bu allofonemalar ushbu leksemaning nabira- va
nevara- alloleksemalarida yuzaga keladi. Albatta, » — v almashuvi bilan bir-
galikda voge bo‘lgan i — a almashuvi ham hisobga olinishi kerak, lekin bun-

day tovush almashuvi ma'lum qoida asosida yuz beradi deyish qiyin; shunga
ko‘ra tashqi ta'sir asosidagi almashuv deb baholash mumkin.

Do ‘mbay- leksemasi hozirgi o‘zbek tilida do ‘mpay-, do ‘ppay-, to ‘mpay-,
to ‘ppay- shakllarida ham ishlatiladi. Bu besh alloleksema O‘TILga teng hu-
quqli tarzda, birortasi ham so‘zlashuv tiliga xos deb belgilanmay kiritilgan.
Bosh alloleksema do ‘mbay- bo‘lib, undan hosilalar ikki chiziqqa birlashadi:
1) do ‘mbay- — do ‘mpay- — do ‘ppay-, 2) do ‘mbay- — to ‘mpay-,— to ‘ppay-.

Birinchi chizigda oldin b tovushi p tovushiga, keyin m tovushi ham p to-
vushiga almashadi. Bu yerdagi tovush almashuvi leksema ichidagi yonma-yon
tovushlarning o‘zaro ta'siri natijasida yuz beradi: mb — mp, mp — pp.

Ikkinchi chizigda oldin leksema boshlanishidagi d tovushi ¢ tovushiga,
leksema ichidagi b tovushi m tovushiga, keyin m tovushi p tovushiga alma-
shadi. Leksema boshlanishida jarangsizlanish (ovozsizlanish) voge bo‘ladi,
leksemaning ichida esa tovush almashinuvi yonma-yon tovushlarning o‘zaro
ta'siri natijasida yuz beradi: d — t, mb — mp, mp — pp.

Ko‘rinadiki, leksema ichidagi tovush almashinuvi har ikki chiziqda bir
xil.

Bu leksemaning alloleksemalarida d fonemasining d (asosiy) va ¢ (ikki-
lamchi) allofonemalari, » fonemasining b (asosiy) va p (ikkilamchi) allofo-
nemalari namoyon bo‘ladi. Bu misolda m tovushining p tovushiga almashuvi
ikkinchi bosqichda voqe bo‘ladi: mb — mp — pp.

Yugqorida tahlil qilingan uch leksemada d fonemasining d va ¢ allofone-
malari, g fonemasining g Ba y allofonemalari, » fonemasining b, v, p allofo-
nemalari ushbu leksemalarning alloleksemalari tarkibida namoyon bo‘ladi.

Shuni alohida ta'kidlash lozimki, d va ¢ tovushlari o‘zbek tilining to-
vushlar tizimidagi ikki mustaqil tovush va har biri 0‘z o‘rnida leksemalar-ning
ifoda jihati bo‘lib xizmat qiladi, shunga ko‘ra ikki mustaqil fonemaga teng;
lekin bu yerdagi tovush almashinuvida ¢ tovushi d fonemasining ikkilamchi
allofonemasi tarzida, d fonemasi tarkibidagi d - ¢ zanjirining halqasi sifatida
namoyon bo‘ladi. Bu fikrni yuqorida tasvirlangan boshqga tovushlarga nisbatan
ham takrorlash mumkin.

Leksemalar tahlili davom ettirilsa, boshqa fonemalar va ularning allofo-
nemalari ham namoyon bo‘ladi.

Yugqorida tasvirlangan alloleksemalar adabiy tilga mansub deb qaraladi.
Bulardan ko‘ra leksemalarning adabiy tilga va so‘zlashuv tiliga mansub allo-
leksemalari ko‘p bo‘lib, bular alohida o‘rganilishi lozim. Quyida "Imlo qoida-
lari"da "adabiy" deb aks ettirilgan hodisalarning leksemaga doir qismini tas-
virlaymiz.

"Imlo goidalari"ning 8- paragrafida leksema oxirida keladigan b tovushin-
ing p tarzida talaffuz qilinishi aytilgan: ertalab (yozilishi) — ertalap (aytili-

28



shi). Leksemaning ma'lum bir gismida (bu yerda — oxirida) voge bo‘lgani
sababli bunday tovush o‘zgarishi odatda pozitsion tovush o ‘zgarishi deyiladi
(lot. positio —'o‘rinlashish’). Asli boshqa tovush o‘zgarishlari ham ma'lum
pozitsiyada voqge bo‘ladi. Shunga ko‘ra yuqoridagi tur tovush o‘zgari-shi asli
spontan tovush o ‘zgarishi deb atalgani to‘g‘riroq (lot. spontaneus — 'o‘z-
o‘zicha’). Ushbu tur misollarda b fonemasining b (asosiy) va p (ikkilamchi)
allofonemalari namoyon bo‘ladi.

Yugqoridagi kabi tovush o‘zgarishi leksema oxirida keladigan d fonemasi-
da ham voge bo‘ladi ("Imlo qoidalari"ning 13- paragrafida aks ettirilgan):
marvarid (yozilishi) — marvarit (aytilishi). Bu tur leksemalarda d fonemasin-
ing d (asosiy) va ¢ (ikkilamchi) allofonemalari namoyon bo‘ladi.

Yugqorida tasvirlangan har ikki fonemada voge bo‘ladigan tovush o‘zgari-
shida ovozli tovush shovqin tovushga almashadi (ovozsizlanish voqe bo‘ladi).

Ovozli tovush bilan shovqin tovush juftliklari hozirgi o‘zbek tilida sak-
kizta, lekin leksema oxiridagi ovozli tovushning ovozsizlanishi faqat b, d to-
vushlarida voqe bo‘ladi: turkiy leksema oxirida keladigan v, z, j, ¢, g g°
ovozli tovushlari ovozsizlanmaydi (reaktiv — reaktif kabi tovush o‘zgarishi
o‘zbek tiliga emas, balki xorijiy tilga xos).

Qayta-qayta ta'kidlash lozim fikr shuki, fonemaning allofonemalari til
birligining (bu yerda — leksemaning) tarkibida, aniqrog‘i — alloleksemalar
tarkibida yuzaga keladi. Fonema mustaqil til birligi emas, balki til birligiga
ifoda jihati bo‘lib xizmat qiladigan birlik, shunga ko‘ra fonema til birligining,
bu yerda — —leksemaning tarkibiy qismi sifatida mavjud, allofonemalar ham
til birligining (alloleksemalarning) tarkibiy qismi sifatida paydo bo‘ladi.

Allofonemalar bir fonemaning boshqa fonemaga almashinuvi bilan voqe
bo‘ladi deyish noto‘g‘ri; bu yerda asli bir fonemaning allofonemalari boshga-
boshqa til tovushi bilan ifodalanishi haqida, bir fonemaning tovush ifodasiga
ko‘ra farqli ko‘rinishlari haqida gapirish lozim.

Yugqorida fonemaga berilgan dastlabgi ta'rif allofonemalarni hisobga ol-
gan holda quyidagicha tuzilishi kerak: Til birliklarining ifoda jihati bo‘lib ke-
luvchi va shu asosda til birliklarini o‘zaro farqlashga xizmat qiluvchi til to-
vushlari zanjiriga fonema deyiladi.

2- §. Allofonemalar til taraqqiyotining ma'lum bir bosqichi doirasida bel-
gilanadi; til taraqqiyotining turli bosqichlariga mansub tovush o‘zgarishlari al-
lofonemalar deb qaralmaydi. Masalan, yigina- — yigna- misolida ikkinchi
bo‘g‘indagi i tovushining talaffuz qilinmay qo‘yilishi til taraqqiyotining ol-
dingi bosqichida sodir bo‘lgan, demak, o‘sha davr nuqtayi nazaridan bahola-
nadi.

Til taraqqiyotining ayni bir bosqichida sodir bo‘ladigan har ganday to-
vush o‘zgarishlariga allofonemalar deyilmaydi. Jumladan, o‘zgarish bir to-

vushning o‘zi doirasida voge bo‘lsa, bularga fonemaning variatsiyasi (tovlani-
shi) deyiladi. Masalan, hozirgi o‘zbek tilidagi i fonemasi ikki konsonant ora-
lig‘ida o‘ta qisqa, leksema boshlanishida va leksema ichidagi ochiq bo‘-g‘inda
biroz cho‘ziqroq, leksema oxiridagi ochiq bo‘g‘inda esa 'e’ga moyilroq talaf-
fuz qilinadi, lekin bularning barchasida ayni bir tovush asosi saqlanadi; shun-
ga ko‘ra bunday talaffuzlar allofonemalar emas, balki bir fonemaning tovlani-
shi deyiladi: bir, ikki, ikkinchi kabi.

Shuningdek, ovoz tovushning til orqa konsonant ta'sirida ortqiroq talaffuz
qilinishi ham fonemaning tovlanishi deyiladi, chunki bu yerda ham tovush
asosi saqlanadi. Masalan, a ovoz tovushi til orqa x tovushi ta'sirida ortqiroq
talaffuz qilinadi: xat-, taxt- kabi; lekin bunday o‘zgarishda ayni bir tovush
asosi saqlanadi, shunga ko‘ra allofonemalar voqe bo‘lmaydi.

Umuman tovush jarayonlari turli-tuman bo‘lib (Bular haqida muntazam
ma'lumot "Tilshunoslikka kirish" kursida bayon qilinadi), ularning barchasiga
nisbatan allofonemalar haqida (fonemaning tovlanishi haqgida ham) gapirib
bo‘lmaydi. Jumladan, jonli so‘zlashuvda o‘ta murakkab tovush o‘zgarishlari
juda ko‘p sodir bo‘ladi. Masalan, Toshkent shevasida nima gilayotibdi lekse-
mashakli magivotti tarzida talaffuz qilinadi. Bunday murakkab tovush o‘zgari-
shiga nisbatan allofonema haqida gapirib bo‘lmaydi.

Manbalarda tasvirlanadigan tovush jarayonlaridan metateza hodisasida as-
li tovush o‘zgarmaydi, balki o‘rin almashadi (yunoncha metathesis— 'o‘rin
almashtirish’); demak, metateza tufaydi allofonemalar yuzaga kelmaydi, lekin
alloleksemalar yuzaga keladi. Hozirgi o‘zbek tilida adabiy til bilan so‘zlashuv
tili orasida quyidagi kabi metateza uchraydi: tuprog- (adabiy) — turpog-
(so‘zlashuv tiliga xo0s), girg‘iy- (adabiy) — gqiyg‘ir- (so‘zlashuv tiliga xos),
o‘lcha- (adabiy) — o‘chla- (so‘zlashuv tiliga xos) kabi. Bu misollarda
so‘zlashuv tili shakli — ikkilamchi. Quyidagi misollarda adabiy til shakli ik-
kilamchi: o rgan- (adabiy) — o‘gran- (so‘zlashuv tiliga xos), kiprik- (adabiy)
— kirpik- (so‘zlashuv tiliga xos), termil- (adabiy) — telmir- (so‘zlashuv tili-
ga Xos).

Tovush orttirish hodisasiga nisbatan ham allofonema haqida gapirish
o‘rinli emas. Hozirgi adabiy o‘zbek tilida leksema tarkibiga tovush qo‘shish
bilan hosil bo‘ladigan alloleksemalar, shularda namoyon bo‘ladigan allofone-
malar deyarli yo‘q. Bunday alloleksemalar, allofonemalar asosan adabiy til
bilan so‘zlashuv tili orasida voqe bo‘ladi. Masalan, goida-, toifa- kabi arabcha
so‘zlar adabiy tilda shu shaklida talaffuz qilinadi, lekin so‘zlashuv tilida oi
tovushlari oralig‘iga y tovushi qo‘shib aytiladi; lekin bu orttirma tovush tufay-
li voge bo‘ladigan i — yi munosabatini allofonemalar deb talqin qilish to‘g‘ri
emas.

Tovushning qatlanishini ham asli allofonema deb baholash to‘g‘ri
bo‘lmaydi. Masalan, isi- + g = isig > issig- kabilarda ss tovushlarini s fone-
masining allofonemasi deb bo‘lmaydi.

Leksema tarkibida gator kelgan ikki konsonant tovushdan birining tashla-
nishi ham allofonemalarni yuzaga keltirmaydi; asli bunday tovush tashlash
so‘zlashuv tilida voqe bo‘ladi: to rt- — to‘r-, do‘st- — do'‘s-, baland- — balan-
kabi.

Xullas, alloleksemalar, ayni vaqtda allofonemalar asosan leksemalar tar-
kibidagi bir tovushni ikkinchi bir tovushga almashtirish natijasida yuzaga ke-
ladi (Misollari yuqoriroqda).

IFODA JIHATI TUB VA HOSILA LEKSEMALAR

1- §. Leksemalarning ifoda jihatiga oid masalalardan biri — ularning tub
yoki hosila ekanligi.

Leksemani tub deb belgilash — nisbiy tushuncha. Hozirgi til nuqtayi na-
zaridan tub deb qaraladigan leksemalarning ko‘pi asli hosila leksema bo‘lib,
ular tarkib toptiruvchi ma'noli qismlarga fagat hozirgi til nuqtayi nazaridan
ajratilmaydi. Masalan, bosh- leksemasi tarixan ham, hozirgi o‘zbek tilida ham
ma'moli qismlarga ajratilmaydi, shunga ko‘ra aslan tub leksema deyiladi.
Boshga- leksemasi esa hozirgi o‘zbek tili nuqtayi nazaridan tub deb qaraladi;
aslida bu leksema tarixan bash- leksemasining ’ajralib turuvchi’ ma'nosidan
-(1)q qo‘shimchasi bilan yasalgan bashig- fe'lidan -a qo‘shimchasi bilan yasal-
gan sifat bo‘lib, hozirgi o‘zbek tilida bunday ma'noli qismlarga ajratilmaydi:
(bash- + 1g = bashig-) + -a = bashiga- > bashqa- > bdshqa- (Bu leksema
tarkibini bosh + ga tarzida izohlash to‘g‘ri emas).

Asli qandayligidan qat'i nazar, hozirgi tilda tub deb garaladigan leksema-
larning ifoda jihati deb ular tarkibidagi tovushlar (fonemalar) ta'kidlanadi. Ho-
sila leksemalarda esa ularning ifoda jihati deb to‘g‘ridan to‘g‘ri tovushlarni
(fonemalarni) aytish o‘rinli emas. Masadan, yaxshi- leksemasi asli hosila lek-
sema bo‘lib, hozirgi o‘zbek tilida tub deb garaladi, shunga ko‘ra uning ifoda
jihati deb to‘g‘ridan to‘g‘ri y, a, x, sh, i tovushlari (fonemalari) ko‘rsatiladi.
Shu leksemadan hosil qilingan yaxshilik leksemasida uning ifoda jihati deb
to‘g‘ridan to‘g‘ri tarkibidagi sakkiz tovushni (fonemani) ko‘rsatish o‘rinli
emas, chunki bu leksema yaxshi- va -lik ma'noli qismlaridan tarkib topgan.

Demak, hozirgi o‘zbek tilida hosila deb qaraladigan leksik birlik dastlab
ma'noli gismlarga ajratiladi, ifoda jihati deb avval shunday ma'nmoli qismlar
ta'kidlanadi, keyin-gina har bir tub ma'noli gqismning o‘ziga nisbatan ifoda ji-
hati deb tovush (fonema) ko‘rsatiladi.

2- §. Hosila leksemalar turlicha yuzaga keladi: leksema yasaladi, leksema
tuziladi, leksemaga aylanish voge bo‘ladi.

Mavjud leksemaga qo‘shimcha qo‘shib hosil qilingan leksema yasama
leksema deyiladi. Bunda leksema qo‘shimchaga nisbatan leksema yasalish
asosi, qo‘shimcha esa leksema yasovchi, hosila — yasalma, yasama leksema
deyiladi. Masalan, hikoyachi- yasama leksemada hikoya- — leksema yasalish
asosi, -chi esa — leksema yasovchi.

Leksema yasash vazifasini bajaradigan qo‘shimcha leksema yasovchi af-
fiks deyiladi (lot. affixus — 'biriktirilgan’). O‘zbek tilidagi leksema yasovchi
affikslar yasalish asosi bo‘lib kelgan leksemaning ketiga qo‘shiladi, shunga
ko‘ra leksema yasovchi suffiks deyiladi (<lot. suffixus — 'yoniga biriktiril-
gan'): ish- + -chi = ishchi-, ish- + -chan = ishchan-, ish- + -la = ishla- kabi:

(I SH - + -L A ) -
leksema, ot leksema leksema yasovchi,
leksema yasalish asosi affiks (suffiks),
fe'l leksema yasovchi
yasama leksema, fe'l leksema

Boshga tildan olingan leksemalar tarkibida kirib kelib, o‘zbek tili
manbaida ham leksema yasash vazifasini bajaradigan ayrim old qo‘shimchalar
— prefikslar mavjud (lot. praefixum < prae — 'oldida’ + fixus 'biriktirilgan’).
Masalan, hozirgi o‘zbek tiliga tojik tilidan olingan leksemalar orasida ba-, be-
, no-, ser- prefikslari bilan yasalgan leksemalar anchagina. Bulardan be-, no-,
ser- prefikslari bir gancha o‘zbekcha leksemalarga ham qo‘shilib keladi, de-
mak, o‘zbek tilida leksema yasash vazifasini bajaradi: notanish-, notinch-, no-
to ‘g ri-, noo ‘rin-, noqulay-; bebosh-, betinim-, bechiqgim-; serajin-, serildiz-,
sertuk-, serunum-, serqatnov- kabi; ba- prefiksida esa o‘zbekcha leksemalarga
qo‘shilib yangi leksema yasash xususiyati deyarli yo‘q.

3- §. Leksemani yasama leksema deyish uchun uning tarkibida yasalish
asosi bo‘lib kelgan leksema ham, yasovchi affiks ham hozirgi o‘zbek tilida
aniq ajralib turishi, yasalish asosi mustaqil leksema mavqeiga ega bo‘lishi,
boshga yasama leksemalarga ham asos sifatida xizmat qilishi, affiks ham
shunday xususiyatlarga ega bo‘lishi lozim. Masalan, ishchi-, ishchan-, nota-
nish-, serildiz-, bechigim- kabi leksemalar tarkibida yasalish asosi bo‘lib kel-
gan leksemaga va yasovchi affiksga (suffiksga, prefiksga) aniq ajralib turadi;
shunday leksemalarga qiyosan beandisha-, bearmon-, serfarzand-, sergap-,
serhosil-, noumid-, nogobil- kabi yasalish asosi va yasovchi affiksi o‘zbekcha
bo‘lmagan leksemalar ham ma'noli qismlarga ajratiladi, yasama leksema deyi-

ladi, demak, bunday leksemalarda ham leksema yasalish tahlili amalga oshiri-
ladi:

32



(SER- + HOSIL-)-
leksema yasovchi affiks | leksema, ot leksema
(prefiks)
sifat yasovchi leksema yasalish asosi

yasama leksema, sifat leksema

4- §. O‘zbek tilida leksema yasash vazifasini asli tojikcha fe'l asosi
(ko‘pincha hozirgi zamon asosi) ham bajaradi. Ot, sifat, son leksemaga fe'l
asosini qo‘shib leksema hosil qilish tojik tilida leksema tuzish (tuzma
leksema) deyiladi: bog‘- + dor- = bog‘dor- (dor- — doshtan — 'ega bo‘l-’

fe'lining hozirgi zamon asosi), dur- — uzoq’ + bin- = durbin- (bin- — didan
— 'ko‘r-" fe'lining hozirgi zamon asosi), choryak- — 'to‘rtdan bir' + kor-
(koridan — 'ek-' fe'lining hozirgi zamon asosi) =choryakkor- > chorakkor- >

chorakor- kabi.

Bunday tojikcha fe'l asoslari o‘zbek tiliga bir qancha tojikcha leksemalar
tarkibida kirib kelgan; ulardan ayrimlari keyinchalik o‘zbekcha leksemalarga
ham qo‘shilgan. Shunday xususiyat doshtan fe'lining dor- hozirgi zamon aso-
siga xos: yarador-, dongdor-, bo ‘ydor-, ilmogdor- kabi. Lekin dor- o‘zbek ti-
lida fe'l asosi deb tushunilmaydi, balki leksema yasovchi deb tushuniladi. Asli
fe'l asosi ekanini e'tiborga olib affiks emas, affiksoid deb baholash to‘g‘riroq.
Tojik tilida tuzma leksemalarga teng deb qaraladigan bunday birliklar o‘zbek
tilida yasama leksema deb baholanadi.

Xona-, noma-, goh- kabi tojikcha leksemalar, o‘zbek tilida mustaqil ish-
latilishidan tashqari, ishxona-, oshxona-, taklifnoma-, ma'lumotnoma-, sayo-
hatnoma-, sayrgoh-, oromgoh- kabi leksemalarning tarkibida yasovchi qism
sifatida qatnashadi; bir gqancha leksemalarga qo‘shiluvchi qism bo‘lib kelgani
sababli mustaqil leksemalik holatidan affiksoidlik holatiga o‘tgan. Bular qat-
nashuvi bilan hosil qilingan leksemalar tojik tilida tuzma leksema deb qarala-
di, lekin o‘zbek tilida yasama leksemalarga tenglashtiriladi:

(I SH - + -X O N A ) -
ot leksema leksema yasovchi,
leksema yasash asosi affiksoid,
ot leksema yasovchi
yasama leksema, ot leksema

Xullas, yasama leksemalarda yasalish asosi bo‘lib leksema xizmat qiladi,
leksema yasovchi vazifasini affiks (asosan suffiks, qisman prefiks), ba'zan

affiksoid bajaradi, hosila esa leksemaga teng bo‘ladi: ish- + -chi = ishchi-,
be- + ish- = beish-, ish- + -xona = ishxona- kabi.

5- §. Grammatik to‘liq shakllangan ikki leksemani (leksemashaklni) teng
holatda qo‘shib tuzilgan leksemaga juft leksema deyiladi: imo-ishora-, katta-
kichik-, bugun-erta- kabi. Juftlashuvchi qgismlar leksemashaklga, hosila esa
leksemaga teng bo‘ladi: [(imo) + (ishora)]-.

Juftlashuvchi gismlar orasidagi tenglik munosabati yozuvda defis (chiziq-
cha) bilan ko‘rsatiladi; har bir qism o‘z fonetik cho‘qqisiga ega bo‘lib, ayni
vaqtda yaxlitlovchi fonetik cho‘qqi bilan birlashadi:

Tenglik munosabatining ko‘rsatkichi sifatida ba'zan qismlar orasida
-u(-yu) bog‘lovchisi keladi, lekin bunda juftlikdan uyushiqlikka tomon siljish
yuz beradi: to ‘y-tomosha- — to ‘y-u tomosha- kabi.

Juftlashuvchi qismlar ayni bir turkumga mansub va odatda ayni bir
grammatik shakldagi leksemashakllar bo‘ladi; grammatik shakl bunday lekse-
maga bir butun holda qo‘shiladi: [(arz) + (dod)]- + im + ni kabi. Bu umu-
miy qoidadan (qolipdan) istisno ikki mustaqil fe'ldan tuzilgan juft fe'llarda
uchraydi: birinchi qism -b ravishdoshi shaklida (leksemashaklga teng), ikkin-
chi qism esa leksemaga teng bo‘ladi, har ikki qism birgalikda leksemaga teng
bo‘ladi: [(bich- + ib) + (to‘qi-)]- kabi.

Juft leksema qismlarini o‘zaro yasalish asosi, yasovchi deb hukm chiqa-
rib bo‘lmaydi, bu qismlar teng huquqli holda birlashib yangi leksema vujudga
keladi. Demak, juft leksemalarda leksema yasash emas, balki leksema tuzish
voqe bo‘ladi.

6- §. Bog‘lanmaning (birikmaning, gapshaklning) leksemaga aylanishi bi-
lan qo‘shma leksema yuzaga keladi. O‘zbek tilida birikma leksemashaklning
leksemaga tobelanishi bilan tuziladi, ana shunday tuzilgan birikmalar semantik
va fonetik jihatdan yaxlitlanib, qo‘shma leksemaga aylangan; bunday yaxlitla-
nish natijasida leksemashakl bilan leksemaga teng qismlar orasida sintaktik
aloga so‘nadi:

[(KALTA4) X (K ES AK-)]-
sifat leksemashakl ot leksema
asli sifatlovchi asli sifatlanmish
ot qo‘shma leksema

O‘zbek tilida katta qgo ‘rg‘on- birikmasi tuzib ishlatiladi; shu bilan birga
ayni shunday tuzilishli kattaqo rg‘on- ot qo‘shma leksemasi ham mavjud.
Birinchisi sintaktik birlikka, ikkinchisi esa leksik birlikka teng.

Qo‘shma leksemalarning barchasi avval birikmaga teng holatda tuzilib,
keyin leksemaga aylangan emas, albatta. Tilda birikmaga teng birlikni
qo‘shma leksemaga aylantirish qolipi hosil bo‘lganidan keyin qo‘shma
leksema shu qolip asosida to‘g‘ridan to‘g‘ri tuzilavergan: sinfboshi,
uchburchak kabi.

Asli kaltakesak- tur qo‘shma leksemalardan kallakesar- tur qo‘shma
leksemalarni farqglash kerak: Keyingi tur leksema birikmaga affiks qo‘shish
orqali hosil bo‘ladi: [(kalla) X (kes-)] + ar. Lekin -(ar) affiksi — leksema
yasovchi emas; demak, bunday misollarda affiksatsiya yo‘li bilan leksema ya-
sash voge bo‘lmaydi; asli sifatdosh shaklidagi birikmaning mazmunan va
shaklan yaxlitlanishi yo‘li bilan sifatga aylanishi yuz bergan; kallakesar- sifat
leksemasi sifatlanmishsiz ishlatilib, 0‘z navbatida otga aylangan:

[([KALLA) X KES-] + AR

leksemashakl, leksema, affiks,

ot leksemashakl, fe'l leksema, suffiks,

tushum kelishigida o‘timli shakl yasovchi,

asli vositasiz to‘ldiruvchi asli to‘ldirilmish | sifatdosh shakli ya-
sovchi

asli vositasiz to‘ldiruvchili birikma

sifatdosh > sifat - ot

7- §. Gap odatda leksemashaklga leksemashaklni tobelash bilan tuziladi;
ana shunday tuzilgan ayrim gaplar semantik va fonetik jihatdan yaxlitlanib
qo‘shma leksemaga aylangan: go ‘shtkuydi kabi. Ushbu qo‘shma leksemaning
birinchi qismi bosh kelishik shaklida, ikkinchi qismi esa III shaxs shaklida
yaxlitlanib, ma'no taraqqiyoti natijasida ot leksemaga aylangan:

(G O SHT)X (KUY D I

ot leksemashakl, fe'l leksemashakl,
bosh kelishikda IIT shaxs shaklida
asli ega asli kesim

go‘shma leksema, ot qo‘shma leksema
Bunday tur qo‘shma leksema predikativ bog‘lanmani transformatsiyalash

orgali ham hosil qilinadi; bunda zamon yasovchisi sifatdosh yasovchisiga
almashtiriladi, tuslovchi tashlanadi:

Asli predikativ bog‘lanma

asli ega asli kesim

ot leksemashakl, fe'l leksemashakl,

bosh kelishikda leks. + zamon yas. + III sh. tusl.
(bo‘y) X (0o's-+ -a- + -di)
(bo‘y) X (0°s-+ -ar +-—)

sifatdosh sh.yas.

Asli predikativ bog‘lanma sifatdosh shakliga transformatsiya
qilinib, sifatlovchi vazifasiga moslangan, sifatlanmishsiz
ishlatilib, ot qo‘shma leksemaga aylangan.

8- §. Leksemalar boshga til leksemasini kalkalash yo‘li bilan ham hosil
bo‘ladi. Masalan, o‘zbek tilida tarixan xizmat- leksemasidan -kor affiksoidi
bilan xizmatkor- leksemasi yasalgan; keyinchalik xizmat- leksemasidan -chi
affiksi bilan xizmatchi- leksemasi yasaldi. Xizmatchi- leksemasi asli slujashiy
leksemasini kalkalab o‘zlashtirish natijasida yuzaga kelgan: slujba — xizmat-,
-ash sifatdosh yasovchisi — -chi; proizvodstvo leksemasi ishlabchigarish- deb
kalkalangan: asli proizvodit fe'lidan yasalgan bu ot o‘zbek tiliga ishlab chi-
gar- fe'lining -sh otdosh shakli bilan kalkalangan; kilovatt-chas leksemasi
o‘zbek tiliga kilovatt-soat- tarzida yarim kalka sifatida olingan va b.

Umuman, kalkalashda leksema hosil qilishning deyarli barcha turlari o‘z
aksini topadi.

9- §. OzZR, OzMU kabilar qisqarma so‘z deyiladi. Asli bular — murak-
kab til birligini ixcham ifodalash usuli, shunga ko‘ra gisqartma deb nomlani-
shi to‘g‘ri. Abbreviatura deb ataladigan bunday birliklar asli turg‘un birikma-
ga teng atamani ixcham ifodalash uchun o‘ylab topilgan (italyancha abbrevia-
tura < lot. brevus — 'qisqa’). Masalan, O Zzbekiston Respublikasi Oliy va
o ‘rta maxsus ta'lim vazirligi atamasi ixcham tarzda O zZR OO ‘MTV qisqartma-
si bilan ifodalanadi. Bunday qisqartmani so‘z deb (gisqartma so‘z deb), so‘z
yasalishining (asli leksema yasalishining) bir turi deb baholash to‘g‘ri emas.

10- §. Leksema gaysi usul bilan hosil gilinmasin, yangi leksema yuzaga
kelganidan keyin u til birligiga aylanadi; bunday til birligi hosil bo‘lish ja-
rayoni yakunlanganidan keyingi tahlil til birligining ichki tuzilishini tahlil qi-
lish bo‘ladi. Yangi leksema yuzaga kelishi doimiy jarayon ekanidan qat'i na-
zar, hosila leksemalarning ko‘p qismi til taraqqiyotining o‘tmish bosqichiga,
kechagi kuniga mansub bo‘ladi. Shunga ko‘ra leksematik tahlil (leksema tar-
kibini tahlil qilish) asli tarixan yondashib amalga oshiriladi; demak, so‘z yasa-
lishi (leksema hosil bo‘lishi) bahsi asli tarixiy leksikologiyaga garashli.

11- §. Qanday usul bilan yuzaga kelmasin, hosila til birligi sifatida lek-
semaga teng bo‘ladi; unga grammatik tavsif qo‘shilganidan keyin leksema-
shaklga tenglashadi. Demak, hosila leksemaga teng bo‘lishini hisobga olib
so‘z yasalishi haqida emas, leksema hosil bo‘lishi haqida gapirish kerak.

Leksema hosil qilish usullaridan fagat biriga — affiksatsiyaga nisbatan
yasalish haqida (yasalish asosi va yasovchi haqida) gapirish mumkin. Demalk,
so‘z yasalishi (asli leksema yasalishi) yangi leksik birlik yuzaga kelishining
faqat bir turiga nom bo‘la oladi; boshqa turlarini ham qamrab olsak, keng tu-
shunchadan — leksema hosil gilish tushunchasidan foydalanish to‘g‘ri.

12- §. Hosila leksema ma'lum bir turkumga mansub bo‘ladi. Yangi lek-
sema hosil qilish barcha turkumlarda voge bo‘lavermaydi. Bunday jarayon,
masalan, ot, sifat, fe'l turkumlarida ko‘p, ravish, modal birlik turkumlarida oz
miqdorda voqge bo‘ladi, son, olmosh turkumlarida esa yangi leksema hosil qi-
lish deyarli yo‘q.

LEKSEMALARDA IFODA JIHATIGA KO‘RA VOQE
BO‘LADIGAN MUNOSABATLAR

Leksemalarda ifoda jihatiga ko‘ra voqe bo‘ladigan munosabatlar deb
omonimiya va paronimiya hodisalari ko‘rsatiladi.

OMOLEKSEMALAR
1- §. Ifoda jihati teng leksemalar omoleksemalar deyiladi (yunoncha
homos — 'bir xil’). Omoleksemalarni belgilashda talaffuz jihatidan

bo‘ladigan bir xillik ham, harfiy (grafik) ifoda jihatidan bo‘ladigan bir xillik
ham hisobga olinadi. Masalan, fuy- I ('kukun holatga keltir-') leksemasi bilan
tuy- 11 (‘his et-') leksemasi, yon- I (‘predmetning o‘ng yoki chap tomoni’) lek-
semasi bilan yon- II (ot ol-') leksemasi o‘zaro bir xil talaffuz qilinadi va yo-
ziladi.

Omoleksemalar turli grammatik shakllarga kirishi nuqtayi nazaridan yon-
dashib omonim omoleksemalar va omoforma omoleksemalar deb ajratiladi.

1. Omonim omoleksemalar barcha muqobil grammatik shakllarida teng
keladi. Masalan, govog- I (ko‘z ustidagi qovoq) — govog- II (o‘simlik nomi),
chag- I ('zarb bilan yor-', 'parchala-') — chag- II ('nayza sanchib ozor ber-')
kabi.

Birinchi juft ham, ikkinchi juft ham o‘zaro barcha muqobil shakllarida
teng keladi: govogni I — qovogni II, govog ‘ini I — qovog ‘ini II, govoglarim-
ni I — qovoglarimni II; chaqdi I — chaqdi 1I, chaqadi I — chaqadi I, cha-
qibdi I — chagqibdi II kabi.

Omonim omoleksemalar asosan bir turkum leksemalari bo‘ladi. Bunday
omonimiya ko‘pincha ot, fe'l turkumi leksemalarida uchraydi: oy- I (planeta
nomi) — oy- II('yilning o‘n ikkidan bir qismi’), chop- I ('yugur-') — chop- II
('yer sathini qirqib ag‘dar-') kabi. Omonim omoleksemalar sifat turkumi lek-
semalarida ham uchraydi: och- I ('ochqagan’) — och- II ('me'yorga yetmagan’
— rang haqida: och ko ‘k) kabi.

Har xil turkum leksemalari o‘zaro omonim omoleksema bo‘lishi uchun
ular grammatik shakllanishga ega bo‘lmasligi kerak. Masalan, albatta I (Al-
batta boraman — ravish) — albatta II (Boraman, albatta — modal birlik).
Bunday munosabat balki I modal birligi bilan balki II bog‘lovchisi orasida
ham voge bo‘lgan.

2. Omoforma omoleksemalar deb o‘zaro ba'zi grammatik shakllarida-gina
teng keladigan omoleksemalarga aytiladi: burun- I (kishi tanasidagi a'zoning
nomi) — burun- II (payt ravishi — 'ilgari’), soz- I (muzika asbobining nomi)
— soz- II ('yaxshi’) kabi.

Birinchi juftda ot leksema bilan ravish leksema o‘zaro bir necha shaklida
teng keladi (burun I — burun II, burundan I — burundan II, burunlari I —
burunlari II kabi), lekin boshqa shakllarida farglanib turadi: ot leksemada
burnim, burning, burnimni kabi shakllanishlar voge bo‘lsa, ravish leksemada
burunrog kabi shakllanish voqe bo‘ladi, demak, bu ikki leksema faqat ayrim
grammatik shakllarida-gina teng keladi.

Ikkinchi juftda esa ot leksema bilan sifat leksema o‘zaro ikki shaklida
teng keladi (soz- I — soz- II, sozlar I — sozlar II), boshga shakllarida esa
farqlanib turadi: ot leksemada sozni, sozim, sozlarimni kabi shakllanishlar
voge bo‘lsa, sifat leksemada sozrogq, juda soz kabi shakllanishlar voge bo‘ladi.

2- §. Yugqoridagi omoleksemalarning lug‘atga kiritilish shakllari bir xil,
shunga ko‘ra ular lug‘atlarda hisobga olinadi. Omoforma omoleksemalar deb
fagat shunday hodisalarni-gina nazarda tutish yetarli emas: lug‘atga kiritish
shakli har xil omoforma omoleksemalar chetda qolib ketadi. Vaholanki bu-
larning mohiyati avvalgilari bilan bir xil. Masalan, soz- I — soz- II lug‘atda
ko‘rsatiladi-yu, tut- I (daraxt turi va uning mevasi) — tut- II ('ushla-’) holati
umuman hisobga olinmaydi, chunki fe'l lug‘atga -moq affiksini qo‘shgan ho-
latda (tutmogq shaklida) kiritiladi.

Omoforma omoleksemalar ot leksema bilan fe'l leksema orasida (Bular
umumtil lug‘atida aks etmaydi), ot leksema bilan fe'ldan boshqa biror turkum
leksemasi orasida voqe bo‘ladi (Keyingi tur omoleksemalar umumtil lug‘atida
aks etadi).

Omonim omoleksemalar asli leksemalar omonimiyasi bo‘lib, ularga bir
xil grammatik ko‘rsatkichlar qo‘shiladi:

im aIl
a1
qovoq- 1 ing ning (+nisbatlovchi)
i ni
govog- 11 imiz dan
lar ingiz ga
lari da

Omoforma omoleksemalarda esa omoleksemalarga omomorfemalar
qo‘shiladi:

im D11
ing ning (+nisbatlovchi)
a1 i ni
tt- 1 imiz dan
lar ingiz ga
lari da
ay(in)
(gin), ing
sin
tut- I aylik
ingiz, inglar, laring
sinlar

Yugorida keltirilgan misollar bir omoifodaga ikki omoleksema birlasha-
digan holatlarni aks ettiradi. Tilimizda bir omoifoda ostiga ikkitadan oltitaga-
cha omoleksemaning birlashuvi kuzatiladi; bularning miqdoriy hissasi quyida-
gicha: ikki omoleksemali holat — 74,5 %, uch omoleksemali holat — 19 %,
to‘rt omoleksemali holat — 4 %, besh omoleksemali holat — 1 %, olti omo-
leksemali holat — 1,5 %.

Misollar 1) o1 ('ism') — ot- II (ish hayvoni) — ot- III (fe'l);
bunda ot- I — ot- II munosabati — omonim omoleksemalar; ot- I — ot- II1
va ot II — ot III munosabati — omoforma omoleksemalar;

2) o‘t- I ('maysa’) — o‘t- II ("olov') — o't- III (kishi tanasidagi a'zoning
nomi) — o‘t- IV (fe'l); bunda ot- I — ot- II, ot-1 — ot- III, 0't- Il — 0 't-
IIT munosabati — omonim omoleksemalar; ot- I — o‘t- IV, o‘t- Il — o‘t- 1V,
o ‘t- IIl — o ‘t- IV munosabati — omoforma omoleksemalar;

3) suz- I (sutni suz-) — suz- II (‘ovqatni idishlarga sol-') — suz- III
(ko ‘zini suz-) — suz- IV (suvda suz-) — suz- V (shoxi bilan suz-); bunda
voge bo‘ladigan o‘n munosabatning har biri — omonim omoleksemalar;

4) sur- I (qorako‘lning navi) — sur- II ('och kulrang, ko‘kimtir') —
sur- III ('quritilgan’) — sur- IV (‘beti qattiq’) — sur- V (‘siljit-') — sur- VI
(‘ishga-'); bunda sur- II — sur- III, sur- I — sur- VI, sur- III — sur- VI
munosabatlari , shuningdek sur- V. — sur- VI munosabati — omonim omo-
leksemalar, sur- I bilan sur- II, sur- III, sur- IV, sur- V, sur VI munosa-
batlarining har biri — omoforma omoleksemalar.

3- §. Leksemalar turli grammatik ko‘rsatkichlar olishi bilan leksemashak-
llar yuzaga keladi (Leksemashakllar alohida bo‘limda tasvirlanadi); ana shun-
day leksemashakllar orasida ham omonimiya voqge bo‘lishi mumkin. Bularni
omoleksemashakllar deb yuritamiz. Masalan, govog im I bilan govo- g ‘im II,
tuting I bilan tuting II omoleksemashakllar bo‘lib, birinchisi omonim omolek-
semalar asosida, ikkinchisi omoforma omoleksemalar asosida yuzaga chiqadi.

Omoleksemashakllar nutq birliklari orasida hosil bo‘ladi, shunga ko‘ra
ular omoleksemalar doirasi bilan cheklanmaydi. Nutqda omoleksemashakllarn-
ing rang-barang ko‘rinishlari yuzaga keladi: terim I (ter- ot leksemasi + im
nisbatlovchisi = leksemashakl) — terim II (teri- ot leksemasi + m nisbatlov-
chisi = leksemashakl); yer I (ot leksemashakl) — yer II (ye- fe'l leksemasi + r
sifatdosh shakli yasovchisi : zamon shakli yasovchisi = leksemashakl); yoga-
miz I (yog- fe'l leksemasi + a zamon shakli yasovchisi + miz tuslovchisi =
leksemashakl) — yogamiz II (yoga- ot leksemasi + miz nisbatlovchisi = lek-
semashakl) va b.

4- §. Omoleksemalarning voqe bo‘lishiga olib keladigan sabablar asosan
quyidagicha:

I. Qadimgi turkiy tildagi turkum sinkretizmining yo‘qolishi oqibatida yu-
zaga kelgan. Turkiy tilning boshlang‘ich taraqqiyot bosqichida ayni bir ifoda
jihatiga ega birlik fe'l va ot, fe'l va sifat ma'nolarini anglatish uchun ishlatila-
vergan. Ana shunday hodisaga turkum sinkretizmi deyiladi. Qadimgi turkiy
tildayoq yo‘qolib ketgan bunday sinkretizmning qoldiqlari hozirgi o‘zbek tili-
ga turli holatda, ba'zilari jiddiy tovush o‘zgarishiga uchramasdan omolekse-
malar sifatida yetib kelgan. Masalan, qadimgi turkiy tilning boshlang‘ich ta-
raqqiyot bosqichida yug- birligi harakat ma'nosini ham ('qoldiq sifatida yo-
pish-'), predmet ma'nosini ham ('yopishib qolgan qoldiq’) anglatish uchun ish-
latilgan; keyinchalik bunday sinkretizm yo‘qolib, ikki leksemaga aylangan va
shunday holatda hozirgi o‘zbek tiliga omoleksemalar sifatida yetib kelgan.

II. Leksemalarning ifoda jihatida voge bo‘lgan tovush o‘zgarishlari oqi-
batida teng kelib qolishi bilan yuzaga kelgan. Demak, bunday omonimiya to-
vush o‘zgarishlari asosida izohlanadi. Masalan, og- I sifat leksemasi asli a:g-
ifoda jihatiga, og- II fe'l leksemasi esa ag- ifoda jihatiga ega bo‘lgan, sifat
leksema tarkibidagi a: tovushiga xos cho‘ziqlik belgisi yo‘qolishi oqgibatida bu

ikki leksema omoleksemalar holatiga o‘tgan va shunday holatda a tovushi 4
tovushiga almashib hozirgi o‘zbek tiliga yetib kelgan; oz- I ravish leksemasi
asli a:z- ifoda jihatiga, oz- (‘oriqla-’) fe'l leksemasi ar- ifoda jihatiga ega
bo‘lgan, a: tovushi a tovushiga va a tovushlari 4 tovushlariga, » tovushi z to-
vushiga almashib hozirgi o‘zbek tiliga omoleksemalar tarzida yetib kelgan;
but- I ('chot’) ot leksemasi asli bu:t- ifoda jihatiga, but- II ('bekam-u ko‘st
mavjud’) kesimlik leksemasi asli biit- ifoda jihatiga ega bo‘lgan, ot leksema
tarkibidagi u: tovushining cho‘ziqlik belgisi, kesimlik leksemasi tarkibidagi i
tovushining yumshogqlik belgisi yo‘qolishi oqibatida omoleksemalar yuzaga
kelgan.

Ifoda jihatining teng kelib qolishi natijasida voge bo‘lgan omonimiya:

1) o‘zbekcha leksemalar orasida bo‘ladi; ko‘pchilikni shunday omonimi-
ya tashkil etadi: bel- I (kishi tanasining a'zosi) — bel- II (ish quroli), yoz- I
(fasl nomi) — yoz- Il (xatni yoz-) — yoz- III (dasturxonni yoz-), ellik- I (be-
shinchi o‘nlikning nomi) — ellik- II (ikki ellik xat) kabi;

2) o‘zbekcha leksema bilan o‘zlashma leksema orasida bo‘ladi:

a) o‘zbekcha leksema bilan tojikcha leksema orasida: yor- I ('ikkiga aj-
rat-') — yor- Il ('mahbuba’); bog‘- I (bir bog‘ piyoz) — bog‘- II ('meva-

zor') kabi;
b) o‘zbekcha leksema bilan arabcha leksema orasida: sir- I (bo‘yoqning
nomi) — sir- II (‘'maxfiy ish, gap, narsa’); sana- I (‘'donalab hisobla-) —

sana- II ('muhim voqea ta'kidlanadigan yil, oy, kun’) kab;

3) o‘zlashma leksemalar orasida bo‘ladi:

a) tojikcha leksemalar orasida: soz- I (muzika asbobining nomi) —
soz- II ('yaxshi'), bod- I ('shamol’) — bod- II ('shish’) kabi;

b) arabcha leksemalar orasida: safar- I (‘sayohat’) — safar- II ('gal’,
'marta’), rasm- I ('suvrat’) — rasm- II ('urf-odat’) kabi;

v) arabcha leksema bilan tojikcha leksema orasida: karam- I (‘'mehr-
shafqat’) — karam- II (sabzavotning nomi) kabi.

ITII. Omonimiya leksik ma'no taraqqiyoti natijasida voqe bo‘ladi. Bu tur
omonimiyani to‘g‘ri belgilash ancha qiyin, chunki ko‘pma'nolilik bilan omo-
nimiyani farqlay bilish talab qilinadi. Ma'no taraqqiyoti natijasida yuzaga kel-
gan leksik ma'nolar boshqa-boshqa turkumga mansub bo‘lsa, o°‘z-o‘zidan
omoleksemalar haqida gapirish lozim: o rta- I (ot) — o ‘rta- II (sifat) misoli-
da bo‘lgani kabi. Agar bunday leksik ma'nolar bir turkumga mansub bo‘lsa,
ularning ideografik semalar tarkibiga suyanib hukm chiqarish kerak. Masalan,
kun- I leksemasining leksik ma'nosiga ideografik semalar asosida beriladigan
ta'rif bilan ('yerga issiqlik va nur taratib turuvchi planeta’) shu leksemadan
o‘sib chiqqan kun- II leksemasiga ideografik semalari asosida beriladigan

ta'rifni ("quyosh chigqandan botgungacha bo‘lgan vaqt’) qiyoslasak, bu yerda
ko‘pma'nolilik hagida emas, balki omoleksemalik haqida gapirish lozimligi
ayon bo‘ladi.

Leksik ma'no taraqqiyoti natijasida voge bo‘lgan omoleksemalarga leksik
ma'noning taraqqiyoti bayon qilingan o‘rinda misollar berilgan; bu yerda bir
necha misol keltirish bilan kifoyalanamiz: yosh- I ('umr’) — yosh- II ('hali
ko‘p yashamagan’); bog- I ('qara-') — bog- II ('tarbiyala-’, 'o‘stir-'); band- I
(‘egallangan’) — band- II ('tutqich’, 'dum’: band bergan govun) kabi.

Shuni ta'kidlash lozimki, ot leksemaning sifatlashuvi, sifat leksemaning
otlashuvi kabi nutqiy hodisa natijasida emas, balki ot leksema asosida sifat
leksemaning, sifat leksema asosida ot leksemaning yuzaga kelishi natijasida-
gina omoleksemalar paydo bo‘ladi. Masalan, Yaxshiga yondash, yomondan
goch jumlasida yaxshi- , yomon- sifat leksemalari otlashgan, lekin ot leksema-
ga ko‘chgan emas. Ot leksema bajaradigan sintaktik vazifada sifat leksema
kelgani sababli sintaktik vazifaga bog‘liq holda nutqda predmetlik semasi
qo‘shiladi, otlashish yuz beradi, lekin predmetlik semasi doimiy sema
bo‘Imaydi.

Bir turkum leksemasi asosida boshqa bir turkum leksemasi yuzaga keli-
shi uchun turkumlik semasi ("predmet’, 'belgi’, "harakat’ kabi) bu leksemalarn-
ing semalar tarkibiga lison bosqichida birkitilgan bo‘lishi kerak. Aks holda bir
turkum leksemasining boshqa turkum leksemasi o‘rnida ishlatilishi voqe
bo‘ladi xolos.

Bir turkum leksemasi asosida boshga bir turkum leksemasi yuzaga kel-
ganda, turkumlik semasidan tashqgari, leksemalarning ideografik semalar tarki-
bida ham jiddiy o‘zgarishlar yuz beradi. Masalan, issig- I sifat leksemasi aso-
sida issig- II ot leksemasi yuzaga kelgan. Bunda: 1) 'belgi’ turkumlik semasi
'predmet’ turkumlik semasiga almashgan, 2) sifat leksema ideografik semalari
tarkibidagi 'me'yor (o‘lchov)’, 'ortiq" semalari tashlangan, 3) ’harorat’ semasi
yana ham mavhumlik tomon taraqqiy etgan, ana shu mavhum sema ot lekse-
maning semantik mundarijasini tashkil etib qolgan. Demak, sifat leksema
ideografik semalari tarkibidagi 'harorat’ semasi kuchayib, qolgan ideografik
semalarning so‘nishi yo‘li bilan ot leksema yuzaga kelgan.

IV. Omoleksemalar leksema yasalishi natijasida ham yuzaga kelgan.
Buning asosiy ko‘rinishlari:

1. Tub leksema bilan yasama leksema orasida voqge bo‘lgan: bek- I
("hukmdor’) — bek- II (be- — 'mustahkam qil-" + k sifat yasovchisi: 'yopiq');
kuya- I ('yungli matoga tushadigan zararkunanda hasharot’') — kuya- II (kuy-
— kuyib ko ‘mir bo‘l-” + a ot yasovchisi: 'kuyish natijasida hosil bo‘ladigan
qora zarralar’) kabi.

2. Yasama leksemalar orasida voge bo‘ladi. Buning asosiy ko‘rinishlari:

1) Bir leksemadan yasalishlarda voge bo‘ladi:

a) Bir affiksning o‘zi yordamida yasaladi: boshlig- I (bosh- — 'bosh-
lang‘ich’ + liq) — boshlig- II (bosh- — 'asosiy’ + liq); betla- I (bet- — 'yuz'
+ la) — betla- II (bet- 'sahifa’ + la). Bu leksemalarning har biri ayni lekse-
maning boshqga-boshga leksik ma'nosidan yasalgan.

Yugqgoridagi misollarda har bir leksema o‘zicha mustaqil yasalgan, natija-
da omonimiya hosil bo‘lgan. Yasama leksemalar orasidagi omonimiya bosh-
qacha taraqqiyot natijasida ham yuzaga keladi. Masalan, ayri- I (<ayir- + i
sifat yasovchisi) — ayri- II (ot); kecha- I (kech- + a ot yasovchisi) — ke-
cha- II (ravish); tepki- I (tep- + ki) — tepki- II (ot) kabilarda ikkinchi lekse-
ma birinchi (asli yasama) leksemaning ma'no taraqqiyoti natijasida paydo
bo‘lgan;

b) har xil affiks yordamida yasaladi: tigin- I (tig- + in narsa-qurol oti ya-
sovchisi) — tigin- II (tig- + in sifat yasovchisi); solig- I (sol- + ig ot yasov-
chisi) — solig- II (sol- + ig sifat yasovchisi) kabi.

2) Har xil leksemalardan yasalishlarda voqe bo‘ladi:

a) Bir affiksning o‘zi bilan yasaladi: sochig- I (soch- I — 'boshdagi tuk-
lar’ + ig narsa oti yasovchisi) — sochig- II (soch- II —'har tomonga otib
tashla-" + ig narsa oti yasovchisi), chog‘la- I (chog- — 'chama' + la) —
chog‘la- II (chog‘- — "yaxshi holat’ + /a) kabi.

b) Har xil affiks bilan yasaladi: kechik- I (kech- — 'birin-ketin o‘t-" + ik
ot yasovchisi) — kechik- II (kech- ravishi + ik fe'l yasovchisi), ochig- I (och-
fe'li + iq sifat yasovchisi) — ochig- II (och- sifati + ig fe'l yasovchisi) kabi.

V. Alohida hodisa sifatida ideal I — ideal II kabi omoleksemalarni
ko‘rsatish lozim. Bular ruscha sifatni o‘ziga xos usul bilan olish natijasida
voqe bo‘ldi: ruscha idealvniy kabi sifatning sifat yasovchisi tugallanmasi bilan
birga tashlandi va ayni vaqtda bu qo‘shimchalar oldidagi yumshatish belgisi
ham tashlandi: idealonty — idealo — ideal kabi. Natijada bunday yo‘l bilan
hosil qilingan sifat unga parallel ravishda o‘zlashgan ot (ideal) bilan omolek-
semaga aylandi: general (ot) — general (sifat: general plan), kapital (ot) —
kapital (sifat: kapital remont) kabi.

5- §. Omonimiya ba'zan salbiy hodisa deb baholanadi. Aytishlaricha,
omonimiya fikrni to‘g‘ri va tez anglashga xalaqit beradi. Shu jihatdan til
uchun ortiqgcha yuk deb qaraladi. Bu fikrga qo‘shilish qiyin. Chunki omo-
nimning yolg‘iz o‘zi bilan gapshakl tuzib, fikr anglatish kamdan kam uchray-
di. Matn esa odatda omonimiya tufayli yuzaga keladigan qiyinchilikni bartaraf
etadi.

Nutqda ikki xil tushunilishi mumkin bo‘lgan holatlarga ba'zan ongli ra-
vishda yo‘l qo‘yiladi, shu asosda so‘z o‘yini hosil qilinadi. Buni omonimiya-
dan qgisman bo‘lsa-da ijobiy foydalanish deb baholash kerak. Ikkinchidan,
omonimiyadan maxsus poetik janr — tuyuq tuzishda keng foydalaniladi.
Ma'lumki, tuyuq xalq og‘zaki ijodiyotida ham, yozma badiiy adabiyotimiz ta-
rixida ham alohida o‘rin egallagan.

Askiyada omonimiyadan ustalik bilan foydalaniladi.

Umuman, omonimiyaning voqge bo‘lishi tilning o‘z xususiyati bilan izoh-
lanadi: Har bir tilda tovushlar soni sanoqli, shu tilda ishlatiladigan tovush
kombinatsiyalari ham cheksiz emas. Ikkinchidan, leksemalarning ifoda jihati-
da ham, ma'no jihatida ham uzluksiz o‘zgarishlar bo‘lib turishi bilan omoni-
miyaning paydo bo‘lishi tabiiy hodisa deb qaralishi lozim.

OMOLEKSEMALARGA YONDOSH HODISALAR

6- §. Omoleksemalarga eng yaqin turuvchi hodisa — omofonlar. Omo-
leksemalar talaffuz jihatidan ham, yozilishi jihatidan ham teng keladi, omo-
fonlar esa talaffuz jihatidan teng keladi-yu, harfiy ifoda jihatidan farq qiladi.
Demalk, til birligi sifatida leksemalarning bir jihatt — talaffuz jihati teng kelib
qolsa, omofonlar voge bo‘ladi.

Til asli tovush tili bo‘lgani sababli harfiy ifoda emas, balki talaffuz hal
etuvchi omil deb qaraladi va shu asosda omofonlar ko‘pincha omoleksemalar
qatoriga qo‘shiladi.

Adabiy nutqda omofonlar quyidagi hollarda voqe bo‘ladi:

1) ko‘pincha ovozli (jarangli) tovushning ovozsizlanishi (jarangsizlanishi)
natijasida: bop (< bob) — bop, tup (< tub) — tup, yot (< yod) — yot, sutxo'r
(< sudxo r) — sutxo r; nufus (< nufuz) — nufus kabi;

2) urg‘usiz ovoz tovushning boshqa tovushdek talaffuz qilinishi natijasi-
da: kampaniya — kampaniya (< kompaniya) kabi.

So‘zlashuv nutqida omofonlarning turli ko‘rinishlari voge bo‘ladi: galay
(ma'dan nomi) — galay (< ganday), to‘r (baliq, qush tutish quroli) — tor
(< to‘rt) kabi va b.

7- §. Til birliklari sifatida leksemalar talaffuzda farqlanib, harfiy ifoda
jihatidan teng kelib qolsa, omograflar yuzaga keladi. Hozirgi adabiy o‘zbek
tilining yozma ko‘rinishida omograflar asosan ayrim tovushlar uchun alifboda
mustaqil harf olinmay, bu tovushlarni ko‘rsatish vazifasi alifbodagi boshga
harflarga yuklanishi natijasida, demak, sun'ty ravishda paydo bo‘ldi:

1) o harfi bilan ikki farqli tovushni (sharq tillariga, shu jumladan o‘zbek
tiliga mansub leksemalar tarkibidagi tovushni va rus tilidan olingan leksema-
lar tarkibidagi tovushni) yozish natijasida: rom- I, rom- II, rom- IIl va
rom- IV (ichimlik nomi), tom- I, tom- II, tom- III va tom- 1V ('jild’) kabi;

2) j harfi bilan qorishiq (portlovchi-sirg‘aluvchi) tovushni va sirg‘aluvchi
tovushni yozish natijasida: jin- I, jin- II va jin- III (ruscha < inglizcha gin)
kabi;

3) Mana bu misolda birinchi, ikkinchi banddagi holat birgalikda voqe
bo‘lgan: jom- I (tojikcha) — jom- II (ruscha);

4) i harfini ruscha leksemalardagi & harfi o‘rniga yozish natijasida: sir- I
(‘emal’) — sir- II ('yashirin ish, gap') — sir- III (< swowr) kabi.

8- §. Tovush tizimi teng, lekin urg‘u o‘rniga ko‘ra farqlanadigan lekse-
malar ham mavjud. Bunday leksemalarda urg‘u o‘rnining har xilligi talaffuzda
farq keltirib chigaradi, shu asosda bunday leksemalar omograflar qatoriga
qo‘shiladi. Agar urg‘u belgisini qo‘yish zaruriyatini hisobga olsak, bunday
leksemalarni omograflar gatoriga qo‘shmay, alohida hodisa sifatida ajratish
ma'qul. Misollar: atlas- ('tovdanuvchi silliq ipak matoning maxsus usul bilan

to‘qilgan turi’) — dtlas- (‘'ma'lum magsad bilan tuzilgan xaritalar to‘plami’),
matematik- ('matematika mutaxassisi’) — matematik- (‘matematikaga oid’)
kabi.

LEKSEMALARDA PARONIMIYA

9- §. Ikki leksemani o‘zaro paronim deyish uchun (yunoncha para —
yonidagi’): 1) yasama leksemalar bo‘lishi, 2) ayni bir leksemadan yasalgan
bo‘lishi, 3) ayni bir turkumga mansub bo‘lishi, 4) yasovchi morfemalarining
mazmun jihatida umumiylik bo‘lishi, 5) yasovchi morfemalari ifoda jihatidan
o‘xshash bo‘lishi kerak.

Rus tilidan o‘zbek tiliga o‘zlashgan quyidagi g‘arb tillariga mansub lek-
semalar sanalgan talablarga mos keladi, demak, paronimlar deb qaraladi:

1) abonent- ("abonement egasi’) — abonement- ('biror narsadan ma'lum
muddat foydalanish huquqini beradigan hujjat’); bu yerda: a) yasash asosi —
abon-, b) yasovchilar: -ent, -ement;

2) adresat- ('pochta yuborilgan kishi yoki tashkilot') — adresant- ('poch-
tani yuboruvchi kishi yoki tashkilot’); bu yerda: a) yasash asosi —adres-, b)
yasovchilar: -at, -ant;

3) diplomat- ('bir hukumatning boshqa hukumat bilan muloqotga vakolat-
li amaldor kishisi’) — diplomant- ('diplom ishi yozayotgan kishi’); bu yerda:
a) yasash asosi — diplom-, b) yasovchilar: -at-, -ant;

4) ekonomika- ('iqtisodiyot’) — ekonomiya- ('iqtisod qilish’, 'tejamkor-
lik’); bu yerda: a) yasash asosi — ekonom-, b) yasovchilar: -ik, -iy.

O‘zbek tili leksemalaridan quyidagi juftlarni paronimlar deyish mumkin:

1) o ‘pgin- ('katta oqin suvning doira shaklida aylanib, turli narsalarni o‘z
ichiga tortib ketadigan yeri’) — o ‘pgon- ('o‘pqin ostidagi bo‘sh yer, suv torti-
lib ketadigan chuqurlik’);

2) quyqa- ('suyuqlik ostiga yig‘iladigan cho‘kindi’) — quyqum- ('suyug-
likdan ajraladigan chiqindi’);

3) sevikli- ('ko‘ngil qo‘ygan’) — sevimli- ('kimdir xush ko‘radigan, yoq-
tiradigan');

4) gopag ‘on- ('qopish, tishlash odati bor') — gopong ‘ich- ('o‘zidan o‘zi
qopaveradigan’);

5) urish- (ur- fe'lining otdosh shakli) — wrush- (ot);

0) alifbe (kitob) — alifbo (harflar sirasi) kabi.

Ham mazmun jihatidan, ham talaffuz jihatidan o‘xshashlik borligi tufayli
bunday paronimlarni farqlab, o‘z o‘rnida ishlatish ma'lum qiyinchilik
tug‘diradi, biri o‘rnida ikkinchisini xato ishlatib qo‘yish hollari uchraydi.

Leksik paronimlar ancha sodda talablar asosida ham belgilanadi: tovush-

lar tizimi faqat bir tovushga ko‘ra farglanib turadigan ikki leksema ham
o‘zaro paronim deb qaraladi. Shunday talab bilan yondashish yetarli deyilsa,

alpoz- ('ahvol’, 'yo‘sin’) — alfoz- (lafz- leksemasining ko‘pligi), abzal- (asli
afzor: 'asbob’, 'egar-jabduq’) — afzal- ('yaxsht’, 'ortiq’), xalos- ('ozod’: xalos
qil-) — xolos- ('faqat’), tiz- ('ipga shodala-") — chiz- ('chiziq tushir-'), xush-
('vaxshi’, 'yoqimli’) — hush- ('kishining sezish, idrok etish, anglash
qobiliyati’), rux (shaxmat donalaridan birining nomi) — ruh ('kishining his-
tuyg‘ularini aks ettiruvchi kayfiyati’), obba (hayrat ifodalaydi) — obbo (tash-
vish ifodalaydi) kabi juftliklarni paronim deyish mumkin. Talaffuzdagi
o‘xshashlik tufayli bunday leksemalarni ishlatishda ham qiyinchilik, noo‘rin
ishlatish voqge bo‘ladi.

LEKSEMANING MAZMUN JIHATI

1- §. Leksemaning miyaning til xotirasi qismidagi ramzida (ifoda jihati
haqidagi axboratga birkitilgan holda) mazmun jihati haqidagi axborat ham
mavjud bo‘ladi. Leksemaning mazmun jihatida ikki hodisa farglanadi: 1)
ma'lum bir voqgelikni nomlashi (nominativ vazifa bajarishi; lot. nominatio —
'nom’), 2) ma'lum bir ma'noni anglatishi (signifikativ vazifa bajarishi; lot.
signifikatio — 'ma'no’, 'farq’). Leksema avvalo vogelikni nomlash uchun ya-
ratiladi, keyin unga ma'lum mazmun birkitiladi. Masalan, gosh- leksemasi ki-
shi tanasi a'zolaridan birining nomi bo‘lib, uning bosh ma'nosi 'qovoq ustini
qoplab turadigan zich o°‘siq tuklar’ deb ta'riflanadi.

Leksemaning mazmun jihati ancha murakkab bo‘lib, uning asosini leksik
ma'mo tashkil qiladi. Leksemaning vogelikka nisbat beriladigan lug‘aviy

mazmuniga leksik ma'no deyiladi. Masalan, kuz- leksemasi 'yoz bilan qish
oralig‘idagi fasl’ ma'nosini, fo 7¢- leksemasi 'uch bilan besh oralig‘idagi butun
miqdor’ ma'nosini, gapir- leksemasi 'ma'lum bir fikrni tovushlar vositasida
ma'lum qil-" ma'nosini anglatadi.

Leksik ma'no asli til tovushlarining ma'lum bir qatoriga birkitilgan holda
yuzaga keladi va mavjud bo‘ladi. Tovushlar qatori bilan leksik ma'moning
o‘zaro bog‘ligligi tabiatan bo‘lmay, bir til egalari orasida shartlashilgan, e'ti-
rof etilgan tarzda bo‘ladi. Shunga ko‘ra har bir leksemani shu tilda gapiruvchi
kishilarning barchasi bir xil leksik ma'noda ishlatadi va tushunadi.

2- §. Leksik ma'no bilan u bildiradigan voqgelik — boshqga-boshqga hodisa-
lar. Leksik ma'noda vogelikdagi predmetning, belgining yoki shular orasidagi
munosabatlarning o‘zi emas, balki ular haqidagi tushuncha aks etadi. Shunga
ko‘ra leksik ma'no deb odatda tushuncha ta'kidlanadi.

Leksik ma'no bilan tushuncha o‘zaro bog‘liq, lekin teng emas. Leksik
ma'no til qurilishiga xos, tushuncha esa tafakkurga xos. Har ikkisi umumlash-
tirishga asoslanadi, lekin tushuncha fikrlash qobiliyatining natijasi sifatida in-
songa nisbatan belgilanadi, leksik ma'moga xos umumlashtirish esa har bir
tilning o‘zi doirasida voqge bo‘ladi. Shunga ko‘ra leksik ma'mo har bir til
uchun xususiy bo‘ladi.

Masalan, ko ‘z- leksemasining bosh leksik ma'nosi — ’qarash, ko‘rish
a'zosi’. Bu leksema bilan yana bir necha leksik ma'nolar anglatiladi. Quyidagi
birikmalarda bu leksemaning turli leksik ma'nolari namoyon bo‘ladi: tizzaning
ko ‘zi, taxtaning ko zi, bulogning ko ‘zi, ignaning ko ‘zi, xurjunning ko ‘zi, uzuk-
ning ko ‘zi, derazaning ko zi, kartoshkaning ko zi. Bu leksemaning leksik
ma'nolari boshqga tilga, masalan, rus tiliga tarjima qilinsa, leksik ma'nolarga
xos milliylik yaqqol ko‘rinadi. O‘zbekcha ko ‘z- va ruscha glaz- leksemalari
asosan bosh leksik ma'nosida-gina muqobil; ko z- leksemasining boshqga
ma'nolariga rus tilida tamoman boshga leksemalar muqobil. Yuqorida sanal-
gan o‘zbekcha birikmalar tarkibidagi ko z- leksemasiga rus tilida quyidagilar
mugqobil: kolennaya chashechka, suchok v doske, mesto, otkuda byot rodnik,
ushko igli, otverstviye nariva, odna polovina (otdeleniye) peremetnoy sumi,
kamen v kolse, otdelnoye steklo okna, glazki kartofela.

Demak, har bir leksemaning leksik ma'nolari o‘ziga xos mundarijaga ega
bo‘ladi, har bir tilda o‘ziga xos tizim hosil qiladi.

Leksik ma'oning asosini tushuncha tashkil etadi. Yuqorida tasvirlangan
ko ‘z- leksemasining har bir leksik ma'mosi boshga-boshqa tushunchani angla-
tadi, boshga-boshqa vogelikni nomlaydi. Leksema bilan tushuncha teng keli-
shi uchun bunday leksema faqat bir leksik mamoli bo‘lishi lozim; boshga hol-
larda leksema bilan tushuncha orasida tenglik bo‘lmaydi; leksema necha lek-

sik ma'noli bo‘lsa, bu leksema bilan shuncha tushuncha anglatiladi. Shunga
ko‘ra leksemaning mazmun jihati tushunchadan keng, boy bo‘ladi.

3- §. Leksik ma'no bilan tushuncha orasida tenglik termin leksemalarda
bo‘ladi (lot. terminus — 'chegara’). Termin leksema notermin leksemadan o‘z
ma'nosining aniq ta'riflab, chegaralab, belgilab qo‘yilganligi bilan farq qiladi.
Shunga ko‘ra termin har vaqt ayni bir tushunchani anglatadi. Masalan, tilshu-
noslikdagi urg ‘u- termini "havo oqimiga beriladigan zarb yordamida leksema-
shaklning talaffuz jihatidan bir butunligini hosil etish usuli’ tushunchasini,
adabiyotshunoslikdagi gofiya- termini 'she'r misralari oxirining tovush jihati-
dan bir xilligi" tushunchasini anglatadi.

Har bir termin odatda ma'lum bir sohaniki bo‘ladi. Ammo shunday hollar
ham uchraydiki, bir leksema ayni vaqtda bir necha sohaning termini bo‘lib
ham xizmat qiladi. Masalan, tekislik- leksemasi geografiyada ham (‘ravnina’
ma'nosida), matematikada ham ("ploskost’ ma'nosida) termin sifatida ishlatila-
di. Asli bunday holatga yo‘l qo‘ymagan ma'qul.

Ba'zan bir sohaning o°‘zi doirasida ikki har xil tushuncha ayni bir lekse-
ma bilan anglatiladi. Bunday salbiy holatga umuman yo‘l qo‘yib bo‘lmaydi.
Masalan, o‘zbek tilshunosligida daraja- leksemasi uzoq vaqt ikki har xil ho-
disaning nomi sifatida ishlatildi: sifat darajalari-, fe'l darajalari-; keyinchalik
ikkinchi hodisa nisbat- termini bilan nomlandi; garatgich- leksemasi ham
uzoq vaqt kelishikning va bo‘lakning nomi sifatida ishlatildi, hozir bo‘lakning
nomi sifatida garatuvchi- termini gabul qilindi.

Ko‘pma'nolilik notermin leksemada tabiiy, hatto zaruriy holat deb qaral-
sa, terminda g‘ayriqonuniy, chalkashlikka olib keladigan, qiyinchilikni yuzaga
keltiradigan holat deyiladi. Chunki notermin leksema nutqda har gal bir leksik
ma'nosi bilan ishlatiladi. Ko‘pma'noli (aniqrog‘i har xil ma'noli) terminda esa
uning bir ma'nosi boshqa ma'nosini istisno qilib turavermaydi. Shunga ko‘ra
ayni bir matnda har xil mazmun duch kelib gqoladi. Bunday salbiy holat aso-
san termin bir sohaning o‘zida ko‘pma'noli (har xil ma'noli) bo‘lganida yuz
beradi.

Biror kasb yoki sohaga doir tushunchani anglatadigan, leksik ma'nosi
aniq ta'riflangan, ishlatilishi ma'lum doira bilan cheklangan leksemaga fermin
deyiladi. Biror kasb yoki soha terminlarining jami shu kasb yoki sohaning
terminologiyasi deyiladi.

Barcha terminlar mohiyat jihatidan bir xil emas. Fan-texnika sohalarida
ishlatiladigan terminlarda-gina ular anglatadigan tushuncha aniq ta'riflanadsi,
shunga ko‘ra ularning ishlatilish doirasi ham aniq cheklangan bo‘ladi, bunday
terminlarda leksik ma'no taraqqiyoti uchun ham imkoniyat bo‘lmaydi. Masa-
lan, fonema-, morfema- (tilshunoslik), chekanka- (chilpish), kultivatsiya-
(qishloq xo‘jaligi) terminlarida shunday (Ilm-fanning taraqqiyotiga, muallifga

bog‘lig holda voqge bo‘ladigan ayrimliklar tushunchaning aniq ta'riflanishiga
xalal yetkazmaydi).

Ba'zan leksema ma'lum bir kasb-hunarga, sohaga xos bo‘ladi-yu, lekin u
anglatadigan tushuncha aniq ta'riflanmagan bo‘ladi. Shu sababli bunday lek-
semalar leksik ma'no taraqqiyotiga uchrashi mumkin. Masalan, kitob-, daftar-,
qgalam-, qog ‘oz- kabi leksemalar asli ma'lum bir sohaniki. Shunga qaramay bu
leksemalar bir necha leksik ma'moda ishlatiladi. Jumladan, galam- leksemasi
'ingichka grafitning ustini yupqa yog‘och bilan qoplab tayyorlangan yozuv
quroli” ma'nosini anglatadi; bu leksema ayni vaqtda 'yozuvchi’, 'qalamkash’
(galam ahli) ma'nolarini ham anglatadi.

Terminning keng ommalashib ketishi ham uni notermin leksemaga aylan-
tiradi: plan-, planlashtirish-, budjet- kabi leksemalar hozir keng miqyosda ish-
latilib, ularning termin ekanligi sezilmas holga yetgan.

4- §. Ikki hodisani farqlash kerak: termin yaratish bor va termin
o‘zlashtirish bor. Bu ikki hodisa alohida-alohida baholanishi lozim. Termin
asosan ikki yo‘l bilan yaratiladi:

1. Tilda mavjud leksema yangi ma'noda — terminologik ma'noda ishlati-
ladi. Buni terminologik ma'noli leksema deb atash mumkin. Masalan,
qo ‘shimcha- leksemasi asli 'dopolneniye’ ma'nosini anglatadi: Takliflar
bo yicha qo ‘shimcha va tuzatishlar bormi? Bundan tashqari, go ‘shimcha- lek-
semasi yana terminologik ma'noga ham ega: ko ‘plik qo ‘shimchasi-, kelishik
qo ‘shimchasi- kabi.

Terminologik ma'mo bilan unga asos bo‘lgan leksik mamo orasidagi
bog‘lanish ozmi-ko‘pmi sezilib turadi, shu sababli bunday ma'nolar bir lekse-
maning ma'nolari sifatida birlashadi. Masalan, gap- leksemasi o‘zbek tilida
avvalo 'razgovor’ ma'nosini anglatadi; Gapni Tavhidiy boshladi (Abdulla
Qahhor). Bu leksemaning yana bir leksik mamosi — 'ziyofat’: Chol o ‘ldi,
o ‘g il yeb yotibdi: gap-gashtak, bazm, uloq, mehmon-izlom inchunun (Oybek).
Bulardan tashqari, gap- leksemasi grammatik termin bo‘lib ham xizmat qiladi:
gap bo ‘laklari- , gqo‘shma gap- kabi.

Misollardan ko‘rinadiki, terminologik ma'no kashf etish tub leksemaga
ham, yasama leksemaga ham xos.

2. Termin maxsus yasaladi. Buni yuqoridagi hodisadan farqlab termin
leksema deb atash mumkin. Masalan, bosim-, ko ‘rsatkich-, kelishik-, turlov-
chi-, tuslovchi- kabilar — o‘zbek tilida yasalgan termin leksemalar. Bunday
leksema odatda faqat termin sifatida xizmat qiladi.

Termin leksema yasashda ikki holat bor:

a) o‘zigacha parallel yasalish yo‘q bo‘ladi, yangidan yasaladi: urg‘u- —
'udareniye’, yuklama- — 'chastitsa’, sifatdosh- — 'prichastiye’, ravishdosh- —
'deyeprichastiye’ kabi;

b) o‘zigacha parallel yasalish bor bo‘ladi: birlik- — 'edinstvo’ va birlik-
— 'edinstvennoye chislo’, kesim- — 'lomot’, 'kusok’ va kesim- — 'skazuye-
moye' kabi. Bunda bir yasama leksemaga parallel ravishda qayta yasash voqe
bo‘ladi, yasalma har gal yangi leksik ma'noni anglatishga xizmat qiladi. Bun-
day yasalish oz uchraydi.

Terminologik ma'o o‘zi uchun asos bo‘lgan leksik ma'noga nisbatan ik-
kilamchi, hosila ma'no bo‘ladi. Termin leksemada (agar u ko‘p ma'noli
bo‘lsa) taraqqiyot aksincha yuz beradi: terminologik ma'no birlamchi, boshga
leksik ma'no terminologik ma'noga nisbatan ikkilamchi, hosila ma'mo bo‘ladi:
urg ‘u- — tilshunoslik termini, urg ‘u- — 'alohida e'tibor’ kabi.

Leksik ma'noning semalari

5- §. Leksik ma'no mavhum hodisa bo‘lib, uning mohiyati, mundarijasini
aniq tasvirlash uzoq yillar davomida muammo bo‘lib kelar edi. XX asr tilshu-
nosligining eng muhim yutuqlaridan biri leksik ma'noni uzvlarga parchalab
o‘rganish usulining kashf etilishi bo‘ldi. Bu usul avval komponent analiz me-
todi deb, keyinchalik semik analiz metodi deb nomlandi (komponent — lot.
componentis — 'tarkib toptiruvchi’, 'qatnashuvchi’, sema — yunoncha sema —
'belgi’). Leksik ma'moning semalari voqelikka nisbat berib ajratiladi. Bunda
semalar keng tushunchadan tor tushunchaga tomon ketma-ket belgilanadi.
Masalan, go ‘I- leksemasi bosh leksik ma'nosining semalarini ajratishda avval
'jonli predmet’ tushunchasi (jonsiz predmetlarga zid qo‘yib), keyin 'kishi’" tu-
shunchasi (boshqa jonlilarga zid qo‘yib) hisobga olinadi; shundan keyin 'kishi
tanasi’, 'kishi tanasining a'zosi’ semalari belgilanib, so‘ngra ta'riflanayotgan
a'zo tananing qaysi qismida qanday joylashgani (yelkadan barmoq uchigacha),
qanday vazifani bajarishi (ushlash) aniqlanadi; yuqorida sanalgan belgilardan
har biri ta'riflanayotgan leksik ma'noning semalari hisoblanadi, leksik ma'no
ana shu semalar asosida ta'riflanadi. Yuqorida sanalgan belgilar (semalar) aso-
sida go‘l- leksemasining bosh leksik ma'nmosini 'kishi tanasining yelkadan
boshlanib barmoq uchigacha davom etadigan, ushlash vazifasini bajaradigan
a'zosi’ deb ta'rifladik. Bu ta'rifni go ‘I- leksemasining shu leksik ma'nosiga
"O‘zbek tilining izohli lug‘ati'da berilgan ta'rif bilan qiyoslang: 'odamning
barmoq uchlaridan yelkasigacha bo‘lgan qismi, a'zost'.

Bu izohli lug‘at tuzilgan yillarda leksik ma'no semik tahlil usuli bilan
o‘rganilmas edi; hozir qayta tuzilayotgan izohli lug‘atda leksik ma'nolar semik
tahlil asosida ta'riflanishi lozim; shunda oldingi nashrida yo‘l qo‘yilgan juda
ko‘p nugsonlar bartaraf gilinadi.

Leksik ma'no tarkibida ajratiladigan semalar ideografik sema deb nomla-
nadi (yunoncha idea — 'tushuncha’, graphike — 'yozuv'). Leksik ma'noga

ta'rif ideografik semalar asosida tuziladi. Masalan, semik tahlil usuli bilan
aka- leksemasining leksik ma'nosi tarkibiga kiruvchi quyidagi ideografik se-
malar aniqlanadi: a) 'kishi’, b) 'erkak’, v) 'tug‘ishgan’ ('bir ota-onaning far-
zandi’), g) 'yoshi katta’. Ushbu ideografik semalar asosida leksik ma'no ta'rifi
quyidagicha tuziladi: 'bir ota-onaning yoshi boshqalaridan katta erkak
farzandi’. Ko‘rinadiki, leksik ma'no ta'rifiga ideografik semalarni to‘liq va ay-
nan kiritish shart emas, ulardan zarur va magbul tarzda foydalaniladi.

Leksik ma'noning ideografik semalarini aniqglashda bevosita vogelikning
o‘ziga murojaat qilinadi, chunki leksema bilan (leksik ma'mo bilan) ma'lum
bir vogelik to‘g‘ridan to‘g‘ri nomlanadi, ma'lum bir ma'no ham shunday birki-
tiladi. Ideografik semalarni leksemalarni o‘zaro qiyoslab belgilash boshqa
magsadlar bilan (masalan, leksemalarning leksik-semantik guruhlarini
o‘rganishda) amalga oshiriladi (Bu to‘g‘rida keyinroq gapiriladi).

Baho semasi

6- §. Leksemaning mazmun jihatida, voqelikni nomlashdan tashqari,
nomlanayotgan vogelikka munosabat ham bildiriladi. Vogelikka munosabat
bildirish belgisiga baho semasi deyiladi. Masalan, qush- va qushcha- lekse-
malari leksik ma'no anglatishiga ko‘ra bir xil, baho ifodalashiga ko‘ra farqli.
Qush- leksemasi baho semasi jihatidan betaraf: anglatilayotgan narsaga ijobiy
yoki salbiy munosabat ifodalanmaydi; qushcha- leksemasida bunday munosa-
bat ifodalanadi. Demak, qushcha- leksemasining semantik mundarijasi qush-
leksemasinikidan boy.

Leksemaning mazmun jihatida asosiy hodisa — leksik ma'no; baho se-
masi leksik ma'noni qurshab turadi. Baho semasi asosan uch xil ifodalanadi:
1) morfema yordamida, 2) leksemaning o‘zi bilan, 3) kontekst yordamida.

Baho semasining morfema yordamida ifodalanishi morfologik ifodalanish
deyiladi. Hozirgi o‘zbek tilida bunday vazifani -cha (qushcha- kabi), -gina
(qizginam kabi), -jon (otajonim kabi), -chak, -choq morfemalari (kelinchak-,
go zichog- kabi) bajaradi. Bu morfemalar ijobiy munosabat ifodalashga xiz-
mat qiladi.

Baho semasi leksemaning o‘zi bilan ifodalansa, leksik ifodalanish deyila-
di. Bunda baho semasi leksemalarning o‘zaro semantik munosabatida ochiq
ko‘rinadi. Masalan, yuz-, bet-, aft-, bashara- leksemalari ayni bir leksik
ma'noni anglatadi, baho semasining ifodalanishiga ko‘ra esa farqli. Baho se-
masi jihatidan eng betaraf leksema — ypuz-. Ikkinchi o‘rinda bet- leksemasi
turadi, lekin bu leksemada voqelikka salbiy munosabat aniq seziladi. Masalan,
Yuzingni yuv, Betingni yuv jumlalarida fikr bir, lekin munosabat boshqa-
boshqga: ikkinchi jumla odatda kattaning kichikka yoki umuman mensimay

muomala qilishda ishlatiladi. Aft-, bashara- leksemalarida salbiy baho semasi
yana ham kuchli ifodalanadi: Aftingni yuv, Basharangni yuv kabi.

Umuman, baho semasi kuchaya borgan sari bunday leksemaning boshqa
leksemalar bilan bog‘lanish imkoniyati, ishlatilish doirasi toraya boradi. Masa-
lan, aft-, bashara- leksemalari asosan ayollar nutqida ishlatiladi, shunda ham
ko‘pincha quri-, ol-, ko ‘tar- kabi bir necha fe'l leksema bilan-gina bog‘lanib
keladi: Afting qursin, Basharang qursin, Aftingdan olsin kabi. Xuddi shunday
bog‘lanishlarda yuz-, bet- leksemalari deyarli ishlatilmaydi. Aksincha, oddiy,
betaraf tasvirlarda asosan yuz-, bet- leksemalari ishlatilib (Yuzini yuvib kirib
ketdi kabi), aft-, bashara- leksemalari bunday hollarda deyarli ishlatilmaydi.

Baho semasi asli betaraf baholi leksemani o°z ishlatilish doirasidan bosh-
qa bir doiraga ko‘chirish tufayli ifodalansa, kontekstual ifodalanish deyiladi
(lot. contextus - 'zich aloga’, "bog‘lanish’). Masalan, bosh- leksemasi kishi ta-
nasining a'zosiga nisbatan, kalla- leksemasi esa hayvon tanasining a'zosiga
nisbatan ishlatiladi. Bulardan har biri o‘z ishlatilish doirasida baho semasi ji-
hatidan betaraf: Boshini quyi soldi. Kalla solib sho ‘rva pishirdi kabi. Ammo
kalla- leksemasi hayvondan odamga ko‘chirib ishlatilsa, salbiy baholi bo‘lib
qoladi. Odatda bosh- leksemasi bilan aqllilik anglatilsa, kalla- leksemasi shun-
ing aksi uchun ishlatiladi: Kalla deb oshqovogni ko ‘tarib yurgan ekansan-da,
og ‘ayni! kabi. Bunday o‘rinda kalla- leksemasini bosh- leksemasi bilan al-
mashtirib bo‘lmaydi.

Umuman, bosh bilan bog‘liq salbiy tushunchalar odatda kalla- leksemasi
yordamida anglatiladi: kallavaram-, kallaxum- (xumkalla-), kalla ur- (kalla
go y-) kabi. Shu nuqtayi nazardan quyidagi matnda kalla- leksemasining ish-
latilgani xato: Bu oltin kallaning bahosi yuksak, Dushmanlar bunga xun
to ‘lashi kerak! (Yashin).

Quyidagi matnda shoir leksemalarning baho semasidan juda ustalik bilan
foydalangan (Birinchi misradagi bosh- leksemasi oxirgi misradagi kalla- lek-
semasini baho semasi jihatidan juda bo‘rttirib turibdi): Bu Ja'farning boshini
silar Muallimi: "Barakalla", — deb, U Ja'farga tushar dakkilar: "Hay, tezroq
yur, qora kalla!" — deb (Shayxzoda).

Kontekstual ifodalanishning bir turi deb baho semasining situativ ifoda-
lanishini ko‘rsatish mumkin (fr. situation - 'holat’, 'vaziyat’). Bunday ifodala-
nishda har safar konkret nutq situatsiyasi nazarda tutiladi. Masalan, olim- lek-
semasi shunday fazilati bor kishiga qarata ishlatilsa, baho semasi betaraf
bo‘ladi; agar bu leksema taqlidchiga, soxta intiluvchiga qarata mazax tariqasi-
da ishlatilsa, bu leksema salbiy bahoga ega bo‘lib qoladi: Olimimiz oz mulo-
hazalarini bayon qilmogchilar-ku kabi.

Baho semasi bilan vogelikka ijobiy yoki salbiy munosabat ifodalanadi.
O‘zbek tilida morfologik usul bilan vogqelikka ijobiy munosabat bildiriladi.

Leksik ifodalanishda esa ijobiy munosabat ham, salbiy munosabat ham bildi-
riladi (chehra-, bashara- leksemalarida bo‘lgani kabi). Kontekstual, situativ
ifoda usulida odatda vogelikka salbiy munosabat bildiriladi. [jobiy yoki salbiy
munosabat bildirilmagan hollarga nisbatan betaraf baho semasi haqida gapiri-
ladi. Leksemalarning asosiy qismi baho semasi jihatidan betaraf bo‘ladi.

Lisoniy ma'no va nutqiy ma'no

7- §. Lisonty ma'no — leksemadan til birligi (lisoniy birlik) sifatida an-
glashiladigan ma'mo. Nutqda leksemaning lisoniy leksik ma'mosi namoyon
bo‘ladi. Shu bilan birga nutqda leksema turli shart-sharoit ta'siri bilan yangi-
cha ma'noni anglatish uchun ham ishlatiladi. Bu ikki tur ma'no lisoniy ma'no
va nutqiy mamo deb farqlanadi; birinchisi uzual ma'no deb, ikkinchisi kon-
tekstual ma'no deb ham yuritiladi (lot. usus — 'odat’, 'qoida’; lot. contextus —
'zich aloga’, 'bog‘lanish’); nutqiy ma'no leksik go ‘llash ham deyiladi.

Lisoniy ma'no bilan nutqiy ma'no quyidagicha farq qiladi:

1. Lisoniy ma'no til birligi bo‘lib, shu tilda gapiruvchilar tomonidan tan
olingan, qabul qilingan bo‘ladi. Nutqiy ma'no esa individual nutq hodisasi
bo‘lib, shu tilda gapiruvchilar orasida umumlashmagan, gabul gilinmagan, ay-
rim muallif nutqiga-gina xos bo‘ladi.

2. Lisoniy ma'no lug‘at boyligi tarkibiga kiradi, shunga ko‘ra u umumtil
lug‘atida beriladi va ayrim izohlanadi. Nutqiy ma'no esa umumtil lug‘at boy-
ligi tarkibiga kirishi mumkin bo‘lgan imkoniyat, shunga ko‘ra u umumtil
lug‘atida berilmaydi.

3. Lisoniy ma'no shu tilda gapiruvchilar uchun umumiy bo‘ladi. Nutqiy
ma'no esa shu tilda bor lisoniy ma'nolardan birining ayrim muallif nutqida
yangicha berilishi, yangicha baholanishidir. Nutqly ma'no shu tilda gapiruv-
chilar tomonidan tan olinsa, ko‘pchilik nutqida ishlatilsa, shunda-gina u liso-
niy ma'noga aylanadi.

4. Lisoniy ma'no matnda namoyon bo‘ladi: lisoniy ma'no har galgi kon-
kret matnda yuzaga kelmaydi, balki shu matngacha shakllangan bo‘ladi, matn
uni yuzaga chiqarib beradi. Nutqiy ma'no esa konkret matnning o‘zida voqe
bo‘ladi: ma'lum bir muallif tuzgan matnda shakllanadi, shu matn doirasida
mavjud bo‘ladi.

5. Lisoniy ma'no leksemaga birkitiladi va bargaror bo‘ladi. Nutqiy ma'no
esa shu leksemaning o‘ziniki deb emas, balki u ishlatilgan matnniki deb qara-
ladi, shunga ko‘ra barqaror bo‘lmaydi: shu matn bo‘lmasa, shunday matn sa-
babli paydo bo‘lgan nutqiy ma'no ham yo‘qoladi.

6. Lisoniy ma'no biror vogelikni nomlash uchun xizmat qiladi (Bunda
obrazlilik ham ifodalanishi mumkin). Nutqiy ma'no esa asosan obrazlilik yara-
tish uchun xizmat qiladi. Nutqiy ma'no biror vogelikning nomi bo‘lmay

(Bunday vazifani lisoniy ma'no bajaradi), balki vogelikning o‘zgacha ifodasi
bo‘ladi.

Yugqorida sanalgan belgilar asosida quyidagi badiiy parchalarni kuzatay-
lik:

— Ayb o zingizda! — Saidaga qo ‘lini bigiz qilib. — Odamlar bilan aymo-
qi_bo'lib, kattalarni betga chopar, beandisha, yoshlarni shapshak qilib
qo ‘ydingiz! (Abdulla Qahhor).

Bu personaj nutqida aymogqi bo‘l- fe'li yangicha matnda berilgan.
O‘simlikning o‘sish jarayonini anglatuvchi bu fe'l kishilar orasidagi munosa-
batga ko‘chirilgan. Bu leksik qo‘llashda aymogqi bo ‘I- fe'lining lisoniy ma'no-
siga suyanib (‘o‘z-o‘zicha, erkin o‘s-’), 'ko‘pchilikdan ajralib turmaslik’ kabi
ma'no hosil qilingan. Bunday nutqiy ma'no aymogqi bo ‘I- leksemasini individ-
ual qo‘llash natijasida yuzaga kelgan.

— Qalandarov yaxshi tashkilotchi deymiz, lekin bu chiroyli guldasta ga-
naqga gullardan bog ‘langanini bilmaymiz (Abdulla Qahhor). Bu matnda ishla-
tilgan guldasta- leksemasi asli 'bir gancha gulning bog‘lami'ni anglatadi; bu
matnda esa leksik qo‘llash tufayli bir kishining (Qalandarovning) tashkilotchi-
lik mahoratini anglatish uchun ishlatilgan.

Nutgiy ma'no aynigsa nazmda ko‘p voqe bo‘ladi. Masalan, quyidagi
to‘rtlikning uchinchi misrasida kumush-, zumrad- leksemalari gqish-, bahor-
leksemalariga mohirlik bilan individual bog‘lab ishlatilgan, natijada kumush-
leksemasi bilan ‘'oq" ma'nosini, zumrad- leksemasi bilan 'yashil’ ma'nosini an-
glatishga erishilgan:

Har faslning o ‘z xislati bor,

Har faslning oz fazilati.

Kumush gishdan, zumrad bahordan
Qolishmaydi kuzning ziynati... (Uyg‘un).

Nutqiy ma'noni anglash uchun ba'zan ancha keng matn bilan tanishish
zurur bo‘ladi. Bunday hollarda nutqiy ma'no o‘ta individual, shartli bo‘ladi,
keng izohni talab qiladi. Masalan, mana bu nutqiy ma'noni muallif o°zi ista-
gancha tushuntirish uchun gqanchalik keng kontekst tuzgani o‘z-o‘zidan
ko‘rinib turibdi:

— Biz hozir muhokama qilayotgan illatlarni Zulfigorov undirib, Zulfigo-
rov o‘stirgani yo'‘q! — dedi Saida. — Bu illatlarning chuqur ildizlari
o zimizda bo ‘Igan; qay sabab bilan bo ‘Imasin, kolxozimizda vujudga kelgan
"ob-havo sharoiti" uni ko ‘kartirgan, ayrim hollarda g‘ovlatib yuborgan. Biz
hozir bu illatlarning g‘ovlab ketgan joyini ko rib turibmiz. Bu "ob-havo sha-
roiti", bir tomondan, illatni ko ‘kartirgan, o ‘stirgan bo ‘Isa, ikkinchi tomondan,
odamlarni shu illatlarga ko ‘niktirgan, bularni payqamaydigan qilib qo ‘ygan.
Hammadan mana shu yomon!

"Kolxozda ob-havo sharoiti" degan gap Qalandarovga tegib ketdi (Ab-
dulla Qahhor).

"Sinchalak” povestining nega shunday nomlanishini anglash uchun ushbu
asarni o‘qib chiqish lozim. Bu yerda qush nomi voyaga yetgan qizga
ko‘chiriladi, avval salbiy tavsifdek beriladi, keyin ijobiyga aylanadi, oxiri
"gap jussada emas, o‘z ishining to‘g‘riligiga ishonchda, iroda kuchida,
ko‘pchilikka suyanib ish tutishda" degan mazmun kelib chigadi.

Leksik go‘llash hamma vaqt o‘rinli bo‘lavermaydi. Leksemaning seman-
tik mazmuniga, shu leksema bilan boshqa leksemalar orasidagi ma'no muno-
sabatlariga zid kelmaydigan leksik qo‘llash-gina ijobiy bo‘ladi. Shunday ta-
labga javob beradigan nutqiy ma'no shu leksemaning mazmun jihatidagi mav-
jud imkoniyatni davom ettiradi, bora-bora lisoniy ma'noga aylanishi mumkin.

Boshqga hodisalar gatori, nutqiy ma'no ham "Nutqda faqat lisonda bor
narsa-gina namoyon bo‘ladi” degan fikr asosli emasligini tasdiqlaydi. Asli li-
songa barcha ma'lumot avval nutqdan o‘tadi va keyin-gina lisondan nutqqa
qalqiydi; til taraqqiyotiga nutq doim hissa qo‘shib turadi. Zotiylikni (substan-
sionallikni) faqat /ison — nutq yo‘nalishida talqin qilish hodisalarni baholash-
da biryoqlamalikka olib keladi.

LEKSEMALARDA KO‘PMA'NOLILIK

1- §. Bittadan ortig ma'no anglatish (ifodalash) hodisasiga ko‘pma'molilik
deyiladi. Bunday xususiyat til birligi sifatida leksemaga ham xos.

Hozirgi adabiy o‘zbek tilidagi leksemalarning deyarli yarmi birmamoli.
Yangi yaratilgan leksema (yangi o‘zlashtirilgan leksema ham) boshlang‘ich
ishlatilish davrida birma'noli bo‘ladi, biror vogelikning nomi sifatida yuzaga
kelib, keyinchalik uning mazmun jihatida turli-tuman o‘zgarishlar yuz beradi,
shunday o‘zgarishlarning ma'lum bir qismi natijasida birma'noli leksema yangi
leksik ma'no kashf etib, ko‘pma'noli leksemaga aylanadi.

Termin ham odatda birma'noli bo‘ladi (Termin izohlangan sahifalarga qa-
rang).

Eng tor kontekstli leksema odatda birma'noli bo‘ladi, bunday leksema fa-
qat bir ma'no yo‘nalishidagi leksemalar bilan (ba'zan faqat bir leksema bilan)
bog‘lanib keladi, shunday bog‘lanishdan tashqarida mustaqil ishlatilmasligi
ham mumkin. Masalan, o ‘taka- leksemasi juda tor kontekstli va birma'noli:
o ‘takasi yorildi iborasi tarkibida ishlatilib, ‘jigardan ajralib chiqadigan
sarg‘ish-yashil rangli achchiq suyugqlik to‘planadigan pufakcha’ ma'mosini an-
glatadi.

Leksemaning ma'nolari asli kontekstda shakllanadi va namoyon bo‘ladi;
kontekst ganchalik rang-barang bo‘lsa, bu leksemaning ma'nolari shunchalik
ko‘p bo‘ladi. Bunda shu leksema bilan bog‘lanib keladigan leksemalarning

miqdori emas, balki turli-tuman semantik yo‘nalishdagi leksemalar bo‘lishi
muhim.

Leksik ko‘pma'nolilik — ko‘pqirrali, murakkab hodisa. Buning ustiga de-
yarli har bir leksemaning leksik ma'no taraqqiyoti alohida-alohida yondashish-
ni, izohlashni talab giladi. Shu sababli leksemalarning leksik ma'nolarini aniq-
lash va tartiblash juda qiyin. Adabiyotlarda leksemalarning ko‘pma'noliligi
haqida bildiriladigan fikrlar o‘ta mavhum bo‘lib, leksik ma'no taraqqiyoti ha-
qida umumiy tasavvur hosil etishga xizmat qiladi.

Leksik ma'noning taraqqiyot yo‘llari

2- §. Leksik ma'no odatda bir predmet, belgi, harakatning nomini boshqa
bir predmet, belgi, harakatga ko‘chirish yo‘li bilan rivojlanadi. Bunday
ko‘chirishning tabiatini, mavqeini har bir tilning o‘zidagi semantik qonuniyat-
lar belgilaydi.

Ko‘chirishlar asosan quyidagilar: metafora yo‘li bilan ko‘chirish, funk-
sional ko‘chirish, metonimiya yo‘li bilan ko‘chirish, sinekdoxa yo‘li bilan
ko‘chirish. Ko‘chirish qorishiq holda (metafora-funksional, metafora-metoni-
miya, metonimiya-funksional tarzida) ham uchraydi (Misollari quyiroqda).

Biror predmet, belgi, harakatning nomi boshqgasiga o‘zaro tashqi (shakli,
rangi kabi jihatlari bilan) o‘xshashligi asosida ko‘chirilsa, metafora yo‘li bilan
ko‘chirish deyiladi (yunoncha metaphora — 'ko‘chirish’). Masalan, yo ‘I- lek-
semasi asli "yurish joyi" mamosini anglatadi. Shunday o‘xshashlik asosida bu
leksema 'satr’ ('bir chiziq bo‘ylab joylashtirilgan yozuv’) ma'nosini ham an-
glata boshlagan.

Metafora yo‘li bilan ko‘chirishning asosiy ko‘rinishlari:

1. Bir predmetning nomi boshqga bir predmetga shakliy o‘xshashlik aso-
sida ko‘chiriladi: og‘iz- (odamning og‘zi) — og‘iz- (shishaning og‘zi),
qgo ‘ltig- (odamning qo‘ltig‘l) — qo ‘ltig- (dengizdagi qo‘ltiq), tish- (odamning
tishi) — tish- (arraning tishi), etak- (kiyimning etagi) — etak- (tog‘ning eta-
gi) kabi.

[ z o h. Bunday ko‘chirish natijasida ba'zan zid ma'no ham tug‘ilishi
mumkin. Masalan, bosh- leksemasining birinchi ma'nosidan metafora yo‘li bi-
lan ko‘chirish asosida 'ibtido’, 'mugaddima’ ma'nosi hosil bo‘lgan: magolan-
ing boshi- kabi. Bundan tashqari, 'oxir’, 'xotima’ ma'nosi ham o‘sib chiqgan:
boshi berk ko ‘cha- kabi. Bir leksemaning bunday zid ma'nolarni anglatishi
hodisasi enantiosemiya deyiladi (yunoncha en- — 'yaqin’, anti- — 'qarshi’).
Yana qiyoslang: Koridorning u boshidan bu boshigacha stullar go ‘yilgan. Bu
jumlada bosh- leksemasi umuman 'tomon’ ma'nosiga ega bo‘lib qoladi.

2. Bir predmetga (ba'zan harakatga) xos belgining nomi boshqa bir
predmetdagi belgiga ko‘chiriladi: achchiq- (achchiq qalampir-) — achchiq-

(achchiq gap-), to ‘g ri- (to‘gri chizig-) — to‘gri- (to'gri gap-), jonli- (jonli
tabiat-) — jonli- (jonli suhbat-), tez- (tez yur-) — tez- (tez odam-) kabi.

I z o h. Bir predmet nomini boshqa bir predmetga belgi sifatida
ko‘chirish ham mavjud: fosh- (‘qattiq jism') — tosh nok- ('qattiq’), oltin-
(gimmatbaho ma'danning nomi) — oltin yaproglar- ('sap-sariq’) kabi. Bunda
narsaning nomi belgini anglatib keladi. Yuqoridagi misollarda esa belgining
nomi bir predmetdan boshgasiga ko‘chiriladi.

3. Bir predmetga xos harakatning nomi boshga bir predmetning harakati-
ga ko‘chiriladi: savala- (nimani) — savala- (kimni), cho k- (cho‘kkala-) —
cho ‘k- (imoratning cho‘kishi) — cho k- (odamning qariganda cho‘kishi), o ‘-
(jonlilarda hayotning tugashi) — o - (o‘simlik palagining so‘lishi, qurishi)
kabi.

3- §. Biror predmetning nomi boshqasiga ular bajargan vazifasidagi
o‘xshashlik asosida ko‘chirilishi funksional ko‘chirish deyiladi (lot. funktio —
'faoliyat’, 'vazifa'). Funksional ko‘chirish ham o‘xshashlik asosida voqe bo‘la-
di. Bu jihatdan u metafora yo‘li bilan ko‘chirishga juda yaqin. Farq shundaki,
metafora yo‘li bilan ko‘chirishda predmetlar orasidagi tashqi ko‘rinish jihati-
dan, material jihatdan o‘xshashlik asosga olinsa, funksional ko‘chirishda vazi-
fa jihatidan o‘xshashlik nazarda tutiladi. Masalan, qush tanasidagi uchish
uchun xizmat qiladigan a'zo ganot- deyiladi. Shunga o‘xshash vazifani baja-
ruvchi qism samolyotga nisbatan ham ganot- deb nomlangan.

Shuningdek, ilgarilari ko ‘mir- leksemasi 'ko‘mib yondirish usuli bilan
o‘tindan tayyorlangan yoqilg‘i’ ma'nosini anglatar edi. Hozir esa "yer qatlami-
da tabiiy yo‘l bilan hosil bo‘lgan qattiq va qora rangli yoqilg‘i’ ma'nosiga
ko‘chdi. Endi bu ikki ma'nodan asosan keyingisi ko‘p uchraydi. Yuqoridagi
yoqilg‘ining ikki turini farqlash lozim bo‘lib qolsa, bular sifatlovchi keltirish
yo‘li bilan farqlanadi: pistako ‘mir-, toshko ‘mir- deb nomlanadi.

Yana misollar: chirog- (qora chiroq — sham chiroq — kerosin bilan yo-
qiladigan chiroq — elektrolampochka), siyoh- (yozuv uchun ishlatiladigan qo-
ra rangli suyuqlik) — siyoh- (yozuv uchun ishlatiladigan suyuqlik, rangi har
xil bo‘laveradi) kabi.

Funksional ko‘chirishda ko‘pincha shakliy o‘xshashlik ham qatnashadi.
Masalan, yuqorida keltirilgan ganot- leksemasida shakl jihatidan, ko ‘mir- lek-
semasida rang jihatidan, siyoh- leksemasida holat (suyuq) jihatidan
o‘xshashlik bor. Shu sababli bu ko‘chirishlarni funksional —metaforik
ko‘chirish deb baholash mumkin.

4- §. Bir predmetning, belgining, harakatning nomi boshqasiga
o‘xshashlik asosida emas, balki o‘zaro bog‘liglik asosida ko‘chirilishi meto-
nimiya yo‘li bilan ko‘chirish deyiladi (yunoncha metonymia — 'qayta nom-

57



lash’). Masalan, dasturxon- leksemasi 'ovqatlanish uchun yoziladigan
buyum'ni anglatadi; bu leksema bilan ovqatning o‘zi, 'dasturxonga
qo‘yiladigan noz-ne'mat’ ham bildiriladi.

Metonimiya yo‘li bilan ko‘chirishning asosiy ko‘rinishlari:

1) Bir predmetning nomi shu predmetdagi boshga bir predmetga
ko‘chiriladi: bosh- ('kishi organizmining bo‘yindan yuqori qismi’) — bosh-
(‘'miya’: Boshim og ridi), ich- ('ichki tomon’) — ich- ('qorin bo‘shlig‘ida joy-
lashgan a'zolar’: Ichim og ridi) kabi.

2) Bir predmetning nomi shu predmetga asoslangan o‘lchov birligining
nomi bo‘lib xizmat qiladi: kun- ('quyosh’) — kun- ('sutkaning yorug‘ qismi’),
oy- — ('yerning yo‘ldoshi’) — oy- ('yilning o‘n ikkidan bir qismi’), jo ra-
(‘o‘rtoq’) — jo‘ra- ('ikki gismdan iborat bir kiyimlik mato’: bir jo‘ra atlas)
kabi.

3) Bir predmetning nomi shu predmet asosida hosil bo‘ladigan predmetga
ko‘chiriladi: #il- (nutq a'zosi) — til- (‘nutq’), choy- (o‘simlik) — choy-
(ichimlik), dam- ('nafas’, 'havo’) — dam- ("tinim’, 'vaqt’, 'daqiga’) kabi.

4) Belgining nomi shunday belgisi bor predmetga ko‘chiriladi: ko k-
(rang nomi) — ko ‘k- ('ko‘kat’), ko k- (‘osmon’), kir- (‘iflos’) — kir- ('iflos-
langan yoki yuvilgan kiyim-kechak’), yupga- (qalinning aksi) — yupqga-
(taom nomi), chuqur- (sayozning aksi) — chuqur- ('o‘ra’) kabi.

I z o h. Bu banddagi holat metafora yo‘li bilan ko‘chirishga o‘xshash,
lekin farqli: metafora yo‘li bilan ko‘chirishda bir predmetdagi belgining nomi
boshga predmetdagi belgiga ko‘chiriladi (og qog‘oz- — oq gvardiya- kabi),
metonimiya yo‘li bilan ko‘chirishda esa belgining nomi predmetga ko‘chi-
riladi ( 0og- — rang nomi — og- — predmetning nomi: ko zning oqi- kabi).

5) Harakatning nomi shu harakat natijasida hosil bo‘ladigan predmetga
ko‘chiriladi: atala- — atala- kabi.

Nutqda Fuzuliyni o‘qib tugatdim, "Toshkent ogshomi"ni o ‘qib turaman
kabi ishlatishlar ham bor. Bularda asli atoqli va turdosh otdan tuzilgan (Fuzu-
liy asarlari, "Toshkent ogshomi" gazetasi kabi) birikma o‘rniga atoqli otning
o‘zi ishlatiladi. Natijada atoqli ot yangi leksik ma'no anglatmaydi, balki o‘z
ma'nosini saqlagan holda turdosh ot ma'nosini ham o‘z ustiga oladi. Yuqori-
dagi misollardan farq qiluvchi bu hodisa asosida tejamkorlik qonuni yotadi.
Qiyos qiling: Yaxshi odamga yondash, yomon odamdan qoch. — Yaxshiga
yondash, yomondan qoch. "Mushtum" jurnaliga obuna bo ‘ldim. — "Mush-
tum"ga obuna bo ‘ldim.

Yuqorida aytilganlardan qat'i nazar, Fuzuliyni o‘qidim bilan "Toshkent
ogshomi"ni o°‘qidim o‘zaro teng emas. Birinchisida muallif nomini aytish bi-
lan asari ko‘zda tutiladi, ikkinchisida esa atoqli otning o‘zi — asarning nomi.

Demak, metonimiyaga ozmi-ko‘pmi birinchisi o‘xshaydi. Agar Fuzuliyni
o ‘qidim kabilarda metonimiya yo‘li bilan ko‘chirish voge bo‘layotir desak,
shunda ham lisoniy metonimiya haqida emas, balki nutqiy metonimiya haqida
gapirish mumkin. Lisoniy birlik sifatida, masalan, Fuzuliy atoqli oti 'asar’
ma'nosiga ega emas. Bunday ma'no shu atoqli otga nutqdagi vaziyati sababli
vaqtincha birkitiladi, shunday kontekstdan tashqarida yo‘qoladi. Demak, atoqli
otni bunday ishlatishni kontekstual metonimiya deb atash mumkin.

5- §. Bir predmetning nomi boshqga bir predmetga qism bilan butun mu-
nosabati asosida ko‘chirilishi sinekdoxa yo‘li bilan ko‘chirish deyiladi (yu-
noncha synekdoche — 'nazarda tutish’). Sinekdoxa yo‘li bilan ko‘chirish me-
tonimiya yo‘li bilan ko‘chirishning bir ko‘rinishi deyiladi. Sinekdoxa yo‘li bi-
lan ko‘chirishning o°ziga xos xususiyati miqdor belgisiga asoslanishidir.

Sinekdoxa yo‘li bilan ko‘chirish ikki xil:

1) Bir predmetning nomi sifatida unga xos biror qismning nomi ishlatila-
di (qism orqali butun anglatiladi): fuyog- (qism) — tuyog- (butun: Bahona
bilan tuyoqqa ega bo‘lib qoldi), tirnog- (qism) — tirnog- (butun: Dunyoda
tirnogqa zor odamlar oz deysizmi?!), yostiqg- (qism) — yostig- (butun: —
'hayot’, 'umr’: Yostig ini quritaman), yurak- (qism) — yurak- (butun: Bu ota-
shin yurak..) kabi.

2) Bir predmetning nomi sifatida shu predmetni ham o‘z ichiga olgan
butunning nomi ishlatiladi (butun orqali qism anglatiladi): bosh- (butun) —
bosh- (qism — 'boshning ustki qismi': Do ‘ppi boshiga tor keldi), qo‘l- (bu-

tun) — go‘l- (qism — 'barmoq’: Besh qo‘l barobar emas), panja- (butun) —
panja- (qism — 'barmoqlar’: Besh panjangni og ‘zingga tigma), osh- (umu-
man ovqat) — osh- (palov) kabi.

Leksik ma'no taraqqiyotining natijalari

6- §. Turlicha ko‘chirishlar natijasida leksik ma'noda ikki xil hodisa yuz
beradi: 1) ma'noning hajmi o‘zgaradi, 2) ma'noning miqdori o‘zgaradi.

Leksik ma'no hajmining o‘zgarishi ikki xil natijaga — leksik ma'mo haj-
mining kengayishiga yoki torayishiga olib keladi:

1. Leksik ma'no hajmining kengayishi avvallari tor doiradagi voqelikni
anglatgan leksemaning keyinchalik keng doiradagi vogelikni anglatish uchun
xizmat qilishidir. Masalan, non- leksemasi avvallari bu predmetning tandirda
pishiriladigan turini-gina anglatgan, hozir esa shu predmetning barcha xillarini
anglatadi.

Aniq ma'noning mavhum ma'noga o‘tishi ham leksik ma'no hajmining
kengayishi hisoblanadi. Masalan, otlan- fe'li asli ko‘chmanchilik davriga xos
muayyan bir harakatni (‘boshqa joyga ko‘chish uchun otga minish, otga yuk-
lanish’'ni) anglatgan. Hozir esa umuman 'biror joyga borish uchun hozirlanish,

kiyinish’ ma'nosiga ko‘chgan. Bunda avvalgi aniq ma'no o‘rnini mavhum
ma'no olgan. Bu leksema hozir faqat keyingi, keng ma'noda-gina ishlatiladi.
Yana solishtiring: uyla- — wuylan- ('uy-joyli qil-* — "uy-joyli bo‘l-") — wyla-
— uylan- ('xotin olib ber-" — 'xotin ol-").

Atoqgli otning turdosh otga (yoki boshqga biror turkum leksemasiga) ayla-
nishi ham leksik ma'no hajmining kengayishi deb ko‘rsatiladi: Xosiyatxon- —
ayol kishining nomi — xosiyatxon- — atlasning turi, Hotamtoy- — afsonaviy
qahramon — hotamtoy- — 'saxiy’ kabi.

2. Leksik ma'no hajmining torayishi avvallari keng doiradagi vogelikni
anglatgan leksema keyinchalik tor doiradagi voqelikni anglatishidir. Masalan,
qishlog- leksemasi aslida 'qishlaydigan joy’ ma'mosini anglatgan (qish- —
qishla- — qishlog-). Keyinchalik, ko‘chmanchilik hayotiga xos lavha yo‘qolib,
o‘troglashish natijasida yangi, tor hajmli leksik ma'no hosil bo‘lgan. Endi
qishlog- leksemasi 'qishloq xo‘jaligi bilan shug‘ullanadigan aholi yashaydigan
joy’ ma'nosini anglatadi. Shuningdek, yarog‘- leksemasi ham (yara- fe'lidan
yasalgan) asli 'kerakli, lozim bo‘ladigan narsa-qurol’ ma'nosini bildirgan (Ke-
rak-yarog ‘ingni olib ol jumlasida shu ma'noning izi saglangan). Keyinchalik
esa, leksik ma'no torayib, "hujum qilishda ishlatiladigan qurol’ mamosini an-
glatishga o‘tgan. Emchi- leksemasi ilgari 'davolovchi’ ma'nosini anglatgan
bo‘lsa, hozir faqat ‘'emlovchi’ ma'nosini anglatadi.

Turdosh otning (yoki boshqga biror turkum leksemasining) atoqli otga ay-
lanishi ham leksik ma'noning torayishi deb ko‘rsatiladi: po ‘lat- — (turdosh
ot) — Po‘lat- (atoqli ot), botir- (sifat) — Botir- (atoqli ot), o ‘lmas (fe'l: o‘l-
ma-s) — O ‘Imas- (atogli ot) kabi.

7- §. Yuqorida ta'kidlangan taraqqiyot yo‘llari natijasida leksik ma'noning
hajmi emas, balki miqdori o‘zgarishi mumkin. Bir leksik ma'no asosida bosh-
qa bir leksik ma'noning yuzaga kelishi o‘z navbatida ikki xil hodisaga —
ko‘pma'nolilikka yoki omonimiyaga olib keladi (Bulardan birinchisi ko‘p, al-
batta).

Leksik ma'noning taraqqiyot yo‘llariga nazar tashlasak (Shular bayon qi-
lingan sahifalarga qarang), metafora yo‘li bilan ko‘chirish, sinekdoxa yo‘li bi-
lan ko‘chirish va funksional ko‘chirish natijasida ko‘pma'nolilik voqe
bo‘lishini ko‘ramiz (Taraqqiyot ma'no miqdorining o‘zgarishiga olib kelsa,
albatta), chunki bunda avvalgi va keyingi leksik ma'nolar bir leksemaning
ma'nolari sifatida birlashadi.

Metonimiya yo‘li bilan ko‘chirishga keltirilgan besh punktning oldingi
uch punkti asosida ko‘pma'nolilik yuzaga keladi, to‘rtinchi, beshinchi punkti
asosida esa omonimiya voqge bo‘ladi (Yana "Omoleksemalar” bahsiga garang).

Leksik ma'no taraqqiyoti va semik tahlil

8- §. Ko‘pma'noli leksemada ma'no taraqqiyotini semik tahlil usuli bilan
o‘rganish bu jarayonni ravshanroq tasavvur qilish imkonini beradi. Bunday
yondashuvni fuz- I leksemasi asosida namoyish qilamiz.

Tuz- I leksemasining bosh leksik ma'mosi ovqatga tuz sol- kabi bog‘la-
nishda namoyon bo‘ladi. Tuz- I 1 anglatadigan narsa — 'modda’, shaklan —
'kristall’, rangi — 'oq’, ta'mi — 'sho‘r’, ishlatilish doirasi — 'ovqat’, vazifasi
— 'namakni rostlash, maza kiritish’. Sanalgan semalar asosida bu leksik
ma'noni 'mamagini rostlash, maza kiritish uchun ovqatga qo‘shiladigan sho‘r
oq kristall modda’ deb ta'riflaymiz.

Bu leksemaning ikkinchi leksik ma'nosi (tuz- I 2) sho ‘rvaning tuzi kabi
bog‘lanishlarda namoyon bo‘ladi. Bu yerda 'modda’ semasi yo‘qoladi, shu bi-
lan bog‘liq holda moddaga (jismga) xos belgilarni ko‘rsatuvchi semalar ham
ketadi. 'Predmet’ tushunchasi saglanadi-yu, lekin ’aniq narsa’ tushunchasi
'mavhum narsa’ tushunchasiga almashadi, demak, leksik ma'no aniqlikdan
mavhumlikka tomon siljiydi, natijada 'modda’ semasi o‘rnini "tuzli-tuzsizlik’
semasi egallaydi. Ikkinchi leksik ma'noning mundarijasini tashkil etuvchi bu
sema birinchi leksik ma'no tarkibidagi 'mamakni rostlash, maza kiritish’
semasining birinchi subsemasi asosida yuzaga kelgan. Bu yerdagi ma'no
taraqqiyoti ko‘chirish yo‘llaridan metonimiyaga to‘g‘ri keladi: predmet — shu
predmet ta'siri natijasida voge bo‘ladigan predmet.

Tuz- I 3 ma'nosi bu leksemaning Gapida tuz bor kabi bog‘lanishida na-
moyon bo‘ladi. Bu leksik ma'no fuz- I 2 ma'nosidan o‘sib chiqqan: birinchi
leksik ma'nodagi 'maza kiritish’ subsemasi va ikkinchi leksik ma'noning 'tuzli-
tuzsizlik darajasi’ semasi uchinchi mano uchun potensial semalar bo‘lib xiz-
mat qilgani, shular asosida 'mazmun, mantiq’ semasi yuzaga kelgan va bu
sema uchinchi leksik ma'moning mundarijasini tashkil etgan. Bu yerda leksik
ma'no taraqqiyoti mavhumdan mavhumga chizig‘i bo‘ylab borgan. Bunday
taragqiyotni an'anaviy ko‘chirish yo‘llaridan birortasiga kiritib bo‘lmaydi (Za-
ruriyat tug‘ilsa, metonimiya deb ketiladi).

Tuz- I 4 ma'nosi bu leksemaning tuzini ye- kabi bog‘lanishida namoyon
bo‘ladi. Bu leksik ma'no birinchi leksik ma'no tarkibidagi ‘'modda’ va 'ovqatga
qo‘shiladigan’ semalari asosida shakllangan. Bu leksik ma'noni 'ovgat’ deb
ta'rifladik. Bu yerda ma'no taraqqiyoti yo‘llaridan sinekdoxa voge bo‘lgan:
tuz- — qism (ovqatdagi bir modda) — fuz- — butun (issiq ovqat).

Nihoyat, fuz- I leksemasining beshinchi leksik ma'mosi terminologik
ma'no bo‘lib, oldingi to‘rt leksik ma'nodan keskin farq qiladi. Ingliz tuzi-,
o ‘rta tuzlar- kabi turg‘un birikmalarda (tarkibli terminlarda) namoyon
bo‘ladigan bu ma'no fanda quyidagicha ta'riflanadi: 'kislota tarkibidagi vodo-

rodni biror metall bilan to‘liq yoki qisman almashtirish natijasida hosil
bo‘ladigan kimyoviy modda’. Tuz- I 5 asli semantik kalka: rus tilida sol lek-
semasiga birkitilgan bu ilmiy tushunchani o‘zbek tilida ifodalash talabi paydo
bo‘lganida ruscha sol leksemasining o‘zbek tilidagi muqobili fuz- leksemasi
olinib, unga shu mundarija birkitilgan. Semantik kalkada yangi ma'no yuzaga
keladi, lekin bu jarayon leksik ma'no taraqqiyotining an'anaviy ko‘chirish
yo‘llaridan keskin farq qiladi, shu sababli alohida hodisa sifatida baholanadi.

Ko‘rinadiki, leksik ma'no taraqqiyoti bilan yangi leksik ma'noning yuza-
ga kelishida avvalgi leksik ma'no tarkibidagi sema saqlanadi, tashlanadi, yan-
gi sema bilan almashtiriladi, yangi sema kiritiladi; shu kabi o‘zgartirishlar na-
tijasida yangi leksik ma'no shakllanadi.

Tuz- I leksemasining leksik ma'molarini va ular tarkibiga mansub ideogra-
fik semalarni chizmada quyidagicha ko‘rsatish mumkin:

L] Ideografik semalar Leksik ma'nolar

1 2 3 4 5
1 | predmet + + t+ + +
2 | modda + — — [+] +
3 | kristall + - - — | [*]
4 |oq - — - — —
5 |sho‘r + + — — —
6 | ovqatga qo‘shiladigan + — — [+] —
7a | namagini rostlaydigan + [+] — - -
7b | maza kiritadigan + - [+] — —
8 | tuzli-tuzsizlik darajasi + [+] — -
9 | mazmun, mantiq + — —
10 | issiq ovqat t —
11 | kimyoviy modda +

Chizmada birinchi leksik ma'no tarkibidagi yettinchi deb belgilangan
sema a, b deb ikki qismli holatda keltirildi (Bir semaga birlashuvchi bunday
semantik belgini subsema deb nomladik), chunki bu leksemaning ayrim
ma'nolari o0‘z taraqqiyotida shu semaga butunicha emas, balki uning
subsemasiga asoslangan bo‘lib chiqdi.

Tuz- 1 leksemasini kuzatish ko‘rsatdiki, ko‘pma'noli leksemada bosh
leksik ma'noning semalar tarkibi boshqa leksik ma'nolarning semalar
tarkibidan murakkabligi bilan ajralib turadi. Semalar tarkibining murakkab
bo‘lishi terminologik ma'noga ham xos: Tushunchani ilmiy ta'riflash o°z-
o‘zidan shunga olib keladi.

Tilshunoslikda leksema yagona ma'noni anglatadi, bir leksema anglatadi-
gan ma'nolar umumiy, yagona ma'noning leksik-semantik variantlariga teng
deb garash ham mavjud. Leksemalarga yuqorida berilgan va bundan keyin be-

riladigan tasvirlardan bu nuqtayi nazarning to‘g‘ri emasligi ochiq ayon
bo‘ladi.

Leksik ma'nolarning turlari

9- §. Leksik ma'no tilning taraqqiyoti davomida ham sifat, ham miqdor
jihatidan o‘zgaradi. Shu asosda leksik ma'nolarni hozirgi leksik ma'no va av-
valgi leksik mamo deb ikkiga guruhlash mumkin. Tilning o‘tmish taraqqiyot
bosqichiga mansub, hozirgi lug‘at boyligi tarkibida gatnashmaydigan leksik
ma'mo avvalgi leksik ma'no deyiladi. Avvalgi leksik mamo ikki xil: 1) eski
leksik ma'no, 2) etimologik leksik ma'no.

Eski leksik ma'no tarixiy leksikologiyada o‘rganiladi (Bu soha tarixiy
semasiologiya deb ham yuritiladi). Hozirgi leksik ma'noni o‘rganuvchi soha
tasvirly leksikologiya deyiladi (Bu sohani tasviriy semasiologiya deb ham
ataydilar).

Til taraqqiyotining o‘rganilayotgan bosqichiga mansub leksik ma'no ho-
zirgi leksik ma'no deyiladi. Masalan, ko z- leksemasining yuqorida tasvirlan-
gan ma'nolari o‘zbek tilidagi hozirgi leksik ma'nolardir.

Hozirgi leksik ma'nolar bosh ma'no va hosila ma'no, to‘g‘ri ma'no va
ko‘chma ma'no, nominativ ma'no va figural ma'no deb bir necha nuqtayi na-
zardan tasnif qilinadi. Bu tasniflar biri ikkinchisini istisno qilmaydi, balki ay-
ni bir hodisaga har xil yondashishni aks ettiradi. Leksik ma'noning yuqorida-
gicha turlari ko‘pma'noli leksemalar asosida belgilanadi.

10- §. Leksik ma'nolar avvalo bosh ma'no va hosila ma'no deb farq qili-
nadi. Boshqa bir leksik ma'moning yuzaga kelishi uchun asos bo‘lgan mano
bosh ma'no deyiladi. Bosh ma'noning taraqqiyoti bilan yuzaga kelgan leksik
ma'no hosila ma'no deyiladi. Bir leksemaning leksik ma'nolari tizimidagi bir-
lamchi leksik ma'mo to‘ng‘ich bosh ma'no deyiladi. O‘zidan keyingi mamon-
ing taraqqiy etib chiqishi uchun asos bo‘lgan hosila ma'no nisbiy bosh ma'no
deyiladi. Masalan, ochig- leksemasining bosh ma'nosi — ’berklanmagan’ (yo-
pig- leksemasining antonimi): ochiq eshik-, kitobni ochiq qoldir- kabi. Quyi-
dagi ma'nolar shu bosh ma'nodan taraqqiy etib chiqqan hosila ma'nolar: 2)
ochig gapir- ('tushunarli qilib’, 'aniq’, 'yashirmay’), 3) ochiq odam- ('xush-
muomala’), 4) ochig bo ‘g ‘in- ('ovoz tovush bilan tugaydigan’).

Toza- leksemasining bosh ma'nosi — 'ozoda’, 'ifloslanmagan’, 'kirlanma-
gan': foza sinf-, toza hovli- kabi. 'Sof, hech narsa aralashmagan’ ma'nosi shu
bosh ma'nodan o°sib chiqqan: foza muruch-, toza spirt- kabi. Yuqorida ta'kid-
langan hosila ma'no boshqga bir leksik ma'no uchun — 'yaxshi’, 'yuqori nav’

ma'nosi uchun asos bo‘lgan: foza choy-, toza mato-, toza charm- kabi. Birin-
chi hosila ma'no bosh ma'nodan, ikkinchi hosila ma'no esa birinchi hosila
ma'nodan o‘sib chigqan. Shunga ko‘ra birinchi hosila ma'noni nisbiy bosh
mano deb atash mumkin. Toza- leksemasi 'hech qoldirmay’ ma'nosini ham
anglatadi: toza ter- kabi. Bu leksemaga bog‘liq yana bir ma'no bor — 'o‘ta
darajada’, 'rosa’. Lekin bu ma'no (kuchaytirish ma'nosi) yuqorida ta'kidlangan
leksik ma'nolardan keskin farq qiladi. Bu ma'no tabiatan grammatik ma'no
bo‘lib, uni shu leksemaning leksik ma'molariga bog‘lash ham qiyin: toza char-
cha-, toza kuttir- kabi.

Toza- leksemasining leksik ma'nolarini shunday joylab va bog‘lab baho-
lash mumkin:

To‘ng‘ich bosh ma'no 1

Hosila ma'no/ nisbiy bosh ma'no 2

Hosila ma'nolar 3 4

Ba'zi hollarda leksemaning to‘ng‘ich bosh ma'nosi aslida hosila mao
bo‘lib chiqadi. Bunday leksemaning avvalgi leksik ma'nosi unutilib, etimolo-
gik ma'noga yoki eski ma'noga aylangan bo‘ladi. Shunga ko‘ra hozir to‘ng‘ich
bosh mamo holatida hosila mamo keladi. Masalan, tila- fe'lining dastlabgi
ma'nosi til- leksemasining 'nutq’, 'nutq a'zosi’ ma'nosi bilan bog‘lanadi ('ayt-
). Ammo tila- fe'lining bu ma'nosi hozir unutilgan. Endi bu leksemaning
to‘ng‘ich bosh ma'nosi deb 'so‘ra-" ma'nosi ko‘rsatiladi. Avvalgi ma'noga nis-
batan keyingisi asli hosila ma'no bo‘lib, hozir to‘ng‘ich bosh ma'noga aylan-
gan: Tila tilagingni kabi.

11- §. Leksik ma'nolar yana to‘g‘ri mano va ko‘chma mano deb ham
ikkiga guruhlanadi. Leksemaning bosh leksik mamosi odatda to‘g‘ri ma'no
bo‘ladi (Etimologik jihatdan-gina bosh ma'mo hosila ma'mo bo‘lib chiqishi,
demak, ko‘chma ma'no bo‘lib chiqishi mumkin). Masalan, fosh- leksemasin-
ing bosh leksik ma'nosi — 'qattiq tog‘ jism’. Bu ma'no — to‘g‘ri ma'no ham.
Shuninglek, wushog- leksemasining bosh leksik mamosi — 'nonning mayda
parchasi’. Bu ma'no — to‘g‘ri ma'no ham.

Hosila ma'no odatda ko‘chma ma'no bo‘ladi. Masalan, tosh- leksemasin-
ing tosh nok- kabi bog‘lanishdagi 'qattiq’ ma'nosi shu leksemaning 'qattiq tog*
Jism’ ma'nosiga nisbatan hosila ma'no, shuning bilan bir vaqtda ko‘chma
mano ham. Solishtiring: ushog- — 'nonning mayda parchasi’ (bosh to‘g‘ri

ma'no), ushog- — 'mayda’, "jussasi kichik’ (kishiga nisbatan; hosila ko‘chma
ma'no).

Ma'noni ko‘chirish asosida yotgan obraz so‘nishi, unutilishi mumkin.
Shunga garamay bunday leksik ma'no ko‘chma ma'no deb qaralaveradi. Masa-
lan, tog‘ning beli-, qozonning qulog ‘i-, choynakning burni-, stolning oyog i-
kabi ishlatishda ko‘chirish asosida yotgan obraz so‘ngan; bunda bel-, qulog-,
burun-, oyog- kishi a'zolarini eslatib turmaydi. Lekin bu hol yuqoridagi bi-
rikmalarda bu leksemalar anglatadigan leksik ma'nolarning ko‘chma ma'no
ekanini o‘zgartirmaydi.

Eslatma. Ko‘chma leksik ma'no va nutqiy ma'no — boshga-boshqga hodi-
salar (Lisoniy ma'no va nutqiy ma'no bayon qilingan sahifaga qarang).

12- §. Leksik ma'nolar nominativ (nomlovchi) ma'no va figural (majoziy)
ma'no deb ham farqlanadi (lot. figura — 'obraz’, 'ko‘chirish’): qulfning kaliti-

— nominativ ma'mo (‘ochqich’), g‘alabaning kaliti- — figural ma'no (‘hal eti-
lish, erishuv yo‘li’); nordon mevalar- — nominativ ma'no, nordon gaplar- —
figural ma'no ('yoqimsiz'); terla- ('ter chigar-') — nominativ ma'no, terla-

<

(‘'ruhan azoblan-', 'o‘sal bo‘l-') — figural ma'no; gizar- ('qizil rangga kir-") —
predmetga nisbatan nominativ ma'no, gizar- ('uyal-') — kishiga nisbatan figu-
ral ma'no va b.

Nominativ ma'no — biror narsa, belgi yoki harakatning nomi bo‘lib
xizmat qiluvchi ma'no. Nominativ ma'no vogelik bilan bevosita bog‘lanadi.
Masalan, gul- leksemasining nominativ ma'nosi o‘simlik turlaridan birini an-

glatadi (Bu nominativ ma'no — shu leksemaning bosh to‘g‘ri ma'nosi ham).
Shu leksema yigitlarning guli- kabi bog‘lanishda 'sara’, 'noyob’ kabi ma'noni
anglatadi. Bu ma'no — figural ma'no, chunki bunday ma'no shu hodisaning
nomiga aylangan emas. Bunday ma'mo obrazlilik, majoz hosil etish uchun
xizmat qiladi. Gu/- — o‘simlik nomi — bevosita vogelik bilan bog‘lanadi,
gul- — 'sara’, 'noyob’ ma'nosi figural mano bo‘lib, vogelik bilan bu lekse-

maning nominativ ma'nosi orqali bog‘lanadi.

Figural ma'no ba'zan xuddi nominativ ma'nodek gavdalanadi: shu ma'noni
anglatuvchi leksema (nominativ ma'no) bo‘lmaydi, topilgan izohlar ham biror
leksemaning figural ma'mosi bo‘lishi mumkin. Masalan, fuz- leksemasining
gapning tuzi- birikmasidagi ma'nosini gaymogq-, mag ‘iz- leksemalarining figu-
ral ma'nosi orqali-gina izohlash mumkin: gapning mag ‘izi-, gapning gay-
mog ‘i- kabi. Sinonim bo‘la oladigan nominativ ma'no topilmasa ham, yuqori-
dagicha holatlar figural ma'no deb belgilanadi.

Leksemaning to‘ng‘ich bosh ma'nosi nominativ ma'no bo‘ladi. Har bir
leksemada to‘ng‘ich bosh ma'no bitta. Lekin nominativ ma'mo bir necha
bo‘lishi mumkin. Chunki nominativ ma'noni belgilashda vogelik bilan bevosi-

ta bog‘lanishning mavjud bo‘lishi, shu ma'no voqelikning nomi bo‘lishi shart
qilib qo‘yiladi. Bu talabga, to‘ng‘ich bosh ma'nodan tashqari, hosila ma'no
ham javob berishi mumkin. Masalan, #il- leksemasining bosh to‘g‘ri ma'nosi
— 'og‘izda joylashgan va ta'm-maza bilishga xizmat qiladigan a'zo’. Shunga
nisbatan #i/- leksemasining 'nutq a'zosi’ ma'nosi — hosila ma'no. Bu mano
vogelik bilan bevosita bog‘lanadi, vogelikning nomi bo‘lib xizmat qiladi, shu
sababli nominativ ma'no hisoblanadi.

Shu leksemaning yana ¢il- — 'nutq’, til- — 'fikrlashuv quroli bo‘lib xiz-
mat qiluvchi ijtimoiy hodisa’, #il- — 'ma'lumot olish uchun tutib keltirilgan
asir’, til- — 'puflab chalinadigan muzika asbobida havo oqimiga to‘siq vazi-
fasini bajaruvchi qism’ kabi leksik ma'nolari bor. Bu ma'nolar ham — shu
leksemaning nominativ ma'nolari, chunki ular o‘zi anglatadigan voqelikning
nomi bo‘lib xizmat qiladi, vogelik bilan bevosita bog‘lanadi.

Til- leksemasining 'mozik tomon’, 'sit" (dehgonchilikning tilini bil-, ma-
shinaning tilini bil-), 'ifodalanayotgan tuyg‘u, kechinma' (kuyning tili-) kabi
ma'nolari — figural leksik ma'nolar.

Har bir mustaqil leksema nominativ ma'mo anglatadi. Shu bilan birga,
nominativ ma'nmo unutiladi ham. Masalan, tom ma'noda, tom ma'nosi bilan
kabi bog‘lanishlardagi fom- leksemasining nominativ ma'nosi juda nursizlanib
golgan. Nominativ ma'nosi unutilgan, yo‘qolgan leksema juda tor leksik kon-
tekstli bo‘lib, doim ma'lum bir leksema qurshovida ishlatiladi. Natijada bu
leksemaning leksik ma'nosi shu kontekst doirasida-gina izohlanadigan bo‘lib
qoladi. Masalan, yuqoridagi fom- leksemasi faqat ma'no- leksemasi bilan-gina
bog‘lanib keladi va 'to‘la’, 'to‘liq’ kabi ma'noni anglatadi (Asli arabcha
bo‘lib, tilimizdagi tamom- leksemasining o‘zagiga borib bog‘lanadi, lekin
o‘zbek tilida bu bog‘lanish sezilmaydi, natijada bu leksemaning nominativ
ma'nosi anglashilmay qoladi).

Nominativ ma'nosi so‘ngan leksemalar asosan eskirgan leksemalarga,
shuningdek boshga leksemalar bilan ma'mo munosabatini, yasalish jihatidan
bog‘lanishini yo‘qotgan leksemalarga to‘g‘ri keladi: basir- (arabcha, ma'nosi
— 'ko‘ruvchi': Basir bo ‘Igur — ayollarning "teskari" qarg‘ishlaridan), baxsh-
(tojikcha, mamosi — 'atash’: baxsh et-), bahr- yoki bahra- (arabcha, ma'nosi
— 'hissa’, 'nasiba’, 'foyda’: bahra ol-), ado- (tojikcha, ma'nosi — ’'o‘tash’,
'bajarish’: ado et-), yit- (vo ‘qolib-yitib ket-), sun- (bo ‘ysun- < bo ‘yin sun-)
kabi.

13- §. Til tarixiga, jamiyatning moddiy boylik tarixiga asoslanib, shu-
ningdek leksemaning asl tuzilishidan kelib chiqib tiklanadigan leksik ma'no
etimologik leksik ma'no deyiladi (yunoncha etymon — 'haqiqiy’, 'asl’). Masa-
lan, #il- ot leksemasi hozir 'og‘iz bo‘shlig‘ida joylashgan, ta'm-maza bilish

uchun xizmat qiladigan a'zo’ ma'nosini anglatadi. Qadimgi turkiy tilda ham
shunday ma'noni anglatgan bu ot leksema asli 'gapir-" ma'nosini anglatgan ti-
fe'lidan -/ morfemasi bilan yasalgan; hozirgi o‘zbek tilida ‘eng katta aka’
ma'nosini anglatuvchi og ‘a- ot leksemasi asli 'uzoq yasha-’" ma'nosini anglat-
gan ag- fe'lidan -a morfemasi bilan yasalgan: ag- + a = aga- > og‘a-; 'onan-
ing aka-ukasi’ ma'nosini anglatuvchi tog‘a- ot leksemasi asli ‘'ona’ ma'nosini
anglatgan tay- oti bilan og‘a- ( < ag‘a-) otining birlashuvi natijasida yuzaga
kelgan: tay- + ag‘a- = tayag‘a- > ta:ag‘a- > tag‘a- > tog‘a-; hozirgi o‘zbek
tilidagi "jag‘lar oralig‘idagi bo‘shliq" ma'nosini anglatuvchi og ‘iz- I leksemasi
asli qadimgi turkiy tildagi 'teshik’ ma'nosini anglatgan ag ‘- otidan kichrayti-
rish ma'nosini ifodalagan -(z)z morfemasi bilan hosil qgilingan ("O‘zbek tilin-
ing etimologik lug‘ati"ga qarang).

Umuman, hozirgi o‘zbek tilida mavjud har bir leksemaning etimologik
ma'nosini axtarish ijobiy natija beravermaydi. Hozir tub deb garaluvchi lek-
semalarning talay qismida ularning etimologik ma'mosini aniqlab bo‘lmaydi.
Masalan, ish, bosh, qo‘l, og, oz kabi leksemalarga qarata etimologik ma'no
haqida gapirish qiyin. Hatto bunday leksemalarning bosh leksik ma'mosi ham
izohlashga yo‘l qo‘ymaydi, shartli tarzda qabul qilinadi.

Etimologik leksik ma'no haqida gapirish uchun leksema tuzilishi, maz-
muni jihatidan o‘zgarishlarga uchrab, avvalgi leksik ma'nosini yo‘qotgan
bo‘lishi va bu yo‘qotilgan leksik ma'noni tiklashga imkoniyat mavjud bo‘lishi
kerak. Bunday leksemalar qisman tub, asosan yasama bo‘ladi (yoki tarixan
yasama bo‘lib chiqadi).

Masalan, chek- fe'li hozir 'tamaki yoki nashadan tayyorlangan narkotik-
larni iste'mol qil-" ma'mosini anglatadi; chilim chek-, nasha chek- kabi,
keyinchalik — nos chek-; hozir asosan papiros chek-. Bu fe'lning etimologik
leksik ma'nosi — ’tort-". Bunday ma'no asli chilim-, nasha- leksemalari bilan
bog‘lanishda namoyon bo‘ladi (Tutunni tortish harakatini bildiradi). Xuddi
shu 'tort-" ma'nosi asosida azob chek-, riyozat chek- kabi bog‘lanishlar voqe
bo‘lgan. Keyinchalik bu fe'lning leksik ma'nosi asosan "narkotiklarni iste'mol
qil-" tushunchasi yo‘nalishida taraqqiy etadi (Bunga shu fe'l bilan bog‘lanib
keladigan leksemalarning mazmun jihati sabab bo‘ladi): umuman tortish —
kayf qiluvchi tutunni tortish — kayf qiluvchi narsadan foydalanish (ichimlik-
dan tashqari; vulgar ishlatishda ichimlikka garata ham aytiladi). Tilda nos
chek- kabi bog‘lanish chek- fe'li 'tort-" ma'nosidan 'narkotiklarni iste'mol qil-’
ma'nosiga o‘tgani tufayli mumkin bo‘lgan.

I z o h. Imzo chek- kabi bog‘lanishdagi chek- — boshqa fe'l ('ur-', 'bos-’
ma'nosini anglatuvchi alohida fe'l bo‘lgan, chekich- oti shu fe'ldan yasalgan).

Etimologik leksik ma'noni tiklash tub leksemalarga garaganda yasama
leksemalarda ancha yengil bo‘ladi, chunki yasama leksema tarkibidagi lekse-
ma bilan morfema etimologik ma'noni ozmi-ko‘pmi ko‘rsatib turadi. Masalan,
keskin- leksemasi hozir 'qat'ly’, 'shiddatli’ kabi ma'nolarni anglatadi. Aslida bu
sifat 'qirg-" ma'nosini anglatuvchi kes- leksemasiga -kin sifat yasovchisini
qo‘shib yasalgan, shunga ko‘ra bu leksemaning etimologik ma'mosi deb 'ke-
suvchan’, ‘qirquvchan’ kabi ma'noni ko‘rsatish mumkin.

Shuningdek, unash- fe'li hozir 'qiz bilan yigitning turmush qurishi haqida
kelish-" ma'nosini anglatadi. Aslida bu fe'l una- leksemasi va "birgalik” ma'no-
sini ifodalovchi -sh morfemasidan tuzilgan; una- leksemasi esa 'ko‘n-" ma'no-
sini anglatadi. Demak, wunash- asli 'ikki tomonlama ko‘nish'ni bildirgan
(Shunday ma'no anglashilgan davrda -s# morfemasi birgalik affiksi deb tu-
shunilgan). Leksik ma'no taraqqiyoti tufayli unash- fe'li hozir una- fe'lining
birgalik shakli deb garalmaydi. Hozirgi o‘zbek tili nuqtayi nazaridan unash-
mustaqil fe'l leksemaga aylangan (unashdi = unadilar kabi ishlatishdagi -sh
affiksi ko‘plik ma'mosini ifodalaydi).

Leksik ma'noning lug‘aviy (leksik) konteksti

14- §. Ko‘pma'noli leksemaning har bir leksik mamosi odatda ma'lum
semantik doiraga mansub leksemalar bilan bog‘lanishi jarayonida namoyon
bo‘ladi. Leksik ma'noning namoyon bo‘lishida zarur sharoit bo‘lib xizmat qi-
ladigan bunday leksemalar belgilovchi leksik kontekst deyiladi. Masalan,
tuz- I leksemasining bosh leksik ma'nosi bu leksema sol-, tashla-, go ‘sh-, ara-
lashtir-, tot-, yala-, tush- kabi fe'llarga bog‘lanib kelganida, fuz- I leksemasiga
esa qoratikan-, yirik-, mayda-, bir sigim-, osh- kabi leksemalar bog‘lanib kel-
ganida namoyon bo‘ladi.

Tuz- I leksemasiga ikkinchi ma'nosida ozig-ovqgatni anglatadigan lekse-
ma, shuningdek past-, baland-, raso- leksemalari bog‘lanib keladi; fuz- I lek-
semasi baland qil-, past qil-, ko r- fe'l leksemalariga bog‘lanadi: sho ‘rva-ning
tuzi-, qaylaning tuzi-, xamirning tuzi-; tuzi past-, tuzi_raso-; tuzini baland qil-,
tuzini past qil-, tuzini ko r- kabi.

Tuz- I leksemasining uchinchi ma'nosi esa tamoman boshqacha leksik
kontekstda namoyon bo‘ladi: nutgni bildiruvchi so z-, gap- kabi leksemalar
bilan bog‘lanadi: gapning tuzi-, Gapida tuz- bor kabi.

Tuz- I leksemasi to‘rtinchi ma'nosida ye-, ich-, oqla-, andisha qil-, ko'r
qil- kabi fe'llar bilan bog‘lanishda namoyon bo‘ladi: Tuzini ichib, tuzlug ‘iga
tupurdi kabi.

Beshinchi — terminologik — ma'noda fuz- I leksemasi quyidagicha
aniqlovchilar olib keladi: ingliz tuzi-, kaliy tuzi-, oltingugurt kislotasining tu-

zi-, o ‘rta tuzlar- kabi; bu tarkibli terminlarni ol-, hosil gil- kabi fe'llar boshqa-
rib keladi: oltingugurt kislotasining tuzlarini hosil gil- kabi.

Ko‘rinadiki, har bir leksik ma'no o‘z belgilovchi leksik kontekstiga ega.
Bunday leksik kontekst ba'zi leksik ma'nolarda ko‘proq leksemalardan, ba'zi
leksik ma'nolarda esa ozroq leksemalardan tashkil topadi. Shu asosda keng
leksik kontekst va tor leksik kontekst haqida gapiriladi.

Leksik kontekst har bir leksik mamoda aniq chegaralanib turmasligi
mumkin. Shunda ham, baribir, leksik ma'nolar o‘z leksik kontekstlarida farq
qiladi. Masalan, fuzla- leksemasi 'ma'lum muddat tuzga bulab qo‘y-" ma'mosi-
da go ‘sht- leksemasi bilan, 'namakobda uzoq saqlash yo‘li bilan tayyorla-’
ma'nosida bodring-, karam-, pomidor-, baglajon- kabi o‘simliklarni anglatadi-
gan leksema bilan bog‘lanadi. Ko‘rinadiki, bu leksemaning birinchi leksik
ma'nosi tor leksik kontekstli, ikkinchi leksik mamosi esa nisbatan keng leksik
kontekstli va bu leksik mamolarda leksik kontekstlar aniq chegaralanib turib-
di.

Tuzla- leksemasi yana ikki ma'noni anglatadi: 3) ‘gap bilan yeng-', 4)
'boplab alda-, laqillat-". Bu ikki ma'nosida fuzla- leksemasi kishini anglatuvchi
leksema bilan bog‘lanib keladi, leksik kontekstini aniq leksemalar bilan chek-
lab bo‘lmaydi. Demak, bu ikki leksik ma'noning leksik konteksti avvalgi ikki
leksik ma'noning kontekstidan ko‘ra noaniqroq. Uchinchi, to‘rtinchi leksik
ma'nolarning leksik kontekstidagi farq bu leksemalarga bevosita bog‘lana-
digan leksemada emas, balki boshqa leksemalarda ko‘rinadi. Shu asosda yaqin
leksik kontekst va yiroq leksik kontekst haqida gapiriladi. Masalan, Sotuvchini
tuzladim jumlasini yuqoridagi har ikki leksik ma'noda ham tushunish mumkin.
Tuzla- leksemasi gaysi leksik ma'noda ishlatilganini tekstdagi boshqga lekse-
malar (yiroq leksik kontekst) bildirib turadi. Quyidagi jumlada ishlatilgan dal-
lol-, pul-, mol-, top-, sot- leksemalari tuzla- fe'li 'boplab alda-, laqillat-’
ma'mosi bilan qatnashganini bildirib turadi: Dallol bo‘lib pul topishni
ko ‘zlabman, Qo ‘lin siltab, mol sotganni tuzlabman (O.Qo‘chqorbekov).

Leksik ma'noning grammatik tabiati

15- §. Ko‘pma'noli leksemaning leksik ma'molari, leksik konteksti bilan
bir qatorda, boshga belgi-xususiyatlarida ham farq qilishi mumkin. Yuqorida
tahlil qilingan fuz- I leksemasining leksik ma'nolarini, masalan, nisbatlash
(egalik) paradigmasining morfemalarini olishi jihatidan kuzataylik. Bu lekse-
ma ikkinchi leksik ma'nosida doim uchinchi shaxs nisbatlovchisini olib kelad;,
qolgan leksik ma'nolarida esa nisbatlovchi olib ham, olmay ham ishlatila ola-
di. Nisbatlovchi olib ishlatilishi lozim bo‘lsa, uchinchi ma'nosida faqat III
shaxs nisbatlovchisi bilan keladi, birinchi, to‘rtinchi, beshinchi ma'nolarida
esa uch shaxs nisbatlovchilarining birlik va ko‘plik ko‘rsatkichlari bilan ishla-
tila oladi.

Bu leksema beshinchi (terminologik) ma'nosida ko‘plik shaklida ishlatila
oladi, boshga ma'nolarda bunday xususiyat yo‘q.

Demak, tuz- I leksemasi o‘z leksik ma'nolari bo‘yicha morfologik shak-
llarga kirishi jihatidan ham farqlanib turadi. Shu asosda har bir leksik ma'non-
ing morfologik tabiati haqida gapiriladi.

Bir leksemaning leksik ma'nolari sintaktik vazifada kelishi jihatidan ham
farq qilishi mumkin. Masalan, fuz- I leksemasining leksik ma'nolarida bunday
farq oz: ikkinchi, uchinchi leksik ma'nolarida qaratuvchi vazifasida kelmaydi
va b.

Xullas, ganday va qaysi leksema bilan bog‘lanishini, morfologik shak-
llarga kirish imkoniyatini, sintaktik vazifada kelishini hisobga olsak, har bir
leksik mamoning leksik konteksti, grammatik tabiati namoyon bo‘ladi. Aytil-
ganlarni tuz- I leksemasining leksik ma'nolari uchun quyidagi qurilmalarni tu-
zib namoyish qilish mumkin:

Tuz- I 1. a) tuz + birlik + tushum kelishigi X sol-, sep-, tashla-, go ‘sh-,
aralashtir-, yala- ... . giymaga tuz sep- kabi;

b) tuz + birlik + bosh kelishik X tush-, kir-: Qozonga tuz tushdi kabi;

d) [o‘rin ma'nosini anglatuvchi ot leksema + birlik yoki ko‘plik + o‘rin
kelishigi] X fuz + birlik + bosh kelishik X bor, yo‘q ... Magazinda tuz bor
kabi;

e) tuz + birlik + qaratqich kelishigi X mayda, yirik .. + III shaxs nisbat-
lovchisi..: tuzning yirigi- kabi;

f) mayda, yirik .. X tuz + birlik + biror kelishik: yirik tuz- kabi.

Tuz- I 2 : a) [ozig-ovqatni anglatadigan ot leksema + birlik yoki ko‘plik
+ qaratqich kelishigi] X tuz + birlik + III shaxs nisbatlovchisi + tushum keli-
shigi X ko ‘r-, tot-, baland qil-, past qil-, raso qil- ... qaylaning tuzini baland
qil- kabi;

b) [ozig-ovqatni anglatadigan ot leksema + birlik yoki ko‘plik + garat-
qich kelishigi] X fuz + birlik + III shaxs nisbatlovchisi + bosh kelishik X
past, baland, raso, .. : Sho ‘rvaning tuzi past kabi;

d) tuz + birlik + III shaxs nisbatlovchisi + bosh kelishik X past, baland
.. X ovqatni anglatadigan ot leksema: fuzi past sho rva- kabi.

Tuz- I 3 : a) gap, soz .. + birlik, ba'zan ko‘plik + qaratqich kelishigi X
tuz + birlik + III shaxs nisbatlovchisi + tushum kelishigi X bil-, angla-,
chayna- ... gapning tuzini angla- kabi,

b) gap, soz .. + birlik, ba'zan ko‘plik + nisbatlovchi + qaratqich kelishi-
gi X tuz + birlik + III shaxs nisbatlovchisi + bosh kelishik X bor, yo ‘q: Ga-
pining tuzi bor kabi;

d) gap, soz .. + birlik, ba'zan ko‘plik + nisbatlovchi + o‘rin kelishigi X
tuz + birlik + bosh kelishik X bor, yo'q .. : Gapida tuz bor kabi.

Tuz- I 4: a) [kishini anglatadigan leksema + birlik yoki ko‘plik + qarat-
qich kelishigi] X fuz + birlik + nisbatlovchi + tushum kelishigi X ich-, ye-,
oqla-, andisha qil- .. . [kimningdir] tuzini ogla-;

b) [bergan] tuztbirlik-tnisbatlovchi + jo‘nalish kelishigi X rozi bo‘l-...
[bergan] tuziga rozi bo ‘l- kabi,

d) tuz + birlik + tushum kelishigi (belgisiz) X ber- ..: tuz ber- (frazema);

e) tuz + birlik + nisbatlovchi + bosh kelishik X ko 7 qil- .. : Bergan tu-
zim ko ‘r giladi kabi.

Tuz- I 5 : a) kaliy, natriy .. X tuz- + birlik yoki ko‘plik + IIT shaxs nis-
batlovchisi + biror kelishik: kaliy tuzi-, magniy tuz(lar)i- kabi;

b) orta .. X tuz + ko‘plik + biror kelishik: o rta tuzlar-, nordon tuzlar-
kabi.

Leksik kontekst va grammatik tabiat yuqorida ko‘pma'noli leksemaga
nisbatan belgilandi. Aslida leksik kontekst va uning tor yoki keng bo‘lishi,
morfologik va sintaktik tabiat bir ma'noli leksemaning leksik ma'nosiga ham
xos xususiyat. Masalan, tin- (‘'havo’) leksemasi — hozirgi o‘zbek tilida juda
tor leksik kontekstli birma'moli leksema: faqat tin ol- (‘dam ol-') frazemasi
tarkibida uchraydi va o‘zining bosh nominativ ma'mosi bilan qatnashadi. Bu
leksema doim birlik va belgisiz tushum kelishigi shaklida keladi.

Shuningdek, kallak- leksemasi tol- leksemasiga (daraxt nomiga) nisbat-
lovchi olib bog‘lanib keladi (folning kallagi- kabi), ur- fe'liga (kallak ur- ka-
bi) birlik va bosh kelishik shaklida bog‘lanadi.

Leksik ma'nolarda semantik bog‘lanish

16- §. Har ganday sintaktik bog‘lanish asosida semantik bog‘lanish yota-
di. Masalan, Itni qgopmaydi deb bo ‘Imas, otni tepmaydi deb bo ‘Imas maqolini
Otni gopmaydi deb bo ‘Imas, itni tepmaydi deb bo ‘Imas tarzida tuzsak, seman-
tik bog‘lanish talabiga rioya qilmagan bo‘lamiz: ot qopmaydi, it tepmaydi.

Sintaktik bog‘lanish ham, semantik bog‘lanish ham ayni vaqtda
ko‘pma'noli leksemaning har bir leksik ma'nosi bo‘yicha amalga oshadi.
O‘zaro sintaktik aloqaga kirishuvchi leksik ma'nolarning semalar tarkibida bir-
biriga zid sema bo‘lmasligi lozim, aks holda bunday leksik ma'nolarni seman-
tik bog‘lab bo‘lmaydi. Masalan, non- leksemasi ich- leksemasi bilan
bog‘lanmaydi, chunki bu leksemalar anglatadigan leksik ma'nolar tarkibida
o‘zaro zid semalar mavjud. Non- leksemasining leksik ma'nosi tarkibida,
boshga ideografik semalar qatori, 'qattiq holatdagi’ semasi bor, ich- leksema-
sining leksik ma'mosi tarkibida esa 'suyuq holatdagi’ semasi bor; ana shu zid
semalar bu leksemalarning semantik bog‘lanishiga yo‘l bermaydi.

Semantik bog‘lanuvchi ma'nolar tarkibida umumiy (bir xil) sema bo‘lishi
muhim. Bunday umumiy sema bu leksik ma'nolarning semantik bog‘lanishini

va bir-biri uchun yaqin leksik kontekst bo‘lib kelishini ta'minlaydi. Masalan,
non- va ye- leksemalarining leksik ma'olari tarkibida 'qattiq holatdagi’, 'ozu-
qa’, 'iste'mol qil-" ideografik semalarining mavjudligi bu leksik ma'nolarning
semantik bog‘lanishini ta'minlaydi. Bunday umumiy sema sintagmema deb

yuritiladi (yunoncha syntagma — 'birlashtirilgan’).

Semema — mustagqil til birligi

17- §. Leksema — til birligining, leksik birlikning nomi. Adabiyotlarda
leksemaning mazmun jihati semema deyiladi. Biz semema terminiga boshga-
cha mundarija birkitish tarafdorimiz.

Leksemanig mazmun jihatida asosiy hodisa — leksik ma'no, shu bilan
birga baho semasi ham hisobga olinadi. Demak, leksik ma'no tushunchasi bi-
lan semema tushunchasi teng emas.

Bundan tashqgari, ko‘pma'noli leksemada har bir leksik ma'no o‘ziga xos
leksik kontekstga ega bo‘ladi, har bir leksik ma'no grammatik tabiatiga ko‘ra
ham farqli bo‘lishi mumkin.

Har bir leksik ma'noning o‘ziga xos xususiyatlari sifatida baho semasida
farq qila olishini, sinonimik munosabatga, antonimik munosabatga har bir lek-
sik ma'no mustaqil ravishda kirishuvini, yangi leksema har bir leksik ma'no-
dan yasalishini ham ta'kidlash lozim (Shu hodisalar bayon qilingan bahslarga
qarang).

Agar leksema bir manoli bo‘lsa, yuqoridagi belgi-xususiyatlar leksemaga
mansub bo‘ladi va bunday leksema bir til birligiga (leksik birlikka) teng deb
qaraladi. Agar leksema ko‘pma'noli bo‘lsa, bu belgi-xususiyatlar har bir leksik
ma'no bo‘yicha ayrim-ayrim mavjud bo‘ladi, bunda har bir leksik ma'no
o‘zicha til birligi (leksik birlik) deb qaralishi lozim. Biz ana shunday belgi-
xususiyatlarga egaligini hisobga olib har bir leksik ma'noni alohida til birligi
sifatida baholadik va semema termini bilan nomladik.

Masalan, tin- ot leksemasi — bir ma'noli, shunga ko‘ra bu yerda leksema
tushunchasi bilan semema tushunchasi teng keladi. Tuz- I ot leksemasi esa
besh leksik ma'noli, demak, bu leksemaga besh semema birlashadi. Bunday
birlashtirishda bu sememalar anglatgan ma'nolarning tarixan biri ikkinchisidan
o‘sib chigqanligi asos bo‘ladi. Lekin bunday birlashtirish ko‘pma'oli leksema
doirasida har bir sememani mustaqil til birligi (leksik birlik) deb qarashga
monelik qilmaydi. Asli lug‘at boyligini leksemalardan kelib chiqib emas, bal-
ki ko‘pma'noli leksemalarga birlashtiriladigan har bir sememadan (leksose-
memadan) kelib chiqib hisoblash to‘g‘ri.

LEKSEMALAR (LEKSOSEMEMALAR) ORASIDAGI
SEMANTIK MUNOSABATLAR

Leksemalar (leksosememalar) o‘zaro sinonimik, antonimik (oppozitiv) va
boshqa tur semantik munosabatlarda bo‘ladi.

Leksemalarda (leksosememalarda) sinonimik munosabat
(leksosinonimlar)

1- §. Ideografik semalari teng, bir yoki bir necha jihati o‘zaro farqli lek-
semalar (leksosememalar) leksik sinonimlar (leksosinonimlar) deyiladi (yu-
noncha synonimos — 'birgalikda nomlash’). Masalan, yalgov-, dangasa- lek-
semalari hozirgi adabiy o‘zbek tilida ayni bir ideografik semalar yig‘imiga
ega, ayni bir leksik ma'noni (‘'mehnat qilishni yoqtirmaydigan’) anglatadi va
ayrim belgi-xususiyati bilan farqlanib turadi, shunga ko‘ra bu leksemalar
o‘zaro sinonim deyiladi.

Leksosinonimlik kamida ikkita leksema (leksosemema) orasida vujudga
keladi va tom ma'noda leksik paradigmaga teng bo‘ladi: 1) sinonimlarning
leksik ma'nosi (ideografik semalari) teng bo‘lgani sababli ularni tanlab ishla-
tish mumkin, 2) shu xususiyatiga ko‘ra sinonimlar muntazam tuzum hosil
etadi, 3) sinonimlik til qurilishining o‘ziga xos ichki (intralingvistik) hodisa
bo‘lib, semantik mikrotuzum deyiladi.

Sinonimik mikrotuzum ko‘pincha sinonimik gator deb nomlanadi. Bu til
hodisasini sinonimik uya deb nomlash ham mavjud. Keyingi termin bilan
nomlash ushbu til hodisasini aniqroq anglatadi: gafor deyishda sinonimlarning
o‘zaro zich munosabatdagi birliklar ekani ta'kidlanmaydi, uya deyishda esa
ta'kidlanadi.

Sinonimik munosabatga kirishuvchi leksik birliklarning miqdori chek-
lanmagan bo‘ladi: ikki va undan ortiq bo‘laveradi.

Sinonimik uya til taraqqiyotiga bog‘liq holda o‘zgarishi mumkin: ayrim
sinonim iste'moldan chiqib, uyadan ham chiqib ketadi, uyaga yangi sinonim
qo‘shiladi.

Leksik birliklar o‘zaro sinonim bo‘lishi uchun ular umumiylikka ham,
fargli belgiga ham ega bo‘lishi lozim: leksik mamo tarkibidagi ideografik se-
malari teng bo‘ladi; farqlanish odatda biror ideografik semaning ma'no qirra-
sida, baho semasida, nutq ko‘rinishiga birkitilish belgisida voge bo‘ladi. Sino-
nimlar o‘zaro yuqorida sanalgan har uch jihati bilan yoki ikki jihati bilan,
hatto bir jihati bilan farq qilishi mumkin. Sinonimlarga bunday uch jihatdan
yondashib beriladigan tavsif — ularni uchga tasniflash emas, balki sinonim-
larni har xil nuqtayi nazardan baholash; shunga ko‘ra bunday tavsiflar bir-
birini inkor qilmaydi.

Agar ikki leksema (leksosemema) har jihatdan teng bo‘lsa, o‘zaro farg-
lovchi belgiga ega bo‘lmasa, leksik dubletlar deyiladi (Bu hodisani absolut
sinonimiya deb nomlash ham mavjud). Leksik dubletlar odatda terminlarda
uchraydi: ayni bir tushunchani anglatish uchun bir necha leksema ishlatiladi:
affiks — qo‘shimcha kabi. Bunday debletlardan biri asli ortiqgcha deyiladi.
Agar bunday leksemalarda biror jihatdan farqlanish yuz bermasa, bittasi
iste'moldan chiqib ketadi. Demak, leksik dubletlar — o‘tkinchi hodisa.

2- §. Leksik sinonimlar ideografik semasining mamo qirrasi bilan farg-
lanib tursa, ideografik sinonimlar deyiladi (idea — 'tushuncha’, 'tasavvur’).
Bunday sinonimlar ma'no sinonimlari ham deyiladi. Masalan, yanglish-, no-
to ‘g‘ri-, xato- leksemalari ayni bir ma'noni anglatadi (ideografik semalari
teng), shunga ko‘ra o‘zaro sinonim; lekin ma'no qirrasi farqli: yanglish fikr-,
noto ‘g ‘ri fikr-, xato fikr- birikmalarining har birida fikrning chin emasligi an-
glatiladi, lekin xato fikrga nisbatan yanglish fikr- deyish bilan "ayblash" yum-
shatiladi, yanglish fikrga nisbatan xato fikr- deyish bilan "ayblash” kuchaytiri-
ladi.

Yuzaki garaganda yuqoridagicha holat chagqon-, epchil- leksemalarida
ham mavjuddek ko‘rinadi. Aslida bu leksemalar boshqa-boshga leksik ma'mo-
ni anglatadi: "chaqqon”lik "epchil"lik emas, epchil kishi chagqon bo‘lishi
ham, bo‘lmasligi ham mumkin. Demak, bular — har xil leksik ma'noni angla-
tuvchi leksemalar: chagqon leksemasi oyog-qo ‘li yengil iborasi anglatadigan
ma'noni, epchil leksemasi esa ishning ko zini biladigan iborasi anglatadigan
ma'noni bildiradi.

Ora- va o‘rta- leksemalari ham bosh leksik mamosida o‘zaro sinonim
emas: ora- 1 — '1kki nuqtani ajratib turuvchi oraliq (masofa, vaqt)’ o ‘rta- 1 —
'ikki nuqtani ajratib turuvchi oraligning qoq yarmidagi nuqta (masofa, vaqt)’.
Shunga ko‘ra Oraga qil ham sig‘maydi deyiladi-yu, lekin O ‘rtaga qil ham
sig ‘maydi deyish xato. Bu yerdagi farq bir leksik ma'mo doirasidagi farq
bo‘lmay, ayrim-ayrim ma'nolar mavjud. Shu sababli Ikki o ‘rtadagi uzun ma-
sofa Mening ko ‘zlarimning nuri-la to‘lgan (Hamid Olimjon) deb ishlatish
to‘g‘ri bo‘lmagan: o 7ta- leksemasi oldidan ikki- miqdor sifatlovchisini ishla-
tib bo‘lmaydi, 'o‘rta’ uzun yoki qisqa bo‘lmaydi; bu matnda asli ora- lekse-
masini ishlatish lozim edi.

3- §. Sinonimlar o‘zaro baho semasi bilan farqlansa, baholovchi sinonim-
lar deyiladi (Bu hodisa stilistik sinonimlar deb ham nomlanadi). Har bir sino-
nimik uyada odatda: a) baho semasi betaraf leksik birlik va b) baho semasi
mavjud leksik birlik bo‘ladi. Masalan, yuz-, bet-, aft-, bashara-, chehra- sino-
nimik uyada yuz- leksemasi, kul-, iljay-, irjay-, tirjay-, ishshay-, hiringla-, ta-
bassum qil-, xaxola-, xandon tashla- sinonimik uyada kul/- leksemasi baho
semasi jihatidan betaraf, qolgan leksemalarda esa baho semasi bo‘rtib turibdi.

Sinonimlarda baho semasi: 1) ijobiy bo‘ladi: chehra-, jilmay-, tabassum
qil- leksemalaridagi kabi; 2) salbiy bo‘ladi: aft-, bashara-, irjay-, tirjay-, ish-
shay- leksemalaridagi kabi. Leksemalarni tanlab ishlatishda sinonimlarning
baho semasiga alohida e'tibor beriladi, chunki baho semasi shu leksema (lek-
sosemema) anglatayotgan voqelikka so‘zlovchining ijobiy yoki salbiy muno-
sabatini bildirib turadi.

4- §. Sinonimlar o‘zaro nutq uslublariga birkitilish belgisi bilan farg-
lansa, uslubiy sinonimlar deyiladi. Masalan, yuz-, bet-, aft-, bashara-, chehra-
sinonimlaridan yuz- leksemasining ishlatilishi nutq uslublari bo‘yicha chegara-
lanmagan, bet-, aft-, bashara- leksemalari asosan so‘zlashuv nutqida, cheh-ra-
leksemasi esa asosan badiiy nutqda ishlatiladi.

Uslubiy sinonimlar quyidagicha voqge bo‘ladi:

1) umumnutq leksemasi (nutqning barcha ko‘rinishlarida ishlatilaveradi-

gan leksema) bilan badiiy nutq leksemasi orasida: nur- — umumnutq lekse-
masi, yog ‘du- — badily nutq leksemasi, peshana- — umumnutq leksemasi,
manglay- — badiiy nutq leksemasi, xat- — umumnutq leksemasi, maktub- —

badiiy nutq leksemasi kabi;

2) umumnutq leksemasi bilan rasmiy nutq leksemasi orasida: tuga- —
tamom bo ‘l-, gatnash- — ishtirok et- kabi,

3) umumnutq leksemasi bilan so‘zlashuv nutqi leksemasi orasida: yana-
— tag ‘in-, boshqa- — bo ‘lak-, almash- — alish- kabi;

4) so‘zlashuv nutqi leksemasi bilan badiiy nutq leksemasi orasida: afi-
— chehra-, bo ‘lak- — o zga- kabi.

5- §. Yuqorida sinonimlarga uch jihatdan yondashildi. 1) leksik ma'no
qirrasi jihatidan, 2) baho semasi jihatidan, 3) nutq ko‘rinishlariga xoslanish
belgisi jihatidan. Shu tavsiflar asosida sinonimik uyaning bosh leksemasi bel-
gilanadi. Sinonim uyadagi bosh leksemaga dominanta deyiladi (lot. dominan-
tis — "hukmron’).

Dominanta deb odatda sinonimik uyadagi leksik ma'no mundarijasi bar-
cha sinonimlar uchun umumiy, baho semasi betaraf, umumnutqqa xos lekse-
ma tanlanadi. Masalan, yuz-, bet-, aft-, bashara-, chehra- sinonimlaridan yuz-
leksemasi, shirin-, mazali-, lazzatli-, laziz- sinonimlaridan shirin- leksemasi
— dominanta.

Dominantani belgilab olish sinonimlar lug‘atini tuzish ishida katta aha-
miyatga ega: a) sinonimik uya shu dominanta asosida lug‘atdan joy oladi; b)
sinonimlar anglatgan ma'no shu dominantaning ma'nosi asosida ta'riflanadi,
so‘ngra shu uyadagi har bir sinonimning o‘ziga xos ma'no qirrasi, baho sema-
s1, nutqiy xoslanish belgisi va boshga xususiyatlari tasvirlanadi.

6- §. Sinonimik munosabat:

1) bir tilning o‘z leksemalari orasida bo‘ladi. Bu — har bir tilning o‘z
ichki taraqqiyoti bilan yuzaga keladigan holat. Masalan, gapir-, so ‘zla-;
yanch-, tuy- kabi sinonimlar o‘zbek tilining o‘z imkoniyati asosida yuzaga
kelgan;

2) o‘z leksema bilan o‘zlashma leksema orasida bo‘ladi. Masalan, oz-,
kam-; barcha-, hamma-; toza-, pok-; yolg ‘on-, soxta- (o‘zbekcha — tojikcha);
ayirma-, farq-, tafovut-; bo‘lak-, gqism-; kishi-, inson-, odam-; uyushma-, itti-
fog- (o‘zbekcha — arabcha) kabi;

3) o‘zlashma leksemalar orasida ham voge bo‘ladi. Masalan, analiz-, tah-
lil- (yunoncha — arabcha), maktub-, noma- (arabcha — tojikcha); rasm-,
odat- (arabcha — arabcha) kabi.

Demak, sinonimik munosabat avvalo o‘zbek tili lug‘at boyligidagi o‘z
qatlam leksemalari orasida voqe bo‘ladi. Shu bilan birga, boshga tildan lek-
sema o‘zlashtirish oqibatida ham sinonimik munosabat yuzaga kelishi mum-
kin.

7- §. Sinonimik uyadagi leksemalar tuzilishiga ko‘ra turlicha bo‘lishi
mumkin. Sinonimik munosabat:

1) tub leksemalar orasida bo‘ladi: bop-, mos-; yoq-, tomon-; o rin-, joy-
(ayrim leksik ma'nolarida) kabi;

2) tub leksema bilan hosila leksema orasida bo‘ladi: pog ‘ona-, bosgich-;
tuga-, tamom bo ‘l- kabi;

3) hosila leksemalar orasida bo‘ladi. Bunda yasash asosi bo‘lgan lekse-
malar o‘zaro:

a) sinonim bo‘ladi: sanoqli-, hisobli- (sanoq-, hisob-); g‘azablan-, qah-
rlan- (g‘azab-, qahr-) kabi;

b) yagin ma'noli bo‘ladi: kuyla-, xonish qil- (kuy-, xonish-); yosh-yalang-,
yigit-yalang- (yosh-, yigit-) kabi.

[zohlar: 1. Ayni bir leksemadan har xil affiks bilan yasalishlar ham
sinonimik munosabat hosil etishi mumkin. Bunda asli affikslar sinonim
bo‘ladi. Masalan, ilmogq, ilgak sinonimlarida asli -mogq, -gak affikslari o‘zaro
sinonim. 2. Ba'zan bir o‘zakning har xil ko‘rinishlaridan yasalishlar ham si-
nonimik  munosabat hosil etadi. Bunday holat asosan arabcha
o‘zlashtirmalarda voqe bo‘ladi. Masalan, hagsiz-, huqugsiz- leksemalari asli
arabcha o‘zakning birlik (hag-) va ko‘plik (huqug-) shakllaridan yasalgan;
taqqosla-, giyos qil- sinonimlaridagi giyos, tagqos qismlari asli bir arabcha
o‘zakdan hosil qilingan.

Demak, sinonimlarning yuzaga kelishiga sabablardan biri — leksema ho-
sil qilinishi.

8- §. Sinonimik uyadagi leksemalar tildagi mavqei jihatidan ham turlicha
bo‘ladi. Sinonimik munosabat:

1) umumtil birliklari orasida bo‘ladi: chumoli-, qumursqa-; kun-, quyosh-;
chop-, yugur- kabi;

2) umumtil birligi bilan shevaga xos birlik orasida bo‘ladi: asal-, bol-;
yana-, tag ‘in-; ozg ‘in-, orig- kabi;

3) shevalarga xos birliklar orasida bo‘ladi: g ‘o ra-, dovuchcha-; sapcha-,
xamak-, bolacha-, tugunak- kabi.

Demak, sinonimiyaga umumtil nuqtayi nazaridan yondashuv bilan adabiy
tilning o‘zi nuqtayi nazaridan yondashuv farq qiladi. Shevalarga xos birliklar
— adabiy til sinonimiyasining boyish manbalaridan biri.

9- §. Shu o‘rinda evfemizm tufayli voge bo‘ladigan sinonimik munosa-
batni ham ta'kidlab o‘tish kerak. Qo‘pol, yomon taassurot qoldiradigan lekse-
mani bunday xususiyati yo‘q leksema bilan almashtirish hodisasiga evfemizm

deyiladi (yunoncha euphemo — 'yaxshi, silliq gapiraman’). Hodisaning o‘zi-
dan tashqari, ana shunday "silliglovchi" leksema ham evfemizm deb yuriti-
ladi. Masalan, o°‘l-, gazo qil-; ikkigat- — xomilador-; semiz- — go ‘shtdor-,
to ‘la- kabi.

10- §. Sinonimiya ko‘pma'nolilik hodisasi bilan uzviy bog‘langan, chunki
sinonimik munosabat leksemalarda leksik ma'nolar bo‘yicha voge bo‘ladi.
To‘g‘ridan to‘g‘ri leksema bilan leksema sinonim bo‘lishi uchun ular bir lek-
sik ma'noli bo‘lishi lozim. Ko‘pma'noli leksemalarda har bir semema boshqa
bir leksema bilan (agar u birma'noli bo‘lsa) yoki semema bilan (agar u
ko‘pma'noli bo‘lsa) sinonimik munosabatga kirishadi. Masalan, bosh- lekse-
masi bir sememasida to ‘ng ‘ich- leksemasi bilan, ikkinchi sememasida asosiy-
leksemasi bilan sinonimik munosabat hosil qgiladi.

Leksik ma'no turlari jihatidan garaganda sinonimik munosabat:

1) bosh (to‘g‘ri) ma'nolar orasida bo‘ladi; bu — asosiy holat: butunlay-,
tamomila- kabi;

2) bosh (to‘g‘ri) ma'no bilan hosila (ko‘chma) ma'no orasida; bunday
hodisa anchagina uchraydi: fo ‘ng ‘ich-, bosh-; puxta-, pishiq- kabi;

3) hosila (ko‘chma) ma'nolar orasida bo‘ladi; bunday holat ko‘p emas.
Masalan, gapning mag ‘zi-, gapning tuzi- birikmalaridagi mag ‘iz-, tuz- lekse-
malari o‘zaro hosila ma'nolarida sinonim bo‘ladi.

11- §. Leksik go‘llash (nutqiy ma'no) asosida sinonim yuzaga kelmaydi.
chunki nutqiy ma'no lisoniy birlik deb emas, balki nutq hodisasi deb qaraladi.
Sinonimik munosabat lisoniy birliklar orasida yuzaga keladi, shu asosda uzual
sinonimiya deb yuritiladi (lot. usus — 'odat’, 'qoida’). Sinonimik munosabat
lisoniy ma'no bilan nutqiy ma'no orasida voqe bo‘lsa, kontekstual sinonimiya
(nutqiy sinonimiya) deb nomlanadi.

Kontekstual sinonimiya rang-barang bo‘lib, nutqda muhim vazifa bajara-
di. Bunday sinonimik munosabat nutgning o‘zida voqe bo‘ladi, shu aniq

nutqdan (matndan) tashqarida yo‘qqa chiqadi. Bunday sinonimik munosabat,
masalan, olmosh bilan boshqa turkum leksemasi orasida, olmosh bilan birik-
ma, jumla, hatto abzas orasida, shaxs, narsa, mavhum tushuncha nomi bilan
shuning tasviriy muqobili orasida (Pushkin, "Yevgeniy Onegin"ning muallifi
kabi) paydo bo‘ladi va b.

Masalan, Abdulla Qahhorning "Sarob" romani haqida fikr bildirilganda
har gal Abdulla Qahhor deb qaytaraverish uslubni buzadi. Shu sababli kon-
tekstual sinonimiyadan keng foydalaniladi: bir o‘rinda adib deyilsa, ikkinchi
o‘rinda yozuvchi deb, uchinchi o‘rinda roman muallifi yoki muallif deb ishla-
tiladi. Lug‘aviy birliklar sifatida adib-, yozuvchi-, muallif- leksemalari o‘zaro
sinonim emas, lekin ma'lum bir kontekst doirasida bu leksemalar o‘zaro va
Abdulla Qahhor atoqli otiga kontekstual sinonim bo‘lib keladi.

12- §. Sinonimik munosabat til taraqqiyotining muayyan bir bosqichi
doirasida belgilanadi. Shunga ko‘ra ilgari poetik asarlarda qo‘llanib, hozir
iste'moldan chiqib ketgan kavkab- (arabcha 'yulduz') leksemasi bilan yulduz-
leksemasi hozirgi o‘zbek tili nuqtayi nazaridan sinonimlar deb qaralmaydi.
Har xil ijtimoiy tuzumga taalluqli tushunchalarni anglatadigan leksemalar ham
o‘zaro sinonim deb qaralmaydi, chunki bularni hozirgi tilda biri o‘rnida ik-
kinchisini ishlatib bo‘lmaydi: sudya-, qozi-, militsioner-, politsiyachi- kabi.

Sinonimlar — tilning boy ekanini, taraqqiyot darajasini ko‘rsatib turuvchi
hodisalardan biri. Sinonimlar yordamida nozik ma'no qirralari anglatiladi, vo-
gelikka turlicha baho, munosabat ifodalanadi. Sinonimlardan birini tanlab ish-
latish bilan vogelikning ma'lum bir qirrasi bo‘rttirib anglatiladi, ifodalanadi.
Sinonimlarni ishlatishda har gal ular orasidagi ayirmalar bilan hisoblashishga
to‘g‘ri keladi. O‘z fikrini anglatishda, voqelikka o‘z munosabatini ifodalashda
yagona o‘rinli leksemani sinonimlari orasidan tanlab ola bilish kerak.

Sinonimlardan yana nutqni ixcham, ravon tuzishda, shuningdek talaffuzni
qulaylashtirishda ham foydalaniladi. Bulardan tashqgari, sinonimlar bilan juft
leksemalar ham tuziladi: or-nomus-, baxt-saodat- kabi.

Leksemalarda (leksosememalarda) antonimik
(oppozitiv) munosabat (leksoantonimlar)

13- §. Ideografik semalaridan odatda bir semasi zid, qolgan semalari ay-
nan ikki leksema (leksosemema) biri ikkinchisiga nisbatan antonim deyiladi
(yunoncha anti — 'zid’, 'qarshi’; onyma — 'ism’). Bunday ma'no munosabati
oppozitiv munosabat ham deyiladi (lot. oppositivo — 'zid qo‘yish’). Masalan,
oz- — ko ‘p-, tez- — sekin-, jonli- — jonsiz- leksemalari orasida bo‘lgani kabi.

Antonimlik ikki til birligi orasidagi ma'no munosabati bo‘lib, ikkisi bir-
galikda antonimik juftlikni tashkil qiladi. Antonimlardan biri yoki har ikkisi
0°‘z sinonimiga ega bo‘lishi mumkin, lekin shunda ham antonimik juftlik hola-

ti buzilmaydi. Masalan, ko p- leksemasining mo ‘I-, bisyor- kabi sinonimlari
mavjud, shunga ko‘ra bu leksemalar oz- — ko p-, oz- — mo‘l-, oz- — bisyor-
kabi antonimik juftliklarda qatnashadi.

Antonimik munosabat odatda bir turkum leksemalari orasida bo‘ladi (yu-
qoridagi misollar). Bu — asosiy holat. Ba'zan antonimik munosabat ot lekse-
maning belgi ma'nosi bilan sifat leksema orasida voqe bo‘ladi: bosh-
('to‘ng‘ich’) — kenja- kabi.

Sifat leksemaga fe'l leksemaning sifatdosh shakli antonim bo‘ladi. Bunda
sifatdosh shakli fe'l leksemaning bo‘lishli shaklidan ham, bo‘lishsiz shaklidan
ham hosil qilingan bo‘lishi mumkin: xom- — pishgan-, o ‘tkir- — o ‘tmas- kabi.
Sifat leksema bilan ma'no munosabatiga kirishuvi oqgibatida bunday sifatdosh
shaklidagi fe'lning ma'nosida yangi mundarija yuzaga keladi, mustaqil lekse-
maga aylanadi (pishgan- — pishmagan-, pishgan- — xom-; o ‘tmas- — o ‘tar-,
o ‘tmas- — o ‘tkir- munosabatlarini giyoslang).

Antonimik munosabat asosan belgi anglatuvchi leksemalarda mavjud, ay-
nigsa sifat leksemalarda, ravish leksemalarda ko‘p: yaxshi- — yomon-, och- —
to ‘q-, yaqin- — uzoq- kabi. Fe'l leksemalarda u qadar ko‘p emas: ol- — ber-,
kir- — chig- kabi. Ot leksemalarda esa antonimik munosabat asosan belgi-
holat otlarida, biror belgisiga ko‘ra zidlash mumkin bo‘lgan vogelikni angla-
tuvchi otlarda mavjud: tinchlik- — urush-, mehr- — nafrat-, aka- — uka-, opa-
— singil-, amaki- — tog‘a- kabi. Antonimik munosabat ba'zi turkumlarda (ma-
salan, son, olmosh turkumlarida) umuman yo‘q.

Ko‘rinadiki, barcha leksemalar (leksosememalar) antonimik munosabat
hosil etavermaydi. Semema anglatadigan leksik ma'no o‘z ziddiga ega bo‘la
olsa-gina, antonimik munosabat voqe bo‘lishi mumkin. Masalan, kitob-, soat-,
ko ‘z- leksemalarining leksik ma'nolarida bunday zidlanuvchi ma'no munosaba-
ti hosil etish imkoniyati yo‘q; toza-, arzom-, avval- leksemalarining leksik

ma'nolarida esa bunday imkoniyat bor: foza- — iflos-, arzon- — gimmat-, av-
val- — keyin- kabi.
Antonimlar ifoda jihatiga ko‘ra har xil bo‘lishi lozim: sog‘- — kasal- ka-

bi. Antonim leksemalar bir asosdan yasalgan bo‘lishi mumkin, bunda leksema
yasovchi affikslar o‘zaro antonim bo‘ladi: ongli- — ongsiz- kabi. Demak, an-
tonimlar boshqa-boshqa leksema bo‘lishi kerak (Sinonimlarda ham xuddi
shunday).

Ba'zan bir leksemaning leksik ma'nolari o‘zaro zidlanish hosil etadi:
bosh- ('mugaddima’) — bosh- (‘oxir’) kabi. Ko ‘chaning boshi- birikmasida
ko‘chaning boshlanishini ham, oxirini ham tushunish mumkin. Bunday holatni
antonimik munosabat deb emas, balki ko‘pma'nolilik doirasida voqe
bo‘ladigan hodisa deb baholash to‘g‘riroq. Fanda enantiosemiya deb yuritila-
digan bunday hodisa juda oz uchraydi (yunoncha en — 'oldidagi’).

Ma'no jihatidan antonimlar o‘zaro bog‘lanishli bo‘ladi: birini aytish bilan
shuning ziddi ko‘z oldiga keladi, birining ma'nosi antonimiga qarshi
qo‘yilganda aniq gavdalanadi: galin- — yupga- kabi.

Oddiy inkorning o°zi hali antonimlik emas. Masalan, ayt- — aytma-, ay-
tar- — aytmas- kabilar biri ikkinchisining inkori, lekin ularni o‘zaro antonim
deb bo‘lmaydi. Asli bular — ikki leksema emas, balki bir leksemaning ikki
(bo‘lishli va bo‘lishsiz) shakli. Antonimik munosabat esa ikki leksema orasida
voge bo‘ladi, bunda inkor etish yangini nomlash orqali yuz beradi. Masalan,
shirin- — achchiq- leksemalari biri ikkinchisini o‘zi anglatadigan ma'osi bi-
lan, yangini nomlash bilan inkor etadi.

Demak, antonimik munosabat hosil etuvchi leksemalar biri ikkinchisini
yangini nomlash orqali inkor etishi, leksik ma'nolar biri ikkinchisining ziddi
bo‘lishi lozim. Masalan, dono- va ahmogq-, bir- va ming-, yigil- va tur- lek-
semalari o‘zaro antonim emas, chunki bular yuqoridagi shartlarga javob ber-
maydi. Dono- leksemasiga nodon- leksemasi, ahmog- leksemasiga aqlli- lek-
semasi antonim. Tur- leksemasining bosh (to‘g‘ri) ma'nosiga yot- leksemasin-
ing bosh (to‘g‘ri) ma'nosi antonim, lekin yigil- leksemasiga antonim yo‘q.

Shuningdek, ana- — mana-; shu- — o ‘sha-, u- — bu- ko‘rsatish birliklari
o‘zaro zid ma'molarni bildirmaydi. Bu birliklarning ma'nosidagi farq — zid
yo‘nalishda emas, balki bir yo‘nalishda yotuvchi masofa (vaqt) oralig‘ida.

Qiyoslang:

yo‘g‘on «—> ingichka
mana (shu, bu) ——»
ana (u, o ‘sha) >

14- §. Sinonimik munosabatda bo‘lganidek, antonimik munosabatda ham
leksik ma'noga asoslaniladi. Birma'moli leksemalarda to‘g‘ridan to‘g‘ri lekse-
ma bilan leksema antonimiyasi haqida gapirish mumkin, masalan, adabiy til-
dagi pakana- — novcha- leksemalarida bo‘lgani kabi.

Ko‘pma'noli leksemalarda esa har bir leksik ma'no o‘z antonimiga ega
bo‘lishi mumkin. Masalan, tirik- leksemasining bir sememasiga o ‘lik- lekse-
masining bir sememasi (tirik tabiat- — o‘lik tabiat-), tirik- leksemasining
boshga bir sememasiga lanj- leksemasining bir sememasi (tirik osh- — lanj
osh-) antonim.

Ko‘pma'noli leksemaning har bir sememasiga antonim bo‘lishi shart
emas. Masalan, baxil- leksemasining bir sememasiga antonim bor (baxil
odam- — saxiy odam-), lekin boshqa bir sememasiga antonim yo‘q (baxil-
leksemasining nazarda tutilayotgan sememasiga ich(i) qora iborasi sinonim,
ko ‘ngli(i) oq iborasi antonim). Demak, antonimik munosabat ham, xuddi si-
nonimik munosabatda bo‘lganidek, leksemalar orasidagi munosabat emas,
balki sememalar orasidagi munosabat.

Antonimiya turli leksik ma'nolar orasida voge bo‘ladi:

1) bosh (to‘g‘ri) ma'nolar orasida: inson- — hayvon- kabi;

2) bosh (to‘g‘ri) mano bilan hosila (ko‘chma) ma'no orasida: kichkina-
— devday- kabi;

3) hosila (ko‘chma) ma'nolar orasida: uzoq (qarindosh) — yagin (qarin-
dosh) kabi. Boshdan oyoq kabi ishlatishda har ikki leksema hosila (ko‘chma)
ma'nosi bilan gatnashadi.

Odatda biror leksemaga xos leksik ma'noni ta'riflashda bu leksik ma'non-
ing sinonimi bilan antonimi ham hisobga olinadi. Masalan, quyug choy- bi-
rikmasidagi quyug- leksemasining ma'nosini ta'riflashda uning sinonimini
(achchig-) va antonimini (suyug-) ko‘rsatish foydali: "quyug-: achchiq- lek-
semasiga sinonim, suyug- leksemasiga antonim" kabi.

Ba'zi leksik ma'nolarga ham sinonim, ham antonim keltirish imkoniyati
bo‘lmaydi. Masalan, suyug choy- birikmasidagi suyug- leksemasining leksik
ma'nosiga antonim bor (quyug choy-), lekin sinonim yo‘q (bemaza choy- bi-
rikmasidagi bemaza- leksemasini sinonim deb bo‘lmaydi, chunki quyuq choy
ham bemaza bo‘lishi mumkin).

15- §. Leksik go‘llash (nutqiy ma'mo) asosida antonimik munosabat hosil
bo‘lmaydi (Sinonimik munosabatda ham shunday). Lisoniy ma'no bilan nutqiy
ma'no orasida zidlanish voqe bo‘lsa, uni kontekstual antonimiya deb nomlay-
dilar. Bunday antonimiya har gal nutqning o‘zida voqe bo‘ladi, konkret nutq-
dan (matndan) tashqarida yo‘qqa chigadi. Masalan, o ‘- (‘olov’) leksemasi bi-
lan suv- leksemasi (shuningdek u- ko‘rsatish birligi bilan bu- ko‘rsatish birli-
gi) o‘zaro antonim emas; ma'lum matnda-gina antonimik munosabat hosil etib
turishi mumkin: O ‘tga ham, suvga ham o ‘zini urishga tayyor (Oybek). Dam u
uchiga boradi, dam bu uchiga keladi kabi.

Antonimik munosabat til birliklari orasida voqge bo‘ladi. Shunga ko‘ra il-
miy leksemasi bilan ilmga xilof- birikmasini o‘zaro antonim deb bo‘lmaydi,
chunki birinchisi — til birligi, ikkinchisi — erkin birikma, nutq birligi. Asli
ilmiy- leksemasiga g ‘ayriilmiy- leksemasi antonim. [//miy- bilan ilmga xilof-
munosabatini kontekstual antonimiya deyish mumkin.

Antonimlar, avvalo, leksemalarning leksik ma'nosini izohlashda ma'lum
ahamiyatga ega. Ikkinchidan, antonimlardan antiteza hosil etishda foydalani-
ladi (fr. antithese — 'zid qo‘yish’). Bunday antiteza maqollarda ayniqsa ko‘p:
Yaxshidan ot qolar, yomondan dod (ot- — dod- munosabati — kontekstual
antonimiya); Kattaga hurmatda bo‘l, kichikka izzatda bo ‘l kabi. Uchinchidan,
antonimlar bilan juft leksema tuziladi; bunda yo ma'no umumlashadi, yoki
yangi leksik ma'no anglashiladi (keyingisi — asosiy holat): erta-kech-, gishin-
yozin-, o ‘g ‘il-qiz-, keldi-ketdi- kabi.

Leksemalar (leksosememalar) orasidagi
assosiativ semantik munosabatlar

16- §. Leksemalar (leksosememalar) orasidagi assosiativ munosabatlar
asli ekstralingvistik hodisa bo‘lib, vogelikdagi shunday munosabatlarning til-
dagi (leksemalardagi) in'ikosidan, nomlanishidan iborat (lot. associatio —
'birlashish’).

Sinonimik, antonimik (oppozitiv) munosabatlarda bo‘lganidek, assosiativ
semantik munosabat ham umumiy (integral) va farqli (differensial) ideografik
semalar asosida belgilanadi. Leksemalarni birlashtirish, guruhlashda leksik
ma'nolar tarkibidagi umumiy ideografik semalar asos bo‘ladi, bunday lekse-
malarni ichki tasniflash va tavsiflash esa farqli ideografik semalar bo‘yicha
amalga oshiriladi.

1. Leksik ma'nosi darajama-daraja farqlanib (ortib, kuchayib) boruvchi
leksemalar orasidagi munosabat: bino- — koshona- — gqasr- leksemalari
o‘zaro, xalta- — to ‘rva- — qop- — qanor- leksemalari o‘zaro, toy- — qulun- —
do ‘nan- leksemalari o‘zaro, chagalog- — go ‘dak- leksemalari o‘zaro shunday
ma'no munosabati hosil etadi.

Leksemalar (leksosememalar) orasidagi bunday semantik munosabatni
ziddiyat deyish o‘rinli emas. Barcha til birliklari orasidagi munosabatlar zid-
diyatga (oppozitsiyaga) asoslanadi deb tushunish natijasida leksemalar orasi-
dagi har qanday farqlanishni ham ziddiyat deb talqin qilish yuzaga keldi. As-
lida 'zidlanish'ni 'farqlanish'ning bir ko‘rinishi deb baholash lozim. Yuqorida
tasvirlangan hodisani darajali semantik munosabat deyish kifoya.

Darajali semantik munosabat ikki leksema orasida ham voqge bo‘laveradi;
lekin uch va undan ortiq leksema orasida voge bo‘lsa, leksik ma'noning dara-
jama-daraja farglanib (ortib) borishi ochiqroq ko‘rinadi.

2. Keng tushunchani, jins tushunchasini, butun tushunchasini anglatuvchi
leksema (leksosemema) bilan tor tushunchani, tur tushunchasini, qism tushun-
chasini anglatuvchi leksema (leksosemema) orasidagi semantik munosabat.
Bunday hodisa pog ‘onali semantik munosabat deyiladi. Masalan, bola- ('far-
zand') leksemasi bilan o°‘g‘il-, giz- leksemalari, daraxt- leksemasi bilan tol-,
terak- kabi leksemalar, of- ('ish hayvoni’) leksemasi bilan ayg ‘ir-, baytal- lek-
semalari, vaqgt- leksemasi bilan on-, lahza- leksemalari, go ‘- leksemasi bilan
qo ‘chqor- leksemasi o‘zaro shunday mamo munosabati hosil etadi.

3. Tur tushunchasini anglatuvchi leksemalar (leksosememalar) orasidagi
semantik munosabat. Bunday hodisa teng giymatli semantik munosabat deyi-
ladi. Masalan, tol-, terak-, qayin- leksemalari o‘zaro, karch-, tilim- leksemala-
r1 o‘zaro, kitob-, daftar-, ruchka- leksemalari o‘zaro shunday ma'no munosa-
bati hosil etadi.

Leksemalarni (leksosememalarni) semantik
guruhlash haqida

1- §. Leksemalarning (leksosememalarning) leksik ma'no asosida guruh-
lanishiga leksik-semantik guruh (LSG) deyiladi. Eng yirik LSG deb leksema-
larning turkumlarga ajratilishi ko‘rsatiladi: ot leksemalar LSGi, fe'l leksemalar
LSGi kabi. Bunday LSGlarga leksemalar leksik ma'nosi tarkibidagi bosh
ideografik sema (eng keng ko‘lamli sema) asosida birlashtiriladi; masalan,
'‘predmet’ semasi asosida ot leksemalar LSGi, 'predmetning harakat-holati’
semasi asosida fe'l leksemalar LSGi ajratiladi.

Har bir turkum LSGi o‘z navbatida bir gancha LSGlarga, agar bunday
ajratilgan LSG hajman katta bo‘lsa, o‘z navbatida yana kichikroq LSGlarga
ajratiladi. Hajman eng kichik LSG-gina (masalan, predmetning hidini angla-
tuvchi LSG xushbo y-, sassiq-, qo ‘lansa- kabi sanoqli leksemalardan-gina ibo-
rat) yana LSGlarga bo‘linmaydi, faqat ichki tasnif amalga oshiriladi (masalan,
jjobiy yoki salbiy hidni anglatishiga ko‘ra, leksik ma'nosining darajalanishiga
ko‘ra tasniflanadi).

LSGdan tashqari, leksemalar semantik maydonlarga (SM) ham birlashtiri-
ladi. SMning LSGdan asosiy farqi shuki, bir necha turkum leksemalari bir ar-
xisema asosida gqamrab olinadi. Masalan, 'nutq faoliyati’ SMga 'nutq’ arxise-
masi asosida ot leksemalar ham, fe'l leksemalar ham birlashtiriladi va b.

Leksemalarni tizim sifatida o‘rganish nuqtayi nazaridan LSGlar muhim
ahamiyatga ega. LSGlarga ajratilish asosan ot, sifat, fe'l, ravish turkumlariga
xos. Har bir turkum leksemalari LSGlarga turlicha ajratiladi. Leksemalarni
LSGlarga ajratish va ichki tasniflash semalar (ma'mo uzvlari) asosida amalga
oshiriladi. Leksemalarni LSGlarga birlashtirishni va ajratishni semik tahlil
(ma'no uzvlari asosidagi tahlil) usuli bilan amalga oshirish orqali tilning
lug‘at boyligini tizim sifatida chuqur anglash va tavsiflashga erishiladi.
O‘zbek tili lug‘at boyligini shunday usul bilan o‘rganish avj olib bormoqda.

2- §. Ot leksemalar leksik ma'mosining tabiatiga qarab turli-tuman
LSGlarga ajratiladi; masalan, dastlab kishi otlari va narsa otlariga ajratilib, ki-
shi otlari 0‘z navbatida qarindosh-urug‘chilik nomlari, amal-mansab nomlari
kabi LSGlarga birlashtiriladi. Juda ko‘p LSGlar narsa otlarida mavjud: tana
a'zolarining nomlari, kiyim-kechak nomlari, o‘simlik nomlari va b.

Ayrim LSGlar hajman keng bo‘lib, o‘z navbatida yana kichikroq
LSGlarga ajratiladi; masalan, hayvon nomlari LSGi uy hayvonlarining nomla-
11, yovvoyi hayvonlarning nomlari LSGlariga, bular o‘z navbatida yana kichi-
kroq LSGlarga ajratiladi.

Turkiy tillar bo‘yicha, shu jumladan o‘zbek tili bo‘yicha ot leksemalar
doirasida qanday LSGlar mavjudligi hali to‘liq aniqlanmagan, faqat qavm-

qarindoshlik nomlari, tana a'zolari nomlari, hayvon nomlari kabi bir necha
LSGlar o‘rganilgan.

Qavm-qarindoshlik nomlari LSGi o‘z navbatida bir necha kichikroq
LSGlarga ajratiladi. Bunda LSGni turlicha asoslar bilan ajratish mumkin.
Qavm-qarindoshlik nomlari doirasida, masalan, 'bir avlod kishilari nomlari’
LSGini ajratish va quyidagicha tasvirlash mumkin.

Yosh jihatidan kishi dastlab bola- deyiladi va bu tushuncha o‘zbek tilida
farzand-, zurriyot- leksemalari bilan ham anglatiladi. Bu leksemalar sinonimik
uyaga birlashib, paradigmatik munosabat hosil etadi. LSGga bu sinonimik
uyaning dominantasi (bosh leksemasi) sifatida bola- leksemasi kiritiladi. Bola
yosh jihatidan chaqalog- va go ‘dak- deb farqlanadi, bu leksemalar o‘zaro da-
rajali ma'no munosabati hosil etadi: 'yangi tug‘ilgan bola’ — ’'emizikli bola’.
Bola- leksemasida 'jins’ semasi yo‘q, shunga ko‘ra jins o ‘g ‘il bola-, qiz bola-
deb farglanadi; odatda o ‘g il-, giz- leksemalarining yolg‘iz o‘zi ishlatiladi; bu
leksemalar o‘zaro antonimik (oppozitiv) munosabat hosil qgiladi.

O‘g‘il balog‘at yoshiga yetish oldida o ‘spirin-, balog‘at yoshiga yetganida
yigit- deyiladi; bu leksemalar o‘zaro darajali semantik munosabat hosil etadi.
Bunday darajali munosabat hosil etish giz- leksemasiga nisbatan yo‘q: giz-
leksemasining o°‘zi ishlatilaveradi.

Oila qurayotgan yigit kuyov-, qiz esa kelin- deyiladi; yigit- — kuyov-,
qiz- — kelin- leksemalari darajali semantik munosabat, kuyov- — kelin- lek-
semalari esa antonimik (oppozitiv) munosabat hosil qiladi. Kuyov bilan kelin
oila sifatida yashay boshlaganidan keyin er- bilan xotin- deyiladi; bu leksema-
lar antonimik (oppozitiv) munosabat hosil qiladi; kuyov- — er-, kelin- — xo-
tin- munosabati esa darajali semantik munosabatning bir ko‘rinishiga teng.

Oilada bola tug‘ilganidan keyin er ota- mavqeiga, xotin esa ona- mav-
qeiga erishadi; ofa- — ona- leksemalari antonimik (oppozitiv) munosabat hosil
etadi; er- — ota-, xotin- — ona-, ota- — bola-, ona- — bola- leksemalari esa
darajali semantik munosabatning ko‘rinishlarini aks ettiradi. Shundan keyingi
semantik munosabat yana bola- leksemasidan boshlab keyingi avlod uchun
takrorlanadi. Aytilganlarni chizmada quyidagicha aks ettirish mumkin:

bola-
chaialoq—
go ‘dak-

0 i il- «—— gqiz-

o0 ‘spirin-
yigit-
kuyov- «——» kelin-

e%— —> xoltin—

||

ola- <——» o0na-

3- §. Sifat leksemalar leksik ma'nosining tabiatiga ko‘ra, bosh ideografik
semasi asosida quyidagicha LSGlarga ajratiladi:

1) kishining aqliy hamda hissiy belgi-xususiyatini bildiruvchi sifatlar:
aqlli-, ahmogq-, dono-, nodon-, ziyrak-, xushyor-, sinchkov-, dovdir-, logayd-,
o ‘jar-, to'‘pori-, shaddod-, dangasa-, qaysar-, yuvosh-, mo ‘min-qobil-, mag ‘-
rur-, hokisor- kabia;

2) kishining jismoniy belgi-xususiyatini bildiruvchi sifatlar: semiz-,
ozg ‘in-, cho ‘log-, mayib-, g‘ilay-, kar-, soqov-, yosh-, qari-, keksa- kabi;

3) kishining ruhiy belgi-xususiyatini bildiruvchi sifatlar:  xursand-,
xushchaqchaq-, xafa-, g‘amgin-, ma'yus-, tashvishli-, tetik-, tajang-,
darg ‘azab-, baquvvat-, ojiz-, zaif- kabi;

4) kishi qiyofasi belgisini bildiruvchi sifatlar: chiroyli-, go‘zal-, xushbi-
chim-, xunuk-, badbashara- kabi,

5) kishining ijtimoiy holatini bildiruvchi sifatlar: boy-, badaviat-,
o ‘rtahol-, kambag ‘al-, gashshoq-, faqir-, yetim-, musofir- kabi;

6) rang-tus bildiruvchi sifatlar: og-, qora-, ko'k-, yashil-, sarig-, qizil-,
malla-, zangor- kabi;

7) ta'm-maza bildiruvchi sifatlar: shirin-, lazzatli-, achchiq-, chuchmal-,
nordon-, sho ‘r-, bemaza- kabi;

8) hid bildiruvchi sifatlar: xushbo ‘y-, badbo y-, sassiq-, qo ‘lansa- kabi;

9) harorat bildiruvchi sifatlar: issig-, sovug-, ilig-, salgin- kabi,;

10) tinch-notinchlik bildiruvchi sifatlar: tinch-, jimjit-, sokin-, bezovta-
kabi;

11) ho‘l-quruqlik bildiruvchi sifatlar: ko ‘I-, qurug-, nam-, shilta-, shalab-
bo- kabi;

12) vazn bildiruvchi sifatlar: og ‘ir-, yengil- kabi va b.

Sifat leksemalarda ajratiladigan LSGlardan biri — ko‘lam sifatlari. Bu
LSGga mansub sifatlar predmetning masofa (oraliq), shakl, hajm jihatiga

ko‘ra belgisini anglatadi. Oraliq ko‘lamini bildiruvchi sifatlar predmet

ko‘lamining uch jihati — bo‘y ko‘lami, en ko‘lami, yon ko‘lamidan birini
anglatadi (Misollari quyiroqda). Shakl ko‘lamini bildiruvchi sifatlar predmetn-
ing ayni vaqtda ikki — en va yon — ko‘lamini anglatadi: yo ‘g ‘on-, ingich-

ka- kabi. Hajm ko‘lamini bildiruvchi sifatlar esa predmetning ayni vaqtda uch
— bo‘y, en, yon — ko‘lamini anglatadi: yapalog-, yassi- kabi.

Oralig (masofa) ko‘lamini bildiruvchi sifatlar predmetning: 1) bo‘y
ko‘lamini anglatadi (Misollari quyiroqda); 2) en ko‘lamini anglatadi: keng-,
tor- kabi; 3) yon ko‘lamini anglatadi: galin-, yupga- kabi.

Bo‘y ko‘lamini bildiruvchi sifatlar o‘z navbatida predmetning: a) baland-
lik ko‘lamini anglatadi: baland-, yuksak-, novcha-, pakana- kabi; b) chuqurlik
ko‘lamini anglatadi: chugqur-, sayoz- kabi; v) uzunlik ko‘lamini anglatadi:
uzoq-, olis-, yaqin- kabi.

Ko‘lam sifatlari tasnifini quyidagicha chizma bilan ko‘rsatish mumkin:

Ko‘lam, |
| |
Oraliq (masofa) Shakl Hajm
Yo ‘g ‘on-, ingichka- yapaloq-, yassi-
A4 ¢ v
 Bo‘y En Yon
l keng-, tor- qalin-, yupqa-
¢ \4
Balandlik Chuqurlik Uzunlik
baland-, past- chuqur-, sayoz- uzoq-, yaqin-

4- §. Fe'l leksemalar bo‘yicha ajratiladigan LSGlar boshga turkum
leksemalarida ajratiladigan LSGlarga qaraganda ko‘proq o‘rganilgan.

Fe'l leksemalar odatda quyidagi LSGlarga ajratiladi:

1) 'harakat’ arxisemasi bilan ajratiladigan LSG: kel-, ket-, bor-, yur-, yu-
gur-, uch-, suz- kabi;

2) 'holat’ arxisemasi bilan ajratiladigan LSG: ogar-, qoray-, isi-, sovi-,
qizi-, susay-, qaqqay-, shalpay-, gerday-, junjik-, gangi-, sevin-, qo rq- kabi;

3) 'sezgi’ arxisemasi bilan ajratiladigan LSG: ko ‘r-, eshit-, hidla-, tot-,
paypasla- kabi;

4) "tovush’ arxisemasi bilan ajratiladigan LSG: gapir-, vovulla-, chirgira-
kabi va b.

Yugqorida ta'kidlangan LSGlardan har biri murakkab tarkibli bo‘lib, o‘z
navbatida kichikroq LSGlarga ajratiladi. Masalan, "tovush’ arxisemasi asosida

ajratiladigan LSG quyidagi uch kichikroq LSGga ajratiladi: a) kishiga mansub
tovushlarni bildiruvchi fe'llarning LSGi (Misollari quyiroqda); b) jonli tabiat-
ga mansub tovushlarni bildiruvchi fe'llarning LSGi: ma'ra-, bo ‘kir-, sayra-,
miyovla-, chirgilla- kabi; v) jonsiz tabiatga mansub tovushlarni bildiruvchi
fe'llarning LSGi: guldura-, shitirla-, shovulla-, sharaqla-, jarangla- kabi.

Kishiga mansub tovushlarni bildiruvchi fe'llarning LSGi o‘z navbatida
yana kichikroq LSGlarga ajratiladi: a) 'til tovushlari’ semasi bilan ajratiladi-
gan fe'llar: de-, so ‘zla-, hikoya qil- kabi; b) kishi hosil giladigan boshqga to-
vushlarni bildiradigan fe'llar: yo ‘tal-, xirilla-, xaxola- kabi.

'Til tovushlari’ semasi bilan ajratiladigan LSG adabiyotlarda "nutq fe'lla-
ri" deb nomlanib, o‘z navbatida yana bir necha semantik guruhlarga ajratiladi:
a) 'izhor' fe'llari: gapir-, so‘zla-, va'z qil- kabi; b) 'da'vat’ fe'llari: buyur-,
chagqir-, unda- kabi va b.

5- §. Ravish leksemalar miqdori oz bo‘lib, quyidagi ma'no guruhlariga
ajratiladi:

1) tarz ravishlari: yayov-, piyoda-, astoydil-, to ‘satdan-, tez-, sekin-, yo ‘I-
yo ‘lakay-, ko r-ko ‘rona- kabi;

2) payt ravishlari: hozir-, boya-, bugun-, kecha-, ertalab-, kechqurun-,
avval-, doim- kabi;

3) magsad ravishlari: ataylab-, jo ‘rttaga-, qasddan- kabi;

4) miqdor ravishlari: ko ‘p-, mo ‘l-, ancha-, oz-, kam-, picha-, biroz- kabi.

Ba'zi adabiyotlarda juda, o‘ta, eng, g‘oyat, nihoyatda kabilar daraja ra-
vishlari deyiladi. Asli bu birliklar leksik ma'no anglatmaydi, balki leksema
oldida kelib, 'kuchaytiruv’ ma'nosini (grammatik ma'no) ifodalaydi; shunga
ko‘ra shakl yasovchi morfemaga teng bo‘lib, sifat va ravish leksemalarning
orttirma shaklini yasaydi: eng arzon, juda ko ‘p kabi.

LEKSEMALARNING (LEKSOSEMEMALARNING)
ISHLATILISH DOIRASI

1- §. Leksemalar ishlatilish doirasi jihatidan avvalo ikkiga guruhlanadi:
ishlatilish doirasi chegaralanmagan qatlam va ishlatilish doirasi chegaralangan
qatlam.

Ishlatilish doirasi chegaralanmagan qatlamni barcha o‘zbeklar uchun
umumiy bo‘lgan leksemalar tashkil qgiladi. Bu gatlamdagi leksemalar, yashash
joyi, kasbi, madaniy saviyasi, jinsi, yoshi va boshqa belgilaridan qat'i nazar,
o‘zbekcha gapiradigan har bir kishining nutqida ishlatiladi, o‘zbek tilida gapi-
ruvchilarning barchasi uchun tushunarli bo‘ladi. O‘z-o‘zidan, bunday leksema-
lar kundalik turmushda zarur narsa, belgi kabilarning nomi bo‘ladi.

Turkum nuqtayi nazaridan yondashilsa, ishlatilish doirasi chegaralanma-
gan gatlamga butunicha (ba'zi juz'iy istisnolar bilan, albatta) yordamchilar deb
nomlanadigan grammatik turkumlarga mansub birliklar kiritilishi lozim.
Chunki, birinchidan, bunday birliklar o‘zi ko‘p emas, har gal shu oz miqdor-
dagi birliklarga murojaat qilinadi. Ikkinchidan, bular asli grammatik vositalar
sirasiga kiradi: leksik tomondan ko‘ra grammatik tomon ustun turadi, bu hol
ularning umumiy va zaruriy bo‘lishini ta'minlaydi. Undovlar ham ishlatilish
doirasi jihatidan grammatik turkumlar gatori baholanadi.

Mustaqil turkumlardan son leksemalar va olmosh leksemalarning deyarli
barchasi ishlatilish doirasiga ko‘ra chegaralanmagan. Qolgan turkumlarda (ot,
sifat, fe'l, ravish, shuningdek modal birliklarda) har bir leksema alohida yon-
dashib baholanishi kerak. Dialektlarga ko‘ra voqe bo‘ladigan ba'zi fonetik
ayirmalarni hisobga olmaganda (chunki bu leksemalar adabiy tilda yagona ta-
laffuz me'yoriga bo‘ysunadi), ishlatilish doirasi chegaralanmagan qatlamga
ko ‘z-, qo‘l-, oyoq-, bilak-, tirsak-, yaxshi-, yomon-, qora-, sariq-, ko k-, kel-,
ket-, o ‘tir-, tur-, yur-, tez-, sekin-, erta-, kech- kabi juda ko‘p misollar kelti-
rish mumkin. Hozirgi adabiy o‘zbek tili leksik boyligining asosini xuddi
shunday leksemalar tashkil qgiladi.

2- §. Leksemalarning ishlatilish doirasi jihatidan chegaralanishi turlicha.
Shunga ko‘ra chegaralangan qatlam o°‘z navbatida ikkiga guruhlanadi: ishlati-
lishi territoriyaga ko‘ra chegaralangan leksemalar va ishlatilishi kasb-korga
ko‘ra chegaralangan leksemalar.

Ishlatilishi territoriyaga ko‘ra chegaralangan til hodisalari dialektizm deyi-
ladi (yunoncha dialektos — 'tilning mahalliy ko‘rinishi’).

Dialektizm — umumtilga emas, balki shu umumtilning mahalliy ko‘ri-
nishlari bo‘lgan dialektlarga xos hodisa; shunga ko‘ra bular odatda biror di-
alektning vakillari nutqida ishlatilib, ko‘pincha boshqa dialektlarning vakilla-
riga, shuningdek adabiy tilga ham xos bo‘lmaydi.

Dialektizm asosan uch turli:

1. Lug‘aviy dialektizm — lug‘aviy birliklardagi turi (Misollari quyirog-
da).

2. Grammatik dialektizm — grammatik hodisalardagi turi (masalan, ba'zi
dialektlarda o‘rin ma'nosi uchun -ga, aksincha, jo‘nalish mamosi uchun -da
ishlatilishi kabi).

3. Fonetik dialektizm — tovush talaffuzi va tovush o‘zgarishiga bog‘liq
turi (masalan, ovoz tovushlarning ba'zi dialektlarda cho‘ziqroq va yumshoqroq

talaffuz qilinishi, ayrim dialektlarda bir tovush o‘rniga boshqa tovushning ke-
lishi va b.).

Adabiy tilning lug‘atiga birinchi galda barcha o‘zbeklar uchun umumiy
bo‘lgan leksemalar tanlab olinadi. Bu umumiy qatlam ayrim dialektlarga xos
leksemalar hisobiga boyitib boriladi.

Aslida adabiy til lug‘atining bir qismi avval dialektlarniki bo‘lib, adabiy
tilga xos deb qaralishi bunday leksemaning umumlashib ketishiga sabab
bo‘lgan.

Dialektizm umumtil lug‘at boyligining nisbatan oz miqdorini tashkil eta-
di. Shu oz miqdordagi leksemalardan ham adabiy tilga saylab kiritiladi. Di-
alektizmlarning umumtil boyligiga aylanishi ma'lum shart-sharoitga bog‘liq.
Masalan, shu dialektizm anglatgan ma'no uchun adabiy tilda boshqa nom
bo‘lmasligi kerak; agar adabiy tilda shunday ma'noni anglatuvchi leksema
bo‘lsa, yangi qabul qgilinayotgan leksema leksik ma'no qirrasida, baho semasi-
da, nutq ko‘rinishlariga xoslanish belgisida va boshqa jihatlarida ayrimlikka
ega bo‘lishi lozim.

Biror dialektizmning adabiy tilga ko‘chishini boshqa bir hodisadan —
dialektizmning badiiy asarda ishlatilishidan farqlash kerak. Badiiy asarda ish-
latilgan har bir leksema adabiy tilga gabul gilingan deb qaralmaydi. Badiiy
asar vogelikni qanday bo‘lsa — shunday aks ettirishi sababli unda til hodisa-
lari ham oz tabiiy holatida namoyon bo‘ladi. Agar dialektizm biror muallif
asarida-gina uchrab qolmay, barcha ishlatadigan lug‘aviy birlikka aylansa,
umumlashib ketsa, shunda bunday birlik adabiy tilga kirib boradi. Aks holda,
badily asarda ishlatilganidan qat'i nazar, dialektizmligicha qolaveradi.

Masalan, Abdulla Qahhor o‘z povestini ("Sinchalak”) dialektizm bilan
atadi, bu leksemani povest matnida ham ishlatdi. Lekin shu bilan sinchalak-
leksemasi adabiy til lug‘atiga o‘tdi deb bo‘lmaydi, albatta (Adabiy tilda shu
ma'no chittak- leksemasi bilan anglatiladi). Demak, yozuvchi dialektizmni ba-
dily asar matniga kiritadi, bunday leksemaning adabiy til lug‘aviy birligiga
aylanishi esa til amaliyotiga bog‘liq.

Tilning biror mahalliy ko‘rinishida ishlatiladigan barcha leksemalar shu
dialektniki deb qaraladi, lekin dialektizm deb shulardan bir qismi-gina ajrati-
ladi. Bunda adabiy til bilan dialekt uchun mushtarak leksemalar hisobdan chi-
qariladi.

Dialektdagi leksema adabiy tildagi leksemadan ko‘pincha tovush jihati
bilan farqlanib turadi: ayni bir leksema adabiy tilda va turli dialektlarda har
xil talaffuz qilanadi. Masalan, kangul- — ko ‘ngul- — ko ‘ngil-, oka- — aka-,
jur- — yur-, gal- — kel-, bala- — bola, turpogq- — tuprog- kabi. Bular — tiln-
ing mahalliy ko‘rinishlariga xos bir necha leksema emas, balki umumtilda bor
bir leksemaning turlicha talaffuzi; shunga ko‘ra bunday farglanishlar leksik
dialektizm deyilmaydi.

3- §. Dialektizm deb belgilanuvchi birlik adabiy tilda (shuningdek bosh-
qa dialektlarda ham) umuman yo‘q bo‘lishi yoki o‘z leksik ma'nosida, leksik
ma'nosining tarmoqlanishida, baho semasida va boshqa jihatlarida farg-lanib
turishi kerak.

Leksik dialektizm ikki turli bo‘ladi: a) dialektizm-leksema, b) dialektizm-
semema.

Fagat shu dialektda-gina ishlatilsa-yu, adabiy tilda yo‘q bo‘lsa, dialek-
tizm-leksema deyiladi. Bunday leksema lug‘aviy birlik sifatida adabiy til
uchun bus-butun yangi, noma'lum bo‘ladi. Masalan, xamak-, sapcha-, bala-
cha-, tugunak- (tuynak-) leksemalaridan har biri boshqa-boshqa dialektniki,
bulardan birortasi ham adabiy tilga qabul gilinmagan. Hozirgacha har bir ter-
ritoriyada shu predmet o‘z leksemasi bilan anglatiladi.

Xuddi shuningdek holat narvon-, shoti-, zangi- leksemalariga ham xos.
Lekin bu misoldagi birinchi leksema, har holda, adabiy tilga olingan deb qa-
raladi (Markaz joylashgan dialektning leksemasi ekanligi bilan izohlansa ke-
rak). Demak, dialektlardan biriniki bo‘lgan leksema adabiy tilga xos leksema-
ga aylanadi, qolganlari dealektizmligicha turadi.

Dialektga xos leksema adabiy tilga ba'zan yakka o‘zi emas, balki turg‘un
birikma tarkibida kirib kelishi mumkin. Masalan, shiypon- leksemasi adabiy
tilga dala shiyponi- turg‘un birikmasi tarkibida o‘tdi.

Ba'zi hollarda biror dialektdagi leksema boshqa dialektdagi leksema bilan
yoki adabiy tildagi leksema bilan ifoda jihatiga ko‘ra bir xil bo‘ladi-yu, maz-
mun jihatiga ko‘ra farqlanib turadi. Buni dialektizm-semema deyiladi. Masa-
lan, pashsha- — chivin-, chivin- — pashsha-, lagan- — tovoq-, tovoq- — la-
gan- leksemalarida bo‘lgani kabi. Bu yerda ayni bir leksik ma'no har xil di-
alektda boshqa-boshqga leksemaning lug‘aviy mundarijasini tashkil qiladi: ru-
scha muxa bir dialektda pashsha- deyilsa, boshqa bir dialektda chivin- deyi-
ladi; aksincha, ruscha komar avvalgi dialektda chivin- deyilsa, keyingi di-
alektda pashsha- deyiladi va b. Bu yerda leksemalar go‘yo o‘rin almashib
qolgandek bo‘ladi.

Dialektlarga ko‘ra ba'zan leksemalarning ma'no hajmida ham farq mavjud
bo‘ladi. Buni dialektizm-sememaning bir ko‘rinishi deb baholash kerak. Ma-
salan, ba'zi dialektlarda meva turlaridan birining ho‘li ham, qurug‘i ham
o rik- deb nomlanaveradi, boshqa bir dialektda esa o 7ik- deb faqat ho‘l me-
vaga aytiladi, qurug‘i esa turshak- deyiladi. Demak, o 7ik- leksemasining
ma'no hajmi bir dialektda keng, boshqa dialektda esa tor bo‘lib chigadi.

4- §. Ishlatilish doirasi kasb-korga ko‘ra chegaralangan lug‘aviy birliklar
professionalizm deyiladi (lot. professio — 'kasb-kor’, 'mutaxassislik’).

Dialektizm ma'lum joyda yashovchilar uchun-gina tushunarli bo‘lsa, pro-
fessionalizm ma'lum kasb-kor egalari doirasida ishlatilib, shularga tushunarli
bo‘ladi.

O‘z dialektining ta'siri bilan izohlanadigan ba'zi ayrimliklarni hisobga
olmaganda, shu kasb egasi qaysi territoriyada yashashidan qat'i nazar, profes-
sionalizm ular uchun odatda umumiy bo‘ladi.

Professionalizmlarning asosiy qismini har bir kasb-korda shu sohaning
terminlari tashkil qiladi. Masalan, ipakchilik terminlari kabi. Professionalizm
turli fan-texnika, maktab-ma'orif sohalarida, ma'muriy-xo‘jalik ishlarida va
boshqga sohalarda ham mavjud.

Dialektizmda bo‘lganidek, professionalizmlik ham nisbiy tushuncha.
Bunday birlik o°‘z sohasidan chiqib, ishlatish doirasidagi chegaralanish
yo‘qolib, umumtil mulkiga aylansa, professionalizmlik muhrini yo‘qotadi.
Ko‘pgina ma'muriy-xo‘jalik, fan-texnika, maktab-ma'orif, qishloq xo‘jaligi
terminlari keng ommalashib, umumlashib, umumtil birligiga aylanib ketgan:
shartnoma-, qgonun-, kredit-, kultivatsiya- va b.

Yakka leksemalardan tashqari, madaniy-oqartuv muassasalari-, mehnat
daftarchasi- kabi ko‘pgina turg‘un birikmalar ham mavjud. Bunday professio-
nalizm aynigsa matematika, fizika, kibernetika kabi fan sohalarida ko‘p uch-
raydi.

5- §. Ishlatilish doirasi chegaralangan qatlamlar sifatida jargonizm, argo-
tizm kabi hodisalar ham tilga olinadi.

Biror kasb-kor egalari nutqida yoki ijtimoiy tabaqa vakillari nutqida ish-
latilib, umumtildagidan o‘zgacha leksik ma'mo anglatuvchi lug‘aviy birlik jar-
gonizm deyiladi (fr. jargon — 'lahja’). Jargon asli bir qancha leksemalarning
yig‘indisidan iborat bo‘lib, bular shu tildagi leksemalarning o‘zi bo‘ladi yoki
boshqga tildan olib ishlatiladi. Jargonda bunday leksema umumtildagi leksik
ma'nosida emas, o‘zgacha ma'noda ishlatiladi. Masalan, Ishlar besh, Akang
gapni giyadi kabi jumlalardagi besh-, giy- leksemalari shu ishlatilishida jargo-
nizm bo‘ladi.

Argotizm ham asli jargonizmning bir ko‘rinishi bo‘lib, tarbiyasi buzugq,
qo‘li egri shaxslar orasida shu guruhning o‘ziga-gina tushunarli ma'noda ishla-
tiladigan leksemalar yig‘indisidan iborat (fr. argot — 'lahja’) Masalan, loy-
('pul’ ma'nosida), bedana- ('nagan’ ma'nosida), xit- ('xavf’ ma'nosida) kabi.

LEKSEMALARNING (LEKSOSEMEMALARNING)
ZAMONIYLIGI
1- §. Til, aynigsa uning lug‘ati doim o‘sish-o‘zgarishda. Bunday o‘sish-
o‘zgarish tez va uzil-kesil sodir bo‘lmaydi. Shu sababli zamoniyligi jihatidan

har xil birliklar yonma-yon yashab turadi. Lug‘at boyligida zamoniyligi jiha-
tidan ikki asosiy gatlam mavjud: zamonaviy gatlam va zamondosh qatlam.

Zamonaviy gqatlamga bugungi til amaliyotida odatdagi, rasmona deb qara-
luvchi leksemalar kiritiladi. Bu qatlamdagi leksemalar na yangilik va na eski-
lik bo‘yog‘iga ega bo‘lmaydi. Leksemalarning ko‘pchiligi — xuddi shunday.

Zamonaviy qatlamga mansub deb belgilashda leksemaning yakka shaxs-
lar nutqidagi mavqgei emas, balki umumtildagi mavgei asosga olinadi.

Leksemani zamonaviy qatlamga kiritishda ularning nutqda ishlatilish
miqdori ham asosga olinmaydi. Nutqda ko‘p ishlatiladigan leksema odatda
zamonaviy qatlamga mansub bo‘ladi. Zamonaviy gatlamga, bulardan tashqari,
nutqda oz ishlatiladigan leksemalar ham kiritiladi.

Zamonaviy qatlamga kiritiluvchi leksema shu til egalarining barcha a'zo-
lariga tanish bo‘lishi ham, barchaning nutqida ishlatilishi ham shart emas. Har
bir sohaning terminologiyasi bilan odatda shu sohaning vakili-gina tanish
bo‘ladi, boshqalarga bu terminlarni bilish zaruriyati ham bo‘lmaydi; umum-
nutqda bunday terminlar ishlatilmaydi ham. Shunga garamay terminlar zamo-
naviy qatlamga kiritilaveradi.

Zamonaviy qatlamga kiritiladigan leksema bir asosiy talabga javob beri-
shi kerak: na yangilik va na eskilik bo‘yog‘i bo‘lmasligi lozim.

Ko‘rinadiki, leksemalarning zamoniyligini aktiv-passiv qatlamlar deb
nomlash va tavsiflash to‘g‘ri bo‘lmaydi. Aktiv-passivlik lug‘at boyligiga
boshga jihatdan — miqdoriy jihatdan yondashish bo‘lib, lug‘at boyligini bun-
day o‘rganish ham, albatta, muhim amaliy va nazariy xulosalarga olib keladi.

Yangilik yoki eskilik bo‘yog‘i bor leksemalar lug‘at boyligining zamon-
dosh qatlamini tashkil qiladi. Bunday qatlam tilning har bir taraqqiyot bosqi-
chida mavjud bo‘ladi, chunki lug‘at boyligi doim o‘sib-o‘zgarib turadi. Shu
sababli lug‘at boyligida zamondosh qatlam ham yashaydi.

Zamondosh qatlamda o‘zaro biri ikkinchisining aksi bo‘lgan hodisalar
mavjud: yangilik bo‘yog‘i bor leksemalar va eskilik bo‘yog‘i bor leksemalar.

Neologizm

2- §. Yangilik bo‘yog‘i bor leksemaga neologizm deyiladi (yunoncha
neos — 'yangi’). Neologizm tilga umuman mansub bo‘lishi yoki yakka shaxs
nutqiga xos bo‘lishi mumkin. Birinchisi umumtil neologizmi deb, ikkinchisi
individual nutq neologizmi deb yuritiladi. Leksemikada asosan umumtil neo-
logizmi o‘rganiladi. Individual nutq neologizmi uslubga xos hodisa deb qara-
ladi.

Har ganday neologizm dastlab individual nutqda yuzaga keladi. Bunday
neologizm ko‘pchilik tomonidan tan olinsa, tilning taraqqiyot qonunlariga mos
holda hosil qilingan bo‘lsa va tilda ma'lum ma'noni anglatish uchun zarur deb

qaralsa, shunda-gina umumtil neologizmiga aylanadi, yakka nutq doirasidan
chigadi. Agar bunday talablarga javob bermasa, individual nutq doirasida qo-
lib ketadi. Umumtil neologizmi tilda ma'lum vaqt ishlatilganidan keyin yangi-
lik bo‘yog‘ini yo‘qotadi va ko‘pincha odatdagi, zamonaviy leksemaga aylanib
ketadi.

3- §. Leksik neologizm o°‘z mohiyatiga ko‘ra ikki guruhga ajraladi:

a) Leksema yaxlitligicha neologizm bo‘ladi; buni neologizm-leksema deb
nomlash mumkin: (paxta) yakkaziroatchiligi-, ma'muriyatchilik- kabi.

b) Leksema emas, balki uning sememalaridan biri neologizm bo‘ladi; bu-
ni neologizm-semema deb nomlash mumkin: o ‘tkirlashtir- (obostryat leksema-
sining kalkasi) kabi.

Neologizm-leksema bilan neologizm-semema asli bir hodisa, chunki har
ikkisi leksik ma'noga asoslanadi: birinchisi yangi monosemem (birma'noli)
leksema bo‘ladi, ikkinchisi esa polisemem (ko‘pma'noli) leksemaning keyingi,
yangi ma'osi bo‘ladi. Shunga ko‘ra neologizmning bu turlarini "leksik neolo-
gizm", "semantik neologizm" deb nomlash to‘g‘ri bo‘lmaydi.

Leksik ma'no taraqqiyotidan ko‘ra tilda leksema yasash va leksema
o‘zlashtirish miqdor jihatidan ustun turadi, shu sababli neologizm-sememadan
ko‘ra neologizm-leksema ko‘p bo‘ladi.

4- §. Leksemaning yangi bo‘lishi boshga-yu, yangilik bo‘yog‘iga ega
bo‘lishi boshqa. Har qanday yangi leksema neologizm bo‘lavermaydi. Masa-
lan, kompyuter-, ksereks-, birja- kabilar — o‘zbek tiliga yaqin vaqtlarda kirib
kelgan leksemalar, lekin bu leksemalarni neologizm deb bo‘lmaydi, chunki bu
leksemalar hozirgi o‘zbek tilida yangilik bo‘yog‘ini yo‘qotib, odatdagi lekse-
maga aylangan.

Demak, neologizm — o‘ta nisbiy tushuncha. Avvalo, til taraqqiyotining
har bir bosqichi 0‘z neologizmiga ega bo‘ladi, bir bosqichda neologizm deb
qaralgan hodisa ikkinchi bosqgichda ham neologizm bo‘lishi shart emas. Masa-
lan, 30- yillar nuqtayi nazaridan shpal-, seyalka- kabi leksemalar neologizm
deb baholansa, hozirgi o‘zbek tilida bular odatdagi, zamonaviy leksemaga ay-
langan; 20- yillar nuqtayi nazaridan neologizm deb qaralgan aeroplan-,
vo ‘gsil- (proletariy) kabi leksemalar esa arxaizmga aylangan (Arxaizm quyi-
roqda bayon qilinadi).

Ikkinchidan, neologizmni belgilashda shu hodisaning tilda (individual
neologizmning esa nutqda) qancha vaqt mavjudligi ham ahamiyatsiz. Lekse-
ma juda qisqa vaqt ichida neologizmlikdan chiqib ketishi ham, uzoq vaqt neo-
logizmligicha qolib ketishi ham mumkin. Umumtil neologizmi odatdagi, za-
monaviy leksemaga tez aylanadi; individual nutq neologizmi esa, gancha vaqt
o‘tmasin, o‘z yangilik bo‘yog‘ini yo‘qotmasligi, umuman neologizmligicha
qolib ketishi mumkin. Masalan, fuzum- leksemasi 20-—30- yillarda neolo-

gizm edi, hozir odatdagi leksemaga aylangan; G‘afur G‘ulomning ilk poeziya-
sida uchraydigan mozollan- (mozollangan qo ‘llar - "Olqish", "Tagdo‘zi"), fa-
shistlan- (fashistlanaroq — "To‘qinish"), go ‘ng‘irla- (Qo zichogning barrasi-
day mayda qo ‘ng‘irlab — "Non") kabilar o°zi ishlatilgan asar doirasida indi-
vidual nutq neologizmligicha qolib ketgan.

5- §. Neologizm ikki xil talabga (ehtiyojga) ko‘ra paydo bo‘ladi:

1. Yangi vogelikning yangi nomi sifatida. Bunda neologizm o°zi angla-
tayotgan vogelikning yagona nomi bo‘ladi, nominativ vazifani o‘taydi: kon-
fliktsizlik (adabiyotshunoslik termini), kosmodrom- (Har ikki leksema yangilik
bo‘yog‘ini tezda yo‘qotdi), mahkamachilik- kabi.

2. Nomlangan vogelikning yangi nomi bo‘ladi. Haqiqiy neologizm asli
shu. Bunda o‘zigacha nomlangan voqelikni yangidan nomlaydi, natijada sino-
nimiya tug‘iladi. Masalan, fotokartochka- leksemasi avval neologizm sifatida
suvrat- leksemasi bilan sinonimik munosabat hosil etdi. Natijada suv-rat- va
rasm- leksemalarining leksik ma'nolarida chegaralanish, xoslanish voqe
bo‘layotir. Bu har ikki leksema ‘kartina’ ma'nosini ham, 'fotokartochka’
ma'nosini ham anglataverar edi. Hozir esa suvrat- leksemasi asosan 'kartina’
ma'nosini, rasm- leksemasi asosan 'fotokartochka’ ma'nosini anglatish uchun
ishlatilmoqda.

Neologizm quyidagi yo‘llar bilan paydo bo‘ladi:

1) Leksema yasash orqali. Bunda ikki hodisani farglash kerak:

a) Yangidan yasash yo‘li bilan hosil qilinadi: almashlab (ekish), agida-
parastlik- umumtil neologizmlaridagi, sho ‘xshanlan- (G‘afur G‘ulom, "Baxt
tongotari"), kuzaytir- ('kuzga aylantir- — G‘afur G‘ulom, "Biz tinchlik is-
taymiz") individual nutq neologizmlaridagi kabi.

b) Mavjud leksemaga parallel ravishda yasash yo‘li bilan paydo bo‘ladi.
Bu yo‘l bilan asosan individual nutq neologizmi hosil bo‘ladi: sezim- (sezgi-
leksemasiga nisbatan; G‘afur G‘ulom, "Qalblarning mojarosi"), shakicha-
(shaklan- leksemasiga nisbatan), mazmuncha- (mazmunan- leksemasiga nisba-
tan: .. shakicha ko'p sodda, mazmuncha salmogdor qarorlar.. — G‘afur
G‘ulom, "Hech ganday bir qo‘rg‘on bormikan...") hollaridagi kabi.

2) Leksemaning leksik ma'no taraqqiyoti yo‘li bilan paydo bo‘ladi. Masa-
lan, bekat- leksemasining 'transport vositalarining to‘xtash joyi’ mamosi kabi.
Bu leksema asli 'uzoq qatnov yo‘lidagi to‘xtab, dam olib, tunab o‘tiladigan
joy’' ma'nosini anglatadi.

3) O‘zlashtirish orqali paydo bo‘ladi: detal- leksemasining 'tafsilot’,
'mayda-chuyda’ ma'nosi kabi: Qiladigan ishlaringizning ba'zi detallari haqida
mana bu kishi ma'lumot beradi. Detal- leksemasining 'qism’ mamosi hozir
neologizmlikdan chigqan.

Arxaizm

6- §. Eskilik bo‘yog‘i bor til birligi arxaizm deyiladi (yunoncha arshaios
— 'qadimgi’). Leksemalardagi turiga leksik arxizm deyiladi.

Leksik arxaizm o‘z mohiyatiga ko‘ra ikki guruhni tashkil qiladi:

a) Leksema yaxlitligicha arxaizm bo‘ladi. Buni arxaizm-leksema deb
nomlash mumkin: sas- (G‘afur Gulom, "Avval o‘qi"), yit- (G‘afur G‘ulom,
"Biz tinchlik istaymiz"), zamla- (G‘afur G‘ulom, "Ozarbayjonlik paxtakor
qardoshlarga”) kabi.

b) Leksema emas, balki uning sememalaridan biri arxaizm bo‘ladi. Buni
arxaizm-semema deb nomlash mumkin: #ik- (‘ek-" ma'nosida — G‘afur
G‘ulom, "Terimchi qizlarga") kabi.

Leksik arxaizmning har ikki turi leksik ma'noga asoslanadi. Shunga ko‘ra
arxaizmning bu turlarini "leksik arxaizm", "semantik arxaizm" deb nomlash
to‘g‘ri bo‘lmaydi. Arxaizm-leksema monosemem leksemaning eskirishi natija-
sida, arxaizm-semema esa polisemem leksemaga xos sememalardan birining
eskirishi natijasida yuzaga keladi.

Har ikki turdagi arxaizmning voge bo‘lishi tilning o°z taraqqiyot yo‘li bi-
lan bog‘liq (arxaizmga aylanuvchi leksik mamoni o‘z leksema yoki o‘zlashgan
leksema anglatishidan qat'i nazar).

Arxaizm-sememaga nisbatan arxaizm-leksema ko‘p bo‘ladi.

7- §. Leksemaning (sememaning) eski bo‘lishi boshga-yu, eskilik
bo‘yog‘iga ega bo‘lishi boshga. Arxaizm hozirgi tilning lug‘atiga xos bo‘lib,
boshqga lug‘aviy birliklardan eskilik bo‘yog‘i borligi bilan farqlanib turadi.

Hozir ishlatishdan umuman chiqib ketgan, til taraqqiyotining o‘tmish
bosqichiga mansub bo‘lgan leksik birliklarni bugungi kun nuqtayi nazaridan
arxaizm deb baholash mumkin emas. Bular o‘tmishning leksik birliklari
bo‘lib, arxaizm yoki arxaizm emasligi til taraqqiyotining o‘sha bosqichiga
ko‘ra belgilanadi. Masalan, ulus- ('xalq’), ogcha- ('pul’), qusur- ('kamchilik’,
'nugson’) kabi leksemalar, nugta- leksemasining 'o‘rin’, 'tomon’ ma'nosi, et-
leksemasining ‘go‘sht’ ma'nmosi (Bu ma'no ba'zi dialektlarda, shuningdek ma-
qol va matallar tarkibida saqlangan) — o‘tmish lug‘atiga mansub birliklar.
Bunday leksik birliklar o‘tmishda yaratilgan yoki o‘tmish tasvirlangan asar-
larda ishlatiladi. Bular o‘sha davr koloritini hosil gilish uchun hozir yaratilgan
asarlarga ham kiritiladi.

Hozirgi o‘zbek tilida yozilgan hamda davrimizni tasvirlaydigan asarlarda
o‘tmish lug‘aviy birliklarini ishlatmagan ma'qul. Bunday lug‘aviy birliklarning
hatto poetik nutqda ishlatilishini ham oqlab bo‘lmaydi.

Eski leksemani boshga tilga mansub leksemani ishlatishdan farqglash ke-
rak. Ba'zan na hozirgi o‘zbek tilida va na o‘tmish o‘zbek tilida yo‘q leksema-
ni ishlatish ham uchraydi. Bunday leksema o‘zbeklar uchun mutlago notanish

bo‘ladi, chunki bular o‘zbek tili lug‘atidan emas, balki boshqga til lug‘atidan
olib ishlatiladi. Masalan, zufof- leksemasi (asli arabcha zifofun — 'nikoh to‘yi-
' ma'nosidagi leksema — G‘afur Gulom, "Qor"; bu she'rning keyingi na-
shrida zufof ogshom o‘rniga to‘y ogshomi deb berilgan) arab tili lug‘atidan
olib, tulup- so‘zi ('po‘stin’: Oyogda valenka, egnida tulup.. — G‘afur G‘ulom,
"Qish") rus tili lug‘atidan olib ishlatilgan.

8- §. Arxaizmning paydo bo‘lish sababini izohlash ko‘pincha qiyin
bo‘ladi. Arxaizm asli leksik birlikning biror jihati eskirib, 0°z o‘rnini boshqa
leksik birlikka bo‘shata borishi natijasida paydo bo‘ladi. Bu jarayon turli-
tuman sabablar bilan voge bo‘ladi. Arxaizm umuman sinonimiyaga asoslana-
di, shunga ko‘ra arxaizmning paydo bo‘lishini izohlashda sinonimik munosa-
batdagi leksik birliklarning holatiga, taraqqiyotiga suyanish lozim. Bunda aso-
san quyidagi sabablar ko‘rsatiladi:

1) Sinonimlar nutqda bir xil ishlatilmasligi tufayli ulardan ba'zilari ar-
xaizmga aylanadi: avvallari ko‘p yoki boshqgalari bilan teng ishlatilgan leksik
birlik o‘z sinonim(lar)iga qaraganda nutqda oz ishlatilib, arxaik tus oladi. Ma-
salan, yordam-, ko ‘mak- sinonimlaridan ko ‘mak- leksemasi arxaizmga aylan-
gan.

2) Polisemem leksemaning o‘z sinonimi bor sememasi, bir tomondan,
shunday sinonimning mavjudligi ta'sirida, ikkinchi tomondan, shu polisemem
leksemaning boshqa sememasi ta'sirida o‘z o‘rnini bo‘shata boradi. Natijada
bunday sememaning ham, sinonimning ham tildagi mavqei o‘zgaradi. Masa-
lan, bog- leksemasida 'tarbiyala-’, 'parvarish qil-" sememasi ustun bo‘la bori-
shi bilan bu leksemaning 'ko‘z tashla-" sememasi arxaizmga aylanmoqda
('ko‘z tashla-" ma'nosi hozir asosan gara- leksemasi bilan anglatiladi).

Yugqoridagi holatlar arxaizmning paydo bo‘lishini chuqur izohlab ber-
maydi. Arxaizmning paydo bo‘lishidagi asl sabablarni aniqglash murakkab
lingvistik tekshirishlar o‘tkazishni talab qiladi. Chunki arxaizmning yuzaga
kelishi tilda sodir bo‘lib turadigan hodisa bilan — leksemalarga xos semantik
taraqqiyot, siljish, o‘zgarishlar bilan bog‘liq. Bunday jarayonni, bir tomondan,
til taraqqiyotining faqat hozirgi bosqichi bilan chegaralangan holda o‘rganib
bo‘lmaydi; ikkinchidan, arxaizmga olib keladigan har bir jarayon har gal in-
dividual yondashishni talab qiladi.

9- §. Arxaizm tilda avvalo uslubiy vosita sifatida yashaydi va shunga
ko‘ra arxaizmdan quyidagi maqsadlarda foydalaniladi:

1) nutqqa ko‘tarinki, nazokatli ruh berish uchun. Bunday vazifa bilan ar-
xaizm asosan she'rlarda ishlatiladi. Shunday xususiyat ayniqsa G‘afur G‘ulom
she'riyatiga xos:

Siz ko ‘kning g o p q a s i n qogqan soatda

Quyosh ko z ugalab uyg ‘anar edi.

96



("Ko'’k bo‘sag-asida");

Har bitta shaftolu misoli kulgu,

Shafaqday nim pushti, s a r i n, beg ‘ubor.

("Sog‘inish");

2) nutqqa hazil-mutoyiba, kinoya, masxara ruhini berish uchun. Ar-
xaizmdan bunday foydalanish avvalgisiga nisbatan oz uchraydi. Masalan,
quyidagi matnda arxaizm achchiq kinoya ifodalash maqgsadi bilan ishlatilgan:
Bular ketgandan keyin Said Jalolxon g‘ayratiga chidolmay sh a m sh i r
sug ‘urdi va havoda o ‘ynatib, askarga far mon berdi (Abdulla Qah-
hor, "Bashorat").

Arxaizmning kinoya, masxaralash ruhini hosil etish uchun ishlatilgani
matndan ochiq sezilmasa, uni ohang yordamida, yozuvda esa qo‘shtirnoqlar
vositasida maxsus ifodalash zaruriyati tug‘iladi. Masalan, quyidagi matnda
bunday leksema qo‘shtirnoqlarga olingan: Yag 7in tashlab, jilmayib o ‘tar
ekan, Biz aminning "ehson"iga minnatdor (G‘afur G‘ulom, "Ikki vasiqa").

Istorizm

10- §. O‘tmish vogeligini nomlash zaruriyati bilan hozirgi tilda ishlatil-
gan eski leksik birlik istorizm deyiladi (yunoncha historia — 'tekshirish’,
'tadqiqot’). Masalan, bo ‘nak-, gqarol-, qulog- leksemalarining G*‘afur
G‘ulomning "Ko‘kan" asarida ishlatilgani kabi.

Istorizm leksemalarda (qisman frazemalarda) uchraydi. Leksik istorizm
ko‘pincha istorizm-leksema bo‘ladi, istorizm-semema juda oz. Masalan, gozi-,
to ra- (Abdulla Qahhor, "Anor"), amin-, pristav- (Abdulla Qahhor, "O‘g‘ri")
kabilar — istorizm-leksema; kartochka- ('non olish taloni’ — G‘afur G‘ulom,
"Yangi yil she'ri"), saroy- ('xon qasri’ — G‘afur G‘ulom, "Alisher") kabilar
— istorizm-semema.

Istorizmdan anaxronizmni farqlash kerak. Anaxronizm (yunoncha ana —
‘orqaga’, chronos — 'vaqt') — bir davrga xos voqelikni nomlaydigan leksik
birlik bilan boshqa davr vogeligini nomlab yuborish hodisasi. Bunday xato
ko‘pincha o‘tmish haqida yozilgan asarda uchraydi. Masalan, XV asr tasvirla-
nayotgan asardagi personaj nutqida o zbek- leksemasining ishlatilishi — ana-
xronizmga teng: Shu davrda o ‘zbek va fors tillaridagi ash'orlari.. — Oybek,
"Navoiy" (Shu personaj nutqining davomida Oybek "Fors ash'orida "Foniy",
turkiy ash'orda "Navoiy" taxallus qo‘llagan..” deb to‘g‘ri ishlatadi).

Arxaizm va istorizm
11- §. Arxaizm va istorizm — o‘zaro keskin farq qiladigan hodisalar.
Shunga ko‘ra bularni birgalikda emas, balki alohida-alohida baholash lozim.
Bular orasidagi asosiy farqlar quyidagicha:

1. Arxaizm — mavjud vogelikning nomi. Istorizm — o‘tmish vogeligi-
ning nomi.

2. Arxaizm — mavjud voqgelikning boshqga bir, o‘zgacha nomi. Istorizm
esa o‘tmish vogeligining nomi bo‘lib, hozirgi tilda uning o‘rnini bosa oladi-
gan boshqga leksik birlik yo‘q.

3. Arxaizm tilning tasvirlanayotgan davri lug‘atiga xos bo‘ladi. Istorizm
esa tilning tasvirlanayotgan davri lug‘atiga xos bo‘lmaydi, balki o‘tmish davr
lug‘atiga xos birlikdan vaqtincha foydalanish voge bo‘ladi.

4. Arxaizm o‘zi nomlayotgan vogqelikni anglatuvchi leksik birlik bilan
yonma-yon yashaydi. Istorizm esa odatda o‘zi anglatadigan vogelikning yago-
na nomi bo‘ladi.

5. Arxaizm leksik birliklarning o‘zaro sinonimik munosabati bilan
bog‘liq holda baholanadi. Istorizmda esa bu yo‘q.

6. Arxaizm bugungi kunda odatdagi deb qaraluvchi leksik birlikning us-
lubiy sinonimi bo‘ladi. Istorizmda bunday holat yo‘q.

7. Arxaizm sinonimiya bilan bog‘liq bo‘lgani sababli bir sinonimik uyaga
mansub birliklarning qiyosiga asoslanadi, nutqda shu sinonimlardan eng o‘rin-
lisi tanlab ishlatiladi. Istorizm esa yakka bo‘lib, keragida shu leksik birlikning
o‘ziga murojaat gilinaveradi.

8. Arxaizm, nominativ vazifadan, davrni gavdalantirish vazifasidan tash-
qari, uslubiy vosita bo‘lib ham xizmat qiladi. Bunday vazifa — arxaizmning
lug‘at boyligida saqglanib turishiga asosiy sabablardan biri. Istorizm odatda us-
lubiy vosita bo‘lib kelmaydi.

9. Arxaizmning paydo bo‘lishi leksik birliklarning yangicha uslubiy mu-
nosabatga kirishuvi bilan bog‘liq; bunday munosabat natijasida lug‘at hech
narsa yo‘qotmaydi: ayni bir vogelikni nomlovchi birliklardan ba'zisida eskilik
bo‘yog‘i hosil bo‘ladi xolos. Istorizm esa lug‘atdan ma'lum bir leksik birlik-
ning tushib qolishiga teng: vogelikning yo‘qolishi shu vogelikning nomi
bo‘lgan leksik birlikni keraksiz qilib qo‘yadi.

10. Arxaizm har bir til uchun xususiy bo‘ladi. Istorizmda esa tillararo
ma'lum umumiylik borligi ko‘zga tashlanadi.

11. Arxaizm — asosan tilning o‘z taraqqiyot qonunlari bilan izohlanuv-
chi hodisa; bunday izoh lingvistik omilga asoslanishi kerak. Istorizm esa bi-
rinchi galda jamiyatning ijtimoiy, siyosiy, madaniy taraqqiyoti tarixiga (eks-
tralingvistik omilga) ko‘ra izohlanadi; shu sababli istorizmning paydo
bo‘lishini izohlash nisbatan oson.

12. Arxaizmning va istorizmning lug‘at boyligiga odatdagi leksik birlik
sifatida gaytishi juda oz uchraydi. Shunda ham arxaizmning qaytishi bilan is-
torizimning qaytishi mohiyat jihatidan keskin farq qiladi: arxaizm eskilik
bo‘yog‘ini yo‘qotadi-yu, odatdagi leksik birlikka aylanib ketadi, leksik ma'o-

da katta o‘zgarish sodir bo‘lmaydi; istorizmning qaytishida esa uning leksik
ma'nosi tubdan o‘zgaradi, ma'no jihatidan yangilanadi, go‘yo yangi leksik bir-
likka aylanadi.

Xullas, davrni gavdalantirish vazifasini nazardan soqit qilsak, arxaizm bi-
lan istorizm orasida umumiylik qolmaydi. Demak, neologizm bilan bir qator-
ga arxaizm-gina qo‘yilishi kerak, istorizm esa alohida hodisa sifatida ayrim
baholanishi lozim.

LEKSEMALARNING (LEKSOSEMEMALARNING) TILNING
VAZIFAVIY KO‘RINISHLARIGA XOSLANGANLIGI

1- §. Tilning avvalo ikki asosiy funksional (vazifaviy) ko‘rinishi ta'kidla-
nadi:

1) adabiy til — ma'lum me'yorlarga kiritilgan, qoidalarga bo‘ysundirilgan
ko‘rinishi;

2) so‘zlashuv tili — tabiily, ishlov berilmagan, ma'lum me'yorlarga
bo‘ysundirilmagan ko‘rinishi.

Me'yorlar asli adabiy til uchun ishlab chiqilsa-da, ular ayni vaqtda
so‘zlashuv tiliga ham bilvosita xizmat qiladi. Leksemalarning biror til ko‘rini-
shiga xoslanganligi shu me'yorlarga suyanib hal etiladi.Leksik birliklarning
tilning qaysi vazifaviy ko‘rinishiga xoslanganligi leksik me'yor asosida belgi-
lanadi (Leksik me'yor adabiyotlarda /eksik norma deb yuritiladi).

Tilning vazifaviy ko‘rinishlari jihatidan yondashib leksemalarni avvalo
ikki katta qatlamga ajratish kerak: a) umumtil gatlami, b) tilning vazifaviy
ko‘rinishlariga xoslangan gatlam. Leksemalarni bunday qatlamlarga ajratish
darslikning oldingi bo‘limlarida berilgan tasnif va tavsiflarga asoslanadi,
suyanadi. Leksemalarga zamoniyligi jihatidan, ishlatilish doirasi jihatidan be-
rilgan tavsiflar, sinonimik uya va undagi dominanta haqidagi, termin va ter-
minologik ma'noni belgilash haqidagi, baho semasi haqidagi fikrlar leksema-
larni tilning vazifaviy ko‘rinishlari jihatidan baholash uchun ma'lum darajada
zamin hozirlaydi.

Umumtil gatlamiga xos leksik birliklar tilning barcha vazifaviy ko‘rinish-
larida ishlatilaveradi, bularda tilning biror vazifaviy ko‘rinishiga birkitilish
bo‘lmaydi. Lug‘at boyligining asosiy qismini xuddi shunday birliklar tashkil
qiladi.

Leksemalarni zamoniyligi jihatidan zamonaviy va zamondosh deb ajra-
tishdagi birinchi qism, ishlatilish doirasi jihatidan chegaralanmagan va chega-
ralangan deb ajratishdagi birinchi qism asosan umumtil leksemalarini gamrab
oladi. Sinonimik uyada umumtil birligi — dominanta; dominantaning sino-
nimlari odatda tilning vazifaviy ko‘rinishlari bo‘yicha xoslangan bo‘ladi.

99



Lug‘at boyligidan umumtil birliklarini emas, balki tilning vazifaviy
ko‘rinishlari bo‘yicha xoslangan birliklarini chegaralab olish, farqlab olish
odat tusiga kirgan. Ko‘pincha umumtil leksemalarining xususiyatlari emas,
balki tilning vazifaviy ko‘rinishlariga xoslangan qatlam birliklarining xusu-
styatlari tasvirlanadi (Xuddi shunday holat avvalgi bahslarda ham o‘z aksini
topgan).

2- §. Tilning vazifaviy ko‘rinishlari jihatidan leksemalar ikkiga guruhla-
nadi: 1) adabiy tilga xoslangan leksemalar, 2) so‘zlashuv tiliga xoslangan lek-
semalar.

So‘zlashuv tiliga xoslangan leksemalar lug‘at boyligining oz qismini
tashkil qiladi. Bu gatlamga avvalo oddiy leksik birliklar deb yuritiladigan lek-
semalar kiritiladi. Bunday leksik birliklar adabiy tilga xos deb ham qaralmay-
di, biror dialektniki ham bo‘lmaydi. Shunday leksik birliklarga tuzuk-, binoyi-
dek-, nozanday-, jinday-, zig‘ircha-, naynov- kabi leksemalarni misol qilib
ko‘rsatish mumdkin.

Jargonizm, argotizm so‘zlashuv tiliga xos bo‘ladi. Bulardan tashqari,
so‘zlashuv tiliga dialektizmlar xos bo‘ladi. Dialektizmlar asosan tilning xuddi
shu ko‘rinishida saqlanib, ishlatilib keladi.

Adabiy tilga xoslangan deb ishlatilishi adabiy tilning o‘zi bilan-gina
cheklangan leksemalarga aytiladi; bunday leksemalar so‘zlashuv tiliga xoslan-
gan bo‘lmaydi. Agar leksik birlik adabiy tilda ham, so‘zlashuv tilida ham ish-
latilaversa, bunda u umumtil qatlamiga mansub deb qaraladi (Bunday leksik
birlik adabiy tilga xos ekanligidan qat'i nazar).

Demak, adabiy tilga xoslik boshqa-yu, adabiy tilning o°ziga-gina xoslan-
ganlik boshqa. Leksik birlikni adabiy tilga xos deb belgilashda uni so‘zlashuv
tiliga zid qo‘yish yo‘q, faqat so‘zlashuv tilidan olish-gina bor (Bunda leksik
birlik so‘zlashuv tiliga ham xosligini yo‘qotmaydi). Adabiy tilga xoslangan
deyishda esa so‘zlashuv tiliga zid qo‘yish bor. Bunday leksik birlik ayni
vaqtda ham adabiy tilga, ham so‘zlashuv tiliga xoslangan bo‘la olmaydi (aks
holda umumtil gatlamiga xos bo‘lib qoladi).

Adabiy tilning shakllanishi, yuzaga kelishi aslida yozuv bilan, matbaa bi-
lan bog‘liq. Shunga ko‘ra adabiy til ba'zan yozma til deb ham yuritiladi.

3- §. Ko‘zlangan maqgsad va qo‘yilgan vazifa jihatidan adabiy tilning
quyidagi ikki turi farq qiladi: a) rasmiy til, b) badiiy til. Adabiy tilning bu ik-
ki turi har xil vazifani bajaradi, har xil maqsadlarga xizmat qiladi. Har ikkisi-
da ham fikr anglatiladi. Rasmiy tilda fikr isbotlash yo‘li bilan anglatilsa, ba-
diiy tilda tasvirlash yo‘li bilan anglatiladi; rasmiy til bunga fikrlar zanjiri vo-
sitasida erishsa, badiiy til obrazlar zanjiri vositasida erishadi. Badiiy tilda es-
tetik magsad ham ko‘zlanadi, rasmiy tilga esa bunday maqsad xos emas.

Yugqoridagi farqlanishlar asosida rasmiy tilda va badiiy tilda leksik birlik-
larning ishlatilishi ham, leksik birliklardan ganday magsadlar bilan foydala-
nish ham farq qiladi. Masalan, rasmiy til uchun leksemalarning to‘g‘ri ma'no-
da ishlatilishi asosiy holat hisoblanadi. Terminlar asli xuddi shu rasmiy tilga
xoslangan bo‘ladi.

Badiiy tilda esa, aksincha, leksemalarning ko‘chma ma'noda gatnashuvi
o‘rinli, hatto zaruriy deb qaraladi. Terminlar esa badiiy til uchun yot bo‘ladi
va b.

Tilning vazifaviy ko‘rinishlari jihatidan badiiy asar tili alohida baholani-
shi kerak. Vogelikning in'ikosi bo‘lgan badiiy asarda kishi faoliyatining bar-
cha tomonlari tasvirlanadi. Shunga ko‘ra badiiy asardan tilning barcha vazifa-
viy ko‘rinishlariga mansub leksik birliklar o‘rin olishi mumkin. Muallif nutqi
adabiy tilni aks ettirsa, personaj nutqida so‘zlashuv tiliga xos birliklar ham
ishlatilishi mumkin.

Badiiy asarda badiiy tilga xos birliklar ustun vaziyat egallaydi, tilning
boshga vazifaviy ko‘rinishlariga mansub birliklar tobe holatda qatnashadi.
Tilning har xil vazifaviy ko‘rinishlariga xos birliklarning qatnashuvi badiiy
tilga xos yaxlitlikni buzmasligi, badiiy til to‘qimasida o‘ziga yarasha o‘rin
olishi va vazifa bajarishi kerak.

O‘zbek adabiyoti tarixida hokim vaziyatni she'riyat egallagani sababli
leksik birliklar doirasida poetik leksemalar guruhi paydo bo‘lgan. Bular orasi-
da arxaizmlar ham, odatdagi lug‘aviy birliklar ham bor. Masalan, ildam-
(G‘afur G‘ulom, "Bizning poytaxtimiz"), ko ‘ks- (G‘afur G‘ulom, "Oltin me-
dal"), tasanno- (G‘afur G‘ulom, "Qasam") kabi leksemalar odatdagi leksik
birliklar; osuda-, bo‘sag‘a- (G‘afur G‘ulom, "Biz yengamiz") kabi leksemalar
— arxaizmlar.

Bunday leksik birliklar ba'zan kitobiy leksemalar deb belgilab yuboriladi.
Aslida kitobiy leksemalar deb rasmiy tilga xoslangan leksik birliklarni nom-
lash ma'qul. Bular orasida odatdagi leksik birliklar ham, arxaizmlar ham bor.
Masalan, iborat-, gayd et-, muzokara-, zimma-, amalga oshir-, ishtirok et-
kabilar odatdagi kitobiy leksemalar bo‘lib, nazaran- ('nisbatan’), nufuz-
(‘ta'sir’) kabilar — arxaizm kitobiy leksemalar.

4- §. Yugqorida tilning vazifaviy ko‘rinishlari jihatidan tavsif leksemaga
bir butun holda yondashib berildi. Aslida bunday yo°‘l tutish o‘zini monose-
mem leksemaga nisbatan-gina oqlaydi. Polisemem leksemada esa tilning vazi-
faviy ko‘rinishlariga xoslanganlik har bir sememaga qarata alohida-alohida
baholanishi kerak. Bir leksemaning sememalari til vazifaviy ko‘rinishlarining
boshqga-boshqga turiga birkitilgan, xoslangan bo‘lishi mumkin. Bunday birkiti-
lishda sememaga xos baho semasi ham muhim rol o‘ynaydi.

Demak, tilning vazifaviy ko‘rinishlari jihatidan birkitilish aslida leksema-
ga emas, balki sememaga xos xususiyat; monosemem leksemada ham xuddi
shunday: semema bitta bo‘lgani sababli go‘yo leksemaning o‘zi xoslangandek
bo‘lib ko‘rinadi.

Masalan, yo ‘tal- leksemasi to‘g‘ri ma'nosida (Bola yo‘taldi kabi) —
umumtilga xos birlik bo‘lsa, ko‘chma ma'nosida (‘gap bilan madad ber-’, 'his-
sa qo‘sh-') — so‘zlashuv tiliga xoslangan birlik; yo ‘g ‘onlash- leksemasi 'se-
mir-’, 'to‘lish-" ma'nosida — umumtilga xos birlik bo‘lsa, "'yugori mansabga
o‘tir-" manosida — so‘zlashuv tiliga xoslangan birlik; nusxa- leksemasi 'na-
muna’, 'kopiya’ ma'nolarida — umumtilga xos birlik bo‘lsa, 'turq’ ma'nosida
— so‘zlashuv tiliga xoslangan birlik; yigit- leksemasi 'yosh erkak’ ma'nosida
— umumtilga xoslangan birlik bo‘lsa, 'jazman’ (kavaler) ma'nosida — so‘z-
lashuv tiliga xoslangan birlik; noz- leksemasi 'ishva’, ‘jilva’ ma'nosida — poe-
tik tilga xoslangan birlik bo‘lsa, 'karashma’ ma'nosida so‘zlashuv tiliga xos-
langan birlik.

5- §. Leksemalarning tilning vazifaviy ko‘rinishlari bo‘yicha xoslanishini
ayni bir leksik birlikning har xil talaffuz qilinishi va shunga ko‘ra tilning har
xil vazifaviy ko‘rinishlariga xoslanishidan farqlash kerak. Keyingi hodisa bir
necha leksik birlik orasidagi munosabatni emas, balki bir leksek birlikning ta-
laffuz jihatidan ko‘rinishlari orasidagi munosabatni aks ettiradi. Masalan,
adabiy tilga xos norasida-, nasiba-, nobud-, igna-, la'nat- leksemalarining no-
rasta-, nasva-, novut-, nina-, na'lat- kabi talaffuz ko‘rinishlari so‘zlashuv tili-
ga xoslangan.

6- §. Leksik birliklarga tilning vazifaviy ko‘rinishlari jihatidan beriladi-
gan tavsif (nutqiy tavsif) va uslubiy (stilistik) tavsif o‘zaro zich bog‘langan,
lekin farqli.

Uslubiy tavsif odatda baho semasiga asoslanadi. Arxaizmlik ham — us-
lubiy tavsif.

Baho semasi betaraf leksik birliklar odatda umumtilga mansub bo‘ladi.
Baho semasi betaraf bo‘lmagan leksik birliklar esa odatda tilning vazifaviy
ko‘rinishlariga xoslangan bo‘ladi. Salbiy baho ifodalovchi leksik birlik
ko‘pincha so‘zlashuv tiliga xoslangan bo‘lsa, ijobiy baho ifodalovchi birlik
adabiy tilga xoslangan bo‘ladi.

Nutqiy tavsif doim baho semasiga bog‘liq deb o‘ylash to‘g‘ri emas. Ma-
salan, terminlarda baho semasi betaraf bo‘ladi. Shunga gqaramay termin
umumtil qatlamiga kiritilmaydi, balki adabiy tilning ilmiy turiga xoslangan
bo‘ladi.

Leksik birliklarni professionalizm, dialektizm deb guruhlashlar aslida nut-
qiy tavsif bo‘lib, bunday tavsiflashlarda ham baho semasi hisobga olinmaydi.

7- §. Leksemalarning tilning biror vazifaviy ko‘rinishiga xoslanganligi
boshga-yu, tilning barcha vazifaviy ko‘rinishlarida ishlatilaverishi boshqa.
Leksik birlikni tilning o‘zi mansub vazifaviy ko‘rinishidan boshqasiga
ko‘chirish, tilning boshga vazifaviy ko‘rinishida ishlatish odatda uslubiy magq-
sadni ko‘zlab amalga oshiriladi. Masalan, arxaizmni oddiy leksik birliklar
qurshovida ishlatish ko‘pincha kinoya, mazax ruhini hosil etish uchun xizmat
qilgani kabi ("Arxaizm" bahsiga garang).

Leksik birlikni tilning bir vazifaviy ko‘rinishidan ikkinchisiga ko‘chirib
ishlatish hamma vaqt ham o‘rinli bo‘lavermaydi. Bunda matn hal etuvchi
o‘rin tutadi. Agar ko‘chirilayotgan birlik umumtil qatlami birliklari qur-
shovida, betaraf baholi birliklar bilan tuzilgan matnda ishlatilsa, bunday
ko‘chirish yaxshi kutib olinadi. Aks holda ko‘chirish salbiy qabul qilinishi,
ko‘zga qadalib turishi mumkin.

Masalan, quyilagi baytda arxaizm (puchmog- — 'burchak’) umumtil gat-
lami birliklari qurshovida berilgan, lekin bu matnda salbiy baholi axlat- lek-
semasining qatnashuvi ko‘tarinki (ijobiy) baholi arxaizmning ishlatilishini rad
etadi; shunga qaramay arxaizm ishlatilgan ekan, buni nutqiy xato (uslubiy xa-
to) deb ta'kidlash kerak: Yurak puchmog ‘inda qolgan axlatni Qalam bilan to-
zalov — shoirning ishi (G‘afur G‘ulom, "She'r ham sobun").

Bu kabi nutqiy xato she'riyatda ko‘pincha oddiy lug‘aviy birliklarni ishla-
tish sababli ham voqge bo‘ladi. Bunday holat anchagina uchrab turgani sababli
prozaizm deb alohida nom olgan (lot. prosa — 'oddiy’).

Oddiy leksik birlikning ko‘tarinki ruhdagi matnda ishlatilishiga prozaizm
deyiladi. Prozaizm ko‘pincha she'riyatni xalqchil qilish, xalq tiliga yaqinlashti-
rish magsadi tufaydi yuz beradi. Shunga qaramay prozaizmni ba'zi hollarda
oqlab bo‘lmaydi. Bu masala chuqur o‘rganishni talab qiladi. Quyida bir necha
misolni tahlil qilish bilan cheklanamiz.

She'riyatda lug‘at boyligidagi barcha birliklardan foydalanaverish mum-
kin emas. Masalan, bog‘lovchilarni, aynigsa biriktiruvchi teng bog‘lovchilarni
ishlatishdan tiyilish kerak, chunki bular "siqiq maydon"da o‘rinni ortiqcha
egallaydi xolos. She'riyatda bunday bog‘lovchilarga emas, balki intonatsiyaga
zo‘r beriladi. Quyidagi matnda va bog‘lovchisi faqat satrlarni hijo jihatidan
tenglash uchun-gina ishlatilgan: Tezroq erta bo‘lsin, — deyman men Va sa-
nayman kunlar o ‘tishin (Gulchehra, "Gul ochajak inson orzusi"). Asli birin-
chi misra oxiridagi kishilik olmoshi (men) ham hech ganday yangi axborat
bermaydi, demak, ortigcha.

Tilning har xil vazifaviy ko‘rinishlariga xoslangan leksik birliklarni yon-
ma-yon joylashtirish, aynigsa qofiyalash ijobiy bo‘lavermaydi. Buni quyidagi
bayt misolida yaqqol ko‘rish mumkin: Nechun shuncha yoqimli hayot, Nechun
qalbim sevinchlarga boy? (Musharraf, "Baxtlisan deydi"). Birinchi misradagi

poetik birlik (nechun) bilan oddiy lug‘aviy birlikni (shuncha) yonma-yon kel-
tirish uslubni buzib turibdi.

Quyidagi individual qo‘llashda ham leksik birlikning nutqiy xoslanganligi
(shuningdek baho semasi) yetarli hisobga olinmagan: Biri do ' stlik hurmati
uchun Tutsa guldan bejirim buket, Birin yonib yonog‘i gulgun Yuzlaridan
o ‘par ketma-ket (R.Abdurashidov, "Ona guldastasi”). Bu matnda boshga tilga
mansub leksema (buket) oddiy lug‘aviy birlik bilan bog‘lab ishlatilgan: nutq
oqimini buket- leksemasi yuqoriga ko‘tarsa, bejirim- leksemasi pastga tortadi.

8- §. Til boyligidan foydalanishda, tilning ifoda vositalarini ishlatishda
tutiladigan yo‘lga uslub (stil) deyiladi (yunoncha stylos — gadimgi yunonlar-
da yozuv quroli xizmatini bajargan o‘tkir uchli qalamcha).

Har bir muallifda (hatto bir muallifning turli asarlarida) tilning vositalari-
dan foydalanishda o‘ziga xoslik bo‘ladi. Bunday o‘ziga xoslik individual nutq
xususiyati bo‘lgani sababli uni xususiy uslub deb yuritiladi. Masalan, tildan
foydalanishidagi umumiy va xususiy tomonlarini hisobga olgan holda shoir
G‘afur G‘ulom uslubi Uyg‘un uslubidan farq qiladi.

Bu shoirlarga xos xususiy uslub leksik birliklarni tanlashda va ishlatishda
ham, leksemashakllarni o‘zaro bog‘lashda va joylashtirishda ham, jumla tu-
zishda va gapshaklning tuzilish jihatidan turlariga murojaat qilishda ham, hat-
to fonetik imkoniyatlardan foydalanishda ham ko‘rinadi.

Gafur G‘ulom uslubiga xos xususiyatlardan eng ko‘zga tashlanib turadi-
gani lug‘aviy birliklardan foydalanishda o‘ziga erk berib yuborishida
ko‘rinadi. G‘afur G‘ulom o‘zga til lug‘aviy birliklariga, shuningdek eski
lug‘aviy birliklarga, arxaizmlarga ko‘p murojaat qiladi.

Uslub janr xususiyatlari bilan belgilanadi deb o‘ylash xato. Masalan,
G‘afur G‘ulom uslubi poeziyada qanchalik ajralib tursa, prozada ham shun-
chalik ayrimliklarga ega. Prozaik sifatida G‘afur G‘ulom bilan Abdulla Qah-
horni o‘zaro uslub jihatidan tenglashtirib bo‘lmasligi shubhasiz.

Uslub yozuvchini qizigtirgan mavzular doirasi bilan ham belgilanmaydi.
Ayni bir vogelikning o‘zi ikki yozuvchi tomonidan turlicha tasvirlanishi, bun-
da til vositalaridan turlicha foydalanish yuz berishi mumkin.

Xullas, uslubni belgilashda har bir mualliftning asarlarini (hatto har asari-
ni) boshga muallitning asarlariga qiyoslab o‘rganish til hodisalarining avvalo
tilning vazifaviy ko‘rinishlariga xoslanishini hisobga olib amalga oshirilishi
kerak. Shunda-gina aniq bir fikr aytish mumkin bo‘ladi. Bunda o‘zaro farqli
holatlar-gina emas, balki umumiyliklar ham chuqur tahlil etilishi lozim.

LUG‘AT BOYLIGIDAGI O‘Z QATLAM VA
O‘ZLASHGAN QATLAM

1- §. Har bir til asosan o‘z lug‘at boyligi va grammatik qurilishi asosida
0°‘z taraqqiyot qonunlari bo‘yicha o‘sib, takomillashib boradi. Bundan tashqa-
r1, xalqlar orasidagi iqtisodiy, madaniy, siyosiy aloqalar natijasida bir til quri-
lishiga xos birliklar (asosan lug‘aviy birliklar, qismangina fonetik va gramma-
tik birliklar) ikkinchi tilga o‘tadi, shu tilga singib, uning boyligiga aylanadi.
Shu nuqtayi nazardan yondashib hozirgi adabiy o‘zbek tili lug‘at boyligida
ikki qatlam ajratiladi: 1) o‘z qatlam, 2) o‘zlashgan qatlam.

O‘z gatlam deganda aslan shu tilniki bo‘lgan leksemalar va shular asosi-
dagi yasalishlar, shuningdek o‘z affiks bilan boshqa til leksemalaridan yasa-
lishlar tushuniladi.

O‘zbek tili lug‘at boyligidagi eng qadimgi qism umumturkiy leksemalar-
dan iborat. Bunday leksemalar ko‘pchilik turkiy tillarda hozir ham ishlatiladi.
Umumturkiy leksemalarning asosini bosh-, ko ‘z-, qosh-, qo ‘l-, yuz-, uch-, yot-
, bo‘l- kabi bir bo‘g‘inli tub leksemalar tashkil qiladi. Bulardan tashqari,
o‘zbek tili lug‘at boyligidagi umumturkiy qatlamda ona-, bola-, bobo-, gora-,
tekin- kabi ikki bo‘g‘inli tub leksemalar ham anchagina.

Hozirgi o‘zbek tili lug‘at boyligida, ko‘pchilik turkiy tillar uchun umu-
miy bo‘lgan qismdan tashqari, o‘zbek tilining o‘z mustaqil taraqqiyoti natija-
sida paydo bo‘lgan gism ham mavjud. Buni, bir tomondan, o‘zbek tilining
o‘zi doirasidagi yangi-yangi yasalishlarda ko‘rsak, ikkinchi tomondan, lekse-
malarning leksik ma'no taraqqiyoti natijalarida ko‘ramiz. Masalan, bosh-
lang ‘ich-, belgili-, yutuqli-, yonilg i-, yoqilgi-, yollanma-, yozuvchi- Kkabi
leksemalar — o‘zbek tilining o‘z imkoniyatlari bilan yasalgan leksemalar.

Bulardan tashqari, boshqa tildan olingan leksemaga o‘zbekcha affiksni
qo‘shib leksema yasash ham avj olgan. Masalan, jangchi-, xizmatchi-, trak-
torchi-, ekskavatorchi-, paroxodchilik- kabilarda leksema yasash asosi —
boshqa til leksemasi, yasovchilar esa — o‘zbek tiliniki.

Buning aksi, ya'ni o‘zbekcha leksemaga boshqa tilga xos morfemani
qo‘shib leksema hosil qilish ham uchraydi. Masalan, bebosh- (bevosh-), be-
ish-, bilimdon-, tug ‘rugxona- kabilar shu yo‘l bilan yasalgan.

O‘zlashgan gatlamga xos leksemalarni o‘z qatlam leksemalaridan ajratib
olish hamma vaqt yengil bo‘lavermaydi. Bularni o‘zaro farqlashda ko‘pincha
leksemalarning tovush tuzilishiga suyanib (ba'zan harfiy ifodasini ham hisob-
ga olgan holda) fikr yuritiladi.

Tovush tuzilishi jihatidan o‘z qatlamga xos leksemalarning asosiy belgi-
lari deb quyidagilarni ko‘rsatish mumkin:

1) O‘zbekcha tub leksemalar asosan bir bo‘g‘inli, qisman ikki bo‘g‘inli

bo‘ladi (uch bo‘g‘inli, hatto ikki bo‘g‘inli leksemalar tarixan hosila leksema
bo‘lib chiqadi);

2) Bir bo‘g‘inlilarda CVC turi asosiy o‘rinni egallaydi, VC turi ikkinchi
o‘rinda, CV turi esa uchinchi o‘rinda turadi;

3) Ikki bo‘g‘inli leksemalar ko‘pincha ochiq bo‘g‘inlardan tuzilgan
bo‘ladi;

4) O‘zbekcha leksemalar r, [, v, h tovushlari bilan boshlanmaydji;

5) O‘zbekcha leksemalarda j sirg‘aluvchi tovushi, 2 bo‘g‘iz tovushi (ay-
rim undov va tasvir birliklaridan tashqari) qatnashmaydi;

6) Leksemalarning oxiri e, u tovushi bilan tugamaydi (ayrim undov va
tasvir birliklaridan tashqari);

7) Birinchi bo‘g‘indan keyingi bo‘g‘in ovoz tovush bilan boshlanmaydi;

8) Leksema boshlanishida, ko‘pincha leksema oxirida ham ikki va undan
ortiq konsonant qatorasiga kelmaydi (ost-, ust-, old-, ort- kabi bir necha lek-
sema bundan mustasno);

9) Urg‘u leksemashaklning odatda oxirgi bo‘g‘inida bo‘ladi.

Grafik jihatdan o‘zbekcha leksemalarda tutuq belgisi ishlatilmaydi.

Yugqorida sanalgan holatlarning aksi o°zlashgan leksemalarning asosiy
belgilari deb garalishi mumkin.

Leksemalarning mazmun jihati ham ularning o‘z qatlamga yoki
o‘zlashgan qatlamga mansubligidan dalolat berib turadi. Ma'no tarmogqlanishi
ko‘pincha o‘z qatlamga mansub leksemalarga xos bo‘ladi; o‘zlashgan lekse-
mada ko‘pma'nolilik voge bo‘lishi uchun bunday leksema tilda uzoq vaqt ya-
shashi, shu til lug‘atiga singib ketishi kerak.

Bundan tashqari, hozirgi o‘zbek tili lug‘at boyligidagi o‘z qatlamda aniq
ma'noli leksemalar, o‘zlashgan qatlamda esa mavhum ma'noli leksemalar ko‘p
va b.

2- §. O‘zbek tiliga leksema o‘zlashtirishning manbalari turli davrlarda
turlicha bo‘lgan. O‘zbek tiliga leksema o‘zlashtirishdagi gadimgi manbalar
deb fors va arab tillari ko‘rsatiladi; rus tilidan leksema o‘zlashtirish bularga
nisbatan ancha keyingi vaqtlarda sodir bo‘la boshlagan. Fors, arab tillaridan
leksema o°‘zlashtirish tarixan ko‘p bo‘lgan, hozir esa siyraklashgan. Hozirgi
o‘zbek tilida rus tilidan o‘zlashtirishlar o‘rnini bevosita g‘arb tillarining
o‘zidan o‘zlashtirish oldi: birja-, broker-, makler-, debitor-, kreditor- kabi.

O‘zlashgan leksemalar hozirgi adabiy o‘zbek tili lug‘atida salmoqli o‘rin
tutadi. Til taraqqiyotining borishi o‘zlashgan qatlamning aynigsa baynalmilal
(internatsional) leksemalar hisobiga yana-da boyib borishini ko‘rsatib turibdi.

Umuman, keyingi vaqtlarda lug‘atning boyish jarayonida o‘z yasashdan
ko‘ra o‘zlashtirish ustun bo‘lib bormoqda. Chunki o‘zlashtirish — o0‘z yasash-
ga nisbatan yengil yo‘l. Jamiyat taraqqiyotining hozirgidek tez sur'atlar bilan
borishi til amaliyotida ham har on hozirjavoblikni talab qilmoqda. Tillar ora-
sida o‘zlashtirishning faollasha borishiga asosiy sabab — shu.

Leksema o‘zlashtirish bir tildan ikkinchi bir tilga bevosita leksema olish
yo‘li bilan voge bo‘ladi. Bu yerda ikki hodisani farqlash kerak: a) bir tilga ik-
kinchi bir tilning o‘z leksemasi o‘zlashadi, b) o‘zlashtirilayotgan leksema o‘z
navbatida o‘sha tilning o‘zi uchun ham o‘zlashma bo‘ladi. Masalan, o‘zbek
tiliga rus tilining o‘z leksemalari juda oz o‘zlashgan; ko‘pchilik leksemalar
esa rus tiliga garb tillaridan o‘zlashgan leksemalarga to‘g‘ri keladi. Rus tili-
dan o‘zbek tiliga o‘zlashgan, aslida ruscha leksemalarga stol-, pol- kabilarni
misol qilib ko‘rsatish mumkin.

Rus tilidan o‘zbek tiliga o‘zlashgan, lekin aslida ruscha bo‘lmagan lek-
semalar asosan baynalmilal leksemalarga to‘g‘ri keladi. Bular orasida gips-,
diafragma-, dialekt-, kafedra-, komediya-, fizika-, grammatika-, planeta-,
teatr- kabi yunoncha leksemalar, senzura-, deputat-, rektor-, dekan-, konsti-
tutsiya-, ekskursiya- kabi lotincha leksemalar, polkovnik-, rota-, metrika- kabi
polyakcha leksemalar, vaxta-, soldat-, ofitser-, gastrol-, shtab-, shturman-, ka-
ter- kabi nemischa leksemalar, drap-, triko-, kashne-, kabinet-, kapitan-, artil-
leriya-, ataka-, general-, desant-, flot-, repertuar- kabi fransuzcha leksemalar,
vokzal-, rels-, tramvay-, budjet-, futbol-, basketbol-, voleybol-, boks-, kross-,
tort- kabi inglizcha leksemalar, balerina-, opera-, benzin-, bank-, karnaval-
kabi italyancha leksemalar mavjud.

Bunday leksemalar o‘zbek tiliga asosan rus tilidagi yozilishi va aytilishi
bilan olingan; o‘zbek tili nuqtayi nazaridan faqat ba'zi kichik o‘zgartirishlarga
yo‘l qo‘yilgan: otpusk- — otpuska-, relsi — rels kabi.

3- §. O‘zbek tili lug‘atidagi arabcha leksemalarning oz qismi-gina bevo-
sita arab tilining o‘zidan olingan. Bunday o‘zlashtirish asosan O‘rta Osiyoga
islom dinining kirib kelishi, maktab-madrasalarda arab tilining din tili sifatida
targ‘ib qilinishi bilan, eng muhimi — sharq olamida fan tili deb arab tilining
qabul qilinganligi kabi omillar bilan bog‘liq. Demak, arab tilidan bevosita
o‘zlashmalar asosan fanga va dinga doir leksemalarga to‘g‘ri keladi.

Ko‘pchilik arabcha leksemalarning o°zbek tiliga o‘zlashuvida fors tilining
o‘rni katta. Asli bunday leksemalar oldin fors tiliga o‘zlashgan, keyin-gina
o‘zbek tiliga o‘zlashtirilgan. Bunday yo‘l bilan o‘zlashgan leksemalar asosan
kundalik turmushda uchraydigan narsa va hodisalarning nomlariga to‘g‘ri ke-
ladi.

Arabcha so‘zlar o‘zbek tiliga ko‘pincha aynan olinmay, ma'lum darajada
o‘zlashtirib, o‘zbekchalashtirib, ko‘p hollarda o‘zbek tilining tovushlariga
moslashtirib olingan.

Ma'lumki, arab tilida uchta qisqa ovoz tovush (a, u, i) va shularning
cho‘ziq shakli mavjud. Bulardan o‘zbek tili ovoz tovushlariga qisqa shakllari
to‘g‘ri keladi, shunga ko‘ra o‘zbek tiliga olingan arabcha leksemalar tarkibi-
dagi qisqga tovushlar jiddiy o‘zgarishga duchor bo‘lmagan. Hozirgi adabiy o‘z-

bek tili ovoz tovushlari qatorida cho‘ziq tovushlar yo‘q, shunga ko‘ra arab ti-
lidan olingan leksemalar tarkibidagi cho‘ziq ovoz tovushlar odatda qisqa to-
vushlarga almashtiriladi. Arabcha leksemalarni o‘zlashtirishda ular tarkibidagi
cho‘ziq a: tovushi asosan o‘zbekcha & tovushiga almashtirilganini alohida
ta'kidlash lozim, chunki bu yerda tovushni fagat miqdoriy (cho‘ziqlik) jihati-
dan-gina emas, balki sifatiy (lablanish) jihatidan ham sezilarli o‘zbekchalash-
tirish voge bo‘ladi.

Arab tilining tovushlar qatoridagi bir gqancha tovushlar o‘zbek tilining to-
vushlar qatorida yo‘q, shu sababli bunday arabcha tovushlar o‘zbek tilidagi
eng yaqin muqobiliga almashtirilgan: ikkita t tovushi t tovushiga, uchta s to-
vushi s tovushiga, to‘rtta z tovushi z tovushiga almashtirilgan, fagat uchta x
tovushidan xe tovushi harf bilan ta'minlanib, hoyi hutti va hoyi havvaz to-
vushlari bir tovushga (h) birlashtirilgan va b.

Fors tilidan o‘zlashtirishlar ham tarixan salmoqli bo‘lgan. Fors tilidan
o‘zlashtirilgan leksemalarda jiddiy tovush o‘zgarishlari sodir bo‘lmagan,
chunki o‘zbek tili bilan fors tilining tovushlar gatori orasidagi farqlar u qadar
katta emas: andisha-, baland-, gap-, daromad- , jon-, zar-, mayda- , nam- ,
ozoda- va b.

Hozirgi adabiy o‘zbek tili lug‘atida boshqa sharq tillaridan o‘zlashtirilgan
leksemalar ko‘p emas. Masalan, xitoycha uay- leksemasi rus tili orqali chay-
(> choy-) shaklida, xitoycha lagman- leksemasi lag ‘mon- shaklida, mantu-
leksemasi manti- shaklida uyg‘ur tili orqali o‘zlashgan va b.

4- §. Leksemalar asosan ikki yo‘l bilan o‘zlashtiriladi: 1) jonli so‘zlashuv
orgali, 2) bosma manbalar orqali.

1) Jonli so‘zlashuv orqali o‘zlashtirish har xil til vakillarining o‘zaro be-
vosita muloqoti natijasida voge bo‘ladi, bir tilga xos leksema ikkinchisiga
so‘zlashuv tiliga xos shaklida o‘zlashadi, keyin bu leksema adabiy tilga ham
o‘tishi mumkin. Adabiy tilga o‘tishida ba'zan bu leksemaning so‘zlashuv tili-
ga xos shakli saqlanadi, ko‘pincha esa so‘zlashuv tiliga xos shaklidan voz ke-
chilib, adabiy tilga xos shaklida olinadi.

Masalan, arabcha tanur-, tojikcha kabutar- leksemalari o‘zbek tiliga jonli
so‘zlashuv orqali tandir-, kaptar- shaklida o‘zlashgan va adabiy tilda shu
shakli rasmiylashgan; podnos-, krovat- leksemalari rus tilidan jonli so‘zlashuv
orqali patnis-, karavot- shaklida o‘zlashtirilib, adabiy tilda ham shu shakli
rasmiylashgan.

Bunday holatlar o‘zlashtirilayotgan leksema talaffuz jihatidan noqulay
bo‘lganida yoki o‘zlashtirilayotgan tilga tovush jihatidan bo‘ysundirish lozim
bo‘lganida yuz beradi. Masalan, ruscha uar- leksemasini o‘zbekcha talaffuzga
moslash natijasida tamoman yangi fonetik birlik — chor- yuzaga kelgan va u
adabiy tilga ham shu shaklida olingan.

Jonli so‘zlashuv orqali o‘zlashmalarda tovush o‘zgarishi albatta voqe
bo‘ladi deb o‘ylash to‘g‘ri emas. O‘zlashayotgan leksema talaffuz jihatidan
qiyinchilik tug‘dirmasa, bunday leksemalar o‘z tovush shaklini saglagan holda
so‘zlashuv tiliga kirib kelaveradi. Tojik tilidan o‘zlashmalarning ko‘pchiligi
— xuddi shunday holatda olingan leksemalar.

2) Bosma manbalar orqali o‘zlashtirishda ikki hodisani farq qilish kerak:

a) Ikkinchi bir tilda yozilgan adabiyotni o‘zbek tiliga tarjima qilish yo‘li
bilan o‘zlashtiriladi. Bunda kundalik matbuotning hissasi katta bo‘ladi. Gazeta
sahifalari bunday o‘zlashtirmalarni o‘rganish uchun aynigsa boy material be-
radi.

b) O‘zbek badily adabiyotining o‘zi orqali o‘zlashtiriladi. Bular yozuv-
chining boshqa millat tili va adabiyotini chuqur o‘rganishi asosida voqe
bo‘ladi. Bunday hollarda yozuvchidan juda ehtiyotkorlik va did talab qilinadi.
Yozuvchilar o‘z ona tilini boyitishda faol gatnashadi. Ularning muqaddas bur-
chi — avvalo o‘z ona tili boyligidan to‘liq va mohirona foydalanish. Shuning
bilan birga, 0‘z ona tilini o‘zga tildan leksema o‘zlashtirish yo‘li bilan boyi-
tishning ham ahamiyati katta. Lekin bu ish yozuvchidan, o‘z ona tilidan tash-
qari, o‘zi murojaat qilayotgan tilni, ayniqsa uning lug‘at boyligini chuqur
o‘rgangan bo‘lishini talab qiladi. Aks holda leksema tanlashda xatoga yo‘l
qo‘yishi mumkin.

5- §. Leksema o‘zlashtirishning usullari ikki turli: o‘zicha olish va kalka-
lab olish.

1. O‘zicha olishda leksema aynan yoki juz'ly tovush o‘zgarishi bilan qa-
bul qgilinadi (Yuqorida keltirilgan misollarga qarang).

2. Kalkalab olishda o‘zlashtirilayotgan leksemaning leksik ma'nosi va
ma'noli qismlarga bo‘linishi saqlanadi, lekin o‘zlashtiruvchi tilning materiali
bilan to‘ldiriladi. Ikkinchi til leksemasidan gqismma-qism nusxa olish yo‘li bi-
lan yasalgan (tuzilgan) leksema kalka deyiladi (fr. calgue — 'nusxa
ko‘chirishda ishlatiladigan yupqga qog‘oz’, 'nusxa’). Masalan, chalasavod- lek-
semasi — ruscha polugramotniy leksemasidan nusxa olish yo‘li bilan hosil
qilingan kalka.

Haqiqiy kalka deb birinchi galda umumxalg- (obshenarodniy) kabi lek-
semalarni ko‘rsatish lozim. O‘zga til leksemasi tarkibidagi qismlarga o‘z tili-
dan qism keltirish va bu gismlarni mexanik ravishda birlashtirib leksema hosil
qilish xuddi shu tur misollarda o‘z aksini topgan. Ko‘pchilik kalkalarda ular
tarkibidagi gismlar mexanik ravishda emas, balki o‘zlashtiruvchi tilning qoi-
dalari asosida birlashtiriladi. Demak, bunday kalkalarda o‘zlashtiruvchi tilning
leksema yasash usuli qatnashadi. Bunday yasalishni o‘zicha yasash (ya'ni
boshqa tilning ta'siridan xoli holda yasash) deb bo‘lmaydi, lekin o‘z yasash
deb baholash haqiqatga to‘g‘ri keladi.

Kalkalash asosan ikki xil bo‘ladi:

1) To‘liqg kalkalash. Bunday yo‘l bilan hosil qilingan kalkaning barcha
qismlari o‘z tili materialidan tuziladi (yuqoridagi misollar).

2) Yarim kalkalash. Bunday kalka tarkibida o‘z material bilan bir qatorda
o‘zlashtirish manbai bo‘lgan tilning materiali ham qatnashadi. Masalan buldo-
zerchi-, ekskavatorchi- kabi kalkalarda leksemaning bir qismi-gina o‘z materi-
al bilan berilgan.

Kalka asli leksema o‘zlashtirishdagi grammatik usul hisoblanadi, chunki
kalkalash leksema tarkibidagi ma'noli qismlardan nusxa olishga asoslanadi.
Ba'zi hollarda esa ikkinchi bir tildagi leksemaning ta'sirida o‘sha leksema an-
glatadigan tushunchani o‘zlashtirish sababli gabul qiluvchi tildagi biror lek-
semaga ana shu leksik ma'no birkitiladi. Bunday leksik ma'no boshqa tildagi
leksema ta'sirida voqe bo‘lgani tufayli kalka deb yuritiladi. Bunday kalka
grammatik kalkadan farqlash uchun semantik kalka deb nomlanadi.

Semantik kalkada ham nusxa ko‘chirish saqlanadi: bir tildagi leksemaga
boshga tildagi muqobili qidirib topiladi va shu topilgan leksemaga o‘zlashtiri-
layotgan leksik ma'no yuklanadi. Masalan, ruscha krujok- leksemasining
ko‘chma ma'nolaridan birini ('kishilarning biror mashg‘ulotni birgalikda
o‘tkazish uchun tuzgan birlashmasi’) o‘zlashtirish talabi tug‘ilganda o°‘zbek
tilidan shu ruscha leksemaning to‘g‘ri mamosiga (‘doiracha’) mugqobil topilib
(fo ‘garak-), shu leksemaga o‘zlashtirilayotgan ko‘chma ma'noni anglatish
yuklangan; legkovaya mashina turg‘un birikmasini o‘zlashtirish talabi tug‘il-
ganda legkovaya leksemasining o‘zbekcha muqobili yengi/- leksemasiga shun-
day ma'noni anglatish vazifasi birkitilgan (engil mashina-). Yo ‘ldosh- (Yer
vo ‘ldoshi-), keskinlashtirish- (obostryat), yuklama- (nagruzka — 'o‘qituvchi
o‘quv yili davomida bajaradigan ishlar hajmi’) kabilar ham nisbatan yangi
semantik kalkalar qatoriga kiradi.

Umuman, kalkalash yasama leksemada ham, qo‘shma leksemada ham,
turg‘un birikmada ham voqe bo‘ladi. Masalan, muzyorar- leksemasi ruscha le-
dokol qo‘shma leksemasining, ish haqi-, temir yo‘l- kabilar — ruscha zara-
botnaya plata (— zarplata), jeleznaya doroga turg‘un birikmalarining kalkasi.

6- §. Leksema o‘zlashtirishni boshqa til leksemasini ishlatish hodisasidan
farq qilish kerak. Leksema o‘zlashtirish — tabiiy, qonuniy holat; boshqa til
leksemalarini ishlatish — g‘ayriqonuniy holat. Chunki bunday leksemani ish-
latishga hech qanday ehtiyoj bo‘lmaydi, u fagat ayrim shaxs nutqining xusu-
siyatini-gina aks ettiradi. Tilning (nutqning) sofligi uchun kurashni umuman
o‘zlashtirishlarga qarshi emas, balki o‘zga til leksemasini nokerak holda ishla-
tishga, o‘zga til hodisalaridan befarq foydalanish hollariga garshi olib borish
kerak. Masalan, quyidagi matnda o‘zga til leksemasini nokerak ishlatish na-

110



munasi juda yaxshi aks ettirilgan: "Mushayt gilma!" — dedi oldinga tushib ol-
gan Ra'noga (Hakim Nazir).

Bu o‘rinda gap ruscha leksemani buzib talaffuz qilish va yozish haqida
borayotgani yo‘q. Masalan, quyidagi matnda ham xuddi shunday buzib talaf-
fuz qilish va yozish o‘z aksini topgan, lekin bu leksemani o‘zga til leksemasi
deb bo‘lmaydi; bu leksema o‘zbek tiliga o‘zlashgan: Kecha Mehri opam tuza-
tib ketganla. Kampiris qilib (Hakim Nazir). Yana bir misol: Odamning na-
stroveniyasi (ular bu so ‘zni shu tariga ruscha aytishardi) svetoforga o ‘xshasa
kerak-da (Pirimqul Qodirov). Bu parchadagi svefofor- leksemasi o‘zbek tiliga
o‘zlashgan, nastroyeniye- leksemasi esa o‘zlashmagan (Bu ma'no o‘zbek tilida
kayfiyat- leksemasi bilan anglatiladi), demak, noo‘rin ishlatilgan.

7- §. Umuman, leksema o‘zlashtirishlarga munosabat o‘zgarib turadi:
ba'zan leksema o‘zlashtirish lug‘atni boyitish yo‘llaridan biri sifatida ijobiy
baholanadi, ba'zan tilning sofligiga futur yetkazadigan salbiy hodisa deb qora-
lanadi. Bu har ikki nuqtayi nazarda jon bor.

Tildan tilga leksema o‘zlashtirish — hayot talabi bilan yuz beradigan va
rad etish befoyda jarayon. Leksema o‘zlashtirishga qarshi harakatlar fanda pu-
rizm degan nom ham olgan (lot. purus — 'toza’). Leksema o‘zlashtirish bar-
cha tillar orasida sodir bo‘lib kelgan va bundan keyin ham kuchayadi-yu,
so‘nmaydi. Soxta milliy g‘ururga berilib o‘zlashtirma leksemalarga qarshi
chiqish kaltabinlik deb baholanishi kerak. Keyingi yillarda o‘zbek ziyolilari
orasida yaxshi niyat bilan boshlangan bunday harakat ijobiy natija bilan ya-
kunlanmagani tabiiy.

Masalan, stadion- leksemasi o‘rniga yangi yasalgan o ‘yingoh- leksemasi-
ni ishlatish tavsiya qilindi, lekin hayot bu taklifning o‘rinli emasligini tezda
ko‘rsatdi: futbol maydonini o ‘yingoh- desak, sportning boshqa turlari (masa-
lan, voleybol, basketbol, boks va boshqgalar) o‘tkaziladigan maydonlarni (sah-
nlarni) nima deb ataymiz? Shu qatordagi faqat stadion- leksemasini almashti-
rish bilan nimaga erishamiz? Hayot oliygoh-, tayyoragoh-, ro ‘znoma-, oyno-
ma- kabi almashtirishlarni ham rad etdi.

O‘zbek tili lug‘atining sofligi uchun kurashamiz deb bir til lug‘atidan
olingan leksema o‘rniga boshqa til lug‘atidan olingan yoki shunday birlik aso-
sida yasalgan leksemani tavsiya etish o‘zbek tili lug‘atini soflashtirmasligi
aniq: institut- (lotincha) — oliygoh- (arabcha + tojikcha), fakultet- (lotincha)
— kulliyot- (arabcha) kabi almashtirishlar lug‘atimizning sofligini mutlaqo
ta'minlamaydi. O‘zlashtirma leksema o‘zbekcha leksema bilan almashtirilsa-
gina, lug‘atimiz sofligiga xizmat qiladi: sovet- (ruscha) — kengash-
(o‘zbekcha) misolidagi kabi. Lekin bunday almashtirishlar juda oz bo‘ldi.

Umuman, birorta til yo‘qki, uning lug‘atida boshqa tildan olingan lekse-
ma bo‘lmasa. Har gancha xitoy devori tiklamaylik, leksema tildan tilga

o‘taveradi. Demak, umuman leksema o‘zlashtirishlarga qarshi emas, balki
noo‘rin, ortiqcha o‘zlashtirishlarga qarshi chiqish kerak. Qaysi til leksemasi
bo‘lishidan gat'i nazar, til lug‘atiga singib ketgan leksemani quvish harakati
zararli deb baholanishi lozim.

HOZIRGI ADABIY O‘ZBEK TILI TASVIRLANGAN
LUG‘ATLAR HAQIDA

Til qurilishiga mansub segment birliklarning — leksemaning, frazema-
ning (shuningdek morfemaning ham) ifoda jihatiga va mazmun jihatiga xos
belgi-xususiyatlar tasvirlanadigan, izohlanadigan manbaga lug‘at deyiladi.

Lug‘atdan ensiklopediyani farqlash kerak (fr. ensyclopedie — "mukammal
bilim majmui’). Lug‘at bilan ensiklopediya fagat bir nuqtada — alifbo tarti-
bida tuzilishiga ko‘ra o‘xshash. Lug‘atda til qurilishiga mansub birliklarga
lingvistik talqin beriladi. Ensiklopediyada esa ma'lum bir nom bilan ataluvchi
vogelik hagida har tomonlama ma'lumot beriladi, shunga ko‘ra ensiklopediya
ot turkumi asosida tuziladi, unga yakka leksemalardan tashqari yirik nomina-
tiv birliklar — turg‘un birikmalar ham vokabula sifatida kiritiladi (lot. voca-
bulum — 'nom’, 'boshlovchi so‘z’); ensiklopediyada atoqli otlarga — kishi
familiyasi, ismi, ota ismiga, joy nomlariga keng o‘rin beriladi. Ensiklopediya
vogelikni bir butun gamrab olgan holda (masalan, "Katta ensiklopediya" kabi)
yoki vogelikning ma'lum bir qismini, biror sohani gamrab olgan holda tuziladi
(masalan, "Meditsina ensiklopediyasi” kabi). O‘zbek tilida tuzib chop etilgan
ensiklopediya hozir jiddiy o‘zgartirishlar bilan yangidan nashr qilinmoqda.

Lug‘atda til taraqqiyotining o‘tmish bosqichi yoki hozirgi bosqichi tasvir-
lanadi. Turkiy tilning (o‘zbek tilining) o‘tmish taraqqiyot bosqichiga mansub
leksemalar Mahmud Koshg‘ariydan boshlab bir qancha allomalar tuzgan
lug‘atlarda tasvirlangan; turkiy til lug‘atchiligi ma'lum davrda ancha taraqqiy
etgan bo‘lib, bunday qo‘lyozma lug‘atlarni sinchiklab o‘rganish lozim.

Hozirgi o‘zbek tili bo‘yicha tuzilgan lug‘atlarning deyarli barchasini (dia-
lektologik lug‘atdan tashqari) adabiy til tasvirlangan lug‘at deyish mumkin.
Ko‘pchilik lug‘atlarda hozirgi adabiy o‘zbek tilining boyligi yaxlit holda tas-
virlanadi, masalan, ikki jildli "O‘zbek tilining izohli lug‘ati" (1981) kabi.
O‘zbek tilida tuzilgan lug‘atlar orasida eng mo‘'tabari deb ikki jildli izohli
lug‘at ta'kidlanadi. Hozir bu lug‘at jiddiy gayta ishlanib, ko‘p jildli lug‘at tar-
zida nashrga tayyorlanmoqda.

Izohli lug‘atlar lug‘at boyligidagi ma'lum bir tur hodisalar bo‘yicha ham
tuziladi. Masalan, lug‘at boyligining frazeologik gatlami Sh. Rahmatullayevn-
ing "O‘zbek tilining frazeologik lug‘ati"da (1992), leksik sinonimlar A. Ho-
jiyevning "O‘zbek tili sinonimlarining izohli lug‘ati"da (1974), leksik anto-
nimlar Sh.Rahmatullayev, N.Mamatov, R.Shukurovlarning "O‘zbek tili anto-

nimlarining izohli lug‘ati"da (1980), leksik omonimlar Sh.Rahmatullayev-ning
"O‘zbek tili omonimlarining izohli lug‘ati"da (1984) tasvirlangan.

Lug‘atlarning izohli lug‘atdan boshqa turlari ham ko‘p. Masalan, lekse-
malarning to‘g‘ri yozilishi imlo lug‘atida (Imlo lug'ati. "O‘qituvchi”, 2003),
leksemalarning ma'noli qismlarga ajratilishi morfem lug‘atda (A.G*.G*ulomov,
A.N.Tixonov, R.Q.Qo‘ng‘urov. O‘zbek tilining morfem lug‘ati, 1977), lek-
semalarning nutqda qo‘llanuvchanligi [.A.Kissenning "Slovar naiboleye
upotrebitelnix slov sovremennogo uzbekskogo literaturnogo yazika" (1972)
lug‘a-tida aks ettirilgan. Leksemalarni oxiridan boshlanishiga tomon alifbo
tartibida joylab tuzilgan lug‘at ham mavjud (R.Qo‘ng‘urov, A.Tixonov.
"O‘zbek tilining chappa lug‘ati”, 1969). Hozirgi adabiy o‘zbek tili lug‘atidagi
leksemalarning asl shakli va ma'nosida sodir bo‘lgan o‘zgarishlar
Sh.Rahmatullayev-ning "O‘zbek tilining etimologik lug‘ati"da (I jild, 2000; II
jild, 2003) izohlandi.

Yugqoridagi kabi umumtil lug‘atlaridan tashqari ayrim soha terminlari tas-
virlangan lug‘atlar ham anchagina, masalan, A.Hojiyevning "Lingvistik ter-
minlarning izohli lugati" (1985, 2002) kabi. Terminologik lug‘atlar odatda
izohli lug‘at tarzida tuziladi.

Bir til leksik birliklariga boshga tildan mugqobil keltirib tuziladigan
lug‘atlar ham mavjud bo‘lib, bulardan asosan ikkinchi tilni o‘rganishda foyda-
laniladi: ruscha-o‘zbekcha lug‘atdan (1983) o‘zbek tili lug‘at boyligini
o‘rganishda, o‘zbekcha-ruscha lug‘atdan (1988) rus tili lug‘at boyligini
o‘rganishda foydalaniladi. Bunday lug‘at tarjimon uchun asosiy yordamchi
bo‘lgani tufayli tarjima lug‘ati deb atab yuborilgan.

Lug‘atlar tilning boyligini aks ettiruvchi xazina bo‘lib, til o‘rganishga,
nutq madaniyatini oshirishga beminnat xizmat qiladi.

MORFEMALARTIZIMI

1- §. M or fe ma til qurilishining leksemadan keyingi asosiy birligi
bo‘lib, leksemadan farqli holda grammatik ma'no ifodalashga xizmat qiladi
(yunoncha morphe — 'shakl’).

Leksema ham, morfema ham til birligi (lisoniy birlik) sifatida gismga
teng. Leksema o‘z turkumi nuqtayi nazaridan grammatik tavsif olganidan
keyin-gina butun holatiga o‘tadi va nutqqa chigadi. Morfema ham odatda o‘zi
mansub turkum leksemasiga qo‘shilgan holda nutqga chigadi. Leksema — ye-

takchi birlik, morfema qo‘shiladigan birlik, morfema — Ileksemaga
qo‘shiladigan birlik (Shu xususiyatini nazarda tutib morfema go ‘shimcha deb
nomlanadi).

Morfema ham leksema kabi mavhum birlik: miyaning til xotirasi gqismida
ramz sifatida aks etgan bo‘ladi va shu holatida lisoniy birlik deyiladi. Lisoniy
birlik sifatida morfema ifoda jihatining va mazmun jihatining bir butunligidan
iborat. Masalan, keldim birligining oxiridagi -m qismi morfemaga teng; uning
ifoda jihati bo‘lib m fonemasi xizmat qiladi; mazmun jihati esa 'l shaxs bir-
likka nisbat berish’ ma'nosidan iborat.

Morfemaning mazmun jihati deb u ifodalaydigan grammatik ma'noga ay-
tiladi. Morfemaning mazmun jihati leksemaning mazmun jihatidan soddaroq:
leksema voqelikning nomi bo‘lib, nominativ vazifa ham bajaradi, morfemada
esa nomlash vazifasi yo‘q, faqat signifikativ vazifa bajaradi: grammatik ma'no
ifodalaydi.

Morfemaning lisoniy birlik holatidagi ramzida uning ifoda jihati va unga
xos belgi-xususiyatlar haqida, shuningdek mazmun jihati va unga xos belgi-
xususiyatlar haqida axborat mavjud. Morfemadan har galgi foydalanish ana
shu axborat mujassamlashgan ramzdan nusxa olib amalga oshiriladi; morfe-
maning ana shunday jarayon natijasida moddiy birlik sifatida namoyon
bo‘ladigan vakili morf deb nomlanib, nutqiy birlik deyiladi. Demak, morfe-
maning til xotirasi qismidagi lisoniy birlik holatini va talaffuz birligi sifatidagi
nutqiy birlik holatini farglash kerak.

Xullas, leksema bilan morfema orasida juz'iy o‘xshashlik mavjud: har ik-
kisida ifoda jihati bo‘lib fonema xizmat qiladi, har ikkisi lisoniy birlik sifatida
qismga teng. Boshga muhim belgi-xususiyatlari bilan leksema va morfema
o‘zaro jiddiy farqlanadi. Morfemani yagona til birligi deb, leksemani morfe-
maning bir turi deb talgin etish noto‘g‘ri. Agar shunday noto‘g‘ri fikrga
qo‘shilsak, til qurilishining lug‘at bosqichi o‘z mustaqil birligiga ega emas
degan fikrga tarafdor bo‘lamiz. Bunday fikr til qurilishining bosqichlarini ti-
zim sifatida o‘rganishga zid. Leksema — til qurilishining lug‘at bosqichiga
mansub birlik, morfema — til qurilishining morfemalar bosqichiga mansub

birlik; leksema — leksik birlik, morfema — grammatik birlik. Morfema —
grammatik ma'no ifodalashga xizmat qiladigan eng kichik segment til birligi.

2- §. Adabiyotlarda morfemaga tildan (anig‘i — lisondan) kelib chiqib
va nutqdan kelib chiqib ta'rif beriladi. Birinchi tur yondashuvda "Morfema —
tilning eng kichik ma'noli birligi.." deyiladi. Bunda morfemaga til qurilishini
tarkib toptiruvchi birlik deb qaraladi, lekin misol sifatida so‘z (suvchi) keltiri-
lib, bu so‘z suv lug‘aviy morfemasiga va -chi qo‘shimcha (umumlashma, af-
fiksal, grammatik) morfemaga ajralishi ta'kidlanadi, demak, ikkinchi tur yon-
dashuvga — "morfema — so‘z tarkibida ajratiladigan ma'noli qism" degan
fikrga, ya'ni morfemani nutqdan kelib chiqib baholashga gaytiladi.

Morfemani "so‘zning eng kichik ma'noli qismi" deb nutqdan kelib chiqib
ta'riflashdan ko‘ra "tilning eng kichik ma'moli birligi" deb ta'riflash to‘g‘riroq;
lekin "eng kichik ma'noli birlik" deb leksik birlikni ham gamrab olish no-
to‘g‘ri. Morfemaning asosiy belgisi — grammatik ma'no ifodalovchi birlik
ekani ta'rifga kiritilishi lozim. Shunda "lug‘aviy morfema", "o‘zak morfema"
tushunchalari va terminlaridan voz kechiladi, bular o‘rniga leksema termini-
ning o‘zi ishlatiladi. Ayni vaqtda "qo‘shimcha (umumlashma, affiksal, gram-
matik) morfema" tarzidagi izohlardan fagat "grammatik” izohining o‘zi yetarli
bo‘ladi.

Morfemani "affiksal” deb izohlash — tor: morfemaning boshqa turlari
qamrab olinmaydi (Bular to‘g‘risida quyiroqda gapiriladi). Morfemaga
("qo‘shimcha morfema“ga) "umumlashma" izohining keltirilishi ham noo‘rin:
Bu belgi barcha til birliklariga xos. Xullas, morfemani til qurilishining gram-
matik ma'no ifodalaydigan eng kichik segment birligi deb ta'riflash yetarli.

Morfemalarning tabiatiga ko‘ra tasnifi
3- §. Morfemalarni tabiatiga ko‘ra affiks, affiksoid, leksik tabiatli mor-

fema deb uch turga ajratish mumkin. Affiks — biror qismga, jumladan lek-
semaga zich qo‘shib ishlatiladigan morfema (< lot. affixus — 'biriktirilgan’).

Masalan, keldim birligi tarkibida gatnashayotgan -di, -m morfemalari affiksga
teng, chunki -di qismi kel- qismiga, -m qismi keldi- qismiga bevosita
qo‘shiladi. Affiks qo‘shiladigan qismga a s o s deyiladi.

Affikslar leksemaning ketiga yoki oldiga qo‘shilib kelishiga qarab suffiks
va prefiks deb farqlanadi. Leksemaning (asosning) ketiga qo‘shiladigan af-
fiksga suffiks deyiladi (< lot. suffixus — 'tirkalgan’). Yuqorida keltirilgan -di,
-m affikslari — suffikslar. O‘zbek tilidagi affikslar — suffiks tabiatli.

Leksemaning (asosning) oldiga qo‘shilib keladigan affiksga prefiks deyi-
ladi (lot. praefixum < prae — 'oldindagi’, fixus — 'biriktirilgan’). O‘zbek tili
morfemalari tizimiga prefiks xos emas; lekin tojik tilidan olingan leksemalar

tarkibida kirib kelib, keyinchalik o‘zbekcha leksemalarga ham qo‘shib ishlati-
la boshlagan ayrim prefikslar mavjud: be-, (beish- kabi), ser- (serunum- kabi).

4- §. Affiksoid deb asli leksik birlik bo‘lib, keyinchalik xuddi affiks kabi
grammatik ma'no ifodalashga xizmat qilib, affiks kabi bir necha leksemalarga
qo‘shilib kelish xususiyatiga ega bo‘lgan birlikka aytiladi (lot. affixoid — 'af-
fiksga o‘xshash’). Masalan, lug‘atimizda xona- leksemasi mavjud (katta xona-
kabi), shu bilan birga -xona affiksoidi ham mavjud (ishxona-, oshxona-,
choyxona- kabi); noma- leksemasi ham (vassalom, noma tamom kabi), -noma
affiksoidi ham (taklifnoma-, aybnoma-, ruxsatnoma- kabi) mavjud.

Tojik tilidan olingan leksemalar tarkibida tilimizga kirib kelib, keyincha-
lik o‘zbekcha so‘zlarga ham qo‘shilish xususiyatiga ega bo‘lgan, asli tojikcha
fe'lning asosiga (ko‘pincha hozirgi zamon asosiga) teng birliklar ham o‘zbek
tili nuqtayi nazaridan affiksoidga tenglashtiriladi. Masalan, aybdor-, bo ‘ydor-,
vag ‘rindor- kabi leksemalar tarkibida qatnashadigan -dor qismi asli tojikcha
doshtan ('ega bo‘l-') fe'lining hozirgi zamon asosiga teng. Tojik tilshunosligi-
da bunday qism qatnashadigan leksema tuzma leksema deyiladi, demak, bun-
day qism leksemaga tenglashtiriladi; o‘zbek tilshunosligida esa affiksga
o‘xshatilib affiksoid deb qaraladi. Affiksoidlar leksema yasovchilik vazifasini
bajaradi.

5- §. Leksik tabiatli morfema affiksdan (shuningdek affiksoiddan ham)
keskin farq qiladi: o‘zi taallugli leksemaga =zich qo‘shilmaydi, balki ayrimligi
saglanadi, leksemaga o‘xshashlik belgisi shu xususiyatida namoyon bo‘ladi.
Lekin grammatik ma'no ifodalashiga ko‘ra affiksga tenglashadi. Tashqi jihati
(leksemaga zich qo‘shilmasligi) emas, mazmun jihati (grammatik ma'no ifoda-
lashi) asosida bunday birlikni leksik tabiatli morfema deb nomlash mumkin.

Bunday morfema deb, masalan, ot turkumi doirasida bilan, uchun kabi
ko‘makchilarga, sifat va ravish turkumlari doirasida eng, juda kabi kuchayti-
ruv birliklariga, fe'l turkumi doirasida -ber-, -ol-, -bo‘l- kabi ko‘makchi
fe'llarga aytiladi.

Morfema-affikslar, morfema-affiksoidlar, leksik tabiatli morfemalar dars-
likning keyingi qismlarida turkumlar bo‘yicha ta'kidlanadi.

6- §. Affiks bilan hosil qilinadigan grammatik shakl sintetik shakl deyi-
ladi: kel+di+m, kel+a+man kabi. Bunda affiks asosga to‘g‘ridan to‘g‘ri
qo‘shiladi: kel- asosiga -di affiksi, keldi- asosiga -m affiksi qo‘shilishi kabi.

Leksik tabiatli morfema bilan hosil qilinadigan grammatik shakl analitik
shakl deyiladi: kel+a+qol-, ish+dan+keyin kabi. Bu yerda grammatik ma'no
ifodalaydigan vosita leksik tabiatli morfema bo‘lgani uchun asosga odatda
to‘g‘ridan to‘g‘ri qo‘shilmaydi, balki ma'lum bir grammatik shakl hosil giluv-
chi orqali qo‘shiladi: Yuqoridagi misollarda -gol- ko‘makchi fe'li kel- asosiga

-a ravishdosh shakli yasovchisi orqali, keyin ko‘makchisi ish- asosiga -dan
kelishik shakli orqali qo‘shilgani kabi.

Ayrim adabiyotlarda grammatik ma'noning kela gol- tarzida ifodalanishi
analitik-sintetik (sintetik-analitik) shakl deb ajratiladi. Vaholanki bu yerda
grammatik ma'no ko‘makchi fe'lning o‘zi bilan ifodalanadi; ko‘makchi fe'l
leksemalik xususiyatini qisman saglagani sababli asosga emas, balki gramma-
tik shakllangan birlikka — leksemashaklga teng birlikka qo‘shiladi: kela gol-
qurilmasida kela qismi fe'lning ravishdosh leksemashakliga teng. Xuddi shun-
day xususiyat ko‘makchilarda ham saqlangan: keyin ko‘makchisi o°zi
qo‘shiladigan qismning chiqish kelishigidagi leksemashaklga teng bo‘lishini
talab qiladi.

Ish bilan qurilmasida ham ko‘makchi ish- asosiga emas, balki "leksema
+ birlik + bosh kelishik" tuzilishli leksemashaklga qo‘shiladi; demak, bu yerda
leksik tabiatli morfema asosga emas, balki ma'lum bir grammatik shakl hosil
etuvchi morfema olgan qismga qo‘shiladi. Ko‘rinadiki, ishdan keyin bilan ish
bilan qurilmalari analitik shakl sifatida bir xil.

Kelayotir, keladigan kabi qurilmalar alohida izoh talab qiladi. Bular —
-yotir, -digan affikslari bilan hosil gilingan sintetik grammatik shakllar. Bun-
day affiksning boshqa affikslardan farqi shuki, fe'l asosiga -a/-y ravishdosh
shakli orqali qo‘shiladi. Chunki -yotir affiksi asli yot- fe'lining sifatdosh shak-
liga teng bo‘lib, affiksga aylanganidan keyin ham leksemalik (ko‘makchi
fe'llik) xususiyatini bir nuqtada — o0°‘zi qo‘shiladigan qismning ravishdosh
shaklida bo‘lishini talab qilishida saglab qolgan. Xuddi shunday xususiyat
-digan affiksida ham saqlangan: Bu affiks fur- ko‘makchi fe'lining -gan sifat-
dosh shakli asosida yuzaga kelgan.

Yugqoridagi izohlar -yotib affiksiga ham taalluqli. Hozirgi adabiy o‘zbek
tilida bu affiksning jiddiy tovush o‘zgarishlariga uchragan -yap talaffuz shakli
ko‘p ishlatiladi. Hozir mustaqil affiks deb qaraladigan -yap affiksi, xuddi
-yotib affiksi kabi, asosga -a/-y ravishdosh yasovchisi orqali qo‘shiladi:
kel+a+yotib+di — kel+a+yap+di kabi.

Xullas, affiksning asosga to‘g‘ridan to‘g‘ri qo‘shilishi qoidasidan bu af-
fikslarda chetga chiqilishining o‘z izohi bor.

Morfemalarning vazifasiga ko‘ra tasnifi
7- §. Morfemalar bajaradigan vazifasiga ko‘ra dastlab leksema yasovchi-
lar va shakl hosil qiluvchilar deb ikkiga guruhlanadi.
Leksema yasovchi morfemaning vazifasi — mavjud leksemaga qo‘shilib
yangi leksema yasash, shu yo‘l bilan tilning leksik qatlamiga yangi birlik
qo‘shish. Bunday usul bilan hosil gilingan leksemaga yasama leksema deyila-

di. Masalan, ishchi-, ishla-, ishchan- leksemalari — -chi, -la, -chan affiks-lari
bilan hosil gilingan yasama leksemalar.

Shakl hosil qiluvchi morfemalarning vazifasi — mavjud leksemaga
qo‘shilib, uning turli grammatik shakllarini hosil qilish. Shakl hosil qiluvchi
morfemalar o0‘z navbatida ikki xil: shakl yasovchilar va shakl
o‘zgartiruvchilar.

Shakl yasovchilar leksemaga boshga bir leksema bilan sintaktik bog‘la-
nish tufayli emas, balki obyektiv vogelikka ko‘ra ma'lum grammatik ma'noni
ifodalash talabi bilan qo‘shiladi. Masalan, ot leksemaga grammatik son
mamnosini ('ko‘plik” ma'nosini) ifodalovchi -/ar morfemasi obyektiv vogelikka
(predmetning ko‘p ekanligiga) ko‘ra qo‘shiladi. Shakl yasovchi morfemalar
keyinroq har bir turkum bayonida tasvirlanadi.

Shakl o‘zgartiruvchi morfema leksemaga boshga bir leksema bilan
bog‘lanish tufayli qo‘shiladi va o‘sha leksemaning tabiatiga ko‘ra tanlab
qo‘shiladi. Masalan, tushum kelishigi morfemasi -ni ot leksemaga o‘timli fe'l
leksema bilan bog‘lanish tufayli qo‘shiladi.

Shakl o‘zgartiruvchi morfema sintaktik vazifa bajaradi deyish gisman-
gina to‘g‘ri. Masalan, kelishik morfemasi sintaktik vazifa tufayli qo‘shiladi,
sintaktik vazifa ko‘rsatkichi hisoblanadi. Nisbatlovchi (egalik qo‘shimchasi)
ham shakl o‘zgartiruvchi, lekin sintaktik vazifa ko‘rsatkichi emas.

Demak, shakl o‘zgartiruvchi morfema shakl yasovchi morfemadan sintak-
tik vazifa bajarishi asosida farqlanadi deyish to‘g‘ri bo‘lmaydi. Shakl
o‘zgartiruvchi uchun biror leksemaga boshqa leksema bilan sintaktik
bog‘lanish tufayli qo‘shilishini va o‘sha bog‘lanayotgan leksemaning tabiati-
ga ko‘ra tanlab qo‘shilishini asosiy belgi deb ta'kidlash ma'qul.

MORFEMANING IFODA JIHATI

1- §. Morfemaning ifoda jihati deb birinchi galda uning qaysi fone-
ma(lar) bilan ifodalanishi tushuniladi. Morfemalar tuzilishi jihatidan sodda va
qo‘shma bo‘ladi. Sodda morfemalarda-gina ifoda jihati deb to‘g‘ridan to‘g‘ri
fonema ko‘rsatiladi. Masalan, keldim birligi tarkibida gatnashayotgan -di, -m
sodda morfemalarining ifoda jihati bo‘lib d, i, m fonemalari xizmat qiladi; di
tovushlarining shunday tizmasiga ma'lum mazmunning (bu yerda — 'aniq ya-
qin o‘tgan zamon' ma'nosining) birkitilishi bilan -di morfemasi, m tovu-shiga
'l shaxs birlik’ ma'nosining birkitilishi bilan -m morfemasi yuzaga kelgan. Til
tovushi morfemaning (til birligining) ifoda jihati sifatida fonema mavqeiga
ega bo‘ladi. Morfemalarning ifoda jihati odatda affiks morfemalar asosida
tasvirlanadi.

Affikslarning ifoda jihati bo‘lib yakka fonema yoki bir necha fonemaning
tizmasi xizmat qiladi. Ifoda jihati yakka fonemaga teng affiks ovoz tovush bi-
lan yoki ovoz tovushdan boshqa tur tovush bilan ifodalanadi.

Hozirgi adabiy o‘zbek tilidagi olti ovoz tovushdan affiksning ifoda jihati
bo‘lib a, i fonemalari xizmat qiladi. Bunday cheklanish affikslarning qadimgi
turkiy til taraqqiyotining ilk davridayoq shakllanib bo‘lgani bilan izohlanadi.
Eng qadimgi ovoz tovushlar qattiq a, 1, u, o tovushlari bo‘lib, o‘sha davrlarda
affikslarning ifoda jihati sifatida a tovushi (va uning yumshoq & ko‘rinishi), 1
tovushi (va uning yumshoq i ko‘rinishi), gismangina u tovushi (va uning
yumshoq # ko‘rinishi) xizmat qilgan. Keyinchalik u (ii) ifodasiga ega affiks :
(i) ifodasiga aylangan. Qattig-yumshoq zidlanish o‘z kuchini yo‘qotgan ada-
biy o‘zbek tilida indifferent (qattig-yumshoqlik jihatidan betaraf) a, i ovoz to-
vushlarining o‘zi affikslarning ifoda jihati vazifasini bajara boshlagan.

Yakka ovoz tovush ifoda jihati bo‘lgan affikslar tarixan (qadimgi turkiy
tilda) anchagina bo‘lib, hozirgi adabiy o‘zbek tiliga shularning bir qismi yetib
kelgan. Bunday affikslar leksema yasovchilar orasida ham, shakl hosil qiluv-
chilar orasida ham mavjud. Masalan, hozirgi adabiy o‘zbek tilida ifoda jihati
a fonemaga teng ot leksema yasovchi (do ‘mbir+a kabi), fe'l leksema yasov-
chi (bo‘sh+a- kabi), fe'lning zamon shaklini yasovchi (ke/+a+man kabi) af-
fikslar mavjud va b.

Olti ovozdor y, [, r, m, n, n tovushlari qadimgi turkiy tilda ham affiksn-
ing ifoda jihati bo‘lib xizmat qilgan, hozirgi adabiy o‘zbek tilida ham xizmat
qiladi; farqi shuki, bunday ifoda jihatiga ega affikslar qadimgi turkiy tilda ho-
zirgi adabiy o‘zbek tilidagidan ko‘ra boy va rang-barang bo‘lgan.

Sakkiz ovozli tovushdan affiksning ifoda jihati bo‘lib qadimgi turkiy til-
da besh tovush (b, v, g, z, g‘) xizmat qilgan, hozirgi o‘zbek tilida esa to‘rt (b,
v, z, g‘) tovush xizmat qiladi; gqadimgi turkiy g tovushi (fonemasi) bilan ifo-
dalanish hozirgi o‘zbek tilida asosan k fonemasi bilan ifodalanishga almash-
gan: ti.r+ig (Devon, I, 367) — tirig > tirik kabi. Demak, gadimgi turkiy tiln-
ing ilk taraqqiyot bosqichida -g, -k bir affiksning ikki ko‘rinishi sifatida ishla-
tilgan, keyinchalik -k ko‘rinishi saqlanib, -g ko‘rinishi iste'moldan chiqib ket-
gan.

Qadimgi turkiy tilda 'o‘rin” ma'nosini ifodalovchi -t affiksi (iis+t > wust
kabi) -d allomorfemasiga ega bo‘lgan (a/+d > old kabi), bu allomorfema shu
leksema tarkibida hozirgi o‘zbek tiliga yetib kelgan, lekin bu morfema hozir
mustaqil morfema sifatida ajratilmaydi, shunga ko‘ra hozirgi o‘zbek tilida d
tovushi morfemaning ifoda jihati sifatida uchramaydi.

Affiksning ifoda jihati sifatida ¢ tovushidan foydalanilmagan. Bunga
ushbu tovushning murakkab tarkibli ekani sabab bo‘lgan deyishga asos yo‘q,
chunki bu tovushning shovqin tovush eshidan — tarkibi murakkab ci tovu-

shidan morfemaning ifoda jihati sifatida foydalanilgan (tin+ch kabi). Balki ¢
tovushi boshga ovozli tovushlardan (shuningdek qorishiq ¢4 tovushidan ham)
ancha keyin yuzaga kelgandir.

Ovozli sirg‘aluvchi j tovushining affiksga ifoda jihati bo‘lib kelmasligi
tabiiy: bu tovush asli turkiy (o‘zbekcha) tovush emas, o‘zbek tiliga fors tili-
dan o‘zlashgan bir necha leksema tarkibida kirib kelgan.

O‘nta shovqin tovushdan affiksning ifoda jihati bo‘lib qadimgi turkiy til-
da ham, hozirgi o‘zbek tilida ham asosan besh tovush (k, ¢, ch, sh, g), affik-
slarning ikkilamchi allomorfemasi tarkibida ikki tovush — s tovushi (kelar —
kelmas kabi) va p tovushi (kelib — kelip) xizmat qiladi.

Shovqin tovushlardan f tovushi qadimgi turkiy tilda bo‘lmagan, shunga
ko‘ra bu tovush bilan ifodalangan affiks ham o°z-o‘zidan yo‘q. Asli 4 tovushi
to‘g‘risida ham shu fikrni aytish mumkin. Faqgat x tovushidan affiksning ifoda
jihati sifatida foydalanilmaganini izohlash qiyin.

2- §. Shu o‘rinda orttirma tovush masalasiga aniqlik kiritish kerak. Agar
affiksning ifoda jihati ovoz tovushga teng bo‘lsa, boshqa tur tovush bilan tu-
gagan asosga to‘g‘ridan to‘g‘ri qo‘shilaveradi: bosh + i kabi; asos ham ovoz
tovush bilan tugagan bo‘lsa, orada s tovushi orttiriladi: ofa + si kabi, ba'zan-
gina y tovushi orttiriladi: fido+yi kabi. Affiks ovoz tovushdan boshga tur to-
vush bilan ifodalangan bo‘lsa, ikki xil qo‘shiladi: 1) ovoz tovush bilan tuga-
gan asosga to‘g‘ridan to‘g‘ri qo‘shiladi: gatla+m kabi; 2) boshga tovush bilan
tugagan asosga to‘g‘ridan to‘g‘ri qo‘shila olmaydi, asos bilan affiks ora-
lig‘iga ovoz tovush orttiriladi: chig+im kabi.

Bunday orttirma tovush affiksning ifoda jihati tarkibiga kirmaydi, shunga
ko‘ra yuqoridagi misollarda gatnashayotgan -i va -si, -i va -yi, -m va -im
o‘zaro affiksning ikki ko‘rinishiga teng deb bo‘lmaydi.

Orttirma tovush bo‘lib ko‘pincha i tovushi, lab ohangdorligi saglangan
o‘rinlarda u tovushi (uy+um kabi), ba'zangina s, y, a tovushi (fut+am kabi)
keladi.

Eslatma. Leksemaga qo‘shilishi mobaynida morfema tarkibida (ham lek-
sema, ham morfema tarkibida) voge bo‘ladigan tovush jarayonlari o‘z o‘rnida
tasvirlanadi.

3- §. Qo‘shma affikslarning ifoda jihati deb avval tarkibidagi tub affiks-
lar ajratiladi, keyin-gina bunday qismlarning ifoda jihati deb fonemalar
ko‘rsatiladi. Masalan, -dagi affiksi asli -da, -gi morfemalarining o‘zaro
qo‘shilib, bir butun holda qo‘shma affiksga aylanishi bilan yuzaga kelgan;
demak, -dagi affiksi tarkibida ifoda jihati deb avval -da va -gi morfemalari
ajratiladi, keyin-gina bu qismlarning ifoda jihati deb ular tarkibidagi to‘rt fo-
nema ta'kidlanadi.

Qo‘shma affikslar asosan mavhum ot leksema yasovchi affikslarga to‘g‘ri
keladi: -chilik (dehqonchilik-, mo ‘Ichilik- kabi), -garchilik (yog ‘ingarchilik-,
ovoragarchilik- kabi); shakl hosil qiladigan affikslar orasida ham mavjud:
-dagi (yuqoridagi, uydagi kabi) va b.

Hozirgi adabiy o‘zbek tilidagi -/an, -lash affikslari ham — qo‘shma af-
fiks, lekin o‘z tabiati bilan yuqoridagi affikslardan farq qiladi. Qo‘shma -chi-
lik, -garchilik kabi affiksni tarkib toptiruvchi -chi, -gar, -lik qismlaridan har
biri asli leksema yasovchi affiksga teng, qo‘shma affiks sifatida ham leksema
yasovchiga teng; -dagi affiksini tarkib toptiruvchi birinchi qism (-da) shakl
o‘zgartiruvchiga, ikkinchi qism esa nisbiy sifat yasovchiga teng. Asli -gi af-
fiksini leksema yasovchidan ko‘ra shakl yasovchi deb baholash to‘g‘riroq.
Shunday nuqtayi nazardan turib bu qo‘shma affiks tarkibidagi har ikki qismni
va bir butun holda qo‘shma affiksni ham shakl hosil qiluvchi deb qarash
mumkin.

Yugqoridagi qo‘shma affikslardan farqli holda -/an, -lash qo‘shma affiks-
larining birinchi qismi leksema yasovchiga, ikkinchi qismi shakl yasovchiga
teng. Bu affikslar bir butun holda leksema yasovchi deb garaladi, lekin ayni
vaqtda ular tarkibidagi shakl yasovchi o0‘z ma'mosini, demak, vazifasini
yo‘qotmaydi. Qiyos qiling: -la affiksi fe'l leksema yasaydi (o ‘ngla-, yaginla-
kabi), -n, -sh — shakl yasaydi: o ‘ngla+n-, yaginla+sh- kabi; -lan, -lash af-
fikslari tarkibidagi -la, -n, -sh qismlari ham xuddi shunday vazifani saqlaydi:
g ‘urur+lan-, og ‘ir+lash- kabi. Ko‘rinadiki, -lan, -lash — sof leksema yasov-
chi affiks emas, balki ayni vaqtda ham leksema yasovchi, ham shakl yasovchi
vazifasini bajaradigan affiks.

Omomorfemalar

4- §. Ifoda jihati teng morfemalarga (affikslarga) omomorfemalar (omo-
affikslar) deyiladi. Ifoda jihati yakka fonemaga teng omoaffikslar qadimgi
turkiy tilning ilk taraqqiyot bosqichidayoq yuzaga kelgan bo‘lib, bunday ko‘p
sonli omoaffikslarning asosiy qismi hozirgi o‘zbek tiliga yetib kelgan.

Qadimgi turkiy tilda leksemalarni o‘zaro farqlashga xizmat qiladigan qat-
tig a fonemasi va yumshoq & fonemasi, shuningdek gattiq o fonemasi va
yumshoq 6 fonemasi mavjud bo‘lgan. Masalan, hozirgi o‘zbek tilidagi bo ‘la- I
('xolavachcha') leksemasi asli bold fonemalar tizimiga, bo ‘la- II ('durkun’)
leksemasi esa bola fonemalar tizimiga ega bo‘lgan. Bu misollarda o va 6, a
va d boshqa-boshga fonemaga teng.

Omoaftfikslarda manzara boshqacha: qattiq a va yumshoq & bir foneman-
ing ikki ko‘rinishiga teng holatda bo‘ladi. Qattiq ovoz tovush qatnashgan
asosga ushbu affiksning -a ko‘rinishi, yumshoq ovoz tovush gatnashgan asos-

ga esa -d ko‘rinishi qo‘shilgan: gan-+a = gana- > gana-, til+d = tild- > tila-
kabi. Boshqa ovoz tovushlarda ham xuddi shunday.

Yakka fonema bilan ifodalangan omoaffikslarni o‘zaro farglash leksema
yasovchilarda qiyin emas, chunki bunday omoaffikslardan har biri bir turkum
leksemasidan boshqa bir turkum leksemasini yasaydi. Masalan, ifoda jihati a
fonemasiga teng omoaffikslar:

1) fe'l leksema yasaydi: a) ot leksemadan yasaydi: gon+a = gona- kabi,
b) sifat leksemadan yasaydi: bo ‘sh+a = bo ‘sha-, v) tasvir birligidan yasaydi:
shildir+a = shildira- kabi,

2) fe'l leksemadan ot leksema yasaydi: fag- + a = taga- kabi;

3) sifat leksema yasaydi: a) fe'l leksemadan yasaydi: chagq- + a = cha-
ga-, b) ot leksemadan yasaydi: chekta = cheka > chekka- kabi;

4) ravish leksema yasaydi: a) fe'l leksemadan yasaydi: go‘sh+a =
qo ‘sha- kabi, b) tasvir birligidan yasaydi: shart+a = sharta > shartta- kabi.
Bu yerda omonimlik leksema yasovchi affikslar orasida voqe bo‘lgan.

Bunday omoaffikslik holati shakl yasovchi morfemalar orasida ham mav-
jud. Masalan, ifoda jihati a fonemasiga teng omoaffikslar bilan fe'l lekseman-
ing quyidagi shakllari yasaladi:

1) ravishdosh shakli yasaladi: kel-+a = kela (Kela ishga tushib ketdi ka-
bi);

2) zamon shakli yasaladi: kel+a+di kabi;

3) 'kuchaytiruv’ ma'nosini ifodalaydigan shakl yasaladi: wrun- + a =
uruna- > urna- kabi;

4) "takror’ ma'nosini ifodalaydigan shakl yasaladi: bur-+a = bura- kabi.

Bir turkum leksemasining bunday to‘rt shaklini yasovchi affikslarni
o‘zaro ajratish qiyin emas. Ifoda jihati ayni bir fonemaga teng leksema ya-
sovchi affiks bilan shakl yasovchi affiks esa yaqqol farqlanadi.

Ifoda jihati i fonemasiga teng omoaffikslar orasida, leksema yasovchi va
shakl yasovchi affikslardan tashqari, shakl o‘zgartiruvchi affiks — III shaxs
nisbatlovchisi ham bor: ish+i = ishi- kabi.

Omoaftfikslar orasida ifoda jihati yakka shovqin tovushga, ovozli tovush-
ga, ovozdor tovushga, shuningdek ikki, uch fonemaning tizmasiga teng affik-
slar ham anchagina.

5- §. Omoaffikslarning yuzaga kelishi turkiy tilning ilk taraqqiyot bosqi-
chida voge bo‘lgan. Omoaffikslarning yuzaga kelishi omoleksemalarning yu-
zaga kelishidan keskin farq qiladi. Masalan, yakka ovoz tovush affiksning
ifoda jihati sifatida tanlanib, unga leksema yasash vazifasi ham, shakl hosil
qilish vazifasi ham yuklangan. Bunday hodisa yuqorida tasvirlangan -a
omoaffikslarida yaqqol o‘z aksini topgan. Ko‘rinadiki, gadimgi turkiy tilda

affikslarga vazifa jihatidan sinkretiklik xos bo‘lgan: ayni bir affiks bir necha
vazifani bajarishga xizmat qildirilgan. Demak, bu yerda omomorfemalik holati
qadimgi turkiy tildagi sinkretiklik holati asosida yuzaga kelgan deyish lozim.
Bu aynigsa bir affiks yordamida har xil turkum leksemasining yasalishida
ochiq ko‘rinadi: ayni bir fonema bilan ifodalangan affiks ot leksemadan fe'l
leksema va, aksincha, fe'l leksemadan ot leksema yasashga xizmat qildirilgan.

O‘zbek tili taraqqiyotining keyingi bosqichlaridagina mazmun jihatining,
vazifasining o‘zgarishi oqibatida bir affiks asosida boshqa bir affiks ajralib
chiqib, omoaffikslik holati yuzaga kelgan. Masalan, ot leksemalarda ko‘plik
shaklini yasovchi -lar affiksidan (uy- — wuylar- kabi) nisbatlovchi, tuslovchi
affiks tarkibida foydalanilib, modal ma'noni ('sizlash’, 'senlash’ ma'nolarini)
ifodalashga erishilgan, 'sizlash’ modal ma'nosi asosida "hurmat’ ma'nosini ifo-
dalovchi -lar affiksi o‘sib chiqgan. 'Hurmat’ ma'nosini ifodalovchi bu affiks
ot leksemashakl tarkibida nisbatlovchi affiksdan keyin, kelishik shaklidan
oldin joylashgan: opa + lar + im + ni (-lar — 'ko‘plik’ ifodalovchi shakl) —
opa + m + lar + ni(-lar — 'hurmat’ ma'mosini ifodalovchi shakl) kabi.
Ko‘rinadiki, bu yerda ifoda jihati o‘zgarishsiz saqlangan, mazmun jihatida va
vazifada jiddiy o‘zgarish voqe bo‘lgan, natijada bir affiksdan boshqa bir
affiks o‘sib chigqan, omoaftikslik holati yuzaga kelgan.

MORFEMALARNING MAZMUN JIHATI

Grammatik semema va uning semalar tarkibi

1- §. Morfemaning mazmun jihati deganda bunday birlik ifodalaydigan
grammatik mamo tushuniladi. Quyida morfemalarning mazmun jihati shakl
hosil giladigan morfemalar asosida bayon qilinadi.

Morfemaning mazmun jihatini xuddi leksemalardagi kabi semema deb
yuritish, har ikkisini leksik semema, grammatik semema deb farqlash mumkin.
Morfema ifodalaydigan grammatik (morfem) semema tarkibida ajratiladigan
ma'no uzvlarini ham sema deb atash o‘rinli.

Morfem semema tarkibida odatda bir necha sema ajratiladi. Masalan, -m
affiksi sememasi tarkibida eng keng ko‘lamli semadan tor ko‘lamli semalarga
borib 'til birligi’, 'lisoniy birlik’, 'morfema’, 'shakl hosil qiluvchi morfema’,
‘affiks’, 'tuslovchi’, ‘shaxs’, 'I shaxs’, 'birlik’ semalari ajratiladi; keng ko‘lamli
umumiy semalarni nazardan soqit qilsak, bu morfemaning o‘ziga xos semalari
deb oxirgi to‘rt semani ko‘rsatish yetarli.

Affiks sememasi tarkibida ajratiladigan bunday semalarga ideografik se-
ma deyiladi. Bunday sema barcha tur morfemalar sememasi tarkibida mavjud
bo‘ladi.

Ayrim morfemalar sememasi tarkibida baho semasi ham mavjud. Masa-
lan, -ngiz affiksi 'shaxs’, 'Il shaxs’, 'birlik’ ideografik semalari tarkibi bilan
ishlatilganida baho ('sizlash’) semasi ham qatnashadi: kitobingiz (='sening ki-
tobing’ + 'sizlash’ kabi). Xuddi shu affiks 'shaxs’, 'II shaxs’, 'ko‘plik’ ideogra-
fik semalari tarkibi bilan ishlatilganida baho semasi betaraf bo‘ladi: kitobingiz
(='sizlarning kitobingiz' kabi).

Baho semasi ayrim tur morfem sememalar tarkibida mavjud bo‘lmaydi.
Masalan, kelishik shaklini hosil giladigan morfemalar sememasi tarkibida ba-
ho semasi yo‘q.

Demak, morfema sememasi tarkibiga xos deb ideografik semani va baho
semasini ta'kidlash to‘g‘ri, lekin baho semasi, birinchidan, umuman qatnash-
masligi, ikkinchidan, betaraf ifodalanishi mumkinligi hisobga olinishi kerak.
Baho semasining betaraf ifodalanishi musbat ifodalanishiga zid qo‘yib belgi-
lanadi. Masalan, -ngiz affiksida bo‘lgani kabi.

Morfemalarda ma'no sinkretizmi

2- §. Agglutinativ til bo‘lganligi uchun o‘zbek tilida har bir grammatik
ma'no ayrim-ayrim morfema bilan ifodalanadi (< lot. agglutinare — 'yelim-
lash’). Masalan, ot leksemalarda grammatik son ma'nosini, kelishik ma'nosini
ifodalash uchun alohida-alohida morfema qo‘shiladi: kitob+Ilar+ni kabi. Bun-
da har bir morfema bir grammatik ma'noni ifodalaydi.

Ayrim morfema-affikslar bir-biridan ajratib bo‘lmaydigan ikki grammatik
ma'noni ifodalashga xizmat qiladi. Masalan, buyrug-istak mayliga xoslangan
-ng tuslovchisi ayni vaqtda shaxs ("Il shaxs’) va son ('birlik’) ma'olarini ifo-
dalaydi, hozirgi o‘zbek tilida ushbu affiks tarkibini shaxs va son ma'nolarini
ifodalovchi gismlarga ajratib bo‘lmaydi. Ana shunday affiksga nisbatan ma'no
sinkretizmi haqida gapiriladi (< yunoncha synkretismus — 'birlashtirish’).
Bunday hodisa hozirgi o‘zbek tilida, masalan, nisbatlovchi (egalik), tuslovchi
(shaxs-son) affikslarida mavjud.

Asli I, IIT shaxsning -(a)yin, -sin affikslarini qiyoslasak, oxiridagi n qis-
mi mushtarak ekanini ko‘ramiz. Tarixan bu affikslarda grammatik son ('bir-
lik') ma'mosi -n affiksi bilan ifodalangani ko‘rinadi; demak, bu yerda sin-
kretiklik azaliy emas, balki ikki ma'noli qismning bir affiksga birlashib ketishi
oqibatida yuzaga kelgan. I shaxsning -(a)y — -(a)ylik affikslarini qiyoslasak,
-(a)y affiksi fagat shaxs ma'nosini ifodalashi, 'birlik’ ma'nosi esa -(a)ylik af-
fiksiga (-/ik qismiga) zidlash natijasida belgilanishi ochiq ko‘rinadi.

Sinkretik holatdan agglutinativ holatga o‘tish II shaxs nisbatlovchilarida
aynigsa kuchli. I shaxsning -miz- morfemasi tarkibidagi -(i)z qismini 'ko‘plik’
ma'nosini ifodalaydigan morfema sifatida ajratish qiyin; lekin II shaxsning

-ngiz- morfemasi tarkibidagi bunday qismni bemalol ajratish mumkin, chunki
bu shaxsning -nglar-, -laring- ko‘rsatkichlari -ngiz- ko‘rsatkichi tarkibidagi
-(i)z qismini almashtirish bilan hosil gilingan; natijada I shaxsning -miz- mor-
femasi tarkibidagi -(i)z qismi ham ajraluvchi morfema ekani ochiq ko‘rinib
qolgan. Har holda, I shaxsning -miz- morfemasiga nisbatan hozirgi o‘zbek tili
nuqtayi nazaridan ma'no sinkretizmi haqida gapirish mumkin-u, lekin II
shaxsning -ngiz-, -nglar-, -laring- ko‘rsatkichlariga nisbatan ma'no sinkretizmi
haqida gapirib bo‘lmaydi.

Xullas, o‘zbek tili morfemalariga nisbatan ma'no sinkretizmi haqida ho-
zirgi o‘zbek tili nuqtayi nazaridan yondashib, shunda ham juda cheklangan
hollarga nisbatan-gina gapirish mumkin.

Morfemalarda ko‘pma'nolilik (polisememiya)

3- §. Morfemalar asosan bir ma'no ifodalaydi, monosemem bo‘ladi (yu-
noncha monos — 'bir’, "yakka'). Masalan, -ni kelishik affiksi '0‘zi qo‘shilgan
leksema anglatadigan predmet (keng ma'noda) o‘timli fe'l anglatadigan hara-
kat garatilgan obyekt’ ekanini ko‘rsatadi: kitobni o ‘qi- kabi; -di zamon yasov-
chisi 'aniq yaqin o‘tgan zamon’' ma'nosini ifodalaydi: Kitobni o ‘qidi kabi.

Ko‘pma'nolilik (polisememiya) — ayrim morfemalarga-gina xos xusu-
siyat (yunoncha poly — 'ko‘p’). Masalan, hozirgi o‘zbek tilida -(i)ngiz- affiksi
ikki ma'noni ifodalashga xizmat qiladi: 1) 'ko‘plik’ ma'nosini ifodalaydi
(Bunda 'shaxs’ semasi saqlanadi, baho semasi betaraf bo‘ladi): kitobingiz (siz-
larning) kabi; 2) 'birlik’ ma'nosini ifodalaydi (Bunda 'shaxs’ semasi saqlanadi,
'sizlash’ baho semasi qatnashadi): kitobingiz (Sizning) kabi. Demak, 'shaxs’
semasi saqlanadi, 'son’ semasi o‘zgaradi ('ko‘plik" — 'birlik’), shu bilan birga
baho semasi ('sizlash’) yuzaga qalqiydi, natijada bir morfema ikki grammatik
ma'noni ifodalashga xizmat qiladi.

Shunga o‘xshash hodisa tuslovchilarda ham mavjud. Masalan, -(i)ngiz
tuslovchisi bilan 'II shaxs’ semasi saqlangani holda: 1) 'ko‘plik’ ifodalanadi
(baho semasi betaraf bo‘ladi): keldingiz (sizlar) kabi; 2) 'birlik’ ma'nosi 'siz-
lash’ baho semasi bilan birgalikda ifodalanadi: keldingiz (Siz) kabi.

Ayrim adabiyotlarda ukamga (kimga?), mehnatga (nimaga?), ishxonaga
(qayerga?), peshinga (qachonga?) kabi misollar asosida jo‘nalish kelishigi af-
fiksi harakat yo‘naltirilgan predmet, o‘rin, payt ma'nolarini ifodalashi haqida
gapirilar edi; hozir bunday (o‘rin, payt kabi) ma'nolar kelishik affiksining
ma'nolari emas, balki u qo‘shiladigan leksemadan anglashiladigan ma'mo
ekanligi ta'kidlanadigan bo‘ldi.

Ko‘pma'nolilik hodisasini ko‘pvazifalilik hodisasidan farqlash kerak. Ma-
salan, tushum kelishigi — bir vazifali; lekin bosh kelishik — ko‘p vazifali;

bu kelishikdagi leksema: 1) ega vazifasida, 2) izohlovchi vazifasida va bosh-
qa vazifalarda keladi. Shu asosda bosh kelishikni ko‘p manoli deb bo‘lmaydi.

Morfemalar orasidagi sinonimik munosabat

4- §. Sinonim bo‘lish asosan leksema yasovchi morfemalarga xos. Masa-
lan, -dosh affiksi ma'lum leksemalarga 'birgalik’ ma'nosi bilan qo‘shilganda
ham- affiksoidiga sinonim bo‘ladi: fikrdosh- — hamfikr-, suhbatdosh- — ham-
suhbat- kabi.

Shakl hosil giluvchi morfemalarning sinonimik munosabatda bo‘lishi juda
oz uchraydi. Masalan, rang-tus anglatuvchi sifat leksemalarda 'belgining
me'yordagi holatdan oz, kuchsiz’' ekanini ifodalovchi -(i)sh (ko ‘kish- kabi) va
-(i)mtir (ko ‘kimtir- kabi) affikslari o‘zaro sinonim, chunki bu affikslarda: 1)
ifoda jihati har xil, 2) ayni bir ma'noni ifodalaydi, 3) ayni bir turkum lekse-
malariga qo‘shiladi, 4) ma'lum bir shart-sharoitda biri o‘rnida ikkinchisini ish-
latish mumkin va b. Bu sinonim affikslar orasidagi farq qaysi sifat leksema-
larga qo‘shilib kela olishida ko‘rinadi: ko ‘kish- — ko ‘kimtir- tarzida ishlatish
mumkin, lekin ogish- deb ishlatiladi-yu, ogimtir- deb ishlatilmaydi va b.

Sinonim bo‘lish talablariga -tir(-dir), -giz (-kiz, -qiz, -g‘iz) orttirma ya-
sovchilari ham javob beradi: ayttir- — aytkiz-, bildir- — bilgiz- kabi. Lekin
bu affikslarda ayni bir fe'l leksemaga qo‘shilish oz uchraydi, ko‘pincha har xil
leksemaga (saylab) qo‘shiladi: yondir- deyiladi-yu, yongiz- deyilmaydi va b.

Shakl hosil qiladigan morfemalar orasidagi sinonimik munosabatlar tur-
kumlar, morfem paradigmalar bayonida aytib o‘tiladi.

SHAKL HOSIL QILUVCHI MORFEMALARDA
PARADIGMATIK MUNOSABATLAR

1- §. Shveysariyalik olim F. de Sossyur til birliklari o‘zaro assosiativ
munosabatda bo‘lishini ta'kidlagan (< lot. associatio — 'birlashuv’). Haqiqat-
da, til birliklari turli belgi-xususiyatlari asosida o‘zaro birlashadi, biri ikkin-
chisini eslatadi, munosabat hosil qiladi. Daniyalik tilshunos L.Yelmslev asso-
siativ munosabat terminini paradigmatik munosabat terminiga almashtirdi (<
yunoncha paradeigma — 'namuna’). Asli assosiativ munosabat termini para-
digmatik munosabat terminidan ko‘ra keng tushunchani anglatadi, paradigma-
tik munosabat assosiativ munosabatlarning bir ko‘rinishiga teng. Til qurili-
shining tuzum ekanligi paradigmatik munosabatlarda yaqqol namoyon bo‘ladi.

Paradigma deb til birliklarining o‘zaro umumiy semasiga ko‘ra birlasha-
digan va farqli semasiga ko‘ra zid munosabat hosil etib turadigan tizimiga ay-
tiladi. Morfem paradigma deb shunday hodisaning morfemalardagi
ko‘rinishiga aytiladi.

Morfem paradigma kamida ikki morfemadan iborat bo‘ladi, bu morfema-
lar o‘zaro umumiy (integral) semasi asosida birlashib, farqli (differensial) se-
masi bilan zidlangan holatda yaxlit bir tuzumni tashkil etadi; leksemashakl
tarkibida ayni bir o‘rinni (pozitsiyani) egallab, ma'lum talabga ko‘ra birini ik-
kinchisiga almashtirib ishlatiladi. Masalan, ot leksemalarga xos grammatik
son morfemalari paradigmasi ikki a'zoli: 'ko‘plik’ ma'nosini ifodalovchi -lar
morfemasidan va unga zidlanib belgilanadigan 'birlik’ ma'nosini ifodalovchi
morfemadan iborat. Bu yerda 'birlik" ma'nosini ifodalovchi morfema fonema
ifodasiga ega emas, shunga ko‘ra nol ko‘rsatkichli morfema deyiladi, & ramzi
bilan ko‘rsatiladi: -& «» -lar.

Shakl hosil qgiluvchi morfemalarda turli-tuman paradigmalar mavjud; bu-
lar turkumlar bo‘yicha xoslangan bo‘ladi. Shunga ko‘ra morfem paradigma-
larni tasvirlashdan oldin lug‘at birliklarining turkumlanishi bilan tanishish lo-
zim.

LUG‘AT BIRLIKLARINING TURKUMLANISHI

2- §. So‘z turkumi termini bir vaqtlar lug‘at boyligidagi bir gatlamni —
leksik birliklarni hisobga olib tuzilgan; keyinchalik lug‘at boyligida ikkinchi
bir qatlam — frazeologik birliklar ham mavjudligi tan olindi, turkumlanish
leksik birliklarga-gina emas, frazeologik birliklarga ham mansubligi aniglandi.

Demak, lug‘at boyligini bir butun holda olib soz turkumlari terminini
ishlatib bo‘lmaydi, endilikda bu termin tarkibidagi so‘z qismi vogelikni to‘g‘ri
atamaydigan bo‘lib qoldi. Shuning uchun bu tushunchani lug‘at birliklarining
turkumlanishi termini bilan anglatish to‘g‘riroq. Lug‘at birliklari dastlab
lug‘aviy birliklarga va grammatik birliklarga ajratiladi, lug‘aviy birliklar o‘z
navbatida leksik birliklar va frazeologik birliklar deb guruhlanadi; leksik bir-
liklar o‘z doirasida, frazeologik birliklar o‘z doirasida turkumlarga ajratiladi.

3- §. Adabiyotlarda leksik birliklar va grammatik birliklar birgalikda so z
termini bilan nomlanib, ot, sifat, son, olmosh, fe'l, ravish so‘zlar mustaqil
so‘z turkumlari deb, ko‘makchi, bog‘lovchi, yuklama yordamchilar deb gu-
ruhlanadi, modal so‘z, undov, taqlid so‘z alohida-alohida turkumlar deb ajrati-
ladi.

So z termini adabiyotlarda turlicha mundarija bilan ishlatiladi, shu jumla-
dan leksemaning o‘z turkumi nuqtayi nazaridan biror sintaktik vazifada kelish
darajasida grammatik shakllangan ko‘rinishi ham so z deyiladi. Keyingi yil-
larda bunday mundarija so zshakl (slovoforma) terminiga birkitildi, natijada
grammatik shakllangan leksik birlik so z deb ham, so zshakl deb ham ataladi-
gan bo‘ldi. Bunday mundarija so zshakl terminiga (asli leksemashakl termini-
ga) birkitilishi to‘g‘riroq.

4- §. Leksik ma'no anglatadigan birlikni leksema deb nomlash qabul qi-
lingan. Shu nuqtayi nazarni davom ettirsak, grammatik ma'mo ifodalaydigan
birlikni morfema deb nomlash tabiiy; lekin aslida grammatik ma'no ifodalay-
digan lug‘at birliklarini affiks morfemalardan (shuningdek affiksoid morfema-
lardan) farqlab nomlash lozim. Ana shunday termin sifatida grammatik tur-
kumlar terminidan foydalanish mumkin.

Demak, lug‘at boyligida dastlab lug‘aviy birlik turkumlari guruhi va
grammatik birlik turkumlari guruhi ajratiladi. Lug‘aviy birlik turkumlari tarki-
bidagi leksemalar turkumlari guruhiga ot, sifat, son, fe'l, ravish turkumlari ki-
ritiladi. Bular nominativ va signifikativ vazifa bajaradi, birikmaning, gapning
bo‘lagi bo‘lib keladi. Bu turkumlar asli birikma yoki gapning bo‘lagi vazifa-
sida kelishiga ko‘ra mustaqil turkumlar deb nomlangan.

Ushbu turkumlarni mustaqil deb nomlashda leksik ma'no ham hisobga
olingan. Lekin olmosh leksik ma'no anglatmaydi, shunga qaramay mustagqil
turkumlar qatoriga kiritiladi. Ko‘rinadiki, hal qiluvchi belgi — birikmaning,
gapning bo‘lagi vazifasida kelish.

Mustaqil turkum deb belgilashda ushbu leksemalarda shakl o‘zgarishi
mavjudligi ham hisobga olinadi, lekin bu belgi mustaqil deb nomlanadigan
turkumlarning barchasida mavjud emas: o‘zbek tilida sifatga, songa, ravishga
o‘z turkumi tabiatini saqlab ishlatilganida shakl o‘zgarishi xos emas.

Ko‘rinadiki, mustaqil turkum deb ajratishda asosiy belgi — birikmaning,
gapning bo‘lagi vazifasida kelish. Mustaqil turkumlik belgisini umumiy tarzda
"sintaktik vazifa bajarish" deb izohlash to‘g‘ri bo‘lmaydi, chunki kirish ham
(asli kirish bo ‘lak deyish ma'qul) — sintaktik vazifa.

5- §. Lug‘at birliklarining gaysi turkumga mansubligi ularning semantik
mundarijasidagi turkumlik semasi asosida belgilanadi. Leksemaning turkumlik
semasi ‘predmet’ bo‘lsa, bunday leksema ot turkumiga, 'predmetning sifatiy
belgisi’ bo‘lsa, sifat turkumiga, 'predmetning miqdoriy belgisi’ bo‘lsa, son
turkumiga, '‘predmetning harakat-holat belgisi’ bo‘lsa, fe'l turkumiga, "harakat-
holatning belgisi’ bo‘lsa, ravish turkumiga mansub deyiladi. Leksema qaysi
turkumga mansub bo‘lsa, shu turkumga xos shakl hosil giluvchi morfemalarni
olib leksemashaklga aylanadi va shu shakliga binoan biror sintaktik vazifada
keladi.

Demak, leksemaning qaysi turkumga mansubligi, grammatik tabiati uning
semantik mundarijasi, aniqrog‘i — turkumlik semasi asosida belgilanadi.

6- §. Turkumlik semalarining yuqoridagi ta'riflanishidan ko‘rinib turibdi-
ki, besh leksik turkum orasida yetakchisi — ot turkumi: sifat, son, fe'l shu
turkum leksemasining belgilarini anglatadi. Fe'l — ikkilamchi yetakchi tur-
kum: ravish shu turkum leksemasining belgisini anglatadi. Demak, leksik tur-

kumlar orasida ot turkumi birinchi darajali, fe'l turkumi esa ikkinchi darajali
yetakchi turkum mavqgeiga ega.

7- §. Olmosh leksik ma'no anglatmaydi, odatda leksik mamo anglatadi-
gan leksema o‘rnida ishlatiladi, shunga ko‘ra olmosh turkumi deb nomlangan.
Bu turkum birliklari odatda leksik turkum birliklari o‘rniga ishlatiladi, shunga
ko‘ra leksik turkumlarni olmoshlovchi turkum deyish mumkin.

Olmosh turkumi birliklari semantik va grammatik jihatdan turli-tuman:
qaysi turkum birligiga olmosh bo‘lsa, o‘sha turkum tabiatiga ega bo‘ladi. Ol-
mosh deb turkumlash semantik va grammatik belgi asosida emas, balki biror
turkum birligi o‘rnida ishlatilishi asosida amalga oshiriladi. Olmosh turkumi
o‘zida bir necha turkum xususiyatlarini birlashtiradi.

Ko‘rinadiki, olmosh turkumini leksik ma'no anglatadigan turkumlar ora-
sida emas, balki ulardan ajratib, ular uchun umumiy turkum sifatida joylashti-
rish to‘g‘ri.

8- §. Tasvir birliklari leksemalardan ham, grammatik birliklardan ham
farq qiladi: biror tovush yoki ko‘rinishning ramziy nomi deb qaraladi; morfe-
madan ham farq qiladi: shakl hosil etish vazifasini bajarmaydi. Shunga ko‘ra
tasvir birliklari turkumlar gatorida alohida ko‘rsatiladi.

O‘zbek tilshunosligida hali yetarli o‘rganilmagan mumkin, kerak, kifoya,
iborat kabi leksemalar alohida turkum — kesimlik leksemalari turkumi sifati-
da ajratilishi va nomlovchi turkumlar gatoridan o‘rin olishi kerak.

bo‘l-, qil-, et-, ayla- fe'llari odatda fe'l leksema yasaydi, shunga ko‘ra
leksema yasovchi affiksoid deyiladi.

Ko‘makchi fe'llar (-boshla-, -ber-, -ol-, -qo y- kabi) fe'l leksemashaklini
yasaydi, shunga ko‘ra shakl yasovchi affiksoid deyiladi.

GRAMMATIK BIRLIKLARNING TURKUMLANISHI

1- §. Adabiyotlarda "yordamchi so‘zlar" nomi ostiga ko‘makchi,
bog‘lovchi, yuklama birlashtiriladi. Bulardan ko‘makchini leksemashakl tarki-
biga kiradigan morfema deb, noparadigmatik morfemalar majmui deb bahola-
dik. Demak, grammatik birlik turkumlari deganda avvalo bog‘lovchi va yuk-
lama nazarda tutiladi.

Adabiyotlarda modal so‘zlar, undovlar, taqlid so‘zlari mustaqil turkum-
larga ham, yordamchi so‘zlarga ham kiritilmay, alohida-alohida tur turkum
deb qaraladi. Bulardan taqlid so‘zlari "tasvir birliklari turkumi” nomi bilan
leksik birlik turkumlari qatoriga kiritib tasvirlandi.

Modal birliklar va undovlarni grammatik birlik turkumlari bo‘lgani
uchun bog‘lovchi va yuklama turkumlari qatoriga qo‘shish mumkin. Ushbu
to‘rt turkum uchun umumiy belgi deb ularning grammatik ma'no ifodalashi

va birikmaning, gapshaklning bo‘lagi vazifasida kelmasligi ta'kidlanadi. Bu
turkumlarning har biri o‘ziga xos belgilari bilan farqlanadi.

Bog‘lovchilar turkumi

2- §. Bog‘lovchi leksemashakllar orasidagi, gapshakllar orasidagi sintak-
tik munosabatni ta'minlaydi va ma'lum bir grammatik ma'noni ifodalaydi.

Bog‘lovchilar sintaktik aloqaning ganday turini ifodalashiga ko‘ra teng
bog‘lovchilar va ergash bog‘lovchilar deb ikkiga guruhlanadi. Ergash bog‘lov-
chilar qo‘shma gapshakl qismlarini bog‘laydi (Bular "Qo‘shma gapshakl"
bahsida tasvirlanadi).

Teng bog‘lovchilar sodda gapshakl tarkibidagi (shuningdek qo‘shma gap-
shakl tarkibidagi) qismlarni o‘zaro bog‘laydi va quyidagi ma'no turlariga ajra-
tiladi:

1. Biriktiruv bog‘lovchilari:

1) Nutqda eng ko‘p va bog‘lovchisi ishlatilib, uyushiq qator bilan ifoda-
langan sintaktik bo‘lak a'zolarini bog‘laydi:

a) sifatlovchida: o‘tkinchi va nohalol bir narsa (Odil Yo—
qubov); boshlang'ich va o‘rta tahsil (Abdulla Qahhor) kabi;

b) to‘ldiruvchida: .. ozida g°ayrat va gqanoat seza boshladi
(Asqgad Muxtor); Saidiyni beboshlik yalqovIiik va buzi-
[ishda ayblab.. (Abdulla Qahhor) kabi ;

d) hollovchida: Bo ‘tana Amu .. bo‘g‘iq va sirli shovullay bosh-
ladi (Asqad Muxtor); U boshini shunday tez va kutilmagan va
q t d a burdiki, .. (Abdulla Qahhor) kabi;

ejegada: Komil va aka-uka Ziyodulla bilan Ib o-
dulla otlarni .. yo‘lakka boshladilar (Hamid G‘ulom) kabi;

f) kesimda: yo‘lovchi qayiqqa sakrab chiqdi va. esh-
kaklarni esha boshladi (Hamid G‘ulom). Saidiy o‘n g‘ a y-
sizlanar va Kenjaning aftini ko rib, biron mojaro boshlanishidan
qo‘rqar edi (Abdulla Qahhor).

2) Biriktiruv bog‘lovchisi vazifasida bilan ko‘makchisi ham ishlatilib,
uyushiq qator a'zolarini bog‘laydi:

a) egada: stol ustida jo mragi uchgan choynak bilan
stakan turardi (O‘tkir Hoshimov) kabi;

b) to‘ldiruvchida: ..maxdum Ziyodulla bilan I[bodulla-
n i boshdan oyoq ko zdan kechirdi (Hamid G‘ulom) kabi.

2. Zidlov bog‘lovchilari: ammo, lekin, birog. Bu bog‘lovchilar sinonim
bo‘lib, uyushiq qator bilan ifodalangan kesimning a'zolarini o‘zaro zidlab

bog‘laydi; bu a'zolar anglatayotgan harakat-holatdan biri-gina amalga oshuvini
bildiradi:

1) ammo bog‘lovchisi: Sherzod gapni nimadan boshlashni o ‘ylar, a m-
m o jo‘yaliroq so‘z topolmay qiynalar edi (O‘tkir Hoshimov). Bo riboy buni
sezdi, a m m o yonboshlab yotgan yerida gimir etmadi (Hamid G‘ulom) ka-
bi;

2) lekin bog‘lovchisi: G o za sug‘orishni juda yaxshi biladilar, [ e ki n
amal gilmaydilar (Oybek) kabi;

3) birog bog‘lovchisi: U .. qurilish tashkilotlari boshliglarining
ko ‘zlariga qadalib qaragisi kelar, b i r o q hozir payti emasligini sezib..
(Odil Yoqubov) kabi.

3. Ayiruv bog‘lovchilari: yo , yoki; goh .., goh ..; dam.., dam.. kabi:

1) yo, yoki bog‘lovchilari zidlab ayirish ma'nosini ifodalaydi:

a) yo bog‘lovchisi: Gulni korsa, t o m osha qilish yo hid-
lash o'rniga santimetrlab o'lchay boshlaydi (As-
gad Muxtor);

b) yoki bog‘lovchisi: Umarqul qizning so‘zlarini e sh i t m a d i m i
voki o'zini eshitmaganga soldimi . (Hamid G‘ulom)
kabi;

2) goh.., goh..; dam.., dam bog‘lovchilari zidlanuvchilarning galma-gal
voge bo‘lishini ifodalaydi:

a) goh.., goh.. bog‘lovchisi: Paxtasi terib olingan dalalar esa g o h
jigarrang goh surmaday qorayib ko‘rinar edi (Asqad
Muxtor) kabi;

b) dam.. , dam.. bog ‘lovchisi: .. hozir yotsa, azongacha d am u yo n -
boshiga, dam bu yonboshiga ag'darilib azoblanishini biladi
(Asgad Muxtor) va b.

Yuklamalar turkumi

3- §. Yuklama asosan gapshaklga bir butun holda, ba'zan biror sintaktik
bo‘lakka qo‘shilib, so‘roq, ta'kid, taajjub kabi grammatik ma'nolarni ifodalay-
di.

Yuklamalarning bir qismi ko‘rinishi jihatidan affiksga o‘xshaydi, shunga
ko‘ra affiks ko‘rinishli yuklamalar deyiladi; bunday yuklamalardan -mi, -gina
(-kina, -qgina), -oq/-yoq, -ov/-yov yuklamalari leksemashaklga qo‘shib yoziladi;
-chi, -ku, -da, -e, -a/-ya, -u/-yu, -ey/-yey yuklamalari esa chiziqcha bilan (ya-
rim qo‘shib) yoziladi. Yuklama leksemashakl tarkibiga kirmaydi, leksema-
shaklga qo‘shiladi; shuni hisobga olib yuqorida sanalgan barcha yuklamalarni
chizigcha bilan yozish to‘g‘ri; faqat -mi (shuningdek -dir gumon yuklamasi)

leksemashakl tarkibida tuslovchidan oldin kelsa, qo‘shib yozish shart bo‘ladi:
kelgan eding-mi, lekin kelganmiding; kelgan-dir, lekin kelgandirman kabi.

Ayrim yuklamalar tashqi ko‘rinishi jihatidan leksemaga o‘xshaydi, shun-
ga ko‘ra leksema ko‘rinishli yuklamalar deyiladi va leksemashakldan ayrim
yoziladi; axir, faqat, nahot[ki], hatto[ki], xuddi, ham, esa.

Yuklamalar odatda quyidagi ma'no turlariga ajratiladi: 1) kuchaytiruv va
ta'kid yuklamalari, 2) so‘roq va taajjub yuklamalari, 3) ayiruv va chegaralov
yuklamalari, 4) aniqlov yuklamasi, 5) gumon yuklamasi. Ayni bir yuklama
qanday leksemashaklga qo‘shilib kelishiga, ganday ohang bilan aytilishiga qa-
rab yuqoridagi boshqa-boshga bandlarda ta'kidlangan ma'nolarni ifodalashi
mumkin. Shuni hisobga olib yuklamalarni birma-bir keltirib, ular bilan ifoda-
lanadigan ma'nolarni ta'kidlashni ma'qul topdik:

1. -mi yuklamasi:

1) so‘rog ma'nosini ifodalaydi: Xolposh daladami? (O‘tkir Hoshimov)
kabi;

2) 'moaniqlik’ ma'nosini ifodalaydi, bunda takroran ishlatiladi: a) kesimga
qo‘shilib keladi: Uning ovozidagi shu qahr sabab bo ‘ldimi, boshgami —
Otaqo ‘zi buni bilolmay qoldi (Odil Yoqubov) kabi; b) to‘ldiruvchiga qo‘shilib
keladi: Yo ‘ldosh qopmi, brezent palatkami — .. iflos bir narsaga cho ‘qqayib
o ‘tirib .. (Asqad Muxtor) kabi; v) hollovchiga qo‘shilib keladi: Shu haftaning
oxiridami, narigi haftaning boshidami .. ziyofat gilamiz-u,.. (Odil Yoqubov)
kabi.

2. -a/~ya yuklamasi:

1) so‘roq ma'nosini ifodalaydi: Qotil kim bo ‘ldi ekan-a? (Hamid G‘ulom)
kabi;

2) taajjub ma'nosini ifodalaydi: Bolaga o xshaydi-ya! (Oybek) kabi.

3. -chi yuklamasi:

1) so‘roq ma'nosini ifodalaydi: Xotining-chi? U ham hech narsa demadi-
mi? (O‘tkir Hoshimov) kabi ;

2) 'harakatga undash’ ma'nosini ifodalaydi: .. oz yog‘ingda o ‘zing qo-
vrulguncha dardingni aytsang-chi! (Asqad Muxtor) kabi.

4. nahot[ki] yuklamasi 'so‘roq bilan taajjub’ ma'nosini ifodalab, odatda
kesimi -sa affiksi bilan shakllangan gaplarda ishlatiladi: N a h o t Otago zi
.. boshiga ko ‘tarib yurgan Jamol Bo ‘riboyev shu odam bo ‘Isa?! (Odil Yoqu-
bov). Na hotki hamma ishni boshdan boshlashga to‘g‘ri kelsa? (Odil
Yoqubov) kabi.

5. ham yuklamasi ta'kid ma'nosini ifodalab: I) egaga qo‘shilib keladi: a)
yakka holda ishlatiladi: Orga aravadagilar h a m yerga tushib, olomon to-
mon kela boshladilar (Hamid G‘ulom) kabi; b) takroran ishlatiladi: Boshining

guvullashi h a m, ko ‘zlarining achishishi h a m darrov bosildi (O‘tkir Ho-
shimov) kabi; 2) to‘ldiruvchiga qo‘shilib keladi: a) vositasiz to‘ldiruvchiga:
Shu payt u boshliq ekanini h a m, obro ‘si tushishini h a m unutib ko ziga
yosh oldi (Asqad Muxtor) kabi; b) vositali to‘ldiruvchiga: Rahimjonning bo-
shiga tushgan kaltakning bir uchi sizga h a m tegadi (Abdulla Qahhor) ka-
bi; 3) hollovchiga qo‘shilib keladi: a) payt hollovchisiga: Temir yo ‘I vokzalin-
ing boshlig‘i bilan gaplashganda h a m .. dilozorlik qildi (Asqad Muxtor)
kabi; b) o‘rin hollovchisiga: .. egniga h a m shunaga matodan qopga
o xshatib tikilgan ko ‘ylak kiygan .. edi (O‘tkir Hoshimov) kabi; v) tarz hol-
lovchisiga: U chindan h a m hozir jahon bo ‘ylab keza boshlaydi, chang yu-
tadi ... (Asqad Muxtor) kabi. 4) garatuvchiga qo‘shilib keladi: Nahot uning
boshiga tushgan musibatlar qizining h a m boshiga tushsa? (Odil Yoqubov);
5) kesim vazifasidagi qo‘shma fe'l qismlari orasida ishlatiladi: Hatto boshda ..
er-xotin ancha xafa h a m bo lishgan, uni qgizlariga ravo ko ‘rishmagan edi
(Odil Yoqubov) kabi; 6) ergash bog‘lovchiga qo‘shilib keladi: Shuning
uchun ham Botirali otryadi .. keyin-gina jang qildi (Hamid G‘ulom)
kabi; 7) ham yuklamasi uyushiq qator qismlari oldida takror ishlatilganida
bog‘lovchiga o‘xshab ketadi, lekin ta'kid yuklamasiligicha qatnashadi: Fazi-
latxon bizda h a m kiub boshligi, h a m kutubxona mudiri bo ‘lib ishlaydi-
lar (Odil Yoqubov) kabi. Bunday ishlatishni klub boshlig‘i bo‘lib h a m, ku-
tubxona mudiri bo‘lib h a m tarzida transformatsiya qilinsa, ~am yuklamaga
tengligi ochiq ko‘rinadi.

6. esa yuklamasi ta'kid ma'nosini 'eslatish’ ma'no qirrasi bilan birgalikda
ifodalaydi, odatda egaga qo‘shiladi: Ko ‘pchilik unga so‘z berilishini talab qi-
lar, rais e s a bosh tortar edi (Abdulla Qahhor). Tussiz tagdo zi do ‘ppi
qo ‘ndirilgan boshi e s a qori chala erigan cho‘qqini eslatar edi (Hamid
G*‘ulom) kabi.

7. hatto yuklamasi ta'kid mamosini kuchli darajada ifodalaydi:

1) odatda kesimga qo‘shiladi: Keyin-keyin Salimxon uning fikriga tushu-
na boshladi, h a tt o ba'zi bir masalalarda u bilan bahslashadigan bo ‘ldi
(Abdulla Qahhor) kabi; 2) ta'kid ma'mosini yana-da kuchaytirish uchun Aam
yuklamasi bilan birga ishlatiladi: ..h a ¢ t 0o otani xushlamaydigan Haydar h
a m dadasining yonini olmadi (Odil Yoqubov) kabi. Ushbu jumlalarda yuk-
lamalar egaga qo‘shib ishlatilgan.

8. -ku yuklamasi ta'kid ma'nosini 'hissiyot’ ma'no qirrasi bilan birgalikda
ifodalaydi: 1) kesimga qo‘shiladi: Bu ishning har bir varag‘idan shaxsiy
g‘araz hidi keladi-ku! (Abdulla Qahhor) kabi; 2) egaga qo‘shiladi: Vohid Mi-
robidov-ku wuning achchiq kinoyalarini kulgiga olib qulog ‘ining yonidan
o ‘tkazib yubordi (Odil Yoqubov) kabi.

9. -da yuklamasi ta'kid ma'nosini 'pisanda’ ma'no qirrasi bilan birgalikda
ifodalaydi: Boshqa odam quribdi-da bu qishlogni! (Odil Yoqubov). Yubora-
vering-da, shu yerda o ‘lib-netib qolsa,.. (Abdulla Qahhor) kabi.

10. xuddi yuklamasi 'ta'kidlab o‘xshatish’ ma'nosini ifodalaydi: I) ba'zan
yolg‘iz o‘zi ishlatiladi: Sherzodning ko ‘nglidagi istak ham x u d d i shunaqa
arzimagan narsadan boshlanadi (O‘tkir Hoshimov). .. x u d d i namgarchi-
lik kuz kechasini boshlab kirgan edi dahlizga (Asqad Muxtor) kabi; 2)
ko‘pincha -dek affiksoidi bilan birgalikda ishlatiladi: a) ot leksemaga
qo‘shiladi: Shukurov esa x u d d i mashhur donishmandning so ‘zini ting-
layotgan yosh talabadek hadeb bosh irg ‘irdi (Odil Yoqubov) kabi; b) fe'lning
sifatdosh shakliga qo‘shiladi: Sirojiddin x u d d i arvohga duch kelgandek
ko ‘zlari olaygancha yonbosh tomonga surila boshladi (O‘tkir Hoshimov) ka-
bi; d) bor kesimlik leksemasiga qo‘shiladi: .. boshqarma oldidan o ‘tib ke-
tayotganida esa x uddi bir zarur ishi borday kirgisi keldi (Abdulla Qah-
hor).

11. fagat yuklamasi 'chegaralab ta'kidlash’ ma'nosini ifodalaydi: I) yol-
g‘iz o‘zi ishlatiladi: Kulolning ko zlari hech narsani ilg‘amay fa q at gqiz-
chani ko ‘rayotgandek edi (Asqad Muxtor) kabi; 2) manoni kuchaytirish
uchun -gina yuklamasi bilan birgalikda ishlatiladi: F a g a ¢t .. ishga
sho ‘ng ‘ib ketganda-gina bu o ‘ylar sal yodidan ko ‘tarilib,.. (Odil Yoqubov)
kabi.

12. -gina yuklamasi 'fagat’ ma'nosini ta'kidlab ifodalaydi: Shunda-gina
Farida boshini ko ‘tardi-da, .. auditoriyaga bir daqgiqa qizigsinib garab qo ydi
(O‘tkir Hoshimov) kabi. Asli bu yuklamani chiziqcha bilan shunda-gina kabi
yozish to‘g‘ri. Fagat va -gina yuklamalarini bir-biriga qo‘shib ishlatish ham
uchraydi: .. u faqat-gina o‘zini ovutishga uringanday.. (Asqad Mux-
tor).

13. -u/-yu yuklamast:

1) 'keyingi harakatning oldingi harakat tugashi bilan boshlanishi’" ma'no-
sini ifodalaydi: Birdan momagqgaldiroq gumburladi-yu, ketidan shiddat bilan
jala quya boshladi (O‘tkir Hoshimov). Ichkaridan yalangbosh, yalangoyoq
Oliya yugurib chiqdi, chiqdi-yu, eriga otildi (Odil Yoqubov) kabi;

2) 'ta'’kidlab sanash’ ma'nosini ifodalashga xizmat qiladi: .. bir-ikki xonali
boshpana qurib olsam-u, xonalarning bittasini kutubxona, bittasini giroatxona
qilib, yosh-yalanglarga.. ko ‘rgan-kechirganlarimni gapirib berib o ‘tirsam
(Odil Yoqubov). Hammani to ‘ydirish g‘amida yuradi-yu, o zi to‘yib non ye-
maydi (Hamid G*‘ulom) kabi.

14. -da yuklamasi:

1) 'keyingi harakat oldingi harakatga tezda ulanib ketishi' mamosini ifo-
dalaydi: Devor tomonga qarab oldi-da, sochlarini tekislay boshladi (O‘tkir
Hoshimov). .. E'zozxon Uchqunni Tozagulning qo ‘lidan oldi-da, o ‘tirib emiza
boshladi (Hamid G*‘ulom) kabi;

2) 'ta'kid’ ma'nosini 'istehzo’ ma'no qirrasi bilan birgalikda ifodalaydi:
Qancha shohona shiypon soldirganingda ham, .. o ‘zing poygakda o ‘tirib,
to ‘rda yonboshlab yotgan amiringga choy quyib berasan-da (Abdulla Qah-
hor).

15. -0g/-yoq yuklamasi:

1) 'tezda® ma'nosini paytga, o‘ringa bog‘lab ifodalaydi: Ikki gadah ichishi
bilanog boshi o°‘z-o ‘zidan aylanib, .. (O‘tkir Hoshimov). U shu lahzadayoq
o ‘tirgan stuli bilan chalgqonchasiga yigila boshladi (O‘tkir Hoshimov). Ochil
buva odati bo ‘yicha ko ‘chaning boshidayoq mashinadan tushib, piyoda yurdi
(Asqad Muxtor) kabi;

2) .. ma + s + dan shaklidagi sifatdoshga qo‘shilib, 'hali boshlanmay tu-
rib’ ma'nosini ifodalaydi: Komil kitobdan boshini ko ‘tarmasdanoq savolga sa-
vol bilan javob berdi (Hamid G‘ulom) kabi.

16. -dir yuklamasi 'taxmin’ ma'nosini ifodalaydi: Men bu kitobni
o ‘gimagandirman kabi.

I7. na.., na.. yuklamasi 'ta'’kidli inkor" ma'mosini ifodalaydi: Qoni miyasi-
ga urib darg‘azab bo ‘lib ketganidan na ko zini ugalash, na ust-boshini qoqish
xayoliga kelar, atrofga alanglar edi (Asqad Muxtor) kabi. Bu yuklama
bo‘lishsiz shakldagi fe'l leksemali jumlada ishlatilsa, faqat 'ta'kid’ ma'nosini
ifodalashga xizmat qiladi: .. na ko zini ugalash, na ust boshini qoqish xayoli-
ga kelmas edi kabi.

Modallar turkumi

4- §. Modallar gapshaklga bir butun holda qo‘shilib, so‘zlovchining o‘zi
anglatayotgan fikrning aniqligiga, chinligiga ishonch darajasini, vogelikdan
taajjublanishini, afsuslanishini ifodalaydi:

1. Fikrning aniqligini ifodalovchi modallar o‘z navbatida quyidagicha gu-
ruhlanadi:

1) fikrning rostligini, realligini ifodalovchilar: darhagiqat, hagigatan, ha-
qiqatda, filhaqgiqat (eskirgan) kabi: D ar ha qi g at, bu mojaroning bosh-
qa oqibatlari hozir uning ko ‘ziga o z-o zidan barham topgan va topayotgan-
day ko ‘rinar edi (Abdulla Qahhor). Ha qi q at an, keyinroq eshitsa, keli-
ni: "Yana o‘giyman” degan gap chigaribdi (Odil Yoqubov) kabi;

2) fikrning qat'iyligini ifodalovchilar: shubhasiz, so zsiz, shaksiz kabi: Bu,
shubhasiz bizning yutug imiz (Abdulla Qahhor) kabi;

3) anglatilayotgan voqelikning yuz berishiga ishonch bildiruvchi: albatta
(She'riyatda albat shaklida ham uchraydi): Lekin jigar.. Esga tushsa, achi-
naman, a l b atta (Uyg‘un). ..bu gapining ham ustidan chigadi, a |l b a t-
t a (0Odil Yoqubov) kabi;

4) anglatilayotgan voqelikning yuzaga kelishi tabily ekanini ifodalovchi-
lar: o z-o zidan, tabiiy kabi: T a b i i y, Yefim Yefimovich ham bu yangi
do ‘stlaridan osonlikcha ko ‘ngil uzolmas edi (Hakim Nazir) kabi;

5) fikrning chinligi, realligini eslatuvchilar: rostdan, darvoge, aslida (as-
li, ba'zan, aslan shaklida ham uchraydi): D a » v 0 q e, bu gap raisning uyi-
da ham aytilgan edi (Said Nazar) kabi.

2. Fikrning noaniqligini ifodalovchi modallar o‘z navbatida quyidagicha
guruhlanadi:

1) fikrning taxminiy ekanini ifodalovchilar: shekilli, chog‘i, chamasi ka-
bi: Ha, yana bir ta'ziringni beradigan bo ‘ldim, ch a m a s i! (Uyg‘un). Bu
gapim raisga og ‘ir botdi sh e kil i, o°‘zi bosh bo‘lib bolalarini dalaga
olib chiqdi (O‘tkir Hoshimov) kabi;

2) fikrning gumonli ekanini ifodalovchilar: ehtimol, balki kabi: B a l ki
u yerlarda ko'p dilbar Manzaralar jilva gilgandir... (Uyg‘un). Boshqa payt
bo ‘Iganida Latofat, e h t i m o I, bu faryodga chidab turolmasdi (Odil
Yoqubov) kabi;

3) fikrning tusmolli ekanini ifodalovchilar: xoy-naxoy, aftidan, mazmuni
kabi: Sharofat, a ftid a n, bunaqa gaplar bilan .. shu yerda biron mojaro
boshlab dod solmogchi edi (Abdulla Qahhor) kabi;

4) fikrning chinligiga gumon ham, ishonch ham ifodalovchilar: har ga-
lay, har holda kabi: Jahonning kattaligi aniq o ‘lchangancha yo‘'q;, h ar h
ol d a, bir soldatning qalbidan kichik bo ‘lur (G‘afur G‘ulom) kabi.

3. Ayrim modallar yuz bergan vogea-hodisadan so‘zlovchining taajjubini,
afsusini ifodalaydi: ajabo, attang, esiz, tavba, xayriyat kabi: A j a b o, shu
o zimizning Saodatmi?! (G‘afur G‘ulom). A ¢ ¢t a n g, shunday dolzarb
vaqtda eng yaxshi brigadirimiz yotib goldi-da (Abdulla Qahhor) kabi.

5- §. Modallar asosan quyidagi turkumlarning birligidan ma'no tarag-
qiyoti asosida o‘sib chigqan:

1. Ot leksemashakldan o‘sib chigqan; modallarning ko‘pchilik qismini
shular tashkil giladi. Bunda modal:

I) tub leksemashaklga teng deb qaraladi: ehtimol kabi;

2) asli arabcha leksemaning tushum kelishigi shakliga teng bo‘lib, o‘zbek
tili nuqtayi nazaridan tub deb qaraladi: hagiqgatan (hagigat + an) kabi;

3) asli predlog va leksemadan iborat bo‘lib, o‘zbek tili nuqtayi nazaridan
tub deb qaraladi: darhagigat (tojikcha dar predlogi va arab tilidan o‘zlashgan

hagigat leksemasidan iborat bo‘lib, tojik tilida analitik grammatik shaklli lek-
semashakl sifatida dar hagiqat tarzida ajratib yoziladi), darvoge (Bu modal
ham xuddi shunday tuzilgan: tojikcha dar predlogi + arabcha voge' = dar
voge' —'haqiqatda’) kabi. Arxaik filhagiqgat modali esa arabcha fi predlogi, al
aniqlik artikli va hagigat(un) leksemasidan tuzilgan: fi al hagigat — fil-
hagqgiqat,

4) asli "ot leksema + atributiv shakl yasovchi" tarkibiga ega leksema-
shakldan o‘sib chiqgan va ma'noli qismlarga ajratilmaydigan bo‘lgan: shubha
+ siz = shubhasiz, shakl + li — shekilli kabi (Keyingi misolda kelgan k// to-
vushlarini talaffuz qilish qiyin bo‘lgani sababli &/ tovushlari oralig‘iga i tovu-
shi kiritilgan) kabi;

5) asli leksema va shakl hosil giladigan morfemadan tuzilgan bo‘lib,
modal turkum birligi sifatida o‘sib chiqgan, shakl hosil giladigan morfemalar
o‘z grammatik mohiyatini yo‘qotgan, ajratilmaydigan bo‘lgan. Bunday modal-
lar asli:

a) "leksema + birlik sonlovchisi + III shaxs nisbatlovchisi + bosh keli-
shik ko‘rsatkichi" tarkibiga ega bo‘lgan: chama + &I + si + &Il = chamasi,
mazmun + &l +i + DIl = mazmuni kabi;

b) "leksema + birlik sonlovchisi + o‘rin yoki chiqish kelishigi affiksi"
tarkibiga ega bo‘lgan: hagigat + O1 + da = hagiqatda, rost + Ol + dan =
rostdan kabi (Keyingi modal ko‘pincha rostdan ham shaklida yuklama bilan
ishlatiladi);

d) "leksema + birlik sonlovchisi + III shaxc nisbatlovchisi + o‘rin yoki
chiqish kelishigi affiksi" tarkibiga ega bo‘lgan: asl + O1 + i + da = aslida, aft
+ O1 + i + dan = aftidan kabi.

2. Otdan boshqga turkum leksemashakllaridan o‘sib chigqan:

1) Sifat leksemashakldan o‘sib chiqqan: tabiiy kabi;

2) Ravish leksemashakldan o‘sib chiqqan: albatta kabi;

3) Tojikcha xoh-noxoh fe'l shaklidan o‘sib chigqan; bunda xoh — 'is-
ta’, no — "-ma’ xoh-noxoh — 'ista-istama’; o‘zbek tilida har ikki qism oxiri-
dagi & tovushi y tovushiga, ikkinchi qismdagi birinchi o tovushi a tovushiga
almashgan: xoh-noxoh — xoynaxoy; ma'noda ham jiddiy o‘zgarish yuz bergan:
'ista-istama’ — 'tusmol’;

4) Bog‘lovchidan o‘sib chiqqan: balki.

3. Birikmashakl hokim a'zosining ellipslanishi (tushirilishi) natijasida yu-
zaga kelgan: o z-o zidan aniqg — o ‘z-o zidan kabi.

4. Birikmashaklning modalga aylanishi bilan yuzaga kelgan: har galay,
har holda kabi.

Biror turkum birligi asosida modal birlik o‘sib chigqan bo‘lsa, bunday
hollarda odatda omonimiya voqge bo‘ladi.

Undovlar turkumi

6- §. Undov deb avvalo kishining his-xayajonini bevosita ifodalaydigan
tovush birliklariga aytiladi: oh, eh, uh, uf, e, be, voy, a, o, iye, he, hah, ehha,
o ‘hho ", voydod kabi.

1. Undov bilan qanday his-hayajon ifodalanayotgani ko‘pincha aniq
bo‘lmaydi; undovdan keyin (ba'zan oldin) keladigan jumlaning mazmuni un-
dov ganday his-hayajonni ifodalashini, gqanday ohangda talaffuz qilinishini
ko‘rsatib turadi.

Ba'zi undovlar aniq bir his-hayajonni ifodalashga xoslangan bo‘ladi. Ma-
salan, be undovi rozi bo‘lmaslik, qo‘shilmaslik kabi his-hayajonni, iya undovi
‘ajablanish’ kabi his-hayajonni ifodalaydi. Tinglovchining digqatini tortish
uchun ishlatiladigan 4oy undovi ham aniq bir ma'noni ifodalaydi.

Ko‘pchilik undovlar esa har xil ohang bilan aytilib, turli his-hayajonlarni
ifodalashga xizmat qiladi. Undovning turli ma'nolari deb talqin qilinadigan
bunday hodisa nutq sharoitida, kontekstda (qurshovda) aniqlashadi. Masalan,
eh undovi 'sevinch'ni ifodalash uchun ishlatilsa, bir ohang bilan, ‘'xafalik'ni
ifodalash uchun ishlatilsa, boshga bir ohang bilan talaffuz qilinadi. Ayni bir
undovning bunday turli his-hayajonni ifodalashini yozuvda aks ettirish qiyin.
Shu tufayli undov bilan yonma-yon keladigan jumla tarkibida undovning qan-
day his-hayajonni ifodalab kelayotganini aniqlashtiruvchi vositalar (leksema-
lar) ishlatiladi: Eh, ganday go ‘zal manzara! — Eh, natija kutilgandek bo ‘Ima-
di-da! kabi. Undovlarga xos ana shunday ko‘pgqirralilik ularni ma'no ifodala-
shiga ko‘ra tasniflashni qiyinlashtiradi.

2. Adabiyotlarda undovlarning ikkinchi ma'no turi deb xitob birliklariga
aytiladi. Bular his-hayajon birliklaridan keskin farq qiladi: biror harakatni qi-
lish-qilmaslikka ko‘rsatma beradi. Shunga ko‘ra ikkiga guruhlanadi: I) hara-
katni bajarishga chaqiruvchi undovlar. 2) harakatni bajarmaslikka chaqgiruvchi
undovlar.

1) Harakatni bajarishga chaqgiruvchi undovlar hayvon va parrandalarga
nisbatan ishlatilishga xoslangan: chu, tss (otga), xix (eshakka), moh-moh
(qo‘yga), tu-tu-tu (tovuqqa) kabi.

2) Harakatni bajarmaslikka chaqiruvchi undovlar ham asosan hayvon va
parrandalarga nisbatan ishlatishga xoslangan: dirr, tak (otga), ish (eshakka),
xo sh (ho‘kizga), kisht (parrandaga) kabi.

3. Undovlarning alohida guruhi deb kishilar orasidagi muomala-murojaat
birliklari keltiriladi. Undovga aylanmagan, hali leksemalik xususiyatini saqla-

gan bu birliklarni undov turkumiga kiritish o‘ta shartli bo‘lib, quyidagicha
ma'nolarni bildirish uchun xizmat qiladi:

1) Ko‘rishishni, xayrlashishni bildiradi: assalomu alaykum, assalom, sa-
lom; vaalaykum assalom; xayr kabi.

2) tabrik, istak, minnatdorlik va unga javobni bildiradi: hormang — bor
bo ‘ling, salomat bo ‘ling; qutlug‘ bo ‘Isin — qullug, rahmat — arzimaydi kabi.

3) Biror faoliyatni ko‘tarinki ijobiy baholashni bildiradi: balli, barakallo,
ofarin kabi.

7- §. Yuqorida aytilgan fikr-mulohazalarni hisobga olib turkumlarni
quyidagicha joylashtirish mumkin:

Segment til birliklarining turkumlanishi |

Lug‘aviy birliklarning Grammatik birliklarning
turkumlanishi turkumlanishi

! v v v

| bog‘lovchi | yuklama | modal | undov |

A 4 ¢

Leksik birliklarning Frazeologik birliklarning
turkumlanishi turkumlanishi
Leksemalarning Olmosh turkumi Tasvir birliklari
turkumlanishi turkumi
Predmetlik bilan Harakat-holat bilan Kesimlik
bog‘liq turkumlar bog‘liq turkumlar leksemalari
| | | turkumi
Ot leksemalar turkumi Fe'l leksemalar
turkumi
v
Sifat leksemalar Ravish leksemalar
turkumi turkumi

Son leksemalar
turkumi

OT LEKSEMALAR TURKUMIGA MANSUB
MORFEMALAR

Morfem paradigmalar

1- §. Ot leksemalar turkumiga "predmetlik’ tushunchasi bilan bog‘liq son-
lash morfemalari paradigmasi, nisbatlash morfemalari paradigmasi, turlash
morfemalari paradigmasi mansub. Ushbu morfem paradigmalarning
ko‘rsatkichlari ot leksemalardan tashgari boshqa leksik turkumlarning ot ta-
biatli turiga ham qo‘shiladi (Bular har bir turkum doirasida ta'kidlanadi).
'Predmetlik’ tushunchasini emas, 'belgi’ tushunchasini anglatadigan turkum
leksemalariga ushbu paradigmalar ko‘rsatkichi ular otlashganida (ot leksema
holatida kelganida) qo‘shiladi.

2- §. Sonlash morfemalari nisbatlash va turlash morfemalaridan o‘z mo-
hiyatiga ko‘ra farqlanadi. Sonlash ma'nosini ifodalovchi morfema shakl ya-
sovchiga teng bo‘lib, ot leksemaga miqdor ma'nosini ifodalash uchun
qo‘shiladi: kitob- — kitoblar- kabi.

Turlash morfemalari ot leksemaga boshqa bir leksema bilan sintaktik
bog‘lanishiga ko‘ra qo‘shiladi, shakl o‘zgartiruvchi deyiladi: (kitob+lar)+ni
kabi.

Nisbatlash morfemalari ham odatda leksemaga boshqa bir leksema bilan
sintaktik bog‘lanishiga ko‘ra qo‘shiladi va shakl o‘zgartiruvchi deyiladi: /(ki-
tob+lar)+im]+ni kabi.

Turlash morfemalari ham, nisbatlash morfemalari ham sintaktik mohiyat-
li: boshga bir leksema bilan sintaktik bog‘lanish tufayli qo‘shiladi va o‘sha
leksemaning tabiatiga ko‘ra tanlab qo‘shiladi: (sening) X kitobing, kitobingni
X (ol-) kabi. Bular orasidagi farq turlash morfemalari sintaktik vazifa
ko‘rsatkichi ekanida, nisbatlash morfemasi esa sintaktik vazifa ko‘rsatkichi
emasligida ko‘rinadi. Ushbu fargni hisobga olib faqat kelishikda o‘zgarishni-
gina turlanish deyish to‘g‘ri. Quyida sonlash, nisbatlash, turlash morfemalari
tuzum hosil etib turuvchi paradigmalar sifatida bayon qilinadi.

Sonlash morfemalari paradigmasi

3- §. Grammatik miqdor ma'nmosini ifodalovchi morfemaga sonlovchi
deyiladi; bunday morfemalar tuzumiga sonlash morfemalari paradigmasi deyi-
ladi. Sonlash morfemalari ot leksemaga bevosita qo‘shiladi: "leksema + son-
lovchi": olim + && — olim+lar-, fasl + &+ — fasl + lar- kabi.

Mantiqiy miqdor bilan grammatik miqdor o‘zaro farq qiladi. Mantiqan
atoqli ot yakka predmetni ataydi: Sobir-, Chilonzor- kabi. Ayni shu ism bilan
bir necha predmet atalishi mumkin, lekin shunda ham ism har gal yakka
predmetni ataydi.

Turdosh ot esa turning nomi sifatida mantiqan bittadan ortiq (ko‘p)
predmetni nomlaydi. Shu bilan birga turdosh ot yakka predmetni anglatib ham
keladi. Masalan, ko ‘chat- leksemasi bitta ko‘chatni ham, ko‘p ko‘chatni ham
bildiradi. Ko‘rinadiki, atoqli otning yakka predmetni atashi bunday ot lekse-
maning semantikasiga bog‘liq: turdosh ot leksemaning yakka yoki ko‘p pred-
metni anglatishi esa, leksemaning semantik xususiyatidan tashqari, nutq va-
ziyatiga, leksik qurshovga bog‘liq.

Otlarni yakka predmetni anglatishiga garab birlik shaklida, ko‘p pred-
metni anglatishiga garab ko‘plik shaklida deyish mumkin emas. Sobir-,
ko ‘chat- leksemalari yakka yoki ko‘p predmetni bildirishidan qat'i nazar —
sonlash paradigmasining ayni bir shaklida — birlik shaklida. Shunday ot lek-
semalar ham borki, o‘z semantik xususiyatiga ko‘ra doim bittadan ortiq
predmetni anglatadi: xalg-, qo ‘shin- kabi; lekin bunday leksemalar sonlash pa-
radigmasining birlik shaklida deyiladi. Xullas, ot leksemaning o‘z semantik
xususiyatiga ko‘ra yakka yoki ko‘p predmetni anglatishi — boshqa hodisa,
sonlash paradigmasining birlik yoki ko‘plik shaklida bo‘lishi — boshqa hodi-
sa.

Odatda daraxt- birlik shaklidagi, daraxtiar- ko‘plik shaklidagi ot leksema
deyiladi; bunda sonlash paradigmasi asosida yondashiladi. Mantigan esa da-
raxtlar- emas, daraxt- ko‘p. Chunki daraxt- shakli yakka predmetni ham, shu
turga mansub barcha predmetlarni ham bildiradi, bunda miqdor tushunchasi
chegaralanmagan bo‘ladi. Daraxtlar- shaklida -lar morfemasi miqdor tushun-
chasini chegaralaydi: daraxtning gandaydir to‘dalari, xillari tushuniladi. Shu
jihatdan yondashsak, turdosh ot leksemada predmetning ko‘pligini leksema-
ning o‘zi bildiradi, -lar morfemasi esa ’'chegaralanganlik’ semasini va unga
zid qo‘yib belgilanadigan morfema esa 'chegaralanmaganlik’ semasini ifoda-
laydi.

Hagqiqgatda, o‘zbek tilida yakkani ifodalovchi maxsus morfema yo‘q, tur-
dosh ot leksema ma'lum kontekstda-gina yakka predmetni bildirib keladi, alo-
hida olinganda esa miqdor ma'nosini ifodalashi jihatidan noaniq bo‘ladi. Asli
bola- kabi leksema 'miqdor’ ma'nosini ifodalashi jihatidan betaraf bo‘lgan,
'bitta’ ma'nosi -lar morfemasining 'bir necha’ mamosiga zidlanishda yuzaga
kelgan.

Demak, bola- shaklidagi ot leksemasi miqdor ma'nosini ifodalashi jihati-
dan betaraf, ana shunday betaraflik bunday shakldagi leksemaga bitta va bit-
tadan ortiq miqdorni bildiradigan sifatlovchi keltiraverishga yo‘l qo‘yadi: bitta
bola- — bir necha (ko‘p) bola- kabi. Xullas, bolalar- ko‘plik shakliga zid
qo‘yish asosida bola- birlik shakli yuzaga kelgan. Buni chizmada quyidagicha
ko‘rsatish mumkin:

Leksema Sonlash Morfemaning Morfemaning ma'mosi
morfemasi mohiyati
bola- DI —» birlik 'xususan’ — 'bitta’
bola — betaraf I "umuman’ I
'bittadan ortiq’
bola- lar € | — ko‘plik

4- §. Hozirgi o‘zbek tilida -lar affiksi omomorfema bo‘lib, sonlash para-
digmasining a'zosi sifatida bir necha ma'nolarni ifodalashga xizmat qiladi.
Ushbu affiks nisbatlash paradigmasining, tuslash paradigmasining ayrim mor-
femalari tarkibida ham ishlatiladi. Boshqa morfem paradigmalar tarkibida qat-
nashadigan -/ar affiksini sonlash paradigmasining a'zosi -/ar affiksiga nisbatan
omonim deyish mumkin. Bulardan tashqari nisbatlash morfemalari asosida
yuzaga kelib, hurmat ma'nosini ifodalaydigan -/ar morfemasi ham mavjud
(Aytib o‘tilgan hodisalar o‘z o‘rnida bayon qilinadi).

Nisbatlovchi morfemalar paradigmasi

5- §. O‘zi qo‘shilgan asosdan anglashiladigan predmetning (yoki pred-
met deb tasavvur qilinadigan belgining, harakatning) birlik yoki ko‘plikdagi
uch shaxsdan biriga nisbat berilayotganini ifodalovchi morfemaga nisbatlovchi
deyiladi; bunday morfemalar tuzumiga nisbatlovchi morfemalar paradigmasi
deyiladi.

Nisbatovchi morfemalar paradigmasi ayrim adabiyotlarda olti a'zoli deb
ko‘rsatilib, har bir morfema qolgan besh morfema bilan (kuchli yoki kuchsiz
holatlarda) oppozitiv munosabat hosil etishi quyidagi chizma yordamida aks
ettirilgan:

[-im] ~  [-imiz]
! !

[-ing] ~ [-ingiz]
! !
[-1] ~ [-lari]

Bu chizmada IIT shaxs morfemasining ifoda jihati i fonemasiga tengligi
to‘g‘ri ko‘rsatilgan, -si shaklida ta'kidlanmagan. I, II shaxs morfemalarida
ularning ifoda jihati -im kabi yozilgan, vaholanki bu morfemalar oldiga
qo‘shiladigan i tovushi ushbu affikslarning ifoda jihati tarkibiga kirmaydi,
demak, fonema emas, balki asos bilan affiksni tutashtirish uchun orttiriladigan
tovush. Ko‘rinadiki, nisbatlovchi affikslarning ifoda jihatiga I, II shaxsda va

1T shaxsda turlicha yondashilgan. Asli an'anaviy usuldan chetga chigmay har
uch shaxs affikslarini -(i)m-, -(i)ng-, -(s)i-, -(i)miz-, -(i)ngiz- tarzida yozib
ko‘rsatish to‘g‘ri, shunda orttirma tovush fakultativ ekani ochiq bildiriladi.

Ushbu paradigma uchun umumiy ma'no 'qarashlilik’ deb ta'kidlash qis-
man to‘g‘ri; asli 'egalik’ ma'nosi, hatto 'qarashlilik’ ma'nosi ham ushbu hodi-
sani to‘liq ifodalamaydi; shuni hisobga olib ushbu paradigmani nisbatlash pa-
radigmasi deb, morfemalarini esa nisbatlovchi deb atashni lozim topdik.

Bu paradigmadan anglashiladigan ma'noni "narsa-buyumning shaxsga qa-
rashliligi” deb izohlash tor, chunki nisbatlovchi affiks "narsa-buyum" ma'no-
sini anglatuvchi leksemalarga-gina emas, "kishi" ma'nosini anglatuvchi lekse-
maga ham qo‘shiladi; shuningdek qaratuvchi vazifasida "shaxs (kishi)" ma'no-
sini anglatuvchi leksema-gina emas, "narsa” ma'nosini anglatuvchi leksema
ham keladi. Ko‘rinadiki, umumiy ma'no — ’'nisbat berish’ ma'nosi; har uch
shaxsda kishi yoki narsaning kishiga, III shaxsda esa bulardan tashqgari nar-
saning narsaga nisbat berilishi ham ifodalanadi. Demak, 'shaxs’ ma'nosini ifo-
dalash jihatidan I, II shaxs affikslaridan III shaxs affiksi farqli: ham 'kishi’,
ham 'narsa’ ifodalanadi.

Nisbatlash paradigmasidagi III shaxs morfemasi son (‘miqdor’) ma'nosini
ifodalashi jihatidan ham I, II shaxs morfemalaridan farqli: I, II shaxs morfe-
malari ayni vaqtda ham shaxs, ham son ma'nosini ifodalaydi, bu shaxslarning
morfemalari son ma'nosini ifodalashi jihatidan oppozitsiya (zidlanish) hosil
qiladi; bunday zidlanish IIT shaxs morfemasida yo‘q, shunga ko‘ra son mano-
sini ifodalashi jihatidan betaraf. III shaxsning ko‘plik shakli deb keltirilgan
-lari affiksi tarkibidagi -lar qismi 'ko‘plik’ ma'nosini emas, modal ma'noni
(‘sizlash'ni) ifodalashga xizmat qiladi, son ma'nosining ifodalanishi betaraf-
ligicha qoladi.

Xullas, nisbatlovchi morfemalar paradigmasining asosi besh a'zoli bo‘lib,

ular orasidagi zidlanish munosabatini chizmada quyidagicha ko‘rsatish mum-
kin:

[-}f- [-nfiz-]
[-ng-] D [-ngiz-]
e iy e

Ko‘rinadiki, III shaxs morfemasi I, II shaxs morfemalari bilan ’‘shaxs’
ma'nosining ifodalanishi jihatidan zidlanish hosil etadi, III shaxs morfemasi

son ma'nosini ifodalamasligi sababli bu jihatdan zidlanish haqida gapirib
bo‘Imaydi.

6- §. O‘zbek tilidagi nisbatlovchi morfemalar paradigmasida 'shaxs’ va
'son’ ma'nolaridan tashqari modal ma'no ham ifodalanadi. Modal ma'no ifoda-
lash 'birlik’ ma'nosini ifodalovchi I, II shaxs morfemalarida emas, balki
'’ko‘plik’ ma'nosini ifodalovchi morfemalarda yuzaga kelgan (Nisbatlovchilar-
dagi bunday hodisa ko‘plik kishilik olmoshlari ta'sirida voge bo‘lgan), natija-
da bu morfemalar ikki ma'noli (polisemem) morfemaga aylangan:

-miz- 1 'ko‘plik’, modal ma'no jihatidan betaraf,
-ngiz- 1

-miz- 2 'birlik’ va ’sizlash’.

-ngiz- 2

Keyinchalik modal ma'mo II, III shaxs birlik morfemalarini -lar affiksi
bilan ishlatish orqali ham ifodalanadigan bo‘lgan:

-ng- — II shaxs birlik,

-nglar- — II shaxs ko‘plik va 'sizlash’,

-laring- — II shaxs ko‘plik va 'senlash’,

-lari- — IIT shaxs 'sizlash’, son ma'nosi jihatidan betaraf.

Xullas, nisbatlovchi morfemalar paradigmasining asosi — besh a'zoli;

ko‘p ma'nolilikni va modal ma'no ifodalanishini ham hisobga olsak, bu para-
digma o‘n a'zoli bo‘ladi. Buni quyidagi chizma bilan ko‘rsatish mumkin:

[-miz- 1] «— [-m-] “---» [-miz- 2]
[-ngiz- 1] «—> [-ng-] s [-ngiz- 2]
A A
[-nglar-]
[' Cll’il’lg—] i v
[-i-] oo > [-lari-]
Bu yerda:

1) -m- — 1 shaxs birlik, modallik betaraf;
2) -miz- 1 — 1 shaxs ko‘plik, modallik betaraf;

3) -miz- 2 — I shaxs birlik, 'sizlash’;

)
4) -ng- — 1II shaxs birlik, modallik betaraf;
5) -ngiz- 1 — 1I shaxs ko‘plik, modallik betaraf;
0) -ngiz- 2 — 1l shaxs birlik, 'sizlash’;
7) -nglar- — 11 shaxs ko‘plik, 'sizlash’;
)

8) -laring- — II shaxs ko‘plik, 'senlash’;

9) -i- — III shaxs; son ma'nosi va modal ma'no jihatidan betaraf;

10) -lari- — 1II shaxs, 'sizlash’, son ma'nosi jihatidan betaraf.

Ko‘rinadiki, T shaxs morfemalari uch a'zoli bo‘lib: a) shaxs ma'nosining
ifodalanishiga ko‘ra birlashadi, b)son ma'nosining ifodalanishiga ko‘ra -miz- 1
('ko‘plik’) shakli -m- (‘'birlik’) va -miz- 2 ('birlik’) shakllari bilan zidlanish ho-
sil giladi, d) modal ma'noning ifodalanishiga ko‘ra -miz- 2 ('sizlash’) shakli
-m- (modal ma'no jihatidan betaraf) morfemasi bilan go‘yo noto‘liq zidlanish
hosil qiladi, e) -miz- 1 va -miz- 2 munosabati ko‘pma'nolilikka teng, f) -m-
('birlik’) va -miz- 2 ('birlik’) munosabati sinonimiyaga teng.

IT shaxs morfemalari besh a'zoli bo‘lib: a) shaxs ma'nosining ifodalani-
shiga ko‘ra birlashadi, b) son ma'mosining ifodalanishiga ko‘ra -ngiz- I,
-nglar-, -laring- shakllari -ng- va -ngiz- 2 ('birlik’) shakllari bilan zidlanish
hosil qiladi, d) modal ma'noning ifodalanishiga ko‘ra -ngiz- 2 ('sizlash’),
-nglar- ('sizlash’), -laring- ('senlash’) shakllari -ng- (modal mao jihatidan
betaraf) morfemasi bilan go‘yo noto‘liq zidlanish hosil qiladi, ¢) modal ma'no
ifodalashi jihatidan -nglar- ('sizlash’) va -laring ('senlash’) shakllari o‘zaro
zidlanadi, f) -ngiz- 1, -ngiz 2 munosabati polisememiyaga teng, g) -ng- ('bir-
lik') bilan -ngiz- 2 ('birlik’) munosabati, -ngiz- 2 ('sizlash’) bilan -nglar- ('siz-
lash’) munosabati sinonimiyaga teng.

IIT shaxs morfemalari ikki a'zoli bo‘lib: a) shaxs ma'nosini ifodalashiga
ko‘ra birlashadi, b) son ma'nosini ifodalashiga ko‘ra har ikki a'zo betaraf, d)
modal ma'no ikkinchi a'zoda ifodalanadi, demak, shu nuqtada noto‘liq zidla-
nish mavjud.

Xullas, nisbatlash ma'mosini ifodalaydigan morfemalar bir paradigmaga
birlashuvi shubhasiz. Lekin shu asosda bu paradigmaning har bir a'zosi qol-
gan har bir a'zosi bilan oppozitiv munosabat hosil qiladi deyish mumkin
emas. I, II shaxs bo‘yicha birlik shakllari o‘zaro, ko‘plik shakllari o‘zaro, bir-
lik va ko‘plik shakllari o‘zaro oppozitiv munosabat hosil qiladi. Lekin -m- (I
shaxs birlik) morfemasi bilan -ngiz- I (II shaxs ko‘plik) morfemasi orasida
oppozitiv munosabat yo‘q, chunki bu morfemalar orasida na shaxs ma'mosi
jihatidan, na son ma'nosi jihatidan umumiylik yo‘q, faqat 'nisbatlash’ ma'nosi-
ni ifodalashiga ko‘ra birlashadi. Ikki morfema sememasining bir semasi
mushtarak, boshga semasi (semalari) farqli (zid) bo‘lsa-gina oppozitiv muno-

145



sabat haqida gapirish o‘rinli bo‘ladi. Xullas, til hodisalari orasidagi har gan-
day munosabatni oppozitiv munosabat deb talqin qilish masalaga o‘ta mav-
hum yondashishdan iborat.

Turlash morfemalari paradigmasi

7- §. Odatda ot leksemaga qo‘shilib, uning boshqa bir leksemaga sintak-
tik bog‘lanishini va biror sintaktik vazifada kelishini ta'minlashga xizmat qila-
digan morfemaga turlovchi deyiladi; bunday morfemalar tizimiga esa turlash
(kelishik) morfemalari paradigmasi deyiladi.

Hozirgi o‘zbek tilida quyidagi olti kelishikdan iborat tizim mavjud: bosh
kelishik, qaratqich kelishigi, tushum kelishigi, chiqish kelishigi, jo‘nalish keli-
shigi, o‘rin kelishigi.

Bosh kelishikning fonema ifodasiga ega morfemasi yo‘q, shunga ko‘ra
bu kelishikning ko‘rsatkichi boshqa besh kelishikka zidlab nol ko‘rsatkichli
morfema deb belgilanadi va & ramzi bilan yozib ko‘rsatiladi.

Nol ko‘rsatkichli morfema sonlash morfemalari paradigmasida ham mav-
jud bo‘lgani sababli bu morfemalarni &I, & II deb farqlaymiz.

Qaratqich kelishigining morfemasi to‘rt ko‘rinishga ega: -ning, [-ning],
-ing, -n. Bulardan -ning ko‘rinishi asosiy allomorfema bo‘lib, ayrim shart-
sharoitda "yashirinishi” (belgisiz ishlatilishi) mumkin; ana shunday allomor-
femani [-ning] tarzida yozib ko‘rsatdik: kitobning (mugovasi-) — kitob[ning]
(mugqovasi-) kabi. Bu kelishik morfemasining -ing, -n shakllari juz'iy allomor-
femalar bo‘lib, ma'lum shart-sharoitda-gina namoyon bo‘ladi: -ing allomorfe-
masi I, II shaxs birlik kishilik olmoshlariga qo‘shiladi: men+ing kabi; -n al-
lomorfemasi she'riyatda ishlatiladi: .. nafasin atri (G‘afur G‘ulom) kabi.

So‘zlashuv tilida -ning allomorfemasi -ni tarzida, -ing allomorfemasi -i
tarzida (oxiridagi n tovushini tashlab) talaffuz qgilinadi, shuning oqibatida tu-
shum kelishigining -ni, -i allomorfemalari bilan shaklan teng kelib qoladi.
Bunday omonimiya so‘zlashuv tilida voge bo‘ladi; adabiy tilda qaratqich va
tushum kelishiklarining affikslari aniq farqlab -ning va -ni, -ing va -i tarzida
talaffuz qilinadi va shunday yoziladi. Qaratqich kelishigi morfemasini
chizmada quyidagicha ko‘rsatish mumkin:

Morfemasi
Asosiy Juz'ty allomorfemalar
Kelishik allomorfemalar
belgili | belgisiz | I, II shaxs birlik ki- She'riyatda II1
shilik olmoshidan shaxs nisbatlovchi-
keyin sidan keyin
Qaratqich -ning [-ning] -ing -n

Tushum kelishigining morfemasi ham to‘rt ko‘rinishga ega: -ni, [-ni], -i,
-n. Bulardan -ni ko‘rinishi asosiy allomorfema bo‘lib, ayrim shart-sharoitda
"yashirinish" (belgisiz ishlatilish) xususiyatiga ega; ana shunday allomorfema-
ni [-ni] tarzida yozib ko‘rsatish mumkin: kitobni (o0°‘qi-) — kitob[ni] (o ‘qi-)
kabi.

Bu kelishik morfemasining -i, -n shakllari juz'iy allomorfemalar bo‘lib, -i
allomorfemasi I, II shaxs birlik kishilik olmoshlariga qo‘shiladi (men+i kabi),
-n allomorfemasi she'riyatda III shaxs nisbatlovchisidan keyin qo‘shiladi:
Sahar turib ochar chechagin (Hamid Olimjon) kabi. Yuqorida ta'kidlangan
to‘rt allomorfema adabiy tilga mansub. Aytilganlarni chizmada quyidagicha
ko‘rsatish mumkin:

Morfemasi

Asosiy Juz'iy allomorfemalar
Kelishik | allomorfemalar

belgi- | belgi- | I, IT shaxs birlik kishilik | She'riyatda III shaxs

li S1Z olmoshidan keyin nisbatlovchisidan keyin
Tushum | -ni [-ni] -i -n

So‘zlashuv tilida tushum kelishigi morfemasining bosh tovushi o‘zi
qo‘shiladigan asos oxiridagi tovushning ta'sirida assimilatsiaga uchraydi:
bahorri (bahorni), kuzzi (kuzni), jamiyatti (jamiyatni) kabi. Morfemaning
bunday tovush tovlanishlari allomorfemalar deb emas, talaffuz shakllari deb
baholanadi.

Chiqish kelishigining morfemasi — -dan. Hozirgi adabiy o‘zbek tilida
yozilgan asarda ba'zan-gina bu morfemaning -din talaffuz shakli uchraydi.
So‘zlashuv tilida -dan morfemasining boshlanishidagi 4 fonemasi o°zi
qo‘shiladigan asos oxiridagi tovush ta'sirida assimilatsiyaga uchraydi: ishtan
(ishdan), ottan (otdan) kabi. Morfemaning bunday tovush tovlanishlari allo-
morfema deb emas, talaffuz shakllari deb baholanadi.

Jo‘nalish kelishigining morfemasi uch allomorfema tarzida namoyon
bo‘ladi: -ga, -ka, -qa. Tarixan -g‘a allomorfemasi ham mavjud bo‘lgan; bu
allomorfema hozirgi o‘zbek tiliga olg‘a leksemasi tarkibida yetib kelgan.
Ko‘rinadiki, jo‘nalish kelishigi morfemasining allomorfemalari £, g, g, g° fo-
nemalari bilan tugaydigan asosga qo‘shilganida yuzaga keladi; bular
to‘g‘risida leksemashakl tarkibidagi mamoli gismlarning sintagmatik munosa-
batiga bog‘lab gapiriladi.

O‘rin kelishigining morfemasi — -da. Bu yerda ham xuddi chiqish keli-
shigi morfemasida bo‘lganidek -da morfemasi boshlanishidagi d fonemasi o°zi
qo‘shiladigan asos oxiridagi tovushning ta'sirida assimilatsiyaga uchraydi: ish-

ta (ishda), otta (otda) kabi; -da morfemasining bunday tovush tovlanishi al-
lomorfema deb emas, talaffuz shakli deb baholanadi.

8- §. Tushum kelishigi bilan qaratqich kelishigini farqlab ishlatishda
quyidagi hodisaga asoslanish mumkin: Tushum kelishigi o‘zi qo‘shilgan ot
leksemani o‘timli fe'l leksemaga tobelaydi: kitobni X o ‘gi- kabi. Qaratqich ke-
lishigi esa o‘zi qo‘shilgan ot leksemani ot leksema (yoki otlashgan leksema)
asosiga tobelaydi, bunda keyingi leksema asosiga nisbatlovchi qo‘shiladi: ki-
tobning mugqovasi- kabi. Demak, qaratqich kelishigining shakli — murakkab,
go‘yo qo‘sh ko‘rsatkichli: (asos+ning) X (asos+nisbatlovchi). Bunday murak-
kablik bosh kelishikdagi leksemashakl ega vazifasida kelganida ham voqe
bo‘ladi: (asos + ZJII) X (asos + tuslovchi): Yomg ‘ir yog ‘maydi kabi.

Ko‘rinadiki, ifoda jihatiga ko‘ra olti kelishikni ikki xil guruhlash mum-
kin:

I 1. Ifoda jihati nol ko‘rsatkichli morfemaga teng kelishik (bosh keli-
shik);

I 2. Ifoda jihati affiksga teng kelishiklar (qolgan besh kelishik).

IT 1. Yakka ko‘rsatkichli kelishiklar: tushum, chiqish, jo‘nalish, o‘rin ke-
lishiklari.

IT 2. Qo‘sh ko‘rsatkichli kelishiklar: qaratqich kelishigi (-ning + nisbat-
lovchi), bosh kelishik (gisman): & II + tuslovchi.

9- §. Kelishik paradigmasi a'zolarining mazmun jihati o‘ta mavhum: lek-
semalarni o‘zaro 'kelishtirish’; vazifasi — biror sintaktik bo‘lak sifatida shak-
llantirish. Mazmun jihatining o‘zga tomonida kelishik ma'nolari orasida ularni
yagona tizimga birlashtiruvchi semani ajratish qiyin. O‘zaro tuzum hosil etib
turish makon kelishiklarida mavjud: Bu uch kelishik 'o‘rin’ semasi asosida
birlashib va har biriga xos semasi bilan zidlanib tuzum hosil qiladi: -dan —
'harakatning chiqish o‘rni’, -ga — 'harakatning yo‘nalish o‘rni’, -da- — "hara-
katning bo‘lish o‘rni’. Asli bu uch kelishik ikkiga guruhlanadi: chiqish va
jo‘nalish kelishiklari — dinamik kelishiklar sifatida, o‘rin kelishigi — statik
kelishik sifatida. Chiqish va jo‘nalish kelishiklari esa harakatning 'ma'lum
nuqtadan yo‘nalishi’ va 'ma'lum nuqtaga yo‘nalishi” ma'nosini ifodalab o‘zaro
ichki zidlanish hosil etadi.

Xullas, olti kelishikni ko‘zda tutib ulardan har biri boshqa besh kelishik
bilan oppozitiv munosabat hosil etadi deyish uchun yetarli asos yo‘q; ayrim
kelishiklar orasida ichki oppozitiv munosabat-gina mavjud. Asli kelishiklar
orasida, F. de Sossyur ta'kidlaganidek, assosiativ munosabat mavjud deyish
to‘g‘ri: Bir kelishik boshqasini eslatib turadi, leksemashakl tarkibidagi ma'noli

qismlar qatorida (aranjirovkasida) ayni bir o‘qda (pozitsiyada) joy oladi va
biri o‘rnini ikkinchisi almashtirib egallaydi.

Kelishiklarning sintaktik mohiyati leksemashakl tarkibida, leksemashaklIn-
ing boshqga bir leksema bilan, leksemashakl bilan sintaktik bog‘lani-shida na-
moyon bo‘ladi (Bular o‘z o‘rnida bayon qilinadi).

Ot turkumi leksemasiga qo‘shiladigan
noparadigmatik morfemalar

10- §. Ot turkumi leksemasiga mansub yuqoridagi uch paradigmadan
tashgarida turadigan, o‘zaro paradigmatik munosabat hosil gilmaydigan mor-
femalar ham anchagina. Bular orasida affikslar ham, affiksoidlar ham, leksik
tabiatli morfemalar ham mavjud.

1. Ot turkumi leksemasiga qo‘shiladigan noparadigmatik affikslar quyi-
dagilar:

1) kichraytirish (shu asosda erkalash) ma'nosini ifodalovchi -cha, -chog
(-chak) affikslari: gizcha-, kitobcha-; toychoq-, qo ‘zichog-, kelinchak-, tugun-
chak- kabi;

2) 'ilig munosabat'ni ifodalovchi -gina affiksi: bolaginam-, onaginang X
o ‘rgilsin kabi. Bu affiks 'faqat’ mamosini ifodalovchi -gina yuklamasi bilan
omonim: bolam-gina, onang-gina kabi;

3) 'hurmat’ ma'nosini ifodalovchi -lar affiksi: ona+m+Ilar+ni kabi;

4) 'xoslik’" ma'osini ifodalovchi -niki affiksi: ona + 1 +m+niki, Sho-
hista + 1 + niki kabi;

5) 'o‘ringa nisbat Dberish’ ma'nosini ifodalovchi -dagi affiksi:
uytlar+imiz+dagi, qishlog+lar+dagi, tog‘a+ J1 + miz 2 + niki + dagi ka-
bi;

6) substantiv shakl yasovchi -lik affiksi: gaysi gavat + D1 + da + lig +
i + ni kabi. Bu affiksning ish doirasi ancha keng: kel + mogchi + lig + i +
ni, bor + lig + i + ni, yaxshi + lig + i + ni kabi. Asli bu -/ik affiksi ekan
yordamchisiga qo‘shiladi, bu yordamchi ellipslanishi oqgibatida undan oldingi
qismga qo‘shilib keladi: (qaysi) gavatda ekanligini — gavatdaligini kabi.

2. Ot turkumi leksemasiga 'iliq munosabat’ ifodalovchi -jon, -boy (-voy),
-xon, -oy affiksoidlari qo‘shiladi: buvijon-, Olimjon-, Ravshanboy-, Komilax-
on-, Tursunoy- kabi. Bu affiksoidlar ayrim kishi atoqli otlarida ularning doi-
miy tarkibiy qismi sifatida qatnashadi: Oyxon-, O ‘g ‘iloy- kabi.

3. Ot turkumi leksemasiga qo‘shiladigan leksik tabiatli morfemalar deb
ko‘makchilarni ko‘rsatish lozim.

Ko‘makchi adabiyotlarda bog‘lovchi va yuklama bilan birgalikda yor-
damchi turkumlar guruhiga birlashtiriladi. Aslida ko‘makchi bog‘lovchi va
yuklamadan keskin farq qiladi: ko‘makchi leksemashakl tarkibiga kiradi, lek-
semani sintaktik vazifada kelishga hozirlaydi; bog‘lovchi odatda leksemashak-
llar orasidagi sintaktik munosabatni ta'minlab, ma'lum bir grammatik ma'noni
ifodalashga xizmat qiladi; yuklama odatda biror sintaktik vazifada kelgan lek-
semashaklga, shuningdek gapshaklga turlicha grammatik ma'no qo‘shadi.
Ko‘rinadiki, ko‘makchini bog‘lovchi, yuklama qatorida turadigan grammatik
birlik turkumi deb talqin etish o‘rinli emas; ko‘makchi asli morfemaga teng
deb baholanishi to‘g‘ri. Ko‘makchilar ot leksemalar turkumiga mansub sintak-
tik shakl hosil qgiluvchi bo‘lib, leksik tabiatli morfemalar guruhini tashkil qila-
di.

Ko‘makchilar affiks morfemalardan farqli holda leksemaga kelishik
ko‘rsatkichidan keyin qo‘shiladi, kelishik bilan ko‘makchi birgalikda analitik
grammatik shaklga teng bo‘ladi. Bunday analitik grammatik shakl tarkibida
uch kelishikning: bosh, chiqish, jo‘nalish kelishiklarining ko‘rsatkichlari gat-
nashadi; sintaktik vazifani analitik grammatik shaklning ko‘makchi qismi
belgilaydi, uning oldidagi kelishik shakli sintaktik-semantik jihatdan betaraf-
lashadi.

Har bir ko‘makchi asosan bir grammatik mamoni ifodalayd;i;
ko‘makchilardagi ko‘pma'nolilik asli ko‘makchining o‘ziga emas, balki
ko‘makchi qo‘shilayotgan birlikdan (leksemadan, birikmadan) anglashiladigan
lug‘aviy ma'noga mansub bo‘ladi. Masalan, bilan ko‘makchisi odatda ot lek-
semaga qo‘shilib kelganida 'birgalik[da]’ ma'nosini ifodalaydi: O ‘g ‘lingiz bi-
lan birga boshlashib keldi (Odil Yoqubov) kabi. Bu ko‘makchi fe'lning ot-
dosh shakliga qo‘shilib kelganida keyingi harakatning oldingi harakat tugashi
bilanoq yuz berishini ifodalaydi: Shoira yo‘lak boshida ko zdan g ‘oyib
bo ‘lishi bilan Abduvohid Sherzodga qarab iljaydi (O‘tkir Hoshimov) kabi.
Bunday ma'noni bilan ko‘makchisining yolg‘iz o‘zi ifodalamasligi, bunday
ma'no fe'lning otdosh shakli tufayli ro‘yobga chiqishi o‘z-o‘zidan ayon va b.
Xullas, ko‘makchi qatnashadigan qurilmaning ma'nosini ko‘makchi ifodalay-
digan ma'nodan ajratib baholash ma'qul.

Rus tili grammatikalari ta'sirida sababli, tufayli, chog‘li, osha, bo ‘ylab,
bo ‘yicha, holda, yo ‘sinda, tomon, asosan, binoan, muvofiq, qarata kabi turli
turkum leksemashakllari, shuningdek "ko‘makchi ot" nomi bilan ost-, ust-,
tag-, old-, orga-, ich-, o ‘rta-, ora-, bosh- kabi ot leksemalarning ma'lum keli-
shik shakllari ko‘makchilar qatoriga nohaq ravishda kiritilgan.

Ayrim ko‘makchilar orasida sinonimik munosabat mavjudligidan qat'i na-
zar (kabi, singari; qadar, dovur; so‘ng, keyin; beri, buyon), ko‘makchilar

rang-barang ma'molarni ifodalashga xizmat qiladi, shunga ko‘ra o‘zaro para-
digma hosil qilmaydi.

4. Ko‘makchiga sinonim -dek (-day), -cha affikslari alohida baholanishi
kerak. Bular kelishik shaklidan keyin qo‘shilishiga ko‘ra ko‘makchiga
o‘xshaydi, lekin ifoda jihatiga va o‘zidan oldingi gismga qo‘shib yozilishiga
ko‘ra affiksga o‘xshaydi. Shu xususiyatlarini hisobga olib bularni affiks-
ko ‘makchi deb nomladik: uka + I + m + + I + kabi — uka + D1 + m
+ + I + dek, uy + J1 +ing + ga + cha — uy + D1 + ing + ga + gadar
kabi. Qadar ko‘makchisiga sinonim -cha affiks-ko‘makchisi urg‘u olmaydi,
leksemashaklga qo‘shilib keladi; shunga ko‘ra -cha affiks-ko‘makchisini asli
boshqa affikslardan farqli holda leksemashaklga chizigcha orqali yarim
qo‘shib yozish to‘g‘ri (Noparadigmatik morfemalarning turli-tuman belgi-
xususiyatlari haqida leksemashakllar tizimi bahsida gapiriladi).

SIFAT LEKSEMALAR TURKUMIDA SHAKL YASALISHI

1- §. Predmetning sifatiy belgisini anglatadigan leksemalarga sifat lekse-
malar turkumi deyiladi. O‘zbek tilida sifat leksemaga shakl o‘zgarishi xos
emas, shunga ko‘ra sifat leksema ot leksemaga shakl o°zgartiruvchisiz
to‘g‘ridan to‘g‘ri bog‘lanadi: chiroyli uy-, keng ko ‘cha-, issiq non- kabi.

Sifat leksemalarda shakl yasalishi bor, lekin sifat leksemalarning barcha
leksik-semantik guruhlariga birdek xos emas.

Tom ma'nodagi sifat leksema deb asliy sifatlarga aytiladi: gizil-, katta-,
tetik-, issiq-, achchig- kabi. Bular predmetning sifatiy belgisini o‘zicha, bevo-
sita anglatadi. Nisbiy sifatlarda esa predmetning belgisi boshqa bir predmetga
nisbat berilib anglatiladi: bugungi- (suhbat-), kuzgi- (qovun-) kabi.

2- §. Shakl yasalishi asosan asliy sifatlarga mansub bo‘lib, nisbiy sifat-
larga ayrim shakl yasovchilari-gina qo‘shiladi.

Sifat leksemalarga qo‘shiladigan eng keng gamrovli morfema — -roq af-
fiksi. Bu affiks asli 'biroz’ ma'nosini ifodalaydi. Masalan, shirin- leksemasi
belgining ortig-kamligini ifodalashi jihatidan betaraf; shu leksemaning shiri-
nrog- shaklidan 'biroz shirin’, 'nisbatan shirin’ ma'nosi anglashiladi; kuchli-,
kuchsiz- leksemalari bilan ularning kuchliroq-, kuchsizrog- shakllari orasidagi
mano farqi ham xuddi shunday: 'biroz kuchli’, 'nisbatan kuchsiz’ kabi.
Ko‘rinadiki, bir predmetga xos belgi boshqa bir predmetdagi shunday belgiga
nisbatan ifodalanadi: keng xona- birikmasida keng sifat leksemashakli xona-
ning keng ekanligini o‘zicha, bevosita, qiyoslanmagan holda anglatadi; ken-
groq xona- birikmasida kengroq sifat leksemashakli 'biroz keng’ ma'nosini
anglatadi, bunda belgi qiyosan aniqlanadi: agar xona o‘zi keng bo‘lsa, undan

ko‘ra biroz keng xona tushuniladi; agar xona tor bo‘lsa, undan ko‘ra biroz
keng xona tushuniladi.

Demak, -rog affiksi 'me'yordan oz' ma'nosini ifodalaydi deyish to‘g‘ri
emas; ushbu affiks betaraf holda 'biroz’, 'nisbatan’ ma'nosini ifodalaydi, bel-
gining ortig-kamligi ma'nosi esa giyoslanayotgan (nazarda tutilayotgan) pred-
metdagi belgi asosida bildiriladi.

Sal keng-, biroz keng- kabi qurilmalar sifatlovchi-sifatlanmish birikmasi-
ga teng, bu yerda belgining kuchsizligi leksik birlik yordamida anglatiladi.
Shunga ko‘ra bunday birliklardan anglashiladigan ma'noni -rog affiksi ifoda-
laydigan ma'no bilan bir qatorga qo‘yish noto‘g‘ri: bular mustaqil hodisalar,
shunga ko‘ra biroz kengrog- tarzida har ikki usulni birgalikda ishlatish mum-
kin. Biroz- leksemasi va -rog affiksi juda o‘xshash, lekin boshqga-boshqga
ma'moni (biroz- leksik ma'moni, -rog esa grammatik ma'noni) bildiradi.

Shuningdek belgining Yaxshi soz boldan (boldan ko ‘ra, bolga garagan-
da) shirin kabi qurilmalar bilan ifodalanadigan ma'mosi va -roq affiksi bilan
ifodalanadigan ma'no — boshga-boshqga hodisalar.

Asli sifat leksemaga qo‘shiladigan -rog affiksi sifat tur ravish leksema-
larga ham (tezrog-, kechrog- kabi), shuningdek ba'zan fe'l leksemaning ra-
vishdosh shakliga ham (o ‘ylabrog gapir- kabi) qo‘shiladi.

3- §. Sifat leksema oldidan eng, g‘oyat, g‘oyatda, bag ‘oyat, nihoyatda,
juda kuchaytiruv morfema-affiksoidlarini keltirish bilan sifat leksema anglata-
digan belgi kuchli darajada ekanligi bildiriladi: eng go ‘zal-, juda go ‘zal- kabi.
Eng va juda kuchaytiruvchilari ma'no jihatidan farqli: eng kuchaytiruvchisi-
ning semantik mundarijasida 'boshqalarga nisbatan’ semasi bor (Belgining
kuchli darajasi qiyoslab anglatiladi).

Ushbu kuchaytiruv morfemalari sifat tur ravish leksemalar bilan ham ish-
latiladi: eng tez-, juda tez- kabi.

Belgining kuchli darajada ekanligi ayni sifat leksema bilan xunukdan xu-
nuk, xunuklarning xunugi kabi qurilmalar tuzib ham ifodalanadi. Bu yerda
belgining kuchli darajada ekani leksik-sintaktik usul bilan ifodalanadi.

4- §. Belgining kuchsiz darajada ekanini ifodalaydi deb -(i)sh, -(i)mtir
affikslari ko‘rsatiladi. Bu affikslarning ishlatilish doirasi juda chegaralangan
bo‘lib, rang-tus anglatadigan bir necha sifat leksemaga, shunda ham tanlab
qo‘shiladi: ko ‘kish-, ko ‘kimtir-, sarg‘ish-, sarg ‘imtir-; oqish- (lekin ogqimtir-
shaklida ishlatilmaydi), goramtir- (lekin gorash- shaklida ishlatilmaydi) kabi.
Bu affikslar asli belgining kuchsiz darajada ekanini emas, balki 'leksemadan
anglashiladigan rangga moyil'likni ifodalaydi: sarg‘ish- — 'sariq rangga
moyil’, 'ranggi sariq bo‘lib ko‘rinadigan’.

5- §. Belgining kuchli darajada ekanligi noto‘liq takror deb ataladigan
usul bilan ham ifodalanadi; bunday ifoda usuli intensiv forma deb yuritiladi.
Bunda:

1) sifat leksemaning yopiq bo‘g‘inga teng bosh qismi olinib, shu lekse-
maning oldiga qo‘shiladi, yozuvda chiziqcha bilan yarim ajratib yoziladi: du-
malog- — dum-dumaloq-, pakana- — pak-pakana-, butun- — but-butun- kabi;

2) sifat leksemaning ochiq bo‘g‘inga teng bosh qismi olinib, unga m, p
tovushini qo‘shib yopiq bo‘g‘inga aylantiriladi va shu sifat leksemaning oldi-
ga qo‘shiladi: ko‘k- — ko ‘m-ko k-, bo‘sh- — bo ‘m-bo‘sh-, yashil- — yam-
vashil-, qizil- — qip-qizil-, gqorong ‘i- — qop-qorong ‘i- kabi;

3) sifat leksemaning ochiq bo‘g‘inga teng qismi olinib, unga p tovushi
orttiriladi va bu orttirilgan tovush qatlanib, unga a tovushi orttiriladi, ana
shunday qism sifat leksemaning oldiga qo‘shiladi: o ‘g ri- — to ‘ppa-to ‘g ri-,
kunduzi- — kuppa-kunduzi- kabi; og sifat leksemasida pp tovushlaridan keyin
a tovushini orttirmaslik mumkin: og- — oppa-oq- — oppog- kabi.

6- §. Ot leksemalarga qo‘shilib, 'iliq munosabat’ ifodalovchi -gina affiksi
sifat leksemalarga ham qo‘shiladi: soddagina yigit-, nozikkina giz- kabi.

7- §. Sifat leksemalarga ot leksemaga qo‘shiladigan substantiv shakl ya-
sovchi -lik affiksi ham qo‘shiladi. Bunda asli -/ik affiksi gapshaklni qara-
tuvchili birikmaga transformatsiyalashda ishlatiladi: Ukam sezgir. — ukamn-
ing sezgirligi- kabi.

8- §. Yugoridagi tasvirlardan ayon bo‘ladiki, sifat leksemalarga
qo‘shiladigan affikslar, affiksoidlar va boshga tur vositalar ifoda jihatidan
ham, mazmun jihatidan ham turli-tuman bo‘lib, bir butun paradigmaga bir-
lashmaydi, noparadigmatik (yakka) morfemalar sifatida namoyon bo‘ladi. Si-
fat darajalari deb kelingan hodisalarni yaxlit bir paradigmaga (tuzumga) bir-
lashtirish uchun yetarli asos yo‘q.

SON LEKSEMALAR TURKUMIDA SHAKL YASALISHI

1- §. Predmetning miqdoriy belgisini anglatadigan leksemalarga son lek-
semalar deyiladi. O‘zbek tilida son leksemaga shakl o°‘zgarishi xos emas,
shunga ko‘ra son leksema ot leksemaga shakl o‘zgartiruvchisiz to‘g‘ridan
to‘g‘ri bog‘lanadi: ikki kishi-, to‘rt shahar-, besh yil- kabi.

Son leksemalar migdor son va tartib son deb ajratiladi. Migdor son
predmetning umuman ko‘p-ozligini emas, balki ma'lum bir aniq yoki chamali
miqdorini anglatishga xizmat qiladi.

Miqdor sonlardan dastlab sanoq sonlar ajratiladi. Lisoniy birlik deb av-
valo asosiy sanoq sonlarga aytiladi; son leksemalarning boshqga turlari sanoq

son asosida hosil qilinadi. Ma'lum tizim hosil etuvchi quyidagi 22 sanoq son
son birliklari deyiladi: 1) birlik sonlari: bir-, .. to‘qqiz-; 2) o‘nlik sonlar: o ‘n-
, .. to‘gson-; 3) yuqori miqdor sonlari: yuz-, ming-, million-, milliard-.

Tarixan yuqori miqdor sonlari tarkibida quyidagicha o‘zgarish voqe
bo‘lgan: a) yuz-, ming- qatorida ilgari tuman- (10000), lak- (100000) sonlari
ishlatilgan; bu yerda keyingi son oldingi sondan o‘n karra ko‘p miqdorni an-
glatgan; b) ijtimoiy taraqqiyot natijasida tuman-, lak- sonlari iste'moldan
chiqqan (fuman- soni — turkiy, /ak- soni asli hindcha); bular o‘rnini million-,
milliard- sonlari egallagan; bu yerda keyigi son oldingi sondan ming karra
ko‘p miqdorni anglatadi; ming- (1000), million- (1000000), milliard-
(1000000000). Million- soni fransuzcha bo‘lib, 'mingta ming’ ma'nosini, mil-
liard- soni ham fransuzcha bo‘lib, 'mingta million’ ma'mosini anglatadi. Zaru-
rat tug‘ilsa, trillion- soni ham ishlatiladi; bu son asli lotincha bo‘lib, "mingta
milliard’ ma'nosini anglatadi. Ko‘rinadiki, 'o‘n karralab’ ko‘payish 'ming kar-
ralab’ ko‘payishga almashgan.

Yuz-, ming- sonlari oldidan sifatlovchi keltirilishi bu leksemalar asli ot
leksema ekanini ko‘rsatadi. Hatto o‘n- soni ham shunday xususiyatga ega
bo‘lgan: sakson-, to‘gqson- sonlari asli sakkiz-, to‘qqiz- birlik sonlarini sifat-
lovchi vazifasida o n- leksemasiga bog‘lab tuzilgan: sakkiz o‘n- — sakson-
kabi. Oltmish-, yetmish- o‘nliklari ham asli 'o‘n’ ma'nosini bildirgan mish-
leksemasiga olti-, yetti- birlik sonlari sifatlovchi tariqasida bog‘lab tuzilgan
deb taxmin qilinadi. Hozirgi o‘zbek tilida yuqorida tilga olingan son leksema-
lar sodda son, tub son hisoblanadi.

Sanoq son matematikada ma'lum miqdorning nomi sifatida ishlatiladi,
shunga ko‘ra ot leksema kabi turlanadi: Besh (5) ikkiga (2ga) bo ‘linmaydi.
To ‘qqizdan (9dan) ikkini (2ni) olsak, yetti (7) qoladi kabi.

Sanoq son kishi-, farzand-, o‘g‘il-, qiz-, ota-ona- kabi kishi otlariga be-
vosita birikadi: besh kishi- (farzand-, o ‘g ‘il-) kabi. Sanoq son narsani anglata-
digan otga birikkanida orada o‘sha narsa uchun o‘lchov birligi bo‘lib xizmat
qiladigan ot leksema qatnashadi. Masalan, daraxt, ko‘chat kabilar uchun
o‘lchov birligi vazifasini tup- leksemasi, qo‘y, sigir kabilar uchun esa bosh-
leksemasi bajaradi: uch tup olma-, ellik bosh go y- kabi. Bunday vazifada ke-
ladigan ot leksemaga numerativ deyiladi (lot. numeratio — 'sanash’, 'hisob’).
Bunday vazifada idish nomlari, vaqt o‘lchovini, og‘irlik o‘lchovini, hajm
o‘Ichovini, sath o‘lchovini, uzunlik o‘lchovini, pul o‘lchovini bildiradigan va
boshqa tur leksemalar keladi.

2- §. 22 son birligi bilan 1tadan tortib 999999999999tagacha bo‘lgan
miqdor ifodalanadi. Bu qadar ko‘p miqdorni ifodalashga sodda sonlar bilan
ma'lum qoliplar asosida hosil qgilinadigan tuzma sonlar yordamida erishiladi.

Bunday tuzma sonlarni tuzish qoliplari lisonda mavjud bo‘lib, har gal nutqda
bu qoliplar miqdor birliklari bilan to‘ldiriladi.

Tuzma sonlarning turlari va qoliplari quyidagicha:

1. O‘nliklar orasidagi miqdorni ifodalovchi tuzma sonlar "o‘nlik son +
birlik son" qolipi bilan tuziladi: o‘n bir-, .. to‘qson to‘qqiz- kabi. Bunda
o‘nlik songa birlik son qo‘shiladi: o‘n va bir, o ‘n-u bir, o'n + bir; shunga
ko‘ra bu son turini qo‘shuvga asoslanadigan tuzma son deb atash mumkin.

2. Yuzliklarni ifodalovchi tuzma son bunday miqdor soni oldidan birlik
sonni keltirish bilan ifodalanadi: bir yuz-, .. to‘qqiz yuz- kabi. Bunda yuzlik
son ot hukmida bo‘lib, unga birlik son sifatlovchi vazifasida keladi; mohiyati
jihatidan 'karra’ ma'mosi ifodalanadi: ikki yuz- = 'ikki karra yuz' kabi. Shunga
ko‘ra bu son turini ko‘paytiruvga asoslanadigan tuzma son deb atash mumkin:
ikki yuz- = 'ikki X yuz' kabi.

3. Yuzliklar orasidagi miqdorning ifodalanishi o‘nliklar orasidagi mig-
dorni ifodalash qolipi bilan tuziladi: a) "yuzlik + birlik": ikki yuz uch- kabi;
b) "yuzlik + o‘nlik": ikki yuz o ‘n- kabi; v) "yuzlik + o‘nlik orasidagi birlik":
ikki yuz to ‘gson to ‘qqiz- kabi.

4. Mingliklar (va undan yuqori miqdor birliklari) bunday son oldidan
quyidagi son turlarini keltirib ifodalanadi: a) birlik sonni: ikki ming-, .. to‘qqiz
milliard- kabi; b) o‘nlik sonni: yigirma ming-, .. to‘qson milliard- kabi; d)
o‘nliklar orasilagi sonni: yigirma bir ming-, .. to‘gson to‘qqiz milliard- kabi;
e) yuzlik sonni: ikki yuz ming-, .. to‘qqiz yuz milliard- kabi; f) yuzliklar ora-
sidagi miqdor sonni: ikki yuz besh ming-, .. ikki yuz to ‘gson to‘qqiz milliard-
kabi; g) yuqoridagi bandlarda ta'kidlangan barcha tur sonlarni: to°‘qqiz yuz
to ‘gson to ‘qqiz milliard to ‘qqiz yuz to ‘gson to ‘qqiz million to ‘qqiz yuz to ‘qson
to ‘qqiz ming to ‘qqiz yuz to ‘gqson to‘qqiz-.

Ko‘rinadiki, tuzma sonlarni tarkiblashda tenglik alogasidan ham, tobelik
alogasidan ham foydalanilgan.

3- §. Miqdor sonlarining sanoq sondan tashqgari donalik son, chama son,
tagsim son, jamlovchi son turlari mavjud; bular affiks bilan va boshqa usul
bilan hosil qilinadi.

Donalik son sanoq songa shakl yasovchi -ta affiksini qo‘shib hosil qili-
nadi: bitta-, .. millionta- kabi. 'Dona’ ma'nosi -fa affiksidan tashqgari dona,
nafar kabi leksemalar bilan ham ifodalanadi; dona leksemasi narsalarning
sanog‘ini bildirishda, nafar leksemasi esa kishilarning sanog‘ini bildirishda
ishlatiladi: ikki dona qalam-, uch nafar otliq askar- kabi.

4- §. Chama son predmetning miqdorini taxminlab bildiradi. Bunda mig-
dor asosan oz tomonga, ba'zan-gina ko‘p tomonga chamalanadi. Chama

ma'mnosi sintetik usul — affiks bilan va analitik usul — son birliklarini juf-
tlash bilan ifodalanadi.

1. Chama son quyidagi affikslar bilan yasaladi:

1) Donalik songa chama ma'osini ifodalovchi -cha affiksini qo‘shib ya-
saladi (odatda eng kichik donalik sondan-gina yasalmaydi): uchtacha-, yuzta-
cha- kabi. Bunday yasalishda ’'donalab’ chamalash ma'nosi ifodalanadi:
o ‘ntacha =yo to‘qqizta, yo o‘nta, yo o‘n bitta kabi. Buni ragam bilan —/+10
deb ko‘rsatish mumkin. Bu tur chama sonni donalovchi chama son deb atash
mumkin.

2) Yuz-, ming- kabi yuqori miqdorni anglatuvchi sanoq songa -larcha af-
fiksini qo‘shib yasaladi; bu affiks tarkibidagi -lar qismi 'chegaralash’ ma'nosi-
ni, -cha qismi 'chama’ ma'nosini ifodalaydi: yuzlarcha- = 'yuzga yaqin’, "yuz-
ga yetar-yetmas’. Buni ragam bilan — 100 deb ko‘rsatish mumkin.

3) O ‘n-, yuz-, ming- va undan yuqori miqdorni anglatadigan son birlikla-
ridan -/ab affiksi bilan yasaladi: yuzlab-, .. millionlab- kabi. Bunday yasalish-
da chama 'bir necha’ tarzida ifodalanadi: yuzlab- = "bir necha yuzlarcha' kabi.
Ko‘paytiruv amalini eslatadigan bu chama son turini karralovchi chama son
deb atash mumkin.

2. Chama son analitik usul bilan quyidagicha tuziladi:

1) Ketma-ket miqdorni ifodalaydigan birlik sonlari o‘zaro juft holda ish-
latiladi: uch-to rt- kabi. Bunda oz miqdorni ifodalovchi birlik son oldin, ko‘p
miqdorni ifodalovchi birlik son keyin joylashadi; shunga ko‘ra 'ko‘payuvchi
chama’ ma'nosi ifodalanadi: uch-to rt = 'uch yo to‘rt, yo besh’ kabi. Ba'zan oz
miqdorni ifodalovchi birlik son keyin keladi: besh-fo rt- kabi. Bunda 'ka-
mayuvchi chama’ ma'nosi ifodalanadi: besh-to‘rt- = 'besh yo to‘rt, yo uch’
kabi.

O ‘n-o°‘n ikki, uch-besh kabi ishlatishda asli chama emas, balki 'eng ozi
— eng ko‘pi’, 'ma'lum miqdor oralig‘ida’ kabi ma'no ifodalanadi.

2) Ketma-ket miqdorni ifodalaydigan ikki donalik son juft holda ishlati-
ladi: uchta-to ‘rtta- kabi. Bu yerda chama ma'nosi 'dona’ ma'nosi qo‘shilgan
holda ifodalanadi.

3) Ketma-ket miqdorni ifodalaydigan o‘nlik sonlar juft holda ishlatiladi:
o ‘ttiz-qirg- kabi (Bunday juft son o ‘m-yigirma- tarzida tuzilmaydi). Bu yerda
miqdor 'o‘nlab’ chamalanadi.

4) O‘nlik son shu o‘nlik sonni besh- soni bilan birga juftlab tuziladi:
o ‘ttiz-o ‘ttiz besh- kabi. Bunda miqdor 'beshlab’ chamalanadi. Bunday chama
son o ‘ttiz besh-qirg- tarzida ham tuziladi.

Yuqori miqdor sonlarida 'ketma-ket'lik talabidan ba'zan chetga chiqiladi:
yuz-ikki yuz- deb ham, yuz-uch yuz- deb ham tuzish mumkin.

3. Vaqtni chamalab ifolalash uchun soat birda kabi qurilmaga kelishik-
dan oldin, -lar affiksi qo‘shiladi: soat birlarda kabi. Bunda 'yaqin’, 'yetar-
yetmas’ kabi chama ma'nosi ifodalanadi.

5- §. Tagsim son miqdor sonlarining alohida turi bo‘lib, quyidagicha ho-
sil gilinadi:

1) Donalik songa -dan affiksini qo‘shib: ikkitadan, uchtadan, bir yuz
o ‘ntadan kabi.

2) Donalik sonni takrorlab, keyin -dan affiksini qo‘shib: ikkita-ikkitadan
kabi; ba'zan -dan affiksi har ikki dona songa qo‘shiladi: ikkitadan-ikkitadan
kabi.

3) Oldingi tur ifodalanishdan keyin bo ‘lib yordamchisini qo‘shib: ikkita-
dan-ikkitadan bo ‘lib kabi.

4) -ov aftiksi bilan yasalgan jamlovchi sonni takrorlab, keyin bo ‘lib yor-
damchisini qo‘shib: ikkov-ikkov bo ‘lib kabi.

6- §. Jamlovchi son predmetning miqdorini to‘dalab ifodalaydi, ayrim
birlik sonlaridan-gina -ov, -ala affiksi bilan yasaladi:

1) Ikkidan sakkizgacha bo‘lgan olti sanoq sondan (ba'zangina o ‘n- sanoq
sonidan) -ov affiksi bilan yasaladi: ikki + ov > ikkov-, uch + ov = uchov- ka-
bi.

Bir- sonidan -ov affiksi bilan yasalgan birov- leksemasi ikki xil ma'noni
ifodalaydi: a) qiz bolalarning o‘yinida birov, ikkov kabi sanoqni bildiradi; b)
'’kimdir notanish kishi’" ma'nosini bildiradi, bunda gumon olmoshi bo‘ladi.

-ov affiksi bilan yasalgan jamlovchi son ot tabiatli bo‘lib, odatda ko‘plik
nisbatlovchisi qo‘shilgan holda ishlatiladi, nisbatlovchidan keyin kelishik mor-
femasi qo‘shiladi: ikkov + imiz + ni kabi.

2) Ikkidan oltigacha bo‘lgan to‘rt sanoq sondan -ala affiksi bilan yasala-
di: ikki + ala > ikkala-, uch + ala > uchchala- kabi. Jamlovchi sonning bu
turi ham ot tabiatli bo‘lib, asosan ko‘plik nisbatlovchisi va kelishik morfemasi
qo‘shilgan holda ishlatiladi: ikkalamizni, beshalamiz kabi. Bu tur jamlovchi
son sifatlovchi vazifasida ham ishlatiladi, bunda nisbatlovchi va kelishik
ko‘rsatkichlari o‘z-o‘zidan qatnashmaydi: ikkala talaba-, ikkala xona- kabi.

7- §. Son birliklari bilan butun miqdor-gina emas, butunning qismiga
teng miqdor ham ifodalanadi. Butun songa zid qo‘yib bunday son turi kasr
son deyiladi: o ‘ndan ikki-, sakkizdan bir- kabi. Bunday qurilmaning to‘liq
shakli asli o ‘n bo ‘lakdan ikki bo ‘lak shaklida tuzilgan, keyinchalik ixchamlik-
ka intilib, bo‘lak qismlari tashlangan, birinchi bo ‘lak- leksemasiga

qo‘shiladigan -dan affiksi sanoq songa qo‘shiladigan bo‘lgan: o ‘n bo ‘lakdan
— o ‘ndan kabi. O‘n bo ‘lakdan ikki bo ‘lak- ot tabiatli qurilma bo‘lib, unga
nutqda kelishik morfemasi qo‘shiladi; bo ‘lak leksemasi tashlanganidan keyin
kelishik morfemasi sanoq songa (asli ushbu qurilmaga yaxlitligicha)
qo‘shiladigan bo‘lgan: (o ‘n bo ‘lak)dan (ikki bo ‘lak)ni — (o ‘ndan ikki)ni kabi.

Butun son bilan kasr sondan tuzilgan songa kasrli son (matematikada
aralash son) deyiladi: ikki butun o ‘ndan ikki- kabi.

Kasr son ham, kasrli son ham — tuzma son.

8- §. Sanoq sondan -nchi affiksi bilan yasalgan son turiga tartib son
deyiladi: ikkinchi-, yigirmanchi- kabi. Son leksemalarning boshqga turlari mig-
dor ma'nosini anglatsa, tartib son predmetning boshqa predmetlar qatorida ne-
chanchi o‘rinda ekanini ifodalaydi: uchinchi- soni 'ikkidan keyingi’ ma'nmosini
bildiradi.

Tartib son sifat tabiatli bo‘lib, sifatlovchi vazifasida keladi: to ‘gqizinchi
sinf- kabi.

Birinchi-, ikkinchi- tartib sonlari oliy nav- kabi birikmalar gatorida ishla-
tilib, belgi (sifat) ma'nosini kashf etgan: oliy nav-, birinchi nav- kabi.

Tartib songa -dan affiksini qo‘shib birinchidan, ikkinchidan kabi hosil
qilingan leksemalar sira ma'mosini ifodalab, kirish bo‘lak vazifasida keladi.

9- §. Son leksemalar turlarini quyidagicha jadval tuzib ko‘rsatish mum-
kin:

Son leksemalar

h

Miqdor sonlar Tartib son
Butun sonlar Kasr son
l \4
Sanoq son — Kasrli son
v l l l
Donalik son Chama son Tagsim son Jamlovchi
son

158



FE'L LEKSEMALAR TURKUMIGA MANSUB
MORFEMALAR TIZIMI

1- §. Predmetning harakat-holat belgisini anglatadigan leksemaga fe'l
leksema, bunday leksemalar birgalikda fe'l leksemalar turkumi deyiladi. Fe'l
leksemalar turkumi ot leksemalar turkumidan keyin ikkinchi yetakchi turkum
bo‘lib, ravish turkumi leksemalari asosan shu turkum leksemalarining belgisini
anglatadi.

Fe'l leksemalarni ko‘makchi fe'llardan ajratish lozim. Fe'l leksemalar —
leksik birlik, ko‘makchi fe'llar — grammatik birlik: grammatik ma'no ifoda-
lashga xizmat qiladi, shunga ko‘ra morfemalarning bir turi — leksik tabiatli
morfema deyiladi (Ko‘makchi fe'llar o‘z o‘rnida tasvirlanadi).

Fe'l leksemalar predmetning kel-, ber- kabi turli harakatini anglatadi,
shuningdek uxl/a-, gulla- kabi holatini ham harakat sifatida bildiradi.

Fe'l leksemalar semantik-grammatik belgi-xususiyatlarga boy bo‘lib, bu-
larning ayrimlari fe'l leksemaning o‘zi bilan, ko‘pchiligi esa turli tashqi vosi-
talar bilan ifodalanadi.

Fe'l leksemalarda o‘timli-o‘timsizlik

2- §. O‘timli-o‘timsizlik avvalo biror grammatik ko‘rsatkich olmagan fe'l
leksemaning o‘zidan anglashiladi, harakat bilan ushbu harakat qaratiladigan
predmet — vositasiz to‘ldiruvchi orasidagi munosabat asosida belgilanadi.

O‘timli yoki o‘timsiz bo‘lish fe'l anglatadigan leksik ma'noga bog‘liq.
Masalan, tashla- leksemasi 'nimanidir bir joydan boshqa bir joyga kuch bilan
yo‘naltir-" ma'nosini anglatadi. Ushbu ma'no ta'rifi tarkibidagi 'mimanidir’ se-
masi bu fe'l leksema o‘timli ekanini ko‘rsatadi. Yor- leksemasi 'ma'lum bir
sathni yotiq holatda egalla-" ma'nosini anglatadi. Ushbu ma'no ta'rifi tarkibida
harakat qaratiladigan predmet (vositasiz  to‘ldiruvchi)  mavjudligini
ko‘rsatadigan sema yo‘q, shunga ko‘ra bu leksema o‘timsiz deyiladi.

Ko‘rinadiki, o‘timli-o‘timsizlik biror grammatik ko‘rsatkich olmagan fe'l
leksemalarda leksik-semantik hodisa sifatida mavjud. Lekin bunday fe'llarning
o‘timli ekani tashqi ko‘rsatkichga ega: bunday fe'lga bog‘lanadigan vositasiz
to‘ldiruvchi — tushum kelishigidagi leksemashakl o‘timlilikning tashqi mar-
keri vazifasini bajaradi (fr. marquer — 'belgili qilish’). Demak, o‘timli fe'l
leksema biror grammatik ko‘rsatkich olmagan holda nimani, kimni so‘rog‘iga
javob bo‘ladigan vositasiz to‘ldiruvchini boshqaradi, o‘timsiz fe'l leksemada
bunday boshgaruv bo‘lmaydi. Ko‘rinadiki, bunday fe'l leksemalarda o‘timli-
o‘timsizlik sof semantik hodisa emas, balki semantik-sintaktik hodisa.

O‘timli-o‘timsizlik fe'l leksemalarga-gina xos muhim xususiyat bo‘lib,
fe'llikka mansub nisbat, orttirma kabi hodisalar o‘timli-o‘timsizlikka asoslana-
di.

O‘timli fe'l leksema vositasiz to‘ldiruvchidan tashqari vositali to‘ldiruv-
chini ham boshqarishi mumkin: ol- — kim kimdan nimani, ber- — kim kimga
nimani  kabi.  Fe'l leksemaning o‘timliligini  belgilashda  vositali
to‘ldiruvchining bor-yo‘qligi ahamiyatsiz.

Nisbat paradigmasi va unga yondosh hodisalar

3- §. Harakatning bajaruvchisi bilan harakat o‘tadigan predmet — vosita-
siz to‘ldiruvchi orasidagi o‘zaro munosabatda bajaruvchining holatini belgi-
laydigan morfemaga nisbat yasovchisi deyiladi, bunday morfemalar nisbat
shakllari paradigmasini tashkil etadi.

Nisbat paradigmasi o‘zbek tilida majhul nisbat va unga zid qo‘yib belgi-
lanadigan aniq nisbat shakllaridan iborat. Majhul nisbat markerli: -/ affiksi bi-
lan yasaladi: ayt- — aytil-, yasa- — yasal- kabi. Ba'zan -/ affiksi -n shaklida
qo‘shiladi: ol- — olin-, sayla- — saylan- kabi. Ko‘rinadiki, majhul nisbat
yasovchi affiks -/, -n allomorfemalari shaklida namoyon bo‘ladi; bulardan -/
asosiy, -n esa ikkilamchi allomorfema bo‘lib, odatda fe'l leksema tarkibida /
fonemasi mavjud bo‘lsa, shu fonemaning ta'siri bilan affiksning ifoda jihati
bo‘lib kelgan / tovushi n tovushiga almashadi, shuning natijasida -/ va -n al-
lomorfemalari, / fonemasining / va n allofonemalari yuzaga keladi.

Bajaruvchining majhullashishi fe'l leksemaga -/ affiksini qo‘shish bilan
voge bo‘ladi, shunga ko‘ra bu affiks majhul nisbat yasovchisi, bu affiks gat-
nashadigan sintaktik qurilma esa majhul qurilma deyiladi (Adabiyotlarda pas-
siv konstruksiya termini ishlatiladi). Majhul qurilma hosil etish uchun asos
bo‘lgan sintaktik qurilmaga aniq qurilma deyiladi (Adabiyotlarda aktiv kons-
truksiya termini ishlatiladi).

Majhul nisbat affiksi qo‘shilgan o‘timli fe'l leksemaga zid qo‘yib (oppo-
zitiv munosabatda) bunday affiks qo‘shilmagan holat anig nisbat deb yuritila-
di. Aniq nisbat shaklini yasovchi affiks yo‘q, bu nisbatning shakli majhul nis-
bat shakliga zid qo‘yib nol ko‘rsatkichli morfema deb belgilanadi;

Xatni ukam yoz + &+ di.

o

Xat & — yoz + il + di.
O‘timli-o‘timsizlikda harakat bilan vositasiz to‘ldiruvchi munosabati
asosga olinsa, nisbatda bajaruvchining holatida voqe bo‘ladigan o‘zgarish
asosga olinadi: ega vazifasidagi bajaruvchi majhullashadi, sintaktik qurilma-

dan chiqadi, vositasiz to‘ldiruvchi esa ega vazifasiga o‘tadi. Rasmiy nutq tu-
rida bajaruvchi majhullashmay, vositali to‘ldiruvchi vazifasiga o‘tishi ham
uchraydi: Xat ukam tomonidan yozildi kabi.

Aniq nisbatdagi fe'l leksema vositali to‘ldiruvchini ham boshqarishi
mumkin. Bunday fe'l leksemadan majhul nisbat yasalganida vositali to‘ldiruv-
chi odatda o‘zicha saqglanadi:

Xatni ukam menga ber + &+ di.

b I

Xat & —— menga ber + il + di.

Demak, o‘zbek tilida majhul nisbatdan va unga zidlab belgilanadigan
aniq nisbatdan iborat ikki a'zoli paradigma mavjud. Majhul nisbat o‘timli fe'l
leksemadan yasaladi; bunda sintaktik qurilma "bajaruvchi ega + vositasiz
to‘ldiruvchi + aniq nisbatdagi fe'l leksema" holatidan "ega vazifasiga
o‘tkazilgan vositasiz to‘ldiruvchi + majhul nisbatdagi fe'l leksema" holatiga
transformatsiya qilinadi (lot. transformatio — 'qayta qurilish’). Majhul nisbat
yasalishi bilan uch a'zoli sintaktik qurilma odatda ikki a'zoli sintaktik quril-
maga aylanadi, ayni vaqtda bajaruvchi ega majhullashib, vositasiz to‘ldiruvchi
ega vazifasiga o‘tadi. Bunday o‘zgarishda tushum kelishigi bilan bosh keli-
shik orasidagi aloga-munosabat namoyon bo‘ladi: tushum kelishigi bosh keli-
shikka almashadi.

Majhul nisbat o‘timli fe'l leksemadan yasaladi, shunga ko‘ra aniq nisbat-
da deb faqat o‘timli fe'l leksemani-gina aytish to‘g‘ri. O‘timsiz fe'l leksema
vositasiz to‘ldiruvchini boshqarmaydi; transformatsiyalanuvchi bo‘laklardan
biri yo‘qligi sababli majhul nisbat yasab bo‘lmaydi. Demak, o‘timsiz fe'l lek-
sema aniq nisbat — majhul nisbat yasalishi paradigmasida gatnashmaydi.

4- §. O‘timsiz fe'lga qo‘shiladigan -/ affiksi majhul nisbat shaklini emas,
balki shaxssizlik shaklini hosil qiladi: (U uyga) bordi — (Uyga) borildi, (Ikki
kilometr) yurdi — (lkki kilometr) yurildi kabi. Shaxssizlik ma'nosi majhullik
ma'nosidan keskin farq qiladi. Asli -/ affiksi majhul nisbat yasovchisi bo‘lib,
bu affiksdan shaxssizlik ma'nosini ifodalashda ham foydalaniladi. Ma'nodagi
keskin fargni hisobga olib bu yerda hozirgi o‘zbek tili nuqtayi nazaridan -/
omomorfemalari haqida gapirish to‘g‘ri.

Shaxssiz fe'l ko‘rinishda III shaxs shaklida bo‘ladi-yu, lekin III shaxs
ma'nosi (umuman shaxs ma'nosi) ifodalanmaydi. Majhul nisbatdagi fe'l
ko‘pincha III shaxs shaklida ishlatiladi va bunda III shaxs mamosi ifodalana-
di. Aniq qurilmada vositasiz to‘ldiruvchi kishilik olmoshi bilan ifodalansa,
majhul qurilmada egaga aylanadi va bunda majhul nisbatdagi fe'l uch shaxsda

tuslanadi: Meni chaqirdi. — Men chagqirildim. Seni chaqirdi. — Sen chagqi-
rilding kabi.

5- §. Majhul nisbat orttirma shaklidagi fe'ldan ham yasaladi, chunki ort-
tirma yasovchisi o‘timsiz fe'lni o‘timlilashtiradi: (yur- + g ‘iz) + il- kabi.

Demak, majhul nisbat o‘timli fe'l leksemadan ham, o‘timlilashgan fe'ldan
ham yasaladi. Shunga ko‘ra majhul nisbatga zid qo‘yib o‘timli fe'l leksemani
ham, o‘timlilashgan fe'l leksemani ham aniq nisbatda deb baholash to‘g‘ri:
Xatni yozdi — Xat yozildi yasalishi o‘timli aniq nisbat asosida, (Mashina yur-
di —) Mashinani yurg‘izdi — Mashina yurg ‘izildi yasalishi o‘timlilashgan
aniq nisbat asosida voqe bo‘ladi. Buni chizmada quyidagicha ko‘rsatish
mumkin:

Aniq nisbat Majhul nisbat
O‘timli fe'l leksema: yoz + il + di
O‘timlilashgan fe'l leksema: yur + g'iz + il + di

Asli ayir- leksemasi tarixan 'alohida bo‘l-" ma'nosini anglatgan az- fe'li-
dan -r affiksi bilan yasalgan orttirma shakli bo‘lib, hozirgi o‘zbek tilida bun-
day qismlarga ajratilmaydi, shunga ko‘ra ayir- leksemasi aniq nisbatdagi
o‘timli fe'l deyiladi.

Nazariy jihatdan majhul nisbat har bir o‘timli, o‘timlilashgan fe'ldan ya-
salishi kerak, lekin amalda shunday emas. Masalan, Sen meni urding deyiladi-
yu, Men [sen tomondan] urildim deyilmaydi. Bunday cheklanishlar turli sa-
bablarga ko‘ra voge bo‘ladi.

6- §. O‘zlik shakli ham o‘timli fe'l leksemadan yasaladi, lekin majhul
nisbat shaklidan keskin farq qiladi. Buni ayni bir fe'l leksemadan ushbu ikki
shaklning yasalishida ochiq ko‘rish mumkin:

Kirni opam sovun bilan yuvdi.

Kir &

sovun bilan yuvildi.

Kirni opam sovun bilan yuvdi.

Opam sovun bilan yuvindi.

Ko‘rinadiki, o‘zlik yasalishida bajaruvchi aniqligicha saqlanadi, majhul-
lashmaydi; vositasiz to‘ldiruvchi yo‘qoladi, harakat bajaruvchining o‘zida
voge bo‘ladi, vositali to‘ldiruvchi odatda o‘zgarishsiz saqlanadi. Demak,
o‘zlik shakli yasalishida sintaktik qurilma tamoman boshgacha tranformatsiya
qilinadi.

Ayrim o‘timli fe'llardan o‘zlik shakli yasalganda vositasiz to‘ldiruvchi
yo‘qolmaydi, balki vositali to‘ldiruvchiga aylanadi:

Yozuvchi asarlarini magtadi.
Yozuvchi asarlari bilan magqtandi.

Otam meni koyidi.
Otam mendan koyindi.

Ba'zi o‘timli fe'llardan o‘zlik shakli yasalganda sintaktik qurilmada mu-
rakkab o‘zgarish voge bo‘ladi:

Xatti-harakatim qizimni ezdi.
Xatti-harakatimdan qizim ezildi.

Bu yerda ega of‘zicha saglanmaydi, sabab holiga aylanadi; vositasiz
to‘ldiruvchi tashlanmaydi, lekin vositali to‘ldiruvchiga aylanmay, egaga ayla-
nadi; qurilmadan o‘zlik ma'nosi ifodalanadi. Ushbu transformatsiyalanish
eganing o‘zicha saqlanmagani bilan o‘zlik shakli yasalishidan farqlanadi, vosi-
tasiz to‘ldiruvchining egaga aylanishi bilan majhul nisbat yasalishiga
o‘xshaydi; lekin transformadan o‘zlik ma'nosi ifodalanadi.

O‘zlik shakli fagat o‘timli fe'l leksemadan yasaladi, lekin majhul nisbat
orttirma yasovchisi qo‘shilishi bilan o‘timlilashgan fe'ldan ham yasaladi.

O‘zlik shakli -n affiksi bilan yasaladi: yuvin-, taran-, yelpin-, gqashin- ka-
bi. Ba'zi leksemalarga -n shaklida emas, -/ shaklida qo‘shiladi: egil-, bukil-,
yigil- kabi. Ko‘rinadiki, o‘zlik shakli yasovchi -n affiksi birlamchi -n allomor-
femasi shaklida va ikkilamchi -/ allomorfemasi shaklida namoyon bo‘ladi;
demak, bu yerda n fonemasining n asosiy allofonemasi va / ikkilamchi allofo-
nemasi voge bo‘ladi (Majhul nisbat yasalishida buning aksi bo‘lishi yuqorida
ta'kidlandi). Ayrim fe'l leksemalardan o‘zlik shakli -s/ affiksi bilan yasaladi:
joylash- kabi.

7- §. Har ganday o‘timli fe'l leksemadan o‘zlik shakli yasalavermaydi.
Bunday shakl yasalishi uchun o‘timli fe'l leksema anglatadigan harakat baja-
ruvchining o‘zida, o‘z ustida amalga oshadigan harakat bo‘lishi lozim: kiyin-,
artin- kabi.

Ek-, sug‘or-, hayda-, kes- kabi o‘timli fe'l leksemalardan o‘zlik shakli
yasalmaydi, chunki bunday fe'l leksema anglatadigan harakat bajaruvchining
o‘zida amalga oshirilmaydi.

8- §. Quvon-, seskan- kabi fe'llar — asli o‘zlik shaklida, lekin bular ta-
rixiy taraqqiyot natijasida tarkibiy qismlarga ajralmaydigan bo‘lgan. Masalan,
seskan- fe'li 'his qil-" ma'nosini anglatuvchi sez- fe'lining kuchaytiruv ma'no-
sini ifodalovchi -k affiksi qo‘shilgan sezik- shaklidan 'o°zlik’ ma'nosini ifoda-
lovchi -n affiksi bilan yasalgan: (sez + ik = sezik-) + an = sezikan- > sez-
kan- > seskan-. Tovush o‘zgarishlari natijasida bu fe'l tarkibiy qismlarga
ajralmas holatga kelgan. Bunday fe'llar hozirgi o‘zbek tilida bir butun holda
o‘timsiz fe'l leksema deyiladi.

Sevin-, ochil- (ko‘chma ma'noda) kabi fe'llar tarkibidagi ma'noli qis-
mlarning chegarasi hozirgi o‘zbek tilida aniq ko‘rinib turadi, lekin bu yerda -

n, -1 qo‘shilgan leksemadan anglashiladigan ma'no bilan sev-, och- fe'llaridan
anglashiladigan ma'no orasida bog‘lanish hozirgi o‘zbek tilida yo‘qolgan: sev-
— 'muhabbat bog‘la-’, sevin- — 'quvon-' kabi. Shunga ko‘ra bunday fe'llarda
ham o°‘zlik shakli yasovchisi ajratilmaydi, bunday fe'llar yaxlitligicha o‘timsiz
fe'l leksemaga teng deyiladi.

Achin-, sig‘in-, uchun- kabilarda shakl yasovchi qo‘shilgan asos o‘timsiz,
shunga garamay o‘zlik shakli yasovchi affiks qo‘shilgan. Bundan qat'i nazar,
asosdan anglashiladigan mamo bilan shakl yasovchi qo‘shilgan asos anglata-
digan ma'no orasida bog‘lanish yo‘q; shunga ko‘ra bunday fe'llar ham hozirgi
o‘zbek tilida ma'noli qismlarga ajratilmaydi, yaxlitligicha o‘timsiz fe'l leksema
deyiladi.

E slatma. OY%lan-, so‘kin- kabi o‘timli fe'llardan yasalishlar, isin-,
o ‘pkalan-, to‘yin-, yumalan-, shoshil-, to‘xtal- kabi o‘timsiz fe'llardan yasa-
lishlar tarkibidagi -n / -I affiksi asli o‘zlik shakli yasovchisi emas, balki
'biroz’, 'ozmi-ko‘pmi’, ‘ma'lum darajada’ kabi ozaytirish ma'mosini ifodalovchi
affiks.

9- §. Shodlan-, rohatlan-, zavqlan-, holsizlan-, o°‘ng ‘aysizlan-, foydalan-
kabi fe'llar -/an affiksi bilan yasalgan bo‘lib, bu qo‘shma affiks tarkibidagi -n
qismi o‘zlik shakli yasovchisi sifatida ajralmaydi (masalan, azoblan-, jabrlan-
fe'llarida ajraladi). Shu sababli bu tur leksemalar yaxlitligicha o‘zlik ma'nosi
ifodalanadigan o‘timsiz fe'l leksema deyiladi.

10- §. Xullas, o‘zlik shakli sanoqli o‘timli fe'l leksemalardan yasaladi;
bunda bajaruvchi ega vazifasida saqlanadi, vositasiz to‘ldiruvchi yo‘qoladi,
fe'l anglatadigan harakat bajaruvchining o‘zida amalga oshadi. Bajaruvchi ega
o‘z vazifasida saglangani sababli sintaktik qurilma aniq qurilmaligicha (aktiv
konstruksiyaligicha) qoladi. Demak, o°zlik shakli yasalishi juz'iy hodisa
bo‘lib, harakat bajaruvchining o‘zida voge bo‘lishini ifodalaydi.

11- §. Birgalik shakli, avvalo, sanoqli fe'llardan-gina yasaladi, ikkinchi-
dan, o‘timli fe'l leksemadan-gina emas, o‘timsiz fe'l leksemadan ham yasa-
ladi: yoz- — yozish-, uchra- — uchrash- kabi.Uchinchidan, harakatni birlik
yoki ko‘plikdagi o‘zaro bog‘liq ikki bajaruvchi amalga oshiradi: Onam bilan
opam quchoglashdi kabi. Bunday qurilmada bilan ko‘makchisi va teng
bog‘lovchisi vazifasida keladi, undan 'birgalik’ ma'nosi ifodalanib turadi. Har
ikki bajaruvchi teng mavqgega ega bo‘ladi, birining harakati ikkinchisiga va
aksincha yo‘naltiriladi; sintaktik jihatdan bajaruvchilarni anglatadigan lekse-
mashakllar bosh kelishikda uyushiq gatorni tashkil etadi. Uyushib kelgan lek-
semashakllardan TII shaxs ma'nosi ifodalansa, kesim III shaxsda bo‘ladi; uyu-
shiq qatorda I shaxs kishilik olmoshi gatnashsa, kesimga I shaxs ko‘plik tus-
lovchisi, IT shaxs kishilik olmoshi qatnashsa, kesimga II shaxs ko‘plik tuslov-

chisi qo‘shiladi: (Onam bilan men) quchoqglashdik. (Onam bilan sen) quchogq-
lashdingiz kabi.
Birgalik shakli o‘timli fe'l leksemadan yasalganida sintaktik qurilmada
quyidagicha o‘zgarish voge bo‘ladi:
Onam & meni quchogladi.

(Onam bilan men) &  quchoglashdik.
Bunda vositasiz to‘ldiruvchining tushum kelishigi bosh kelishikka almashadi
va bu leksemashakl ega vazifasidagi leksemashaklga bilan vositasida uyusha-
di. Ko‘rinadiki, harakat qaratilgan vositasiz to‘ldiruvchi yo‘qolmaydi, balki
mavjud bajaruvchiga bosh kelishik shaklida qo‘shiladi, bajaruvchi ikkita
bo‘ladi; bu bajaruvchilar fe'ldan anglashiladigan harakatni bir-biriga nisbatan
amalga oshiradi: o‘timli fe'l o‘timsizlashadi.

12- §. Birgalik shakli o‘timsiz fe'l leksemadan yasalishi uchun bunday
fe'l leksema vositali to‘ldiruvchini boshgara olishi kerak. Birgalik shakli ya-
salganda ana shu vositali to‘ldiruvchining kelishigi bosh kelishikka almashadi
va bunday leksemashakl ega vazifasidagi leksemashakl bilan uyushiq qator
hosil qiladi:

Men & ukamga uchradim.

(Men bilan ukam) & uchrashdik.

Yuqorida tasvirlangan sintaktik qurilmalarda bajaruvchilar teng vaziyatda
bo‘ladi. Agar bajaruvchilardan birining mavqgei ustun qo‘yilsa, sintaktik qu-
rilma o‘zgacha tuziladi:

1) Onam & meni quchogladi.
Onam & men bilan quchoqlashdi.
2) Ukam & menga uchradi.
Ukam &  men bilan uchrashdi.
Birinchi tur transformatsiyada vositasiz to‘ldiruvchi, ikkinchi tur transformat-
siyada esa -ga kelishigida shakllangan vositali to‘ldiruvchi bilan ko‘makchisi
yordamida shakllangan vositali to‘ldiruvchiga almashadi; asosiy bajaruvchi
esa ega vazifasida saqlanadi. Birinchi tur transformatsiyada o‘timli fe'l lekse-
ma o‘timsizlashadi, ikkinchi tur transformatsiyada fe'l leksema o‘timsizligicha
qoladi.

Xullas, birgalik shakli yasalishi juz'iy hodisa bo‘lib, harakat ikki bajaruv-

chi orasida amalga oshirilishini ifodalaydi.

13- §. Birgalik shakli ifodalaydigan mano deb 'ko‘maklashish’ ma'nosi
ham ta'kidlanadi. Bunday shakl fagat o‘timli fe'l leksemadan yasaladi, sintak-
tik qurilmada quyidagicha o‘zgarish yuz beradi:

Onam & kir[ni] yuvdi.

Opam & onamga kir[ni] yuvishdi.

Ko‘rinadiki, bunday transformatsiyada vositasiz to‘ldiruvchi, demak,
fe'lning o‘timlilik xususiyati saqlanadi, tashqaridan bajaruvchi ega qo‘shiladi,
mavjud bajaruvchi ega esa vositali to‘ldiruvchiga aylanadi. Harakatni asosan
vositali to‘ldiruvchi vazifasiga o‘tgan bajaruvchi amalga oshiradi, tashqaridan
qo‘shilgan bajaruvchi esa harakatni amalga oshirishda yordamlashadi, ani-
qrog‘i 'biroz’, 'ma'lum darajada’ bajaradi.

Demak, bunday yasalishda tashgaridan ko‘maklashadigan bajaruvchi
qo‘shiladi va u mavjud bajaruvchini vositali to‘ldiruvchiga suradi, vositasiz
to‘ldiruvchi esa o‘zicha saglanadi. Bunday transformatsiyalashni nisbat yasali-
shi deb bo‘lmaydi, chunki nisbat yasalishida vositasiz to‘ldiruvchi o‘zicha
saglanmaydi, tashqaridan bajaruvchi ega qo‘shilmaydi.

'Ko‘maklashish’ ma'nosini ifodalaydigan -sh affiksi bilan 'birgalik’
ma'nosini ifodalaydigan -sh affiksi o‘zaro omoaffikslar deb baholanishi
to‘g‘ri. 'Biroz’, 'ozmi-ko‘pmi’ ma'nosini ifodalaydigan -sh affiksi asli ogar- —
oqarish-, yori- — yorish- kabi yasalishlardagi -sh affiksi bilan bog‘lanadi: Bu
yerda ham -sh affiksi 'biroz’, 'ozmi-ko‘pmi’ ma'nosini ifodalashga xizmat
qiladi. Asli yur- — yurish-, bur- — burish-, tort- — tortish- kabi yasalishlar-
da ham -sh affiksi 'biroz’ ma'nosini ifodalaydi.

Ko‘rinadiki, 'ko‘maklashish’ ma'nosi ifodalanadigan qurilmani birgalik
shakli yasalishidan ajratib, alohida hodisa sifatida talqin qilish lozim.

14- §. Birgalik shakli ifodalaydigan ma'nolar qatorida 'ko‘plik’, 'birdan
ortiq shaxs tomonidan bajarilish’ kabi mamoning ta'kidlanishi to‘g‘ri emas,
chunki bu yerda -sh affiksi faqat IIT shaxs tuslovchisi bilan birgalikda ishlati-
ladi, 'ko‘plik’ (Opalarim kelishdi kabi) yoki 'sizlash’ (Opamlar kelishdi kabi)
ma'nosini ifodalashga xizmat qiladi; bu affiks tuslovchilar paradigmasiga
mansub bo‘lib, birgalik shaklidan keyin ham qo‘shilaveradi: quchoglashishdi
= go ‘choqlashdilar kabi.

Xullas, 'birgalik’ ma'mosini ifodalaydigan -sh affiksidan tashqari 'biroz’
ma'nosini ifodalaydigan -sh affiksi va 'ko‘plik’ ma'nosini ifodalaydigan -sh
affiksi mavjud; bu uch affiks omomorfemalar deb baholanishi lozim.

15- §. Tarkibida -n qismi qatnashadigan -lan affiksi mavjud bo‘lganidek,
tarkibida -sh qismi qatnashadigan -lash affiksi ham mavjud. Bu qo‘shma af-
fiks tarkibidagi -sh qismi birgalik shakli yasovchisi sifatida ajralmaydi, -lash
affiksi yaxlitligicha fe'l leksema yasaydi: gaplash-, birlash- kabi. Bunday ya-
sama fe'llar birgalik ma'nosi ifodalanadigan o‘timsiz fe'l leksema deyiladi.

-lash qo‘shma affiksi tarkibidagi -sh qismi 'ko‘maklashish’, 'biroz’
ma'nosini ifodalaydigan affikslarga teng holat ham mavjud: ko ‘maklash-, yor-

damlash-; ravshanlash-, qalinlash- kabi. 'Birgalik’, 'ko‘maklashish’, 'biroz’
ma'nolarini ifodalaydigan -s& affikslari omomorfemalar deyilganidek, bunday
ma'nolarni ifodalaydigan -lash qo‘shma affikslari ham omomorfemalar deb
baholanishi kerak.

16- §. Orttirma shakli majhul nisbatdan ham, o‘zlik shaklidan ham, bir-
galik shaklidan ham keskin farq qiladi.

Birgalik shakliga o‘xshash tomoni shuki, orttirma shakli o‘timli fe'l lek-
semadan ham, o‘timsiz fe'l leksemadan ham yasaladi, lekin birgalik shakli ju-
da cheklangan miqdorda yasaladi, orttirma shakli esa deyarli har bir o‘timli
va o‘timsiz fe'ldan, hatto o‘zlik shaklidagi, birgalik shaklidagi fe'ldan ham,
orttirma shaklidagi fe'ldan ham yasalaveradi. O‘zlik shakli va birgalik shakli
orttirma shaklidan yasalmaydi.

Orttirma shaklining o‘ziga xos yana bir xususiyati shuki, yasovchi affiks-
lari ko‘p: -tir, -t, -giz, -z, -r, -sat. Bu affikslardan -zir affiksi asosan ikki
shaklda (-tir, -dir), -giz affiksi esa sakkiz shaklda (-giz, -kiz, -qiz, -g ‘iz, -kaz,
-gaz, -qaz, -g‘az) ishlatiladi. Bu affikslarning allomorfemalari asosning oxirgi
tovushi va asos tarkibidagi ovoz tovush ta'sirida yuzaga keladi.

Orttirma shaklining eng muhim belgisi shuki, sintaktik qurilmaga tashqa-
ridan bajartiruvchi ega qo‘shiladi; shuning uchun ham bunday shakl orttirma
deb nomlanadi. Tashgaridan qo‘shiladigan bajartiruvchi ega mavjud bajaruv-
chi egani odatda vositasiz to‘ldiruvchiga aylantiradi. Sintaktik qurilmadagi
bunday o‘zgarish avvalo to‘ldiruvchini boshqarmaydigan o‘timsiz fe'llardan
yasalishda ochiq ko‘rinadi (Bunda o‘timlilashish voge bo‘ladi):

Singlim & yig ladi.
Akam & singlimni yig ‘latdi.

Vositali to‘ldiruvchini boshqaradigan ko‘pchilik o‘timli fe'l leksemalardan

orttirma yasalganida bunday to‘ldiruvchi o‘zicha saqlanadi:
Siz & menga o ’‘xshaysiz.
Ukam sizni menga o ‘xshatadi.

Vositali to‘ldiruvchini boshgarmaydigan ayrim o‘timsiz fe'l leksemalar-

dan orttirma yasalganida bajartiruvchi ega vazifasiga sabab holi o‘tadi:
Gaplaringdan men & hovligdim.
Gaplaring & meni hovligtirdi.

Fagat vositasiz to‘ldiruvchini boshqaradigan o‘timli fe'l leksemalardan
orttirma yasalganida tashqaridan bajartiruvchi ega qo‘shiladi, buning ta'sirida
bajaruvchi ega vositali to‘ldiruvchi vazifasiga o‘tadi; vositasiz to‘ldiruvchi
o‘zicha saqglanadi:

Men & vazifani bajardim.

Siz & menga vazifani bajartirdingiz.

Ham vositasiz to‘ldiruvchini, ham vositali to‘ldiruvchini boshqaradigan
o‘timli fe'l leksemalarda bu to‘ldiruvchilar o‘zicha saqlansa, bajaruvchi ega
boshqga bir shakldagi vositali to‘ldiruvchiga aylanadi:

Men & bu gapni unga aytdim.
Siz & men orqali bu gapni unga ayttirdingiz.

Xullas, orttirma shakli o‘timsiz fe'l leksemadan ham, o‘timli fe'l lekse-
madan ham yasalganida bajartiruvchi ega odatda tashqaridan qo‘shiladi; ort-
tirma shaklining mohiyatini xuddi shu hodisa belgilaydi. Tashqaridan
qo‘shiladigan bajartiruvchining ta'siri bilan yuzaga keladigan o‘zgarishlar fe'l
leksemaning boshqaruv xususiyatiga va boshga ayrim jihatlariga bog‘liq holda
turlicha voge bo‘ladi.

17- §. Orttirma shakli yasovchi affiks ketma-ket ikkita qo‘shilishi mum-
kin. Bunday qo‘shilish o‘timsiz fe'l leksemalarda ham, o‘timli fe'l leksemalar-
da ham voqe bo‘ladi: o ‘ynattir-, yurg ‘izdir-, o ‘qittir-, bezattir-, boshlattir- ka-
bi. Bunday yasalishlarda birinchi va ikkinchi bajartiruvchilar haqida gapirish
lozim bo‘ladi:

Men & universitetda o ‘qidim.
Otam & meni universitetda o ‘qitdi.

Bobom & otamga meni universitetda o ‘qittirdi.

18- §. Orttirma shaklidan o‘zlik shakli, shuningdek birgalik shakli ya-
salmaydi; aksincha o‘zlik shaklidan va birgalik shaklidan orttirma shakli yasa-
ladi (Orttirma shakli majhul nisbatdagi fe'ldan-gina yasalmaydi). O‘zlik ya-
sovchisi bilan orttirma yasovchisining, shuningdek birgalik yasovchisi bilan
orttirma yasovchisining o‘zaro almashmasligi, orttirma yasovchisining o‘zlik
shaklidan, birgalik shaklidan yasalaverishi orttirma shakli o‘zlik va birgalik
shakli bilan o‘zaro paradigmatik munosabat hosil etmasligini ko‘rsatadi.

O‘zlik shaklidan, birgalik shaklidan majhul nisbatning yasalmasligi ta-
biiy: bunday shakllardagi fe'l o‘timsizlashgan bo‘ladi. Orttirma shaklidan maj-
hul nisbat yasaladi, chunki bunday shakldagi fe'l o‘timlilashgan bo‘ladi.

Ko‘rinadiki, o‘zlik shaklidagi, birgalik shaklidagi o‘timsizlashgan fe'l as-
lida o‘timsiz bo‘lgan fe'l leksemalar gatori nisbat yasalishi paradigmasidan
xoli bo‘ladi. Xullas, nisbat paradigmasi majhul nisbat va unga zidlanishda
belgilanadigan aniq nisbatdan iborat; aniq nisbatdagi fe'l o‘timli fe'l yoki
o‘timlilashgan fe'l bo‘ladi.

19- §. O‘zlik shakli, birgalik shakli faqat o‘timli fe'ldan, shunda ham sa-
noqli fe'ldan yasaladi. Ayrim o‘timli fe'llardan o‘zlik shakli yasaladi-yu, bir-
galik shakli yasalmaydi va aksincha. Demak, o‘zlik, birgalik shakli yasalishi

barcha o‘timli fe'l leksemalarga mansub hodisa emas, ayrim o‘timli fe'llarda-
gina voge bo‘ladigan juz'iy hodisa.

Majhul nisbat barcha o‘timli fe'llardan ham, orttirma shakli yasalishi oqi-
batida o‘timlilashgan fe'llardan ham yasaladi. Shunga ko‘ra tom ma'nodagi
nisbat deb majhul nisbatni aytish lozim. Majhul nisbat yasalishi uchun asos
vazifasini bajaradigan fe'llarni majhul nisbatga zid qo‘ygan holda aniq nisbat-
da deb belgilash to‘g‘ri. Shunda nisbat paradigmasi ikki a'zoli bo‘ladi. Aniq
nisbatda deb o‘timli fe'l leksemalar, shuningdek orttirma shakli yasalishi bilan
o‘timlilashgan fe'llar belgilanadi, ana shunday fe'llarda aniq nisbat nol
ko‘rsatkichli morfema bilan ifodalanadi:

1) o‘timli fe'llarda: bil &-, ko'r T -, ol -, ber T -, yoz - kabi;

2) o‘timlilashgan fe'llarda:

a) oqiz -, chigar J-, o'tirg ‘iz &J- Kkabi;

b) yuvintir &-, kiyintir & -, uylantir &J- kabi;

d) quchoqlashtir O-, mushtlashtir & - kabi.

Demak, orttirma shakli yasalishi, sintaktik qurilmada o‘ziga xos
o‘zgartirishlar hosil qilishi bilan birga, o‘timsiz, o‘timsizlashgan fe'lni
o‘timlilashtiradi va shu orqali majhul nisbat yasalishi uchun sharoit yuzaga
keltiradi. O‘timsiz fe'l leksemadan, shuningdek o‘zlik, birgalik shakli yasalishi
bilan o‘timsizlashgan fe'ldan majhul nisbat yasalmaydi.

Xullas, nisbat paradigmasi barcha fe'llar uchun umumiy hodisa emas;
aniq nisbat va majhul nisbat zidlanishi faqat o‘timli va o‘timlilashgan fe'llar-
da-gina mavjud. O‘zlik shakli, birgalik shakli — nisbat paradigmasiga yon-
dosh hodisalar. Orttirma shakli yasalishi ham nisbat yasalishi emas, alohida
hodisa; lekin orttirma yasalishi nisbat yasalishi uchun zamin hozirlaydi.

20- §. Nazariy jihatdan bir fe'l leksemaga ayni bir morfem paradigma-
ning ikki ko‘rsatkichi qo‘shilmaydi; paradigmaning bir ko‘rsatkichi ikkinchi-
siga almashadi. Shu nuqtayi nazardan yondashib bezantirildi, uchrashtirildi,
tanishtirildi, bezattirildi kabi yasalishlarni ganday izohlash mumkin? Bu
fe'llarning barchasi — -/ affiksi bilan yasalgan majhul nisbatda; bu affiks
qo‘shilgan asos o‘timlilashgan fe'l bo‘lib, majhul nisbatga zid qo‘ygan holda
aniq nisbatda deyiladi. Bunday fe'llar tarkibidagi -#ir affiksi nisbat yasovchisi
emas, orttirma shakli yasovchisi. Ayni bir fe'lga ketma-ket ikkita orttirma
shakli yasovchisining qo‘shila olishi bunday yasovchi nisbat yasovchisi emas-
ligini ochiq ko‘rsatadi.

Qiyos qiling:

1) beza &- kim nimani (aniq nisbat)

bezal- nima & (majhul nisbat)

2) bezat - kim kimga nimani (aniq nisbat)
bezatil- kimga nima &J (majhul nisbat)
3) bezattir &-  kim kim orqali kimga nimani (aniq nisbat)
bezattiril-  kim orqali kimga nima & (majhul nisbat)
Birinchi misolda majhul nisbat o‘timli fe'ldan yasalgan; majhul nisbatga zid
qo‘yib bunday o‘timli fe'l aniq nisbatda deyiladi. Majhul nisbat yasalishi bilan
aniq nisbatdagi fe'lga xos sintaktik qurilmaning bajaruvchi ega bo‘lagi maj-
hullashadi, odatda sintaktik qurilmadan chiqadi, vositasiz to‘ldiruvchi tushum
kelishigi bosh kelishikka almashgan holda ega vazifasiga o‘tadi.

Ikkinchi, uchinchi misollarda orttirma shakli yasalishi bilan sintaktik qu-
rilmaga tashqaridan bajartiruvchi ega qo‘shiladi, shu munosabat bilan bajaruv-
chi ega vositali to‘ldiruvchi vazifasiga o‘tadi. Orttirma shakli ketma-ket ikki
affiks bilan yasalsa, birinchi bajartiruvchi ikkinchi bajartiruvchining ta'sirida
vositali to‘ldiruvchi vazifasiga o‘tadi. Bundan qat'i nazar, sintaktik qurilmada
majhul nisbat yasalishiga bog‘liq holda voge bo‘ladigan o‘zgarishlar har uch
misolda aynan.

Demak, beza &- fe'li qatori bezat &J- , bezattir &J- kabi fe'llar ham aniq
nisbatda deb baholanishi lozim.

Xuddi shuningdek yuv &- — yuvil- qatori yuvdir &- — yuvdiril-, yuvin-
tir - — ywvintiril-, quchoqglashtir &- — quchoglashtiril- kabi zidlanish-
larda ham birinchi qism aniq nisbatda, ikkinchi qism majhul nisbatda deb ba-
holanishi lozim.

O‘zlik shakli, birgalik shakli yasalishida bajaruvchi majhullashmaydi, sin-
taktik qurilmadan chiqarilmaydi, ma'lum o‘zgarish bilan saqlanadi, vositasiz
to‘ldiruvchi sintaktik qurilmadan chiqariladi yoki vositali to‘ldiruvchiga aylan-
tiriladi. Ko‘rinadiki, bunday yasalishlarda aniq (aktiv) sintaktik qurilmalik ho-
lati saqlanadi, fagat o‘timli fe'l o‘timsizlashadi. Aytilganlarga ko‘ra o‘zlik
shaklini, birgalik shaklini ayrim o‘timli fe'llarga-gina xos shakl yasalishi deb
baholash to‘g‘ri.

21- §. Nisbat paradigmasi va unga yondosh hodisalarni chizmada quyi-
dagicha ko‘rsatish mumkin.

Shaxsli fe'l shakllari Shaxssiz fe'l
Nisbat Nisbat paradigmasi shakllari
paradigmasidan Aniq nisbat Majhul nisbat

xoli shakllar

1) o‘timli fe'l —
— leksema:
yasa+ & - yasa + [-
beza + I-

1) o‘timsiz fe'l
leksema:

bor-,

kel-,

foydalan-
birlash-

2) o‘timli fe'l
leksema + o‘zlik
shakli
(o‘timsizlashgan
fe'l):

yuv + in-

3) o‘timli fe'l
leksema + birga-
lik shakli
(o‘timsizlashgan
fe'l):

uchra + sh-

beza+ -

2) o‘timli fe'l lekse-
ma + orttirma shakli
(qayta o‘timli fe'l
shakli):

yasa +t + -

3) o‘timsiz fe'l lek-
sema + orttirma
shakli (o‘timlilashgan
fe'l):

yur + giz + -

4) o‘zlik shaklidagi
fe'l + orttirma shakli
(o‘timlilashgan fe'l:)
yuv + in + tir &-

5) birgalik shaklidagi
fe'l + orttirma shakli
(o‘timlilashgan fe'l)
uchra + sh + tir-

yasa- + t + il-

yur + giz + il -

yuv+in~+tir+il-

uchra+sh+tir+il

bor + il-,
kel + in-,
fovdalan+il-
birlash + il-

yuv + in + il-

uchra+sh+il-

Fe'lning bo‘lishli-bo‘lishsiz shakllari
paradigmasi

1- §. Fe'lning bo‘lishli va bo‘lishsiz shakllari o‘zaro zidlanadigan ikki
a'zoli paradigma hosil qiladi. Bo‘lishsiz shakl markerli bo‘lib, asosan -ma af-
fiksi bilan yasaladi; bunday affiks qo‘shilmagan shakl bo‘lishli shakl deyiladji;
bo‘lishli shakl nol ko‘rsatkichli morfema bilan ifodalanadi: kel + &+ ¢» kel +
ma- kabi.

Bo‘lishli-bo‘lishsizlik ma'nosini ifodalaydigan morfema nisbat morfema-
sidan keyin qo‘shiladi, shunga ko‘ra aniq nisbatdagi fe'lning bo‘lishli shakli
kor + O+ -, kel + tir + I+ -, yuv + in + tir + I+ -, mushtla + sh
+ tir + &+ X tarzida yozib ko‘rsatiladi; bunda birinchi nol ko‘rsatkichi aniq
nisbat uchun, ikkinchi nol ko‘rsatkichi bo‘lishli shakl uchun yoziladi; bularni
o‘zaro rim raqamlari qo‘yib farqlash zarur: ko‘r + 1 + I II- kabi.

Majhul nisbat, shuningdek o‘zlik shakli va birgalik shakli affiks bilan ya-
saladi, shunga ko‘ra & II ramzining o‘zi yoziladi: kor + il + < II-, yuv +
in + II-, mushtla + sh + & II- kabi.

O‘timsiz fe'l leksema nisbat yasalishidan xoli bo‘lgani tufayli nisbat
ko‘rsatkichi yozilmaydi: bor + O II- «» bor + ma- kabi.

2- §. Ayrim fe'l shakllarida bo‘lishsizlik ma'nosi emas morfemasi bilan
ham ifodalanadi: bor + ma + gan + man || bar + gan + emas + man kabi.
Umuman, emas morfemasi asosan fe'l bo‘lmagan turkum leksemalariga
qo‘shiladi: duradgor emasman, sinchkov emassiz kabi.

3- §. Juda cheklangan holda yo ‘q inkor leksemasi bo‘lishsiz shakl yasov-
chisi vazifasini bajaradi. Bunda yo‘q leksemasi -gan, -yotgan affikslari bilan
yasalgan zamon shakliga qo‘shiladi, zamon yasovchisidan keyin nisbatlovchi
qatnashadi: bor+gan+ im + yo‘q, bor+ a + yotgan + im + yo ‘q kabi.

Bo‘lishsizlik shaklining bunday yasalishini bor+gan+emas+man kabi
shakl yasalishiga, shuningdek bor+ma+gan+man kabi shakl yasalishiga trans-
formatsiyalash mumkin. Ko‘rinadiki, borganim yo‘q kabi qurilma tarkibida
qatnashayotgan yo ‘g qismi emas, -ma morfemalariga muqobil, shunga ko‘ra
bunday qurilma tarkibida qatnashadigan yo‘q qismini inkor morfemasi deb
atash mumkin. Demak, bu uch bo‘lishsizlik shakli yasovchilari o‘zaro sino-
nim.

Tarixan yo ‘q leksemasi qatnashadigan bunday qurilma Mening borganim
vo‘q ko‘rinishiga ega bo‘lib, qaratuvchili birikmashakl ega vazifasida, yo‘q
leksemasi esa kesim vazifasida kelgan; qaratuvchining kelishigi bosh keli-
shikka almashganidan keyin bu leksemashakl ega vazifasini, qurilmaning qol-
gan qismi (borganim yo‘q) yaxlitlanib kesim vazifasini bajaradigan bo‘lgan.
Bunday sintaktik qayta bo‘linish natijasida kesimning yangicha shakllanishi

vujudga kelgan. Bunday qurilmada shaxs-son ma'mosi tuslovchi bilan emas,
nisbatlovchi bilan ifodalanadi: bor+ma+gan+man = bor+gan+im+yo ‘q kabi.

4- §. "Mustaqil fe'l + ko‘makchi fe'l" qurilishli analitik grammatik shak-
llarda bo‘lishsiz shakl yasovchisi uch xil qo‘shiladi:

1) Mustaqil fe'lga qo‘shilib, shu fe'l anglatadigan harakatning voqe
bo‘Imasligini ifodalaydi: kel + ma + y+ go‘y + di kabi;

2) Ko‘makchi fe'lga qo‘shilib, harakat shu ko‘makchi fe'l ifodalaydigan
ma'noda voqge bo‘lmasligini ifodalaydi: ayt+J [+ib+qo ‘y+ma+di kabi;

3) Har ikki gismga qo‘shilib, bo‘lishli shakl yasaladi; bunda bo‘lishlilik
ma'nosi qat'iy tarzda ifodalanadi: ayt+ma+y+qo ‘y+ma+y+di = 'albatta aytadi’
kabi.

5- §. Ayrim istisnolardan tashqari, har bir fe'l shakli bo‘lishli va bo‘lish-
siz shaklda ishlatiladi: kel+< Il < kel+ma, kel+ < II+di<kel+tma+di, kel+
& II+ib<¢>kel+ma+y kabi. Bu umumiy qoidadan ayrim cheklanishlar quyida-
gicha:

1) Magsad ravishdoshi yasaladigan asos fagat bo‘lishli shaklda bo‘ladi:
ko ‘rgani (< ko ‘rgali) keldim kabi;

2) -mogchi affiksi bilan yasaladigan istak mayli shaklida bo‘lishsizlik
-ma affiksi bilan yasalmaydi, balki emas morfemasi bilan yasaladi: bor +
mogchi + emas + man kabi.

6- §. Bo‘lishli-bo‘lishsiz shakl yasalishi paradigmasini chizma bilan
quyidagicha ko‘rsatish mumkin:

Fe'l shakllari Bo‘lishli shakl Bo‘lishsiz shakl
1) Barcha fe'l shakllari bor + JII + di bor + ma + di
(quyidagi juz'iy istisnolar | .. ... | ...
bilan)
2) Analittk grammatik | ayt + T+ ma + y ayt + JIlma +y +
shaklda +qoy +ma+y+di qo ‘ydi,
ayt + D1 +ib + qo'y +
ma + di
3) -gan, -yotgan affiksi| bor + &I + gan + bor + ma + gan + man,
bilan yasalgan zamon man bor + gan + emas + man,
shakllari bor + gan + im yo'q
4) —mogqchi affiksi bilan | bor + < II + mogchi | bor + mogqchi + emas +
vasalgan istak mayli + man man
5) -gani (< -gali) affiksi ko ‘rgani (keldim) -
bilan yasalgan magsad
ravishdoshi

FE'LNING BOSHQA TURKUMLARGA MONAND
SHAKLLARI

1- §. Adabiyotlarda "fe'lning funksional formalari” nomi bilan quyidagi
hodisalar tasvirlanadi: 1) harakat nomi, 2) sifatdosh, 3) ravishdosh (Ba'zi
adabiyotlarda bular gatoriga "sof fe'l" nomi bilan tuslovchili fe'l shakli ham
qo‘shiladi). Bu hodisalar "funksional forma" deb fe'lni ma'lum bir sintaktik
vazifada kelishga moslashi tufayli nomlangan. Asli "sintaktik vazifada kelish-
ga moslash” — bunday shakl yasalishlarining tashqi xususiyati. Bunday shakl
yasalishlari avvalo fe'l turkumi doirasida uning ot turkumiga, sifat turkumiga,
ravish turkumiga monand shakllarini yasaydi, shunday shakl yasalishi tufayli
fe'lning otdosh (substantiv) shakli, sifatdosh (atributiv) shakli, ravishdosh (ad-
verbial) shakli hosil qilinadi va fe'l leksemani ot kabi, sifat kabi, ravish kabi
ishlatish imkoniyati paydo bo‘ladi, fe'l leksema otdosh shakli orqali ot lekse-
ma, sifatdosh shakli orqali sifat leksema, ravishdosh shakli orqali ravish lek-
sema bajaradigan sintaktik vazifada keladi. Eng ajoyib jihati shuki, ravishdosh
shakli fe'l leksemani fe'l leksemaning o‘ziga tobe bo‘lak — hollovchi vazifa-
sida bog‘lash uchun xizmat qiladi.

Fe'lning otdosh shakli

2- §. Adabiyotlarda bu hodisaning "harakat nomi" deb yuritilishi o‘rinli
emas, chunki predmetning nomi deb ot leksemaning o‘zi, predmetga xos sifa-
tiy belgining nomi deb sifat leksemaning o‘zi aytilganidek, harakatning nomi
deb fe'l leksemaning o‘zi aytilishi to‘g‘ri. Fe'l turkumi doirasidagi ushbu
shaklni sifatdosh, ravishdosh terminlari qatori otd o sh sh ak1 deb nom-
lash mantigan to‘g‘ri bo‘ladi.

Fe'lning otdosh shakliga xos (shuningdek sifatdosh, ravishdosh shakllari-
ga xos) fe'llik belgilarini ta'kidlash o‘rinsiz: fe'l shakli bo‘lgani uchun bunday
shakl yasalishiga xos bo‘lgan o‘timli-o‘timsizlik, nisbat, o‘zlik, birgalik, ort-
tirma ma'nolari, boshgaruv xususiyati o‘zicha saqlanadi. Otdosh shakli yasali-
shi tufayli fe'lga ot leksemaga xos shakllar qo‘shiladi va shunga mos holda
sintaktik vazifa bajaradi. Fe'lning otdosh shaklida fe'l anglatadigan harakat-
holat predmet tarzida tagdim qilinadi.

3- §. Fe'lning otdosh shakli -sh, -v, -moq affikslari bilan yasaladi.

1. -sh affiksi hozirgi o‘zbek tilida eng ko‘p ishlatiladi. Fe'lning bu affiks
bilan yasalgan otdosh shakli sonlash paradigmasining odatda birlik shaklida
ishlatiladi, nisbatlash va turlash paradigmalarining barcha shakllarida ishlatila-
veradi. Qaysi kelishikda (qaysi ko‘makchi bilan) ishlatilishiga mos ravishda
ega, qaratuvchi, to‘ldiruvchi kabi sintaktik vazifani bajaradi: Kelishing (qiyin

bo ldi). Aytishga (tilim bormaydi). Sayoq yurishning (ogibati — shu). Kelishi
bilan (ishga tushib ketdi) kabi.

-sh affiksi bilan yasalgan otdosh shaklning ot leksemaga aylanish hollari
uchraydi; bunday hodisa ko‘pincha kalkalash oqibatida voqe bo‘ladi: vxod —
kirish-, vixod — chigish-, beg — yugurish-, voyna — urush- (< urish-) kabi.

2. -v affiksi hozirgi o‘zbek tilida -sh affiksiga nisbatan oz ishlatiladi;
boshga xususiyatlari bilan -sh affiksidan farq qilmaydi: Yozuv-chizuv ishlari
bilan (ko ‘p shug ‘ullanadi) kabi.

-v affiksi bilan yasalgan shaklning otga aylanishi -s/ affiksi bilan yasal-
gan shakldagidan ko‘ra ko‘p voqe bo‘ladi: saylov-, qutlov-, go rquv- kabi.

-v affiksi bilan yasalgan shaklga -chi affiksini qo‘shib shaxs oti yasaladi:
o ‘quvchi-, yozuvchi-, sotuvchi- kabi. Bunday yasalish tarixan yozg ‘uchi shak-
liga ega bo‘lgan, -vchi tarkibidagi v qismi -g ‘u affiksining tovush o‘zgarishi
oqibatida yuzaga kelgan deb ham izohlanadi.

3. -moq affiksi hozirgi o‘zbek tilida fe'lning otdosh shakli yasovchisi si-
fatida deyarli ishlatilmaydi; asosan Yer haydamoq — bormogq-kelmoq .. kabi
iboralar tarkibida saqlanib keladi. Taklif etilgan manzilga bormoq darkor kabi
ko‘tarinki uslubda tuzilgan jumlalarda -sh affiksi emas, -moq affiksi ishlatila-
di.

-mogq affiksining oldingi ikki affiksdan muhim farqi shuki, -mogda za-
mon yasovchisi, -mogchi mayl yasovchisi shu affiks asosida hosil gilingan.

-moq affiksidan fe'llarni o‘zbekcha lug‘atga kiritish shakli sifatida foyda-
laniladi. Asli o‘zbek tilida fe'lning maxsus infinitiv shakli yo‘q. O‘zbek tili
lug‘atiga fe'lning -mog shaklida kiritilishi shartli (Ba'zi turkiy tillar lug‘atiga
fe'l -v shaklida kiritiladi). Mahmud Koshg‘ariy o‘z lug‘atiga fe'llarni arab tili
grammatikasi ta'sirida aniq yaqin o‘tgan zamon shaklida (bordi, berdi kabi)
kiritgan. Eng to‘g‘ri yo‘l — fe'lni qirg‘iz tili lug‘atida qilinganidek leksema
holatida (bor-, ber- kabi) kiritish.

Umuman, yuqorida tasvirlangan uch affiks ayni bir ma'moni ifodalaydi,
zamoniyligi, qo‘llanuvchanligi va ba'zi boshga belgi-xususiyati bilan o°zaro
farqlanadi. Shu asosda bu uch affiksni sinonimlar deyish mumkin.

Fe'lning sifatdosh shakli
4- §. Sifatdosh shakli fe'l anglatadigan harakat-holatni predmetning belgi-
si sifatida (sifatdan farqli holda aktiv belgisi tarzida) tagdim qiladi. Sifatdosh
shakli hozirgi o‘zbek tilida quyidagicha yasaladi:
1) -gan affiksi bilan yasaladi. Bu sifatdosh yasovchisi hozirgi o‘zbek tili-
da eng ko‘p ishlatiladi, harakatni o‘tgan zamonda voqge bo‘lgan belgi sifatida
ifodalaydi: kelgan (kunim-), o ‘gigan (kitobing-), bergan (va'dang-) kabi.

Bu sifatdosh shakli yot-, tur-, o‘tir-, yur- holat fe'llaridan yasalganida
ushbu leksemalarning leksik ma'nosi ta'sirida hozirgi zamon ma'nosi ifodala-
nadi: yonimda o ‘tirgan do ‘stim-, stol ustida yotgan kitob- kabi.

-gan affiksi o‘zi qo‘shiladigan asosning ganday tovush bilan tugashiga
qarab uch allomorfema shaklida namoyon bo‘ladi: a) &k, g tovushiga tugasa,
-kan shaklida: tik + kan, tug + gan > tukkan (tuggan yoziladi) kabi; k, g to-
vushidan boshga shovqin tovushga tugasa ham, -kan shaklida qo‘shiladi: yet
+ kan (etgan yoziladi), ich + kan (ichgan yoziladi) kabi; b) ¢, g tovushiga
tugasa, -gan shaklida: chig + qan, yig® + gan > yigqan (yig ‘gan yoziladi)
kabi; d) ovoz, ovozdor, ovozli tovushga tugasa, -gan shaklida: ishla + gan,
yur + gan, oz + gan kabi.

2) -yotgan affiksi bilan yasaladi, harakatni hozirgi zamonda voqe
bo‘layotgan belgi sifatida ifodalaydi: kel + a + yotgan (kishi-), o‘qi + y +
yotgan (kitobim-) kabi. Ushbu qo‘shma affiks asli yot- fe'lining -gan aftiksi
bilan yasalgan sifatdosh shakliga teng bo‘lib, keyinchalik mazmunan va shak-
lan yaxlitlanib, affiksga aylangan.

Qiyos qiling: 1) olma tishlab yotgan bola-, 2) olma tishlay yotgan bola-.
Bu birikmalarda ikki mustaqil fe'l o‘zaro -b ravishdosh shaklida va -a/~y ra-
vishdosh shaklida bog‘langan. Keyinchalik -5 ravishdoshi qatnashgan birikma
o‘zicha saqlangan, -a/y ravishdoshi qatnashgan birikmada jiddiy o‘zgarish
voge bo‘lgan: yot- fe'li mustaqil leksik ma'no anglatishdan 'hozirgi’ kabi
grammatik ma'noni ifodalovchi affiksoid holatiga o‘tgan, natijada -gan affiksi
bilan yaxlitlanib, qo‘shma affiks yuzaga kelgan. Bunday yaxlitlanishga -a/~y
ravishdoshi shaklidagi fe'lda mustaqil ishlatilish xususiyatining yo‘qola bosh-
lagani ham sabab bo‘lgan.

-yotgan yaxlitligicha qo‘shma affiksga aylangan bo‘lsa ham, yot- qismi-
ning asli fe'l leksemalik xususiyati qisman saqlangan: bu qo‘shma affiks fe'l
asosiga -a/y ravishdosh affiksi orqali qo‘shiladi: kel + a + yotgan kabi. Fe'l
asosi ovoz tovush bilan tugaganda bu ravishdosh affiksining -y allomorfemasi
qo‘shiladi, qgator kelib qolgan yy tovushlari talaffuzda singishib, bir y tovushi
aytiladi va shunday yoziladi: o‘qi + y + yotgan > o ‘qiyotgan kabi. Bu yerda
-yotgan affiksi fe'l asosiga go‘yo to‘g‘ridan to‘g‘ri qo‘shilayotgandek
ko‘rinadi.

-yotgan affiksida hozirgi zamon ma'nosini yot- qismi ifodalaydi; to‘rt ho-
lat fe'llaridan biri sifatida ham yot- fe'li hozirgi zamon ma'mosini ifodalashga
xizmat qiladi: yotibman kabi; yot- fe'lining hozirgi zamon ma'nosini ifodalashi
-yotgan qo‘shma affiksi tarkibida ham saqlangan.

3) -digan affiksi bilan yasaladi, harakat kelasi zamonda voqge bo‘ladigan
belgi sifatida ifodalanadi: kel + a + digan (kishi-), (vaxshi) ishla + y + digan

(xodim-) kabi. Ushbu qo‘shma affiks asli tur- fe'lining -gan affiksi bilan ya-
salgan sifatdosh shakli bo‘lib, keyinchalik tur- qismi tovush o‘zgarishlari nati-
jasida di talaffuz qilinadigan bo‘lgan, mazmunan va shaklan yaxlitlanib, af-
fiksga aylangan: o‘qi + y + turgan > o ‘qiydigan kabi.

Qiyos qiling: 1) o°‘qib turgan, 2) o ‘qiy turgan. Bu birikmalarda ikki mus-
taqil fe'l -b ravishdoshi shaklida va -a/y ravishdoshi shaklida bog‘langan.
Keyinchalik -b ravishdoshi qatnashgan birikma o‘zicha saqlangan, -a/y ra-
vishdoshi qatnashgan birikmada yaxlitlanish voge bo‘lgan, chunki fur- fe'li
mustagqil leksik ma'no anglatishdan 'doimiy’, 'kelgusi’ kabi grammatik ma'noni
ifodalovchi affiksoid holatiga o‘tgan, -gan affiksi bilan yaxlitlanib, qo‘shma
affiks yuzaga kelgan. Bunday vyaxlitlanishga -a/y ravishdoshi shaklidagi
fe'lning mustaqil ishlatilish xususiyati yo‘qola boshlagani ham sabab bo‘lgan.

-digan qo‘shma affiksi tarkibidagi di- (< tur) qismi allagachon shaklan
va mazmunan o‘zgarib ketgan bo‘lsa ham, fe'l asosiga qo‘shilishida leksema-
lik xususiyatini saqlagan: asosga -a/y ravishdoshi shakli orqali qo‘shiladi: bor
+ a + digan, o'qi + y + digan kabi.

Ko‘rinadiki, mustaqil fe'l asosiga -gan affiksini qo‘shib o‘tgan zamon
ma'mosi ifodalangan. Hozirgi va kelasi zamon ma'nosi mustaqil fe'l sifatida
yot-, tur- holat fe'llariga -gan affiksini qo‘shib ifodalangan; keyinchalik yot-,
tur- fe'llari qo‘shimchaning tarkibiy qismiga aylangan.

Yugqorida tasvirlangan uch sifatdosh yasovchisi uch zamon ma'nosini ifo-
dalashi jihatidan o‘zaro mikrotizim hosil giladi. Har uch zamon ma'nosini ifo-
dalashiga ko‘ra nutqda asosan shu uch sifatdosh shakli yasovchilari eng ko‘p
ishlatiladi.

5- §. Fe'lning sifatdosh shakli -r/4s, -ajak, -mish, -gusi, -asi affiksilari bi-
lan ham yasaladi:

4) -r (bo‘lishsiz shakldan keyin -s) affiksi bilan yasaladi. Bunday sifat-
dosh shaklidan "'umumzamon’ ma'osi ifodalanadi: ko ‘rar ko ‘zim-, aytar
so ‘zim-; tez yurar poyezd-, 0°‘q o ‘tmas jilet- kabi.

Bu sifatdosh shakli bo ‘lar-bo ‘Imas (gaplar-) kabi ayni bir fe'l leksemani
bo‘lishli-bo‘lishsiz shaklda takrorlab ham ishlatiladi; bunday shakldagi sifat-
dosh, otga bog‘lanishdan tashqari, fe'lga ham bog‘lanib, harakatning belgisini
anglatadi: Tong otar-otmas jo ‘nadik kabi.

Bu sifatdosh yasovchisining -7 shakli asosiy allomorfema bo‘lib, -s shakli
shu allomorfemaning tovush o‘zgarishi natijasida paydo bo‘lgan deyiladi:
o‘qima + r > o‘qimaz > o ‘gimas kabi. Kelib chiqishi bir ekanini nazarda tu-
tib bu affiksning -7 va -s shakllarini allomorfemalar deb baholash to‘g‘ri.

5) Sifatdosh shakli hozirgi o‘zbek tilida cheklangan holda -gusi, -ajak
affikslari bilan ham yasaladi: kel + gusi yil-, bo‘l + ajak shogirdim-, yozil +

ajak asar- kabi. -gusi affiksining -g ‘usi allomorfemasi sobiq singarmonizmn-
ing qoldig‘i sifatida saqlanib keladi: bo ‘I + g ‘usi aviod- kabi.

Kelasi (yil-) kabi fe'l shakli asli -asi affiksi bilan yasalgan sifatdosh
bo‘lib, hozirgi o‘zbek tilida bu affiks bilan sifatdosh deyarli yasalmaydi. Shu-
ningdek o ‘tmish (kunlar-) kabi fe'l shakli ham asli -mish affiksi bilan yasal-
gan sifatdosh bo‘lib, hozirgi o‘zbek tilida bu affiks bilan ham sifatdosh deyar-
li yasalmaydi, mavjud yasalmalar otga aylangan: o ‘tmish-, gilmish-qidirmish-
kabi; yangi yasalishlarda bu affiks ot leksema yasash vazifasini bajaradi: sifat-
lanmish-, garalmish- kabi.

Fe'lning ravishdosh shakli

6- §. Ravishdosh shaklida fe'l anglatadigan harakat boshga bir harakatn-
ing belgisi tarzida (ravishdan farqli holda aktiv belgisi tarzida) taqdim qilina-
di. Ravishdosh shakli hozirgi o‘zbek tilida quyidagicha yasaladi:

1. -b affiksi bilan yasaladi. Bu ravishdosh yasovchisi hozirgi o‘zbek tili-
da eng ko‘p ishlatiladi, o‘zi bog‘lanib kelgan fe'ldan oldin boshlanib davom
etib turgan harakatni belgi sifatida ifodalaydi: o ‘vlab gapir-, hurmat qilib kel-,
kulib kutib ol- kabi.

Bu affiks bilan yasalgan ravishdosh quyidagi vazifalarni bajaradi:

1) Asosan ravish holi vazifasida keladi: kuyunib gapir- (= kuyungan hol-
da gapir-) kabi. Hol vazifasida kelgan bunday ravishdosh shakli takroran ish-
latilib, 'takror’ ma'nosini ifodalaydi: Yig‘lab-yig‘lab marza olsak, kulib-kulib
sug ‘orasan kabi.

2) Ergash gapshakl kesimini shakllantiradi; bunday kesimning mayli,
zamoni, shaxs-soni bosh gapdagi tuslangan kesimga garab belgilanadi: Kuz
kelib, daraxtlarning bargi to ‘kila boshladi. Eshik ochilib, ko ‘pdan beri orzigib
kutgan do‘stim kirib keldi kabi. Bunday jumlalar, masalan, Daraxtlarning
bargi kuz kelib to ‘kila boshladi tarzida tuzilsa, sodda gapga teng bo‘ladi: kuz
kelib bog‘lanmasi hol bo‘lak vazifasida keladi.

3) "Mustaqil fe'l + ko‘makchi fe'l" analitik shaklida go‘yo ko‘makchi
fe'lni mustaqil fe'lga bog‘lash vazifasini bajaradi: aytib qo‘y-, gapirib yubor-
kabi. Ravishdosh shaklining bu vazifasi — bir mustaqil fe'lning boshga bir
mustaqil fe'lga tobelab bog‘lash vazifasining davomi: asli ikki mustaqil fe'l
leksemani bog‘laydigan shakldan mustaqil leksema bilan ko‘makchi fe'lni (af-
fiksoidni) bog‘lashda ham foydalanilgan.

4) Tkki mustaqil fe'l leksemadan tarkib topgan qo‘shma fe'l leksemalarda
ham birinchi qism shu ravishdosh yasovchisi shaklida bo‘ladi: sotib ol-, olib
sot-, olib kel- kabi.

2. -a/y affiksi bilan yasaladi. Bu affiks ikki allomorfema holatida na-
moyon bo‘ladi: a) ovoz tovush bilan tugaydigan asosga -y allomorfemasi
qo‘shiladi: o‘qi + y, boshla + y kabi; b) boshqga tur tovush bilan tugaydigan
asosga -a allomorfemasi qo‘shiladi: ket + a, tush + a, gol + a Kkabi.

Bu affiks bilan yasalgan ravishdosh quyidagi vazifalarni bajaradi:

1) Ravish holi vazifasida keladi; ravishdosh shaklidagi fe'l anglatadigan
harakat tugashi bilanoq bu ravishdosh bog‘langan fe'l anglatadigan harakat
zudlik bilan bajarilishini ifodalaydi: Kela ishga tushib ketdi. Kulmay gapir
kabi. Hozirgi o‘zbek tilida bunday ravishdosh yakka holda juda oz ishlatiladi,
ko‘pincha takrorlanib keladi; bunda 'takror’ ma'nosi ifodalanadi: Gapira-
gapira charchadim kabi.

2) "Mustaqil fe'l + ko‘makchi fe'l" tuzilishli analitik grammatik shaklda
go‘yo ko‘makchi fe'lni mustaqil fe'lga bog‘lash vazifasini bajaradi: kel+ a
qol-, o‘qi + y boshla- kabi. -a/y ravishdosh shakli yasovchisining bunday
vazifasi -b ravishdosh shakli yasovchisining xuddi shunday vazifasi kabi izoh-
lanadi.

3) Ravishdoshning bu yasovchisi -yotgan, -digan affikslarini go‘yo fe'l
asosiga bog‘lash vazifasini bajaradi: kel + a + yotgan, boshla + y + digan
kabi. Ravishdosh yasovchisining bunday vazifada kelishi sifatdosh yasovchisi
-yotgan, -digan affikslari tasvirida izohlandi.

4) Bu ravishdosh shakli bo‘lishsiz shakldagi fe'l asosidan yasalganida -b
ravishdoshining bo‘lishsiz shakliga teng bo‘ladi: bilib-bilmay xatoga yo'l
go ‘ydim kabi. Bunday shakldagi ravishdosh ba'zan -mayin shaklida ishlatiladi:
Ko ‘rmayin bosdim tikanni, tortadirman dardini kabi.

7- §. Ravishdoshlar quyidagi affikslar bilan ham yasaladi:

1) -gach affiksi bilan. Bu affiks o‘zi qo‘shiladigan asosning ganday to-
vush bilan tugashiga qarab -gach, -kach, -qach allomorfemalari shaklida
qo‘shiladi (Bunday uch allomorfemaning namoyon bo‘lish sharoiti -gan affik-
si bayonida aytildi): a) tik + kach, tug + gach > tukkach (tuggach yoziladi)
kabi; b) chig + gach, yig‘ + gach > yigqqach (yig ‘gach yoziladi) kabi; d) yur
+ gach, oz + gach, ishla + gach kabi; e) tush + kach (tushgach yoziladi),
kes + kach (kesgach yoziladi) kabi. Bu allomorfemalarda g fonemasining g,
k, g allofonemalari yuzaga keladi (Tarixan -g ‘ach allomorfemasi ham mavjud
bo‘lgan, bu allomorfema tarkibida g fonemasining g° allofonemasi ham na-
moyon bo‘lgan: .. pinhon bo‘lg‘ach quyosh kabi). Ko‘rinadiki, bunday allo-
morfemalar asos oxiridagi fonemaning affiks boshlanishidagi fonemaga ta'siri
natijasida yuzaga keladi.

Bu affiks o‘zi qo‘shiladigan fe'l anglatadigan harakat tugagandan keyin-
gina boshqa bir harakat boshlanishini ifodalaydi, shunga ko‘ra bu ravishdosh

shaklidagi fe'l payt holi vazifasini bajaradi; bu ravishdosh shaklidagi fe'l er-
gash gap kesimi bo‘lib keladi deyish to‘g‘ri emas. Qiyos qiling: Bahor kel-
gach daraxtlar kurtak chigara boshladi = Bahor kelgandan keyin daraxtlar
kurtak chigara boshladi = Daraxtlar bahor kelgach (bahor kelgandan keyin)
kurtak chigara boshladi. Demak, -gach affiksi kesimni emas, hol bo‘lakni
shakllantirishga xizmat qiladi.

2) Ayrim fe'llardan -gani (tarixan -gali) affiksi bilan yasaladi. Bu affiks
bilan yasalgan ravishdosh maqgsad ma'nmosini ifodalaydi (-s# uchun shakliga
sinonim), shunga ko‘ra magsad holi vazifasida keladi: Ko rgani (< ko ‘rgali)
bordik, Qachon jo ‘nashingizni bilgani keldim kabi.

Bu affiks ham -gach affiksida amal qiladigan qoidalar asosida -gani, -ka-
ni, -qani allomorfemalari shaklida namoyon bo‘ladi, demak, bu yerda ham g
fonemasining g, k, g allofonemalari yuzaga keladi: Tabriklagani kelibdi, Pa-
piros chekkani tashqariga chiqdi, G ‘o ‘zapoya yigqani (vig‘gani yoziladi) ket-
di kabi.

3) -guncha affiksi bilan yasaladi. Bu affiks o‘zi qo‘shilgan fe'l leksema-
dan anglashiladigan harakat boshqa bir harakat boshlanishigacha voqe
bo‘lishini ifodalaydi: Dehgon bahor kelguncha (= kelgunga qadar) biroz na-
fasini rostlaydi kabi.

Bu affiks bilan yasalgan ravishdosh shakli Uni kaltaklaguncha meni kal-
takla kabi qurilmalarda -gandan ko ‘ra analitik grammatik shakli kabi zidlash
ma'nosini ifodalaydi.

-guncha sifatdosh yasovchisining o‘ziga xos xususiyati shuki, -gun va
-cha qismlari orasida nisbatlovchi ishlatish mumkin: Gapimni aytib bo ‘lgu-
nimcha sabr giling kabi. Ushbu affiksning bu xususiyati -guncha qo‘shma af-
fiks sifatida yaxlitlanmaganini, tarkibidagi chegara ma'nosini ifodalovchi -cha
affiksi o‘z mustaqilligini saglaganini ko‘rsatadi.

Bu affiks ham -gach, -gani affikslarida amal qiladigan qoida asosida
-guncha, -kuncha, -quncha allomorfemalari shaklida namoyon bo‘ladi, demak,
bu yerda ham g fonemasining g, k, g allofonemalari yuzaga keladi: puli tuga-
guncha, gorong ‘i tushkuncha (tushguncha yoziladi), uydan chigquncha kabi.

8- §. Fe'llikka xos navbatdagi shakl yasalishlarini bayon qilishga o‘tmay
turib yuqorida tasvirlangan shakl yasalishlari to‘g‘risida ba'zi umumiy mulo-
hazalarni ta'’kidlaymiz.

1. Fe'lning otdosh, sifatdosh, ravishdosh shakllari — o‘z yasovchilariga,
0‘z ma'no va vazifalariga ega uch mustaqil hodisa. Bu uch shakl yasalishlarini
"fe'lning funksional formalari”, "fe'l turlari” deb nomlash ularning mohiyatini
ifodalamaydi. Shuni hisobga olib "fe'lning boshqa turkumlarga monand shak-
llari" deb nomladik.

2. Turkumlarni ta'riflaganda ot leksemalar "predmetning nomi", sifat lek-
semalar "predmetning sifatiy belgisining nomi" deyilganidek fe'l leksemalarni
ham "harakatning nomi" deyish tabiiy: fe'l ham nomlovchi turkum leksemasi.
Shuni hisobga olib va sifatdosh, ravishdosh terminlariga monand holda "hara-
kat nomi" deb kelingan hodisani fe'lning otdosh shakli deb nomladik.

3. Bu uch shakl yasalishi sintaktik mohiyatga ega: bunday yasalishlar bi-
lan fe'l leksemada ma'lum bir sintaktik vazifani bajarish xususiyati paydo
bo‘ladi. Bu — har uch shakl uchun umumiy xususiyat. Shu xususiyatiga
ko‘ra bunday shakl yasovchilari sintaktik mohiyatli shakl yasovchi morfema-
lar deyiladi. Bulardan farqli holda fe'lning bo‘lishsiz shaklini yasovchi -ma
affiksi morfologik mohiyatga ega.

Sintaktik mohiyat nisbat, orttirma shakllarini yasovchi morfemalarga ham
xos, lekin bu yerda sintaktik mohiyat ichki: leksema bilan tuziladigan sintak-
tik qurilmaga ta'sir o‘tkazadi, fe'l leksemaning sintaktik vazifa bajarishiga
aloqasi yo‘q.

4. Fe'lning otdosh shakli ot turkumi leksemasi bajaradigan vazifalarda
keladi, shunga ko‘ra hokim bo‘lak (ega) vazifasida ham, tobe bo‘lak (qaratuv-
chi, to‘ldiruvchi kabi) vazifasida ham ishlatiladi. Fe'lning sifatdosh, ravish-
dosh shakllari esa asosan tobe bo‘lak (sifatlovchi, hollovchi) vazifasida ishla-
tiladi. Sifatdosh otlashganda ot leksema bajaradigan vazifalar qatori ega bo‘lib
ham keladi. Lekin ravishdoshga bunday xususiyat xos emas. Ravishdoshning
o‘ziga xos vazifalari bo‘lib, ravish holi vazifasida kelishdan tashqari, mustaqil
bo‘lmagan kesimni, uyushiq qatorning oldingi a'zosini shakllantiradi, mustaqil
fe'lga ko‘makchi fe'lni bog‘lashda, hatto fe'l asosiga affiksni qo‘shishda ham
qatnashadi.

5. Fe'lning otdosh, sifatdosh, ravishdosh shakllari fe'l leksemashakl tu-
zishda, affikslarning qo‘shilish tartibida ayni bir o‘rinni (pozitsiyani) har uch
shakl yasovchilaridan har gal biri egallaydi; yonma-yon joylashmaydi. Ana
shu xususiyatiga ko‘ra fe'lning otdosh, sifatdosh, ravishdosh shakllari o‘zaro
paradigma hosil etadi deyish mumkin.

6. Fe'lning otdosh shaklini yasovchi affikslar o‘zaro sinonimik munosabat
hosil etadi. Sifatdosh shaklini yasovchi affikslar o‘zaro, ravishdosh shaklini
yasovchi affikslar o‘zaro mazmun jihatdan asosan ‘zamon’ semasi bilan birla-
shib, o‘ziga xos semalariga ko‘ra farqlanib ichki tizim hosil etadi. Faqat -
gani (-gali) ravishdosh yasovchisi keskin farqlanib turadi: bu affiks ma'nosida
'zamon' semasi yo‘q, ‘'magsad’ ma'mosi ifodalanadi, shunga ko‘ra maqgsad holi
vazifasida keladi; tuslanmaydigan shakl bo‘lgani uchun bu affiksni mayl ya-
sovchilari qatoriga o‘tkazib bo‘lmaydi.

7. Fe'lning otdosh shaklini yasovchi morfemalar hozirgi o‘zbek tilida al-
lomorfemalarga ega emas.

-r sifatdosh yasovchisi bo‘lishsiz shakldan keyin -s allomorfemasi tarzida
namoyon bo‘ladi. Bu allomorfemalar kelib chiqishi jihatidan birlashsa ham (r
> z > s ), hozirgi o‘zbek tilida mustaqil allomorfemalar sifatida baholanadi;
lekin shu asosda r va s tovushlarini » fonemasining allofonemalari deyish
qiyin.

-a ravishdosh yasovchisi ovoz tovushdan keyin -y shaklida qo‘shiladi;
o‘zaro bog‘lash qiyin bu ikki tovush ayni bir morfemaga ifoda jihati bo‘lib
kelayotgani sababli -a va -y ifodalari bir morfemaning allomorfemalari deyi-
ladi, lekin a va y tovushlarini a fonemasining allofonemalari deyish qiyin.

g fonemasi bilan boshlanadigan -gan, -gusi sifatdosh yasovchilarida,
-gach, -gani, -guncha ravishdosh yasovchilarida asos bilan affiks orasida voqe
bo‘ladigan fonetik jarayon bu affikslarning &, ¢ tovushlari bilan boshlanadigan
allomorfemalarini yuzaga keltiradi; bu yerda g fonemasining g, &, ¢ allofone-
malari to‘g‘risida gapirish mumkin.

ZAMON SHAKLLARINI YASOVCHI MORFEMALAR
PARADIGMASI

1- §. Harakat bilan uning amalga oshadigan vaqti orasidagi munosabatni
ifodalovchi morfema zamon yasovchi morfema deyiladi; bunday morfemalar
tizimi zamon yasovchilari paradigmasini tashkil etadi.

Fe'lning zamoni harakat amalga oshadigan vaqtni obyektiv vaqtga nisbat
berib belgilanadi, bunda nutq payti o‘lchov qilib olinadi: harakat nutq payti-
dan oldin voge bo‘lgani ifodalansa, o‘tgan zamon deb, nutq paytida voqe
bo‘layotgani ifodalansa, hozirgi zamon deb, nutq paytidan keyin voge bo‘lishi
ifodalansa, kelasi zamon deb belgilanadi.

2- §. Hozirgi o‘zbek tilida tom ma'noda zamon yasovchi morfemalar —
aniq yaqin o‘tgan zamon shakli yasovchi -di, hozirgi zamon shakli yasovchi-
lari -yotir, -mogda, -yap affikslari. Zamon yasovchisi deb ta'kidlanadigan
boshga morfemalar asli fe'lning sifatdosh, ravishdosh shakllarini yasovchi af-
fikslar bo‘lib, tuslovchi qo‘shilganidan keyin zamon yasovchisi vazifasiga
o‘tadi, zamon yasovchilari paradigmasining vakiliga aylanadi.

Hozirgi adabiy o‘zbek tilida fe'lning sifatdosh, ravishdosh shakllari qato-
riga qo‘shilmaydigan -di affiksi ham asli sifatdosh shakli yasovchisi bo‘lgan.
Demak, tarixni ko‘zda tutib fikr yuritsak, fe'l zamonlari yasovchilari asli aso-
san fe'lning sifatdosh, ravishdosh shakllarini yasovchi affikslardan o‘sib chig-
qan. Bu affikslar hozirgi adabiy o‘zbek tilida sifatdosh, ravishdosh shakli ya-
sovchisi vazifasini ham, zamon yasovchisi vazifasini ham bajaradi.

Ikki har xil vazifani bajarishidan tashqari, bu affikslar ifodalaydigan
ma'nolar orasida ham ma'lum farqlar mavjud. Eng muhimi shuki, bu affikslar
— boshga-boshqa paradigmalarning (fe'lning boshqa turkumlarga monand
shakllarini yasovchi morfemalar paradigmasining va zamon shakli yasovchi
morfemalar paradigmasining) vakillari. Sifatdosh, ravishdosh shakli yasovchisi
sifatida bu affikslar sintaktik mohiyatga ega, zamon yasovchisi sifatida esa
morfologik mohiyatga ega. Yuqorida aytilgan farqli belgi-xususiyatlarni hi-
sobga olib hozirgi adabiy o‘zbek tilida ikki vazifani bajaradigan bir affiks ha-
qida emas, balki har xil mohiyatga ega ikki affiks haqida gapirish o‘rinli.

3- §. Zamon yasovchilari paradigmasi juda murakkab bo‘lib, o‘z ichida
kelasi zamon, hozirgi zamon, o‘tgan zamon subparadigmalariga ajraladi. Bu-
lar orasida kelasi zamon subparadigmasi — eng sodda tuzilishli. Bu subpara-
digmalar morfemalarining o‘zaro ierarxiyasini (bir-biriga asos bo‘lishini) hi-
sobga olib, bayonni kelasi zamon subparadigmasidan boshlash to‘g‘ri.

Shuni alohida ta'kidlash lozimki, tuslovchining zamon yasovchisiga hech
qanday bog‘liq jihati yo‘q; lekin misol berishda tuslovchi keltirilmasa, affiks-
ning zamon yasovchisi ekani ko‘pincha ochiq ko‘rinmay qoladi. Masalan, -b
affiksi zamon yasovchisi ekani undan keyin tuslovchi qo‘shilsa-gina aniq
bo‘ladi: gapirib — gapiribman kabi. Shuning uchun misollar tuslovchi
qo‘shilgan holda keltirildi.

Kelasi zamon subparadigmasi
4- §. Kelasi zamon shakllari quyidagicha yasaladi:

1) -a/~y affiksi bilan yasaladi; kelasi zamonning boshqa turlaridan modal
ma'no ifodalanmasligi bilan farq qiladi, shunga ko‘ra sof aniq kelasi zamon
shakli deyiladi: gapir + a + man, so zla + y + man kabi.

Bu zamon shakli hozir voge bo‘lib turgan harakatni ham ifodalaydi: Qi-
ziqib garayman kabi. Shuni hisobga olib bu shakl hozirgi-kelasi zamon shakli
deb ham yuritiladi.

Bunday yasalgan shakl umumzamon ma'nosini ham ifodalaydi: Qush say-
raydi kabi.

2) -r affiksi bilan yasaladi; harakatning kelgusida bajarilishi noaniq tarz-
da, ehtimol tarzida ifodalanadi, shunga ko‘ra taxminli kelasi zamon shakli
deyiladi: gapir + ar + man, sozla + r + man  kabi. Bo‘lishsizlik
qo‘shimchasidan keyin bu affiksning -s allomorfemasi qo‘shiladi: gapir + ma
+ s + man kabi.

Tarixan bu zamon shakli bilan harakatning doimiy tarzda albatta

ro‘yobga chiqishi ma'nosi ifodalangan: Odam qadrin mehnat oshirar (Maqol)
kabi.

3) -digan affiksi bilan yasaladi, fe'l asosiga -a/y ravishdosh yasovchisi
orqali qo‘shiladi; kelgusida amalga oshishi mo‘ljal qilinayotgan harakatni ifo-
dalaydi, shunga ko‘ra mo‘ljalli kelasi zamon shakli deyiladi: gapir + a + di-
gan + man, so‘zla + y + digan + man kabi. Bu affiksdan oldin (quyida izoh-
langan boshqa affikslardan oldin ham) -a4y ravishdosh yasovchisining
qo‘shilish sababi sifatdosh bayonida aytildi.

4) -(y)ajak affiksi bilan yasaladi: gapir + ajak + man, so‘zla + yajak +
man kabi. Bu zamon shakli harakatning kelgusida albatta ro‘yobga chiqishini
ifodalaydi; shunga ko‘ra qat'ly kelasi zamon shakli deyiladi. Kelasi zamon-
ning bu shakli cheklangan holda — adabiy tilning rasmiy nutq turida ishlati-
ladi.

Hozirgi zamon subparadigmasi

5- §. Hozirgi zamon shakllari bilan aniq hozirgi zamon ma'nosi ifodala-
nib, quyidagicha yasaladi:

1) -yotib aftiksi bilan yasaladi, bu affiks fe'l asosiga -a/y ravishdosh af-
fiksi orqali qo‘shiladi: gapir + a + yotib + man, so‘zla + y + yotib + man
kabi. Keyingi misoldagi kabi yasalishda yonma-yon kelgan ikki yy tovushi bir
tovushga singishadi: so zla + y + yotib + man > so ‘zlayotibman kabi. Hozir-
gi zamonning bu shakli bilan harakatning oldinroq boshlanib, hozir uzluksiz
davom etib turganligi ma'nosi ifodalanadi.

2) -yap affiksi bilan yasaladi. Asli -yap — mustaqil affiks bo‘lmay, -yotib
affiksining tovush jihatidan o‘zgargan ko‘rinishi: -yotib affiksi boshlanishi-
dagi y tovushi o‘zicha saqlangan, oxiridagi b tovushi p tovushiga, o tovushi a
tovushiga almashgan, oradagi # tovushlari talaffuz qilinmay qo‘ygan: -yotib >
-yap. Farg‘ona dialektiga mansub bu affiks keyinchalik adabiy til affiksi
mavqeiga ega bo‘ldi. Asli -yotib affiksidan ajralib chiqqan -yap affiksi ham
fe'l asosiga -a/y ravishdosh affiksi orqali qo‘shiladi: gapir + a + yap + man,
sozla +y + yap + man > so ‘zlayapman kabi. -yotib affiksi bilan yasalgan
zamon shaklidan farqli holda -yap affiksi bilan yasalgan zamon shakli 'hara-
kat oldin boshlanib, hozir uzluksiz davom etishi’ ma'nosini emas, "harakat ho-
zir amalga oshish holatida’ ekani ma'nosini ifodalaydi.

3) -yotir affiksi bilan yasaladi. Bu affiks ham fe'l asosiga -a/~y ravish-
dosh affiksi orqali qo‘shiladi: gapir + a + yotir + man kabi. Bu yerda ham
qator kelgan yy tovushlari singishadi: sozla + y + yotir + man >
so zlayotirman kabi. Hozirgi zamonning bu shakli -yotib affiksi bilan yasa-
ladigan zamon shaklidan faqat adabiy tilning rasmiy nutq turiga mansubligi
bilan farglanadi.

4) Holat anglatuvchi yot-, o ‘tir-, tur-, yur- fe'llaridan hozirgi zamon
shakli -b ravishdosh affiksi bilan yasaladi: yot + ib + man kabi. Bu to‘rt ho-
lat fe'lidan o‘sib chigqan ko‘makchi fe'llar qatnashadigan analitik grammatik
shakllarda ham hozirgi zamon -b affiksi bilan yasaladi: gapir + ib + tur + ib
+ man kabi. Hozirgi zamonning bu shakli bilan 'davomiylik” ma'mosi ifodala-
nadi.

5) -mogda aftiksi bilan yasaladi. Bu affiks fe'lning otdosh shakli yasov-
chisi -moq affiksining -da o‘rin kelishigi affiksi qo‘shilgan shaklidan o‘sib
chiggan bo‘lib, harakatning davomli ekani ma'nosini ifodalaydi. Hozirgi za-
monning bu shakli adabiy tilning rasmiy nutq turida ishlatiladi: gapir + mog-
da + man kabi.

6) -yotgan affiksi bilan yasalib, -dir gumon yuklamasi qo‘shilgan holda
ishlatiladi: gapir + a + yotgan + dir + man. Bu shakl bilan harakatning ol-
din va hozir amalga oshgani gumonli tarzda ifodalanadi.

O‘tgan zamon subparadigmasi

6- §. O‘tgan zamon subparadigmasi murakkab shakl yasalishi tizimiga
ega bo‘lib, dastlab o‘tgan zamonning birlamchi yasalish tizimini va ikkilam-
chi yasalish tizimini ajratish kerak. Birlamchi tizim — affikslar bilan yasa-
lish, sintetik grammatik shakllar tizimi; ikkilamchi tizim — asosan edi affik-
soidi bilan hosil gilinadigan analitik grammatik shakllar tizimi.

Tarixan er- fe'li mavjud bo‘lib, keyinchalik bu fe'l leksik ma'no anglatish
xususiyatini va shu bilan birga undan turli shakllar yasalishi xususiyatini
yo‘qotgan. Bu ikki hodisani nazarda tutib ushbu fe'l fo ‘ligsiz fe'l deyiladigan
bo‘lgan. Hozirgi o‘zbek tilida to‘ligsiz fe'l degan fe'l yo‘q, faqat e- fe'l asosi-
dan hosil qilingan edi, ekan, emish affiksoidlari mavjud. Bulardan tashqari, e-
asosidan hosil qilingan esa, emas ham mavjud bo‘lib, allagachon alohida-
alohida til birligiga: esa — ta'kid yuklamasiga, emas — inkor morfemasiga
aylangan. Bulardan emas bo‘lishsizlik ma'nosini ifodalaydigan affiksoid sifati-
da ishlatiladi.

Uch affiksoid — edi, ekan, emish garchand asos (e-) va affiks (-di, -kan,
-mish) qismlaridan tashkil topgani aniq sezilib tursa ham, bunday ma'noli
qismlarga ajratilmaydi, yaxlitligicha affiksoid deyiladi. Bu affiksoidlarning
ishlatilish doirasi ancha keng bo‘lib, shu jumladan fe'lning uzoqroq o‘tgan
zamon shakllarini yasashda gatnashadi, analitik shakl hosil qgiladi.

7- §. O‘tgan zamonning sintetik shakllari quyidagicha yasaladi:

1) -di affiksi bilan yasaladi. Bunda harakatning nutq paytidan biroz oldin
aniq amalga oshgani ifodalanadi, shunga ko‘ra aniq yaqin o‘tgan zamon shak-
li deyiladi: gapir + di + m kabi.

2) -gan affiksi bilan yasaladi. Bunda harakatning nutq paytidan ancha ol-
din amalga oshgani ifodalanadi; aniq yaqin o‘tgan zamon va uzoqroq o‘tgan
zamondan farqlab ushbu zamon yasalishini shartli ravishda aniq old o‘tgan
zamon deb nomlash mumkin: gapir+gan+man kabi. Bu zamon shakliga -dir
gumon yuklamasini qo‘shish bilan harakatning aniq bajarilganiga gumon bil-
diriladi: gapir + gan + dir + man kabi.

3) -b affiksi bilan yasaladi. Bunda harakatning nutq paytidan oldin amal-
ga oshganidan keyinchalik xabardor bo‘lish ma'nosi ifodalanadi, shunga ko‘ra
shartli ravishda darak old o‘tgan zamon shakli deb nomlash mumkin: gapir +
ib + san kabi.

8- §. O‘tgan zamonning analitik grammatik shakllari asosan edi affiksoi-
di bilan hosil qilinadi. Bu affiksoid fe'lning o‘tgan zamon shakllariga ham,
hozirgi zamon shakllariga ham, kelasi zamon shakllariga ham qo‘shilib, aso-
san uzoqroq o‘tgan zamon ma'nosini ifodalashga xizmat qiladi:

1. O‘tgan zamonning -di affiksi bilan yasaladigan sintetik shakli edi af-
fiksodi bilan ishlatilmaydi. Qolgan ikki sintetik shaklga edi affiksoidi
qo‘shilib, o‘tgan zamonni yana ham oldingiroq o‘tgan zamon sathiga
ko‘chiradi:

1) -gan affiksi bilan yasalgan aniq old o‘tgan zamon shakliga qo‘shilib,
bu shakldan uzoqroq aniq o‘tgan zamon ma'nosi ifodalanadi: gapir + gan +
edi + m kabi.

2) -b affiksi bilan yasalgan darak old o‘tgan zamon shakliga qo‘shilib,
bu shakldan uzoqroq darak o‘tgan zamon ma'nosi ifodalanadi: gapir + ib +
edi + m kabi. So‘zlashuv tilida bu shakl tovush o‘zgarishlariga uchrab, gapi-
ruvdim tarzida talaffuz qilinadi. Bu yerda b tovushi v tovushiga, undan oldingi
i tovushi u tovushiga almashadi, e tovushi talaffuz qilinmaydi.

2. edi affiksoidi hozirgi zamonning quyidagi shakllariga qo‘shiladi, hara-
katning amalga oshish payti hozirgi zamon ma'nosi ichki qirra sifatida saqlan-
gan holda oldingiroq (uzoqroq) o‘tgan zamon sathiga ko‘chiriladi:

1) -yotib affiksi bilan yasalgan shakliga qo‘shiladi: gapir + a + yotib +
edi + m (gapirayotuvdim) kabi;

2) -yotir affiksi bilan yasalgan shakliga qo‘shiladi: gapir + a + yotir +
edi + m kabi (Bu shakl juda oz ishlatiladi);

3) Holat fe'llarining -b affiksi bilan yasalgan shakliga qo‘shiladi: o ‘tir +
ib + edi + m (o ‘tiruvdim) kabi;

4) -mogda affiksi bilan yasalgan shakliga qo‘shiladi: gapir + mogda +
edi + m kabi (Bu shakl oz ishlatiladi).

5) -yotgan affiksi bilan yasalgan shakliga qo‘shiladi; gapirayotgandirman
shaklidan farqli holda bu yerdagi yasalishda -dir gumon yuklamasi qatnash-
maydi: gapir + a + yotgan + edi + m kabi.

3. edi affiksoidi kelasi zamonning -a/4y affiksi bilan yasaladigan shakli
(sof kelasi zamon shakli) bilan ishlatilmaydi. Kelasi zamonning quyidagi
shakllariga qo‘shiladi:

1) -digan affiksi bilan yasalgan mo‘ljalli kelasi zamon shakliga
qo‘shiladi: gapir + a + digan + edi + m kabi. Bunda kelasi zamon uzoqroq
(oldingiroq) o‘tgan zamon sathiga ko‘chiriladi.

2) -r affiksi bilan yasalgan shakliga qo‘shiladi: gapir + ar + edi” + m
kabi. Bunday shakldan taxminli emas, balki davomli (takroriy) o‘tgan zamon
ma'nosi ifodalanadi: Yoshligimda Chig ‘atoy darvozaga ko ‘p kelar edim kabi.

9- §. Analitik zamon shaklida edi affiksoidi o‘rniga ekan, emish aftik-
soidlarini ishlatish mumkin:

1) ekan affiksoidini ishlatish bilan ‘eshitilganlik’, ’'keyin ma'lum
bo‘lganlik’ ma'no qirrasi ifodalanadi: gapir + gan + ekan + man kabi;

2) emish affiksoidini ishlatish bilan 'ishonchsizlik" ma'mo qirrasi ifodala-
nadi: gapir + gan + emish + man kabi.

10- §. Zamon shakllari paradigmasini chizmada quyidagicha joylab
ko‘rsatish mumkin:

Zamon shakli yasovchilari

50
§ 5 Sintetik shakllar Analitik shakllar
g T'é Affiks Misol Af- Misol
S fik-
n soid

—a/—y gapir + a + man - -

so‘zla +y + man

-(a)r so‘zla + r + man edi gapir +ar +edi + m

é gapir + ar + man
S -(v)ajak gapir + ajak + man — —
zé so zla + yajak+ man
v/ [-a’y] gapir + a + digan + | edi | gapir + a + digan + edi
man +m
-digan sozla + y + digan + sozla +y + digan + edi
man +m

187




[-a/y] gapir + a + yotib + edi | gapir + a + yotib + edi
-yotib man + m (gapirayotuvdim)
so zla + y + yotib + so zla + y + yotib + edi
man (so zlayotibman) + m (so ‘zlayotuvdim)
[-a/y] gapir + a + yap + - —
-yap man
sozla +y + yap +
g man (so ‘zlayapman)
% [-a’y] gapir + a + yotir + — —
"B -yotir man
g sozla + y + yotir +
é man (so ‘zlayotirman)
holat fe'li yot + ib + man edi yotib + edi + m
+ (i)b
-moqgda | gapir + mogda + man | edi | gapir + mogda + edi +
m
[-a/ty] | gapir + a + yotgan + | edi | gapir + a + yotgan + edi
—yotgan dir + man +m
[+dir]
o -di gapir + di + m — —
g -gan gapir + gan + man edi gapir + gan + edi + m
3 -(i)b gapir + ib + man gapir +ib + edi + m
§o (gapiruvdim)
S so‘zla + b + man sozla + b +edi + m

(so zlovdim)

MAYL SHAKLLARINI YASOVCHI MORFEMALAR

1- §. Adabiyotlarda mayl kategoriyasi harakatning voqelikka munosaba-

tin1 ko‘rsatuvchi kategoriya deb, harakat bilan sub'ekt orasidagi (bajaruvchi
bilan harakat orasidagi) aloganing voqelikka munosabatini ifodalovchi gram-
matik kategoriya deb ta'riflanadi.

"Harakatning vogelikka munosabati”

— juda keng tushuncha bo‘lib,

bo‘lishli-bo‘lishsizlikni ham, zamonni ham gamrab oladi; demak, bu tushun-
chani toraytirish lozim.

"Subyekt (bajaruvchi) bilan harakat orasidagi aloqa" deganda odatda fe'l

leksemaning shaxslar bilan tuslanishi tushuniladi; demak, bu izohning maylga
aloqasi yo‘q.

Ta'rifdagi "bajaruvchi bilan harakat orasidagi aloganing voqelikka muno-
sabati”" tushunchasi "shaxslar bo‘yicha tuslanishning vogqelikka munosabati”
deyishga teng bo‘lib chiqadi. Ko‘rinadiki, bunday izohda ham modallik o‘z
aksini topmaydi. Bundan qat'i nazar, "harakat bilan subyekt orasidagi aloga”,
"bajaruvchi bilan harakat orasidagi aloqa" tarzida birikma tuzish mantigan
to‘g‘ri emas (aloga leksemasi bu yerda noo‘rin ishlatilgan).

Ayrim adabiyotlarda ta'kidlanganidek, fe'l mayllari harakat bilan voqelik
orasidagi aloqaga so‘zlovchining munosabatini ifodalaydi deyish to‘g‘riroq,
lekin bu yerda ham aniqlik yetishmaydi: ganday munosabat nazarda tutilishi
aytilmaydi.

Ma'lumki, mayl deb harakatning buyurish, istash, maqsad, shart qo‘yish
yo‘sinida amalga oshuvi tushuniladi. Ta'rifni ana shu tushunchalardan foyda-
lanib, "Harakatning buyurish, istash, magsad, shart qo‘yish yo‘sinida amalga
oshuvini ifodalaydigan modal ma'nolar fe'l mayllari deyiladi" deb ta'riflash
ma'qul.

Qaysi modal ma'noni ifodalashiga ko‘ra o‘zbek tilida istak mayli, maqsad
mayli, shart mayli, buyruq mayli ajratiladi.

2- §. Adabiyotlarda fe'lning zamon yasalishi tizimi aniglik mayli deb tal-
qin qilinadi (Ba'zi adabiyotlarda bu hodisa ijro mayli, xabar mayli deb ham
nomlanadi). Ayrim zamon shakllarida harakatning taxminli, gumonli, gat'iyan
amalga oshuvini ifodalaydigan ma'no qirrasi mavjud; lekin bu ma'no qirralari
odatda asosiy mamo — zamon ma'nosiga tobe holda gatnashadi; bu ma'no
qirralari yuqorida keltirilgan mayl ma'nolaridan keskin farq qiladi. Aytilgan
mulohazalarni inobatga olib, fe'l zamonlari paradigmasini mayldan tashqarida
turuvchi mustaqil hodisa deb baholash ma'qul. Mayl fe'l leksemaning barcha
grammatik shakllarini qamrab oladigan hodisa deb qarash oqibatida zamon
yasalishi ham mayl yasalishi doirasiga kiritilgan.

3- §. Istak mayli quyidagicha yasaladi:

1) -sa affiksi bilan yasaladi: gapir + I+ Il + sa + ng, bor + JII
+ sa + m kabi.

Qadimgi turkiy tilning ilk taraqqiyot bosqichida -sa affiksi: 1) leksema
yasovchi vazifasini ham, 2) shakl yasovchi vazifasini ham bajargan: 1) sub >
suv + sa = suvsa- ('suv ichishni ista-') — ot leksemadan fe'l leksema yasal-
gan; 2) a:g*- ('biror tomonga egil-') + sa (‘'moyil’) = a:g‘sa- > ag'sa- > aq-
sa- > dgsa- ('bir oyog‘i shikastli ekani tufayli chayqalib yur-') — fe'l lekse-
maning 'moyillik’ ma'nosini ifodalovchi shakli yasalgan. Qadimgi turkiy tilga
mansub bunday affiksal sinkretizm (ayni bir affiksdan leksema yasovchi sifa-
tida ham, shakl yasovchi sifatida ham foydalanish) -sa affiksi misolida hozirgi
o‘zbek tiligacha yetib kelgan.

Asli 'istak’ ma'nosi -sa affiksining bosh ma'mosi bo‘lib, ‘shart’ ma'nosi
keyinchalik yuzaga kelgan; bu affiksning ikki ma'nosini -sa I, -sa 2 deb farg-
lash mumkin.

-sa 1 mamosi ushbu shakl yasovchisi qatnashgan fe'l leksemashakl mus-
taqil gapshaklning, qo‘shma gapshakl tarkibidagi bosh gapshaklning kesimi
vazifasida kelganida namoyon bo‘ladi: Shahardan tashqariga chiqib dam ol-
sak kabi. Istak maylining ushbu shaklida fagat kelasi zamon ma'nosi ifodala-
nadi.

2) -gi + nisbatlovchi + kel- qurilmasi bilan ifodalanadi: gapir + <1 +
gi + m + kel + di kabi. Bunday qurilma har uch zamon shaklida ishlatiladi:
gapir + DI+ gi + m + kel + di, gapir + 1+ gi + m + kel + a + yap
+ di, gapir + I + gi + si + kel + gan + edi kabi.

3) Buyruq mayli tuslovchilari paradigmasidagi I shaxs affiksi bilan ham
istak ma'mosi ifodalanadi: gapir + I + JII + ay[in], gapir + D1 + J1I
+ aylik kabi.

4- §. Magsad mayli -mogchi affiksi bilan yasaladi; bu shakldan kelasi
zamon ma'nosi anglashiladi: gapir + &I + moqchi + man kabi. O‘tgan za-
mon shakli gapir + &I + moqchi + edi + m, gapir + <& I + mogchi +
bo‘l + gan + edi + m tarzida yasaladi, o‘tgan zamonda magsad qilingan ha-
rakatning amalga oshmay qolgani ma'nosi ifodalanadi.

5- §. Shart mayli -sa affiksi bilan yasaladi, bunda -sa affiksi ’shart’
ma'nosi bilan qatnashadi: Gapirsam — tilim kuyadi, gapirmasam — dilim kabi.
Bu misolda shart mayli shaklidagi leksemashakl ergash gapshaklning kesimi
vazifasida kelgan.

Quyidagicha tartiblangan sintaktik qurilmada shart mayli shaklidagi
bog‘lanma asli ergash gapshakl vazifasida emas, balki shart holi vazifasida
kelgani ochiq ko‘rinadi: Daraxtlar bahor kelsa kurtak chigara boshlaydi ka-
bi. Qiyos qiling: Sen kelsang men ketaman. — Men sen kelsang ketaman. Har
ikki gapshaklda sen kelsang bog‘lanmasi shart holi vazifasida kelgan.

Shart maylida har uch zamon ma'mosi ifodalanadi.

1. Shart maylining kelasi zamon shakllari quyidagicha yasaladi:

1) -sa + tuslovchi: gapir + D1+ JII + sa + ng .. kabi;

2) -a /-y + digan + bo‘l + sa + tuslovchi: gapir + II1+ JTII + a +
digan + bo‘l + sa + ng .. kabi;

3) -(a)r + bo‘l + sa + tuslovchi: gapir + 1 + ar + bo‘l + sa + ng ..
kabi.

2. Shart maylining hozirgi zamon shakli -a4y + yotgan + bo‘l + sa +
tuslovchi tarzida yasaladi: gapir + &1 + JII + a + yotgan + bo‘l + sa +
ng .. kabi.

3. Shart maylining o‘tgan zamon shakllari quyidagicha yasaladi:

1) -gan + bo‘l + sa + tuslovchi: gapir + 1+ JII gan + bo‘l + sa +
ng .. kabi;

2) -sa + tuslovchi + edi: gapir + I+ JII + sa + ng + edi .. kabi.

6- §. Xullas, mayl shakli yasovchi morfema istak maylida, maqsad may-
lida mavjud. Shart mayli yasovchisi asli istak mayli yasovchisidan o‘sib chiq-
qan. Buyruq maylining maxsus affiksi yo‘q (Bu mayl tuslovchi affikslar para-
digmalari tasvirida bayon qilinadi). Shunga ko‘ra buyruq mayli boshqa max-
sus affiksli mayllar bilan bir paradigmaga birlashmaydi.

Istak mayli, magsad mayli, shart mayli yasovchilari ham o‘zaro zidlanish
(oppozitsiya) hosil etmaydi: Ayni bir fe'l leksemashakl tarkibida istak mayli
bilan shart maylining, magsad mayli bilan shart maylining yasovchilari qatna-
sha oladi: gapir + JI + gi + m + kel + sa .., gapir + &I + moqchi + bo‘l
+ sa + m .. kabi. Ko‘rinadiki, bu uch mayl yasovchilari leksemashakl tarki-
bida bir pozitsiyada joylashuvchi va o‘zaro almashinuvchi morfemalar emas,
shunga ko‘ra paradigma hosil etmaydi, fagat mayllikka xos modal ma'nolarni
ifodalashi asosida birlashadi.

TUSLOVCHI MORFEMALAR PARADIGMASI

1- §. Kesim vazifasidagi leksemashakl tarkibida harakat bajaruvchisining
shaxs-sonini ifodalaydigan morfemaga tuslovchi deyiladi; tuslovchilar bilan
shakl hosil qilinishiga tuslanish deyiladi. Tuslovchi morfemalar tuzumi para-
digma hosil etadi.

Tuslovchi kesim vazifasida kelayotgan leksemaga ega vazifasida kelayot-
gan leksemadan (yoki nazarda tutilayotgan bajaruvchidan) anglashiladigan
shaxs-son ma'mosiga muvofiq holda qo‘shiladi, demak, gaysi shaxs-son tus-
lovchisining tanlab qo‘shilishini ega vazifasida kelayotgan leksemashakl (yoki
nazarda tutilayotgan bajaruvchi) belgilaydi: Ukam gapirmadi, men gapirdim.
[Siz] gachon kelasiz? kabi.

Ayrim sintaktik qurilmalarda bajaruvchining shaxs-soni tuslovchi bilan
emas, nisbatlovchi bilan ifodalanadi: kel + Il + gan + ing + yo ‘q kabi.

Tuslanish deganda asli shaxslar bo‘yicha o‘zgarish tushuniladi. Lekin
tuslovchi, ma'lum istisnolardan qat'i nazar, shaxs ma'nosi bilan birga son
ma'mosini ham ifodalashga xizmat qiladi; tuslovchi bilan uchinchi ma'no —
modal ma'no ham ifodalanadi. Bir morfema bilan bir necha boshqga-boshga
grammatik ma'moning birgalikda ifodalanishi hodisasi sinkretizm deyiladi.

Agglutinativ grammatik qurilishli til sifatida o‘zbek tilida har bir grammatik
ma'no odatda alohida-alohida morfema bilan ifodalanadi (lot. agglutinare —
'yelimlash'). Tuslovchi morfemaning (nisbatlovchi morfemada ham xuddi
shunday) grammatik ma'noni sinkretik ifodalashi azaliy emas, keyinchalik
voge bo‘lgani tuslovchi morfemalar tarkibini tahlil qgilishda ochiq ko‘rinadi.

Tuslovchi morfemalar paradigmasi o‘zbek tilida murakkab bo‘lib, bir ne-
cha subparadigmadan tashkil topadi. Adabiyotlarda tuslovchilarning subpara-
digmalari turlicha nomlab, har xil tartibda joylab tasvirlanadi. Tuslovchilar
subparadigmalari avvalo faqat fe'l leksemashakl tarkibida ishlatiladigan subpa-
radigmalar deb va fe'l leksemashakl tarkibida ham, boshqa turkum leksema-
shakllari tarkibida ham ishlatiladigan subparadigma deb ikkiga ajratiladi. Bi-
rinchi guruhga -y morfemasi bilan boshlanadigan tuslovchilar subparadigmasi
va -m morfemasi bilan boshlanadigan tuslovchilar subparadigmasi birlashadi; -
man morfemasi bilan boshlanadigan subparadigma ikkinchi guruh sifatida
ajralib turadi.

2- §. -y morfemasi bilan boshlanadigan subparadigma fe'lning buyruq
mayliga xoslangan. Bunday tuslovchi fe'l leksemaga nisbat va bo‘lishli-
bo‘lishsizlik ko‘rsatkichlaridan keyin qo‘shiladi, ayni vaqtda mayl, shaxs, son,
modal ma'nolarni  sinkretik ravishda ifodalaydi. Ushbu tuslovchilar
subparadigmasini chizma bilan quyidagicha ko‘rsatish mumkin:

Shaxslar Sonlar
Birlik Ko'plik
I oqi+ I+ JII + y[in] o'qi+ DI+ JII + ylik
kel + JII + ay[in] kel + D11 + aylik

II oqi+ DI+ oI+ I o'qi+ D1+ DI + ngiz
-gin -nglar
-ng -ngizlar

-laring
Il |o'qi+ @I+ OII + sin oqi+ DI+ sh 1+ I+ sin
-sin + lar
+ dI+sh 2+ JII + sin

O ‘qiy, kelay misollarini qiyoslash bu morfemaning ifoda jihati y fonema-
siga teng ekanini, a tovushi asos oxiri bilan morfemani qovushtiruvchi (ort-
tirma) tovush ekanini ko‘rsatadi. Qovushtiruvchi tovush vazifasida odatda i
tovushi keladi, bu yerda a tovushi deb belgilangan; so‘zlashuv tilida i tovushi
talaffuz qilinadi: aytiy, keliy kabi.

-y morfemasini -ylik affiksi bilan qiyoslasak, -y morfemasi shaxs ma'no-
sini ifodalashi ayon bo‘ladi. Bu yerdagi zidlanishda birlik mamosi nol
ko‘rsatkichli morfema bilan, ko‘plik esa -/ik affiksi bilan ifodalanayotir. Asli
-lik affiksi I shaxs ko‘pligini ifodalovchi -k affiksi bilan bog‘lansa kerak: bor-
dik kabi. So‘zlashuv tilida va ba'zi turkiy tillarda keliyik kabi talaffuz ham
mavjud.

-yin affiksini -ylik affiksi bilan qiyoslasak, -yin affiksi ikki qismga ajrali-
shini ko‘ramiz: -y qismi I shaxs ma'nosini, -n qismi birlik maosini ifodalay-
di (Tarixan men, sen kishilik olmoshlari tarkibida ham birlik ma'nosi -n qis-
mi bilan ifodalangan).

Ushbu subparadigmadagi I shaxs-son tuslovchilari buyruq ma'nosini emas
(So‘zlovchi o‘ziga buyurmaydi), balki istak ma'nosini ifodalaydi; shunga
ko‘ra bu tuslovchilar istak mayliga xos deyiladi.

Bu subparadigmaning II shaxs birlik ko‘rsatkichlari o‘zaro quyidagicha
ichki zidlanish hosil etadi:

oqi+ JdI+ JIl + JIII — 'qat'ly’, 'senlash’

-gin — 'da'vat’, 'senlash’
-ng — 'sizlash’
Bu shaxsning ko‘plik affikslari birlikning -ng affiksi asosida shakllangan:
oqi+ I+ Il +ng + [T — -ng + iz
-ng + lar
-lar + ing

Ko‘rinadiki, -ng affiksi II shaxs ma'nosini ifodalaydi, birlik ma'mosi esa
nol ko‘rsatkichli morfema bilan ifodalanadi, buni ko‘plik ma'nosi maxsus
ko‘rsatkich bilan ifodalanishi asosida belgilaymiz.

IT shaxs ko‘rsatkichlari tarkibida ko‘plik ma'nosi -z qismi bilan yoki -lar
affiksi bilan ifodalanadi. Bu yerdagi -z qismi — ko‘plik kishilik olmoshlari
(biz-, siz-), ko‘plik nisbatlovchilari (-miz-, -ngiz-), ko‘plik tuslovchilari (-miz,
-siz) tarkibidagi ko‘plik ko‘rsatkichining o‘zi; bularning barchasi — bir man-
baning hosilalari. Shu nuqtayi nazardan qaraganda, II shaxs tuslovchisi tarki-
bidagi -/ar affiksi boshga bir hodisaga — ot leksemalardagi son paradigmasi-
ga mansub bo‘lib, tuslovchilar tuzumiga ma'lum maqgsad bilan kiritilgan.

IT shaxs ko‘pligining ko‘rsatkichlari o‘zaro quyidagicha zidlanadi:

oqi+ DI+ JII + ng + izl — 'ko‘plik’, betaraf
-ng + iz2 — 'birlik’, 'sizlash’
-ng + lar — 'ko‘plik’, 'sizlash’
-lar + ing — 'ko‘plik/, 'senlash’

Yuqoridagi tasvirda -ngiz affiksiga xos ko‘pma'nolilik — birlik va
ko‘plik ma'nosini ifodalashi va shunga bog‘liq holda ifodalanadigan modal
ma'no ham ta'kidlandi. Bu tasvirda shuningdek -lar affiksi yordamida, ko‘plik
ma'nosidan tashqgari, 'sizlash’ va ’senlash’ modal ma'nolari ham ifodalanishi
ta'kidlandi. Ushbu modal ma'nolarni ifodalashga -lar affiksini shaxs
ko‘rsatkichidan keyin va oldin ishlatish bilan erishilgan.

IT shaxs ko‘rsatkichlarida buyruq mamosi nol ko‘rsatkichli shakl bilan
ifodalanadi; -gin affiksi bilan esa harakatni bajarishga da'vat qilish ma'nosi
bildiriladi (Bu affiks tarixan -gil tarzida talaffuz qilingan bo‘lib, uning tarki-
bidagi -gi qismi asli 'istak’ ma'nosini, -/ qismi esa 'o‘zlik’ ma'nosini ifodala-
gan).

I shaxs tuslovchisi -sin affiksi I shaxs birligining -yin affiksiga
o‘xshaydi. Agar bu affiksni ma'noli qismlarga ajratish mumkin desak, unda -s
qismi III shaxs ma'nosini, -» qismi birlik ma'nosini ifodalovchi bo‘lib chigadi.
Lekin hozirgi o‘zbek tilida -sin affiksi ma'noli qismlarga ajratilmaydi. Son
ma'nosining III shaxsda ifodalanishi I, II shaxslarda ifodalanishidan keskin
farq qiladi: III shaxsda son jihatdan muqim zidlanish yo‘q, shu sababli -sin
affiksi son ma'nosini ifodalashi jihatidan betaraf.

IIT shaxs ko‘rsatkichi -sinlar shaklida ham ishlatiladi, lekin bu
ko‘rsatkichni ko‘plik ma'nosini ifodalash uchun (O ‘qituvchilar kelsinlar kabi)
ishlatish sun'iylikka olib keladi (Bunday sun'iylik rus tilidan tarjimalarda,
matbuotda uchrashi ko‘p marta ta'kidlangan; -sinlar ko‘rsatkichini bunday
sun'ly ishlatishdan tiyilish zarur). Yuqoridagicha sun'iy ishlatishdan qat'i na-
zar, -sinlar ko‘rsatkichining o‘z tabiiy ishlatilish o‘rni bor: Onam kelsinlar
kabi. Bunday ishlatishda -sin/ar affiksi tarkibidagi -/ar qismi ko‘plik ma'nosi-
ni emas, balki modal ma'noni ('sizlash’'ni) ifodalaydi; shunga ko‘ra -sinlar
ko‘rsatkichi III shaxs birligining 'sizlash’ shakli deyiladi.

III shaxsda ko‘plik ma'nosini -sh affiksi bilan ifodalash ham mavjud:
bor + ish + sin kabi. Bu yerdagi -sh affiksi asli birgalik affiksidan o‘sib
chiqgan bo‘lib, -shsin ko‘rsatkichi tarkibida birgalik mamosini emas, ko‘plik
ma'mosini ifodalaydi, shunga ko‘ra ko‘plik ko‘rsatkichi deyiladi. Bu ikki -sh
affikslari o°‘zaro quyidagicha farq qiladi: 1) Har xil ma'mo ifodalaydi
('birgalik’ — 'ko‘plik’), 2) Birgalik shakli yasovchi affiks har uch shaxs tus-
lovchisidan oldin kelaveradi, ko‘plik affiksi esa fagat III shaxs tuslovchisi bi-
lan birgalikda keladi, 3) Ko‘plik affiksi -lar affiksi bilan sinonimiya hosil qi-
ladi, 4) Ko‘plik affiksi ifodalay olmaydigan yana bir ma'noni — modal
ma'moni ('sizlash’'ni) ifodalashga xizmat qiladi (Asli shu ’'sizlash’ ma'nosini
ifodalashi — bu affiksning shaxs ko‘rsatkichlari tarkibidagi asosiy vazifasi).

III shaxsda 'buyurish’, 'da'vat qilish’ bevosita emas, balki ikkinchi shaxs
orqali bildiriladi.

IIT shaxs tuslovchilarining ichki zidlanishini quyidagicha ko‘rsatish
mumkin:

o'qi + JI+ DI + sin — Dbetaraf, betaraf
-sin + larl — 'ko‘plik/,  betaraf; sun'ty

-sin + lar2 — 'birlik’, 'sizlash’
+ DI+ -shl + DI + sin — 'ko‘plik’,  betaraf; tabily

+ I+ -sh2 + JII + sin — 'birlik’, 'sizlash’

3- §. Tuslovchilarning -m morfemasi bilan boshlanadigan subparadigmasi
-di zamon yasovchisidan, -sa@ mayl yasovchidan keyin qo‘shiladi. Bu
subparadigmani chizmada quyidagicha ko‘rsatish mumkin:

Shaxslar Sonlar
Birlik Ko plik

I 0 'qi+ D I+ II+di+m[+ ] | o'qi+D I+ II+di+k (|| -miz)

II -ng[+ ] -ng + iz
-ng + larl
-larl + ing
-lar1+ing+iz

I1 7 —_

-HHlar2

Bu subparadigmada I shaxsning birlik va ko‘plik ko‘rsatkichlari ayni
vaqtda shaxs va son ma'nosini ifodalaydi: -m <» -k. Agar -m affiksini -miz
affiksiga qiyoslasak, -m asli shaxs mamosini ifodalashi ochiq ko‘rinadi, unda
birlik ma'mosi nol ko‘rsatkich bilan ifodalangan bo‘ladi. Lekin -m <> -k
zidlanishiga bunday yondashish imkoniyati yo‘q.

IT shaxsning -ng ko‘rsatkichi shaxs ma'nosini ifodalaydi, son ma'nosi esa
— nol ko‘rsatkichli; buni shu shaxsning ko‘plik ko‘rsatkichiga qiyosan
belgilaymiz.

IT shaxsning ko‘pligi to‘rt ko‘rsatkich bilan ifodalanib, ular o‘zaro quyi-
dagicha munosabat hosil qiladi:

o'qi + DI+ JII + ng + izl — 'ko‘plik/,  betaraf
-ng + iz2 — 'birlik’, 'sizlash’
-ng + larl — 'ko‘plik’,  ’sizlash’
-larl + ing — 'ko‘plik’,  'senlash’
-larl + ing + iz — 'ko‘plik’,  ’'sizlash’

Ko‘rinadiki, -ngiz ko‘rsatkichi ikki ma'noli: 1) 'ko‘plik’ ifodalanadi,
bunda modal ma'no betaraf bo‘ladi, 2) 'birlik" ma'nosi modal ma'no (’'sizlash’)
bilan birgalikda ifodalanadi. Qolgan uch ko‘rsatkich ko‘plik ma'nosini
ifodalaydi, o‘zaro farq modal ma'no ifodalanishida namoyon bo‘ladi.

Tuslovchilarning bu subparadigmasida III shaxs nol ko‘rsatkichli
morfema bilan ifodalanadi, son ma'nosining ifodalanishi jihatidan betaraf
bo‘ladi; bu shaxsda ishlatiladigan -/ar affiksi modal ma'moni ('sizlash'ni)
ifodalashga xizmat qiladi.

Yugqorida -sinlar ko‘rsatkichiga qarata aytilgan fikrni bu yerda ham
ta'kidlash kerak: III shaxsda -lar affiksini ko‘plik ma'nosini ifodalash
magqsadida ishlatish sun'ty bo‘lib, -/ar affiksini bunday ishlatishdan tiyilish
zarur.

Yugqorida tasvirlangan subparadigmaning o‘ziga xos xususiyati deb II, III
shaxs tuslovchilarining edi affiksoidi bilan ishlatilib, o‘tgan zamon ma'nosini
ifodalashini ta'kidlash kerak: gapir + DI + JII + gin + edi, gapir + I +
I + sin + edi kabi.

4- §. Tuslovchilarning fe'l leksemashakl hamda boshga turkum
leksemashakllari uchun umumiy bo‘lgan subparadigmasi o‘zaro juz'iy farq
qiladigan uch ko‘rinishda namoyon bo‘ladi:

1) o'qi+ D1+ JII + b + man — -mizl
— -miz2
-san -sizl
-siz2
-di -sh 1 +ib + di
-di + lar2 -sh 2 +1ib + di
2) o'qi + D1+ DI + gan + man -mizl
-miz2
-san -sizl
-siz2
- -sh 1 + gan + &
-+ lar2 -sh 2 + gan + &

3) o ‘qituvchi + man

-miz 1

-miz2
-san -siz1

-siz2
- —
-+ lar2

Bu subparadigmaning uch ko‘rinishida I, II shaxs birlik va ko‘plik
affikslari tabiatan bir xil: bular asli I, II shaxs kishilik olmoshlaridan o°‘sib
chigqan, shunga ko‘ra ushbu olmoshlarning xususiyatlarini aynan aks ettiradi:
-miz, -siz morfemalari ikki ma'noni — ko‘plik mamosini va birlikni ’sizlash’
ma'nosini ifodalaydi.

I shaxs ko‘rsatkichlari bu uch ko‘rinishda o‘zaro farqli: birinchi
ko‘rinishda III shaxsning birligi -di affiksi bilan, qolgan ikki ko‘rinishda nol
ko‘rsatkichli morfema bilan ifodalanadi. III shaxsning -di affiksi asli son jiha-
tidan betaraf: birlikdagi ega bilan ham, ko‘plikdagi ega bilan ham ishlatilave-
radi. Xuddi shunday xususiyat III shaxsning nol ko‘rsatkichli shakliga ham
XOS.

Bu ko‘rsatkichlar -/ar olib ishlatiladi, lekin bunda -/ar affiksi ko‘plik
ma'nosini emas, birlikni 'sizlash’” ma'nosini ifodalashga xizmat qiladi.

III shaxsning ko‘pligi uchinchi ko‘rinishda umuman ifodalanmaydi; birin-
chi, ikkinchi ko‘rinishda -sh affiksi bilan ifodalanadi. -sh affiksi asli birgalik
yasovchisidan o‘sib chiqgani sababli leksemashakl tarkibida -b, -gan kabi za-
mon yasovchilaridan oldin o‘rin oladi, shaxs ko‘rsatkichi zamon
ko‘rsatkichidan keyin qo‘shiladi.

[I shaxsning -sh + .. + di, -sh + .. + & shakllari ikki ma'noli: 1)
ko‘plik, modal ma'mosi betaraf, 2) birlik, 'sizlash’.

5- §. Bajaruvchining shaxs-soni ayrim sintaktik qurilmalarda tuslovchi
bilan emas, nisbatlovchi bilan ifodalanadi: gapir + &I + gi + m + keldi,
gapir + I + gi + m + keladi, gapir + I + gi + m + yo‘q kabi. Asli
predikativ bog‘lanmaga teng bunday qurilmaning kesim qismi III shaxs shak-
lida bo‘ladi-yu, lekin shaxs ma'nosini ifodalamaydi; chunki shaxs-son (o‘rni
bilan modal ma'no) bunday sintaktik qurilmaning birinchi qismiga
qo‘shiladigan nisbatlovchi bilan ifodalanadi. Bunday qurilmada shaxs-son
ma'nosini ifodalashiga ko‘ra nisbatlovchi tuslovchiga tenglashtiriladi, shu
asosda tuslovchilarning alohida subparadigmasi deb baholanadi. Bunday
sintaktik qurilmalar bir necha ko‘rinishga ega:

o'qi + DI+ gan +im — -imizl yo'qg
— -imiz2
-ing  — -ingizl
— -ingiz2
-i — -laril
— -lari2
2) o'qi+ DI+ sh +im — -imizl kerak
— -imiz2

-ing — -ingizl
— -ingiz2
-1 — -laril
— -lari2
3)oqi+ DI+ gi+m — -mizl keldi
— -miz2
-ng — -ngizl
— -ngiz2
-1 — -lari 1
— -lari 2
Tasvirdan ko‘rinadiki, ko‘plik nisbatlovchilari ikki ma'noli: 1) ko‘plik
ifodalanadi, modal ma'no jihatidan betaraf bo‘ladi, 2) birlik modal ma'no
(‘sizlash’) bilan birgalikda ifodalanadi.
Nisbatlovchi morfemalar paradigmasi ot leksemalar bayonida tasvirlandi.

FE'L LEKSEMAGA QO‘SHILADIGAN NOPARADIGMATIK
MORFEMALAR
Harakatning takrorlanib, kuchli-kuchsiz darajada
voqge bo‘lishini ifodalovchi affikslar

1- §. Fe'l leksemaga birinchi navbatda harakatning takrorlanib, kuchli-
kuchsiz darajada voqe bo‘lishini ifodalaydigan affikslar qo‘shiladi. Bu affiks-
lar fe'l leksemaning leksik ma'nosiga ma'lum bir grammatik ma'no qo‘shadi,
shunga ko‘ra shakl yasovchi morfema deyiladi. Bunday morfemalar dastlab
ikkiga ajraladi: 1) harakatning takrorlanib voqe bo‘lishini ifodalaydigan af-
fikslar, 2) harakatning kuchli-kuchsiz darajada voge bo‘lishini ifodalaydigan
affikslar.

2- §. Harakatning takrorlanib voge bo‘lishi quyidagi affikslar bilan ifoda-
lanadi:

1) -a affiksi bilan. Hozirgi o‘zbek tilida bu affiks bura- (bur + a-) lek-
semasi tarkibida ajratiladi. Asli so 7a- leksemasi ham tarixan so 7- leksemasi
va -a affiksidan tarkib topgan;

2) -la affiksi bilan: quv + la-, buk + la-, sava + la-, ishqa + la-, cho ‘qi
+ la-, chimchi + la- kabi. Qashla- fe'li ham asli gashi- leksemasiga -la affik-
sini qo‘shib hosil qilingan, keyinchalik ikkinchi bo‘g‘indagi i tovushi talaffuz
qilinmay qo‘ygan: gashi + la- > qashla-. Qayt- leksemasiga bu affiks oldidan
a tovushi orttirib qo‘shilgan (Bunga gayt- fe'lining oxiri ikki konsonant bilan
tugagani sabab bo‘lgandir): gayt + la- > qaytala-;

3) -ka /-qa /-ga /-g‘a morfemasi bilan: sur + ka-, chay + qa-, sur +
ga-, qo'z + g‘a- kabi. Ishqa- fe'li ham asli 'surt-" ma'nosini anglatgan ish-
fe'liga -ga affiksini qo‘shib hosil qilingan;

4) -kila / -qila /-g‘ila /-gila morfemasi bilan: turt + kila-, yul + qila-;
ez + g'ila-, cho‘z + g‘ila- kabi. Chopgilla- misolida / tovushini qatlash bilan
mamo kuchaytirilgan. Asli bu morfema tarkibidagi -ki (-qi, -g i) qismi 'ku-
chaytirish’ ma'nosini, -/a qismi 'takror’ ma'nosini ifodalaydi. (Miji + g%) +
la- > mijgila- misolida ikkinchi bo‘g‘indagi i tovushi talaffuz qilinmay
qo‘ygan. Ayrim fe'llarda ushbu morfemaning birinchi qismi bilan ifodalanadi-
gan 'kuchaytirish’ ma'nosi ustun bo‘ladi: yugur + gila- kabi.

3- §. Harakatning kuchli darajada voqge bo‘lishi quyidagi morfemalar bi-
lan ifodalanadi:

1) -i affiksi bilan: toz + i-, sing + i-, shim + i-, so‘l + i- kabi. Asli
go zi- fe'li ham go z- leksemasiga -i affiksini qo‘shib hosil qilingan;

2) -qi /-g ‘i morfemasi bilan: yul + qi-, to‘z + g'i- kabi;

3) -n /-l morfemasi bilan: to‘y + in-, kuy + in-, shosh + il- kabi.

4- §. Harakatning kuchsiz darajada voqe bo‘lishi quyidagi morfemalar
bilan ifodalanadi:

1) -ra morfemasi bilan: alji + ra-, gangi + ra- kabi. Asli chiyra- fe'li
ham 'aralashtir-" ma'nosini anglatgan chiy- leksemasiga 'biroz’ mamosini ifo-
dalovchi -ra affiksini qo‘shib hosil qilingan;

2) -msira affiksi bilan: kul + imsira-, yig ‘la + msira- kabi. Bu morfema
asli uch affiksdan — holat oti yasovchi -m, 'moyillik’ ma'nosini ifodalovchi
-si, 'biroz’ ma'nosini ifodalovchi -ra affikslaridan tarkib topgan;

3) -ngira affiksi bilan: yoq + ingira-, uyal + ingira-, gizar + ingira-,
bo‘sha + ngira kabi. Bu morfema tarkibidagi -» qismi asli "yaqin’, 'o‘xshash’
kabi ma'oni, -gi qismi va -ra qismi 'biroz’ ma'nosini ifodalaydi;

4) -chi affiksi bilan: ko ‘p + chi-, qir + chi- kabi. Asli archi- fe'li tarki-
bida ham shu affiks qatnashadi: ari- ('tozala-') + chi > archi- (ikkinchi
bo‘g‘indagi i tovushi talaffuz qilinmay qo‘ygan);

5) -k /-g morfemasi bilan: ko ‘n + ik-, tol + iqg-, gon + ig- kabi;

0) -n affiksi bilan: og 7i + n-, kez + in- kabi;

7) -sh aftiksi bilan:

a) 'biroz’ ma'nosi ifodalanadi: achi + sh-, yori + sh-, gichi + sh-, zichla
+ sh-, qizar + ish-, ogar + ish-, tort+ish- kabi. Asli engash- fe'li ham 'egil-’
ma'nosini anglatgan eng- fe'liga 'biroz’ ma'nosini ifodalovchi -sh affiksini

qo‘shib hosil qgilingan. Ushbu affiks -lash leksema yasovchisi tarkibida ham
'biroz' ma'nosi bilan qatnashadi: oson + lash-, kambag ‘al + lash- kabi;

b) 'ko‘maklashish’ ma'nosi ifodalanadi: to‘g‘ra + sh-, tanla+ sh-, kovia
+ sh- kabi. Asli bu yerda ham harakatni bajarishda biroz gatnashish ma'nosi
ifodalanadi.

5- §. Yugqorida tasvirlangan morfemalar sanoqli fe'l leksemalarga
qo‘shilib shakl yasaydi. Ifodalaydigan ma'nolariga ko‘ra bu morfemalar bir
paradigmaga birlashmaydi; birini ikkinchisiga almashtirib bo‘lmaydi. Ushbu
morfemalarning har uch ma'no turida ichki yaqinlik mavjud, lekin ularni si-
nonim deb bo‘lmaydi, chunki ayni bir fe'l leksemaga biri o‘rnida ikkinchisini
qo‘shib bo‘lmaydi.

Harakatning takrorlanib voqe bo‘lishi ma'mosi kuchli darajada voqe
bo‘lishi ma'nosiga yaqin; ba'zan bu ma'nolarni aniq ajratish ham qiyin.

Harakatning qay yo‘sinda amalga oshishini
ifodalaydigan ko‘makchi fe'l morfemalar

1- §. O‘zbek tilida yigirmadan ortiq ko‘makchi fe'l mavjud bo‘lib, fe'l
leksemaning leksik ma'nosiga ma'lum bir grammatik ma'no qo‘shish uchun
ishlatiladi; shunga ko‘ra bu ko‘makchi fe'llar shakl yasovchi morfemalarga
tenglashtiriladi. Bunday ko‘makchi fe'l bilan analitik grammatik shakl yasala-
di.

Ko‘makchi fe'l mustaqil fe'ldan ma'no taraqqiyoti yo‘li bilan o‘sib chiqg-
qan. Hozirgi o‘zbek tilida ayni bir fonemalar tizimiga ega mustaqil fe'l ham,
ko‘makchi fe'l ham yonma-yon mavjud; birinchisi leksik ma'no anglatadi, ik-
kinchisi grammatik ma'no ifodalaydi, fe'l leksemaning ma'lum grammatik
shaklini yasaydi; grammatik shakl yasovchi morfemalar gatorida, masalan,
nisbat ko‘rsatkichidan keyin, lekin mayl, zamon, tuslash ko‘rsatkichlaridan
oldin joy oladi, demak, fe'l leksemashaklning tarkibiga kiradi.

Yugqoridagi izohlardan ayon bo‘ladiki, o‘zbek tilida ifoda jihati ayni bir
fonema tizimidan iborat ikki lisoniy birlik — Ileksema va morfema mavjud;
bularni ayni bir leksik birlikning ikki ma'noda, ikki vazifada kelishi deb baho-
lash mumkin emas.

Garchand ko‘makchi fe'l alohida birlik — grammatik birlik sifatida ajra-
lib chiggan bo‘lsa ham, o‘zidan oldingi asosga xuddi mustaqil fe'l kabi ra-
vishdosh yasovchisi orqali qo‘shiladi; ana shu nuqtada uning leksik tabiati
saglanadi, shu xususiyatiga ko‘ra leksik tabiatli morfema deyiladi.

2- §. Bu yerda analitik grammatik shakl yasovchilik vazifasini asli
ko‘makchi fe'l bajaradi, analitiklik (ayrimlikni saqlash) shu ko‘makchi fe'lga
xos. Lekin analitik grammatik shaklning ifoda materiali deb faqat ko‘makchi

fe'lning o‘zini ko‘rsatish yetarli emas, balki undan oldingi qismga shu
ko‘makchi fe'l tufayli qo‘shiladigan ravishdosh shaklini ham birgalikda
ko‘rsatish lozim. Masalan, o ‘gi- leksemasiga -a/~y ravishdosh shakli -boshla-
ko‘makchi fe'lini ishlatish tufayli qo‘shiladi: o ‘gi+y+boshla- kabi; agar -qgo ‘y-
ko‘makchi fe'li ishlatilsa, undan oldin -5 ravishdosh shakli qo‘shiladi: o ‘qi +
b + go‘y- kabi. Demak, analitik grammatik shakl bu yerda "ravishdosh ya-
sovchisi + ko‘makchi fe'l" tarkibidan iborat.

Ayrim ko‘makchi fe'llar ravishdosh shaklidagi fe'l leksemaga emas, balki
tuslangan fe'l leksemashaklga qo‘shiladi, bunda ko‘makchi fe'l ham fe'l lek-
semashaklga monand grammatik shaklda bo‘ladi: gapirdi-qo ‘ydi kabi. Bunday
ishlatish "(fe'l leksema .. + zamon ko‘rsatkichi + tuslovchi)-(ko‘makchi fe'l +
o‘sha zamon ko‘rsatkichi + o‘sha tuslovchi)" qolipida tuziladi.

3- §. Ko‘makchi fe'llarning ko‘p qismi ravishdoshning bir shakli (-a
shakli yoki -b shakli) bilan, oz qismi-gina ravishdoshning har ikki shakli bi-
lan ishlatiladi. Shulardan ba'zilari tuslangan fe'l leksemashaklga qo‘shiladi.

Ravishdoshning bir shakli bilan ishlatiladigan ko‘makchi fe'lda gramma-
tik ma'no shu ko‘makchi fe'lning o°zi bilan ifodalangandek ko‘rinadi: gapir +
a + boshla-, 0o‘qi + b + go‘y- kabi. Aslida esa ravishdosh shakli ko‘makchi
ifodalaydigan grammatik ma'noga mos holda tanlanadi. Masalan, -boshla-
ko‘makchi fe'li harakatning boshlanishi ma'nosini ifodalaydi, shunga ko‘ra ke-
lasi zamon ma'nosini ifodalaydigan -a ravishdoshi shakli bilan ishlatiladi; -
qgoy- ko‘makchi fe'li bilan harakatning tugallangani ma'mosi ifodalanadi,
shunga ko‘ra -b ravishdosh shakli ishlatiladi. Ko‘rinadiki, ko‘makchi fe'l ifo-
dalaydigan grammatik ma'no bilan ravishdosh shakli ifodalaydigan ma'no ora-
sida odatda mutanosiblik bo‘ladi.

Ko‘makchi fe'llarning ma'lum bir qismida-gina ular ifodalaydigan ma'no-
ni aniq ta'riflash mumkin. Ko*pchilik izohlashlarda, aynigsa ko‘makchi fe'ldan
turli xil ma'no qidirishda lisoniy birlik sifatidagi ma'nosini unga matn tufayli
qo‘shiladigan ma'nodan ajratmaslik hollari uchraydi. Ko‘makchi fe'llarga
quyida berilayotgan izohlarni ham yetarli darajada aniq deb bo‘lmaydi.

4- §. Ravishdoshning -a shakli bilan ham, -6 shakli bilan ham -ol-, -ber-,
-qol- ko‘makchi fe'llari ishlatiladi:

1) -ol- ko‘makchi fe'li:

a) -a ravishdoshi bilan ishlatilganida harakatni amalga oshirishga qodirlik
ma'nosini ifodalaydi: gapir + a + ol-, 0‘qi + y + ol- kabi. Yonma-yon kelgan
ao tovushlari talaffuzda bir o tovushiga singishadi: gapir + a + ol- > gapi-
rol-;

b) -b ravishdoshi bilan ishlatilganida harakat bajaruvchining manfaatini
ko‘zlab amalga oshirilishi ma'nosini ifodalaydi: gapir + ib + ol-, o'qi + b +

ol- kabi. Ayrim hollarda turli qo‘shimcha ma'nolar ham ifodalanishi mumkin.
Bunday analitik qurilma talaffuzda gapirivol-, o ‘qivol- shakliga ega bo‘ladi:
ikki ovoz tovush oraligida b portlovchi tovushi v sirg‘aluvchi tovushiga al-
mashadi;

d) gapir + di-ol + di, o'qi + di-qo‘y + di kabi qurilmalar asosan -b ra-
vishdoshi bilan ishlatiladigan ko‘rinishdagi kabi ma'noni ifodalaydi, shu
ma'noga 'zudlik bilan’ ma'no qirrasi qo‘shiladi.

2) -ber- ko‘makchi fe'li:

a) -a ravishdoshi bilan ishlatilganida harakatning moneliksiz to‘xtovsiz
davom etishi ma'nosini ifodalaydi: gapir + a + ber-, o'qi + y + ber- kabi.
Talaffuzda b portlovchi tovushi v sirg‘aluvchi tovushiga almashadi: gapira-
ver-, o ‘qiyver-;

b) -b ravishdoshi bilan ishlatilganida harakat boshqa bir kishining man-
faatini ko‘zlab amalga oshirilishi ma'nosi ifodalanadi: gapir + ib + ber-, o°qi
+ b + ber- kabi. -ber- ko‘makchi fe'li shu ma'nosi bilan -ol- ko‘makchi fe'lin-
ing ikkinchi ma'nosiga antonim bo‘ladi: gapirib ol- <» gapirib ber- kabi.

3) -qol- ko‘makchi fe'li:

a) -a ravishdoshi bilan ishlatilganida harakat bajaruvchi xohlagan tarzda
zudlik bilan amalga oshishi ma'nosini ifodalaydi: gapir + a + qol-, o'qi + y
+ gol- kabi.

b) -b ravishdoshi bilan ishlatilganida harakatning kutilmagan tarzda
amalga oshishi ma'nosini ifodalaydi: gapir + ib + gol-, 0°'qi + b + gol- kabi;

d) Bu ko‘makchi fe'l ayrim fe'l leksemalar bilan tindi-goldi tarzida ham
ishlatiladi va harakatning to‘satdan amalga oshishi ma'nosini ifodalaydi.

5- §. Ravishdoshning -a shakli bilan -boshla-, -bil-, -yoz- ko‘makchi
fe'llari ishlatiladi:

1) -boshla- ko‘makchi fe'li harakat amalga osha boshlagani ma'nosini
ifodalaydi: gapir + a + boshla-, o0‘qi + y + boshla- kabi;

2) -bil- ko‘makchi fe'li harakatni amalga oshirishga qodirlik ma'nosini
ifodalaydi: gapir + a + bil- kabi. Hozirgi adabiy o‘zbek tilida deyarli ishla-
tilmaydigan bu ko‘makchi fe'l -o/- ko*makchi fe'lining shunday ma'nosi bilan
sinonim;

3) -voz- ko‘makchi fe'li harakatning amalga oshib ketishiga oz qolgani
ma'nosini ifodalaydi: gapir + a + yoz-, 0‘qi + y + yoz- kabi; o‘qi + y + yoz-
qurilishi tarkibidagi yonma-yon yy tovushlari o‘zaro singishadi: o ‘giyoz- kabi.

6- §. Ko‘makchi fe'llarning ko‘p qismi ravishdoshning -6 shakli bilan
ishlatiladi:

1) -yot-, -tur-, -yur-, -bor-, -kel- ko‘makchi fe'llari harakatning ma'lum
muddatdan beri davomli amalga oshishi ma'nosini ifodalaydi: gapir + ib +
tur-, o'qi + b + yur-, o'qi + b + yot-, o‘qi + b + bor-, gapir+ib~+kel- kabi;

2) -bo‘l-, -bitir-, -chig- ko‘makchi fe'llari harakatning tugallanganligi
ma'nosini ifodalaydi: gapir + ib + bo‘l-, 0o'qi + b + bitir-, o ‘qi+b+chig- ka-
bi;

3) -go ‘y-, -yubor- ko‘makchi fe'llari harakatning to‘satdan amalga oshishi
ma'nosini ifodalaydi: gapir + ib + qo y-, gapir + ib + yubor- kabi;

4) -ko‘r-, -bog-, -qara- ko‘makchi fe'llari harakatning sinash maqgsadida
amalga oshirilishi ma'nosini ifodalaydi: gapir + ib + bog-, 0o‘qi + b + ko ‘r-,
surishtir + ib + gara- kabi;

5) -tashla- ko‘makchi fe'li harakatning shartta amalga oshishi ma'nosini
ifodalaydi: gapir + ib + tashla-, 0o‘qi + b + tashla- kabi va b.

Yugqoridagi tasvirlardan ayonki, bu guruh ko‘makchi fe'llar orasida sino-
nimik munosabat kuchli.

7- §. Fe'l leksema asosan bir ko‘makchi fe'l bilan ishlatiladi (yuqoridagi
misollar). Tkki ko‘makchi fe'l bilan ishlatilish hollari ham anchagina: gapir +
ib+qgoy +a+ qol-, o'qi + b + ol +a + ber-, gapir + ib + ber + ib +
qo‘y-, o'qi + b + tur + a + tur- kabi. Ba'zan uch ko‘makchi bilan ishlatilish
ham uchraydi: gapir + ib + ber + ib + qo’y + a + qol- kabi.

Fe'l leksema bilan bittadan ortiq ko‘makchi fe'l ishlatilganida ularning bi-
ri ikkinchisini inkor etmaydi, har biri fe'l leksemaga o‘ziga xos grammatik
ma'noni qo‘shadi.

Umuman, ko‘makchi fe'llar rang-barang grammatik ma'noni ifodalaydi;
ayrimlari orasida sinonimik munosabat mavjud. Lekin ko‘makchi fe'llar bir
butun holda yaxlit paradigma hosil etmaydi.

RAVISH LEKSEMALAR TURKUMIDA SHAKL YASALISHI VA
LEKSEMASHAKLNING RAVISHGA AYLANISHI

1- §. Harakatning belgisini anglatadigan leksemalarga ravish leksemalar
turkumi deyiladi. Ravish leksemaga shakl o‘zgarishi xos emas, shunga ko‘ra
fe'l leksemaga (o‘rni bilan ot leksemaga) to‘g‘ridan to‘g‘ri bog‘lanadi: ftez
yur-, sekin gapir-, astoydil ranji-, ko ‘p so ‘z- kabi.

Adabiyotlarda ravish yasovchi affiks yo‘qligi ta'kidlanadi. Haqiqatda, fa-
qat butunlay(in), tiriklay(in) ravish leksemalari tarkibidagi -lay(in) affiksini
sifat leksemadan ravish leksema yasovchi affiks deyish mumkin.

O‘zbek tiliga tojik tilidan o‘zlashgan birodarona, do ‘stona, kamtarona
kabi leksemalar, ojizona, ogilona, xolisona kabi arabcha leksemalardan yasa-
lishlar tarkibidagi -ona qismi asli leksema yasovchi bo‘lib, fagat o‘zlashgan

leksemalar tarkibida gatnashadi, shunga ko‘ra bunday qismni o‘zbek tili nug-
tayi nazaridan leksema yasovchi affiks deb ajratish to‘g‘ri bo‘lmaydi.

Ravishlarda shakl yasalishi

2- §. Ravish leksemalarning o‘ziga-gina xos shakl yasovchi affiks yo‘q.
Quyida tasvirlangan affikslar boshqa turkum leksemalari gatori ravish lekse-
maga ham qo‘shiladi:

1. Ayrim ravish leksemalarga xuddi sifat leksemalarda bo‘lganidek -rog
shakl yasovchisi qo‘shiladi: tezroq gapir-, sekinroq yur-, kechroq kel- kabi.
Bu yerda ham -rog affiksi ‘'me'yordan oz’ ma'nosini emas, balki 'biroz’, 'nis-
batan’ ma'nosini ifodalaydi. Masalan, fezroq yur- birikmasida tezrog ravishi
'biroz tez' ma'nosini anglatadi; -rog aftiksi harakat o‘zi sust bo‘lsa, biroz tez-
latishni, harakat o‘zi jadal bo‘lsa, yana ham tezlatishni bildiradi. Demak,
o‘lchov — harakatning tez yoki sekin kechimi.

2. Ayrim ravish leksemalarga, ot va sifat leksemalarda bo‘lganidek, 'iliq
munosabat’ ifodalovchi -gina affiksi qo‘shiladi: tezgina kel-, sekingina shivir-
la-, kechagina ket- kabi.

3. Ayrim ravish leksemalar oldidan, xuddi sifat leksemalarda
bo‘lganidek, juda, g ‘oyat, eng kuchaytiruv morfema-affiksoidini keltirish bilan
ravish leksema anglatadigan belgi kuchli darajada ifodalanadi: juda tez gapir-,
eng sekin yur- kabi.

Leksemashakllarning, birikmashakllarning
ravishga aylanishi

3-§. Turli turkum leksemalari har xil shakl hosil qiluvchi affikslarni ol-
gan holda ravishga aylanadi:

1. Oldin, keyin (ketin), kechin, ertan, kechqurun, ostin-ustun kabi lekse-
malar oxiridagi -n (-in, -un) qismi asli qadimgi turkiy tilda mavjud bo‘lgan
instrumental kelishigining qo‘shimchasi bo‘lib, hozirgi o‘zbek tiliga yuqorida-
gi bir necha ravish leksema tarkibida yetib kelgan. Bu affiks hozirgi o‘zbek
tilida kelishik qo‘shimchasi deb qaralmaydi, shunga ko‘ra oldin kabi leksema-
lar tarkibidagi bu qism affiks sifatida ajratilmaydi, bunday birliklar bir butun
holda ravish leksemaga teng deb qaraladi.

2. Hozirgi o‘zbek tiliga o‘zlashgan majburan, taxminan, gisman, tasodi-
fan, vijdonan, ruhan, hagiqatan, qat'iyan kabi arabcha leksemashakllar oxiri-
dagi -an qismi asli tushum kelishigi qo‘shimchasi bo‘lib, o‘zbek tilida bunday
qism affiks sifatida ajratilmaydi, bunday birlik bir butun holda ravish deb qa-
raladi (Arab tilida turlanish sifat leksemaga ham xos, gatiyan misolida shu
holat aks etgan).

4- §. Ot turkumi bayonida shakl yasovchi deb talqin qilingan -day (-dek)
affiksoidi adabiyotlarda ravish yasovchisi deb ham keltiriladi. Bu yerda ham
-day asli shakl yasovchi vazifasini bajaradi, o‘xshatish ma'nmosini ifodalaydi:
a) ot leksemaga qo‘shilib keladi: chamanday, yashinday, qushday, toshday,
o ‘qdek kabi; b) sifat leksemaga qo‘shilib keladi: boyagiday, avvalgiday, be-
korchiday, fargsizdek kabi; d) yo‘q leksemasiga qo‘shilib keladi: yo ‘qday; e)
olmoshga qo‘shilib keladi: sizday, bunday kabi (Olmoshga bundaga, shunaqa
shaklida ham qo‘shiladi); f) hatto -gan sifatdosh shakliga ham qo‘shiladi:
achingandek, cho ‘chigandek kabi.

Bu affiksoidning bayramdagidek kabi -dagi shakl yasovchisidan keyin
qo‘shilishi uning ravish leksema yasovchisi emasligini qat'iy tasdiglaydi.

Demak, -day affiksoidi turli turkum leksemalariga qo‘shilib, o‘xshatish
ma'nosini ifodalashga xizmat qiladi; bu affiksoid bilan leksema yasalmaydi.

5- §. Serunum ravish yasovchi deb -lab affiksi ko‘rsatiladi. Bu affiks
og‘irlik o‘lchovi otlariga (yuz tonnalab, botmonlab kabi), vaqt o‘lchovi otlari-
ga (haftalab, oylab, yillab kabi), payt otlariga (kechalab, saharlab, azonlab
kabi), harf-, bo‘g‘in- kabi otlarga (harflab, bo‘g‘inlab) seriya sifatida
qo‘shiladi, demak, bu affiks — tom ma'noda leksema yasovchi emas, balki
shakl yasovchi. Faqat ataylab, dastlab kabi ayrim ravish leksemalarda-gina bu
affiks o‘zi qo‘shilgan asosdan ajratilmaydigan holga kelgan. Xuddi shunday
holat ma'no taraqqiyoti yo‘li bilan ertalab- leksemasida ham voge bo‘lgan: Bu
leksema payt otiga aylangan, shunga ko‘ra ertalabdan kabi kelishik
qo‘shimchasini olib ham ishlatiladi.

Bu yerda tasvirlangan -/ab affiksi bilan -/ab chama son yasovchisi orasi-
da o‘xshashlik kuchli: o ‘nlab = bir necha o‘n, haftalab = bir necha hafta. Le-
kin donalab, harflab, bo ‘g ‘inlab kabi leksemalarda asos anglatadigan leksik
ma'noga bog‘liq holda bu affiks bilan boshqacha — 'har birini alohida’ kabi
ma'no ifodalanadi. Dastlab ravishi hozirgi o‘zbek tilida ma'noli qismlarga
ajralmaydi.

6- §. Adabiyotlarda -cha affiksi ham ravish yasovchi deyiladi. Avvalo bu
affiksning millat, xalq nomiga qo‘shib ishlatilishini ajratib baholash kerak:
o zbekcha, inglizcha kabi. Istagan millat, xalg nomiga qo‘shib ishlatilaveradi-
gan bu affiks 'shu millatga, xalgga mansub’ ma'nosini ifodalaydigan shakl ya-
sovchi deb baholanishi lozim.

-cha affiksi ko ‘pincha, o°‘g‘rincha kabi leksemalarning doimiy tarkibiy
qismiga aylangan: Hozirgi o‘zbek tilida ko ‘pin, o ‘g rin mustaqil ishlatilmaydi.

Boshga birliklarda -cha affiksi ajratiladi va o‘zi qo‘shilgan leksemaning
ma'nosiga bog‘liq holda bir necha ma'noni ifodalashga xizmat qiladi: a)
'holat’ ma'nosi ifodalanadi; bunda -cha affiksi sifat leksemaga, fe'l leksema-

ning -gan sifatdosh shakliga qo‘shiladi: yashirincha, yangicha, atroflicha, av-
valgicha, shoshilgancha, istagancha, yugurgancha kabi; b) 'biroz’ ma'nosi
ifodalanadi; bunda -cha affiksi ravish leksemaga qo‘shiladi: keyincha, hozir-
cha kabi; d) 'bilan’ ma'nosi ifodalanadi: yaxshilikcha kabi; e) 'qadar’ ma'nosi
ifodalanadi; bunda -cha affiksi olmoshga qo‘shiladi: sizcha, shuncha kabi.

Yugqorida tasvirlangan holatlarning deyarli barchasida -cha affiksi asli
leksema yasovchi deb emas, balki shakl yasovchi deb baholanishi to‘g‘ri. Bu
fikrni bizningcha, o ‘zicha kabi misollar gat'iy tasdiqlaydi: Leksema yasovchi
turlovchidan, nisbatlovchidan keyin qo‘shilmaydi.

7- §. 1. Ravish yasovchi deb -larcha ko‘rsatkichi ham keltiriladi: gahra-
monlarcha, aybdorlarcha, vaxshiylarcha, mardlarcha kabi. Bu yerda
'o‘xshash’ ma'nosini ifodalaydigan -cha affiksi -lar ko‘plik shakli yasovchisi-
dan keyin qo‘shiladi; -dek shakl yasovchisiga sinonim bu affiks (gahramon-
larcha = qahramonlardek kabi) shakl yasovchiga teng.

2. Ochigchasiga, o ‘jarchasiga, harbiychasiga kabi misollarda ravish ya-
sovchi deb -chasiga ko‘rsatkichi ajratiladi; aslida esa bu ko‘rsatkich tarkibi-
dagi -cha qismi — shakl yasovchi, -si, -ga qismlari esa — shakl
o‘zgartiruvchi affikslar. Demak, bu ko‘rsatkichni ham leksema yasovchi deb
bo‘Imaydi.

3. llgarilari, avvallari, kechqurunlari kabi misollar tarkibidagi -lari
ko‘rsatkichi -lar ko‘plik affiksi va -i nisbatlovchisidan iborat; demak, bu yer-
da ham leksema yasovchi haqida gapirib bo‘lmaydi.

8- §. Alohida guruhni makon kelishigi affiksi bilan shakllangan ravishlar
tashkil qiladi:

1) Jo‘nalish kelishigi affiksi: a) payt ravishi leksemasiga qo‘shiladi: erta-
ga, indinga kabi; b) sifat leksemaga qo‘shiladi: to ‘g riga, bekorga kabi. Yu —
qoridagi misollarda kelishik affiksi aniq ajraladi, lekin olg‘a, zo‘rgia,
jo ‘rttaga misollarida kelishik affiksi hozirgi o‘zbek tilida ajralmaydi.

2) Chiqish kelishigi affiksi: a) ravish leksemaga qo‘shiladi: hozirdan,
tezdan kabi; b) sifat leksemaga qo‘shiladi: yangidan, chindan, yolg ‘ondan ka-
bi; d) ot leksemaga qo‘shiladi: tubdan, yoddan kabi; e) bir soniga qo‘shiladi:
birdan. Yuqoridagi misollarda kelishik affiksi aniq ajraladi, lekin to ‘satdan,
qo ‘qqisdan misollarida kelishik affiksi hozirgi o‘zbek tilida ajralmaydi.

3) O‘rin kelishigi affiksi tezda misolida ravish leksemaga, kunda misoli-
da ot leksemaga, hoshda misolida belgi ma'nosi bilan ishlatilgan ot leksemaga
qo‘shilgan. Yuqoridagi misollardan uzogda, orqada kabilarni farglash kerak:
Bu yerda asli uzoq yerda kabi birikmashaklning ikkinchi a'zosi bo‘lib keladi-
gan yer(joy) ot leksemasi ellipslanadi, natijada kelishik affiksi birinchi a'zo
vazifasida kelgan sifat leksemaga qo‘shiladi.

4) Ayrim hollarda ikki ravish leksema ayni bir asosga boshqa-boshqa ke-
lishik ko‘rsatkichini qo‘shish bilan shakllanadi: birga, birdan; tezda, tezdan
kabi. Bunday hodisani ayni bir asosning uch makon kelishigida turlanishi ho-
disasidan ajratish kerak: o°‘ngga, o ‘ngdan, o ‘ngda kabilar uch ravish leksema
emas, balki o‘rin otining uch kelishik shaklida ishlatilishiga teng; bunday
o‘rin oti, masalan, o ngni kabi boshqa kelishik shaklida ham ishlatilave-radi.

9- §. Ravish leksema yasovchisi sifatida -(s)iga ko‘rsatkichi ham keltiri-
ladi. III shaxs nisbatlovchisi va jo‘nalish kelishigi affiksidan iborat bu
ko‘rsatkich: a) ravish leksemaga qo‘shiladi: birakayiga, birdaniga kabi; b) si-
fat leksemaga qo‘shiladi: yalpisiga, tikkasiga, sidirg‘asiga, baravariga,
ko ‘ndalangiga, rostakamiga, yolg ‘ondakamiga kabi. Qanaqasiga, shunaqasiga
misollarida sifat olmoshga qo‘shilgan. Uzunasiga, gatorasiga misollarida bu
ko‘rsatkich -asiga shaklida qo‘shilgan. Bir misolda tojikcha pirovard fe'l
shakliga -ida ko‘rsatkichi qo‘shilgan: pirovardida.

10- §. Yugqoridagi tasvirlardan ayon bo‘ladiki, -/ay(in) ko‘rsatkichidan
boshga maxsus ravish yasovchi affiks hozirgi o‘zbek tilida yo‘q. Ravish lek-
semalar tarkibida qatnashadigan ko‘rsatkichlar asli shakl yasovchi, shakl
o‘zgartiruvchi affikslarga teng. Bunday affikslarni leksema yasovchi deb
bo‘lmaydi. Bu yerda ravish leksema yasalishi haqida emas, balki biror turkum
leksemasining ma'lum bir shakl hosil qiluvchini olgan holda ravish leksemaga
aylanishi haqida gapirish to‘g‘ri. Ravishga aylanish yangi leksik ma'noning
vujudga kelishi bilan voqe bo‘ladi. Quyidagi tasvirlar ham ravishga aylanish
hodisasini aks ettiradi.

11- §. Ravishlarda ikki leksemaning juft holda ishlatilishi anchagina uch-
raydi; bunda asosan 'umumlashtirish’ ma'osi ifodalanadi:

1) Holat ravishlari juft holda ishlatiladi: ochin-to ‘qin, ochig-oydin, to ‘la-
to ‘kis, eson-omon || omon-eson, uzil-kesil, apil-tapil kabi;

2) Payt ravishlari juft holda ishlatiladi: yozin-qishin, erta-kech, tun-kun,
avval-oxir kabi. Ayrim juft leksemalardan 'chama’, 'taxmin’ ma'nosi ifodala-
nadi: erta-indin, bugun-erta kabi;

3) O‘rin ravishlari juft holda ishlatiladi: ostin-ustun, oldin-keyin (oldin-
ketin); nari-beri kabi;

4) Fe'l leksemalar juft holda ishlatiladi: ag ‘dar-to ‘ntar kabi;

5) Fe'l leksemalar -b ravishdoshi shaklida juft holda ishlatiladi: ozib-
yozib kabi;

0) Naridan-beri, uzundan-uzoq kabi birinchi qismiga chiqish kelishigi af-
fiksini qo‘shib juft ravish hosil gilish ham mavjud.

12- §. Ravishlarda ayni bir leksemani takrorlab ishlatish hodisasi taraq-
qiy etgan bo‘lib, quyidagicha ko‘rinishlarga ega:

1. Aynan takrorlanadi: 1) Ravish takrorlanadi: oz-oz, ko ‘p-ko‘p, asta-
asta, sekin-sekin, zo ‘rg‘a-zo rg‘a, tez-tez kabi. 2) Ravishdosh shakli takrorla-
nadi: a) -a ravishdoshi shaklida: gayta-qayta, bora-bora kabi; b) -b ravishdo-
shi shaklida: borib-borib, turib-turib kabi.

2. Oraga -ma/ba- qo‘shib takrorlanadi: yakkama-yakka, yo ‘Ima-yo‘l, ket-
ma-ket, uchma-uch, navbatma-navbat, orqama-orqa, yuzma-yuz, damma-dam
(dam-badam shaklida ham ishlatiladi), nomma-nom (nom-banom shaklida ham
ishlatiladi), gadamma-qadam (qadam-bagadam shaklida ham ishlatiladi), zin-
hor-bazinhor kabi. Zo ‘rma-zo ‘raki misolida takror oxiriga -aki ko‘rsatkichi
qo‘shilgan. -ma qo‘shib ishlatish juft ravishlarda ham uchraydi: oldinma-keyin
kabi.

3. Sifatdosh bo‘lishli, bo‘lishsiz shaklda takrorlanadi: ko ‘rar-ko ‘rmas, bi-
linar-bilinmas kabi. Bunday takror go ‘yarda-qo ‘ymay tarzida ham tuzilgan.

4. Birinchi qismga chiqish kelishigi affiksi qo‘shilib, o‘ziga xos sintaktik
qurilma hosil bo‘ladi: kamdan kam, to ‘g ‘ridan to ‘g ‘ri, ochigdan ochiq, yildan
yil, kundan kun kabi. Hech narsadan hech narsasiz misolida qurilma oxiriga
-siz affiksi qo‘shilgan.

5. Birinchi qismiga chiqish kelishigi affiksi, ikkinchi qismiga jo‘nalish
kelishigi affiksi qo‘shiladi, natijada o‘ziga xos sintaktik qurilma hosil bo‘ladi:
yildan yilga, kundan kunga, bekordan bekorga, uyogqdan buyoqqa kabi.

6. O z-o zidan, o z-o zicha, bitta-bittalab, yo ‘l-yo ‘lakay, bora-borguncha,
unda-bunda, uncha-muncha kabi takror shakllari ham uchraydi.

7. Oz-moz, onda-sonda kabi ikkinchi qism oldiga tovush orttirib takror-
lash ham mavjud.

8. Bab-baravar misolida to‘ligsiz takror aks etgan.

13- §. Bir qancha ravishlar asli birikmashakldan o‘sib chiqqan:

1) bir talay kabilarda birikma shu shaklida ravishga aylangan;

2) bir boshdan, bir zumda, bir onda, bir pasda, bir pasga, har holda ka-
bilarda birikma makon kelishigi shaklida ravishga aylangan;

3) bir yo-‘la, bir yo‘lasi, har yoglama kabilarda birikma -a, -asi, -lama
affiksi qo‘shilgan holda ravishga aylangan;

4) bugun, biroz, birmuncha kabilarda bu kun, bir oz, bir muncha birik-
masi yaxlitlanib ravishga aylangan.

Xullas, ravish leksema asosan biror turkum leksemashaklining, shuning-
dek biror birikmashaklning ma'no taraqqiyoti yo‘li bilan ravishga aylanishi
natijasida hosil bo‘ladi.

KESIMLIK LEKSEMALARI TURKUMI HAQIDA

208



Kesim vazifasida ishlatilishga xoslangan leksemalarga kesimlik leksema-
lari turkumi deyiladi. Bunday leksemalar o‘zbek tilshunosligida deyarli
o‘rganilmagan. Shunga ko‘ra ayrim dastlabgi mulohazalarni aytish mumkin.

1. Bor-, yo‘q- leksemalari mustaqil holda 'mavjud’ yoki 'mavjud emas’
ma'nosini anglatib kesim vazifasida keladi: Kitob bor. Kitob yo‘q. kabi. Men-
da kitob bor. Mening kitobim bor. tuzilishli jumlalarda ham bor-, yo‘q- lek-
semalari kesim vazifasida keladi.

2. Kerak-, lozim-, zarur- leksemalari 'lozim’lik ma'nosini anglatib, mus-
taqil holda bosh kelishikdagi leksemashaklga bog‘lanib kesim vazifasida kela-
di: Menga shu kitob kerak || zarur kabi (Zarur- leksemasi sifatlovchi vazifasi-
da ham ishlatiladi: zarur ish- kabi).

Men borishim kerak kabi qurilmalarda ham kesim asli kerak- leksemasi
bilan ifodalangan. Mening borishim kerak qurilmasida sintaktik qgayta
bo‘linish voge bo‘lgani tufayli qaratuvchi (mening) bosh kelishik shakliga
(men) o‘tib, borishim leksemashakli kesim tarkibiga qo‘shilgan: Men | bori-
shim kerak. Keyinchalik ana shu qurilma tarkibidagi egani (men) va nisbat-
lovchini ishlatmaslik natijasida shaxssizlik ma'nosi ifodalanadigan borish ke-
rak qurilmasi yuzaga kelgan. Ko‘rinadiki, kesimlik leksemasi keyingi tur qu-
rilmalarda mustaqil holda emas, balki otdosh shaklidagi fe'l leksema bilan
birgalikda kesim vazifasini bajarishga o‘tgan.

3. Ko‘pchilik kesimlik leksemalari bosh kelishikdagi leksemashakl bilan
bog‘lanib turli ma'nolarni anglatadi: kifoya-, joiz- (‘o‘rinli’) but- ('bekam-u
ko‘st mavjud’), chog‘- ('xursand holatda’), tayin- va b.: Bu gaplar hozir joiz
emas. Qayerda ishlashing tayinmi? kabi.

4. Ayrim kesimlik leksemalari kishini anglatadigan ot leksemashakl bi-
lan, kishilik olmoshi bilan bog‘lanadi: hag- ("huquqli’), amin- (‘ishonchi
komil’), jamuljam- ('to‘plangan holatda’) va b.: Sen hagsan kabi. Jamuljam-
leksemasi o‘z leksik ma'nosiga muvofiq ko‘plik kishilik olmoshiga, hamma
kabi ‘jam’ ma'nosini anglatadigan leksemashaklga bog‘lanadi: Qarindoshlar
jamuljam kabi. G ‘animat- , majbur- , kerak- kabi kesimlik leksemalari narsani
anglatadigan leksemashakllar bilan ham bog‘lanadi: Vagqt g ‘animat kabi va b.

OLMOSH LEKSEMALAR TURKUMI

1- §. Boshqga turkum leksemalariga beriladigan so‘roqni bildiruvchi va
shunday leksemalar o‘rnida ishlatiluvchi birliklarga olmosh leksemalar turku-
mi deyiladi. Olmoshdan leksik ma'no emas, balki mavhum grammatik ma'no
anglashiladi.

Har bir lug‘aviy leksemalar turkumining oz so‘roq olmoshlari bo‘ladi:

1) ot so‘roq olmoshlari: kim-, nima-;

2) sifat so‘roq olmoshlari: ganday, qanaqa, qaysi;

3) son so‘roq olmoshlari: necha, gancha, nechtadan, nechanchi;

4) ravish so‘roq olmoshlari: gachon, nega, nimaga, nechuk, ganday qilib,
qay tarzda;

5) fe'l so‘roq olmoshlari: nima qildi, nima giladi, nima qilayotir.

2- §. Olmoshlarning quyidagi ma'no turlari so‘roq olmoshlari asosida ho-
sil gilingan:

1. Gumon olmoshlari:

1) so‘roq olmoshi oldiga alla- affiksoidini qo‘shib: a) ot so‘roq olmoshi-
ga. allakim-, allanima-, b) sifat so‘roq olmoshiga: allaganday, allagaysi, d)
son so‘roq olmoshiga: allagancha, allanechanchi, e) ravish so‘roq olmoshiga:
allagachon kabi;

2) so‘roq olmoshi oxiriga -dir gumon yuklama-affiksini qo‘shib: a) ot
so‘roq olmoshiga: kimdir, nimadir, b) sifat so‘roq olmoshiga: gandaydir, qay-
sidir, d) son so‘roq olmoshiga: ganchadir, nechanchidir,; €) ravish so‘roq ol-
moshiga: gachondir, negadir, nimagadir kabi.

-dir asli gumon yuklamasi bo‘lgani sababli ot so‘roq olmoshiga sonlov-
chi va turlovchi affiksdan keyin qo‘shiladi: kimlargadir kabi.

2. Belgilash olmoshlari so‘roq olmoshlaridan oldin Aar ta'kidlov affiksoi-
dini keltirib hosil gilinadi: a) ot so‘roq olmoshi oldidan: har kim-, har nima-,
b) sifat so‘roq olmoshi oldidan: har qanday, har gaysi, d) son so‘roq olmoshi
oldidan: har gancha, e) ravish so‘roq olmoshi oldidan: har gachon kabi.

I z o h. Hamma, barcha, bari kabi leksemalarni olmoshlar gatoridan chi-
qarib, ko ‘p, bir talay kabi miqdor ravishlari qatoriga qo‘shish to‘g‘ri, chunki
bular 'mavjud miqdordagi’ kabi leksik ma'noni anglatadi.

3. Bo‘lishsizlik olmoshlari so‘roq olmoshlari oldidan /ech inkor affiksoi-
dini keltirib hosil qilinadi: a) ot so‘roq olmoshi oldidan: hech kim-, hech ni-
ma-, b) sifat so‘roq olmoshi oldidan: hech ganday, hech qaysi, d) son so‘roq
olmoshi oldidan: hech gancha, e) ravish so‘roq olmoshi oldidan: hech gachon
kabi.

Yugqoridagi tasvirdan anglashiladiki, gumon olmoshlari, belgilash olmosh-
lari, bo‘lishsizlik olmoshlari o‘z ichida ot olmosh, sifat olmosh, son olmosh,
ravish olmosh turlariga ajratiladi. Olmoshlarning grammatik tabiati gaysi tur-
kum olmoshi ekaniga bog‘liq.

3- §. Kishilik olmoshlari ot olmoshlarning maxsus turi bo‘lib, shaxs, son,
o‘rni bilan modal ma'nolarni ifodalaydigan quyidagicha paradigmani hosil qi-
ladi:

men- —> biz 1-, bizlar- > biz 2 &-
! ! ! !

sen- PN senlar-, siz 1-, sizlar- > siz 2 -
! ! !

u - <« ylar 1- «—> ular 2-

Kishilik olmoshlarining bu paradigmasida shaxs, son, o‘rni bilan modal
ma'nolarning ifodalanishi quyidagicha:

1) men-, sen- olmoshlarida shaxs va son ma'nosini olmosh asosining o‘zi
ifodalaydi. Tarixan shaxs ma'nosini bu olmoshlarning m-, s- qismi, son
ma'nosini -n qismi bildirgan bo‘lsa ham, hozirgi o‘zbek tilida bu olmoshlar
tarkibi ma'noli qismlarga ajratilmaydi.

2) biz-, siz- olmoshlari ham xuddi shunday baholanadi: Tarixan shaxs
ma'nosini b-, s- qismi, son ma'nosini -z qismi bildirgan bo‘lsa ham, hozirgi
o‘zbek tilida bu olmoshlar ma'noli qismlarga ajratilmaydi.

3) biz-, siz- olmoshlari birlikni ifodalash uchun ham ishlatila boshlagani
sababli, ko‘plikni ochiq ifodalash magsadi bilan bo‘lsa kerak, bu olmoshlarga
-lar ko‘plik affiksini qo‘shib ishlatish yuzaga kelgan. Bunday ishlatishda (biz-
lar-, sizlar-) biz-, siz- asoslari shaxs ma'nosini, -/ar affiksi esa son ma'nosini
ifodalaydi, demak, bu ma'nolarni olmosh tarkibidagi boshqa-boshga gismlar
bildiradi.

4) I, 1I shaxs olmoshlaridan farqli holda III shaxs olmoshi u- kishilik-
narsa olmoshi deyiladi. Bu olmosh asli ko‘rsatish olmoshidan o‘sib chigqanini
hisobga olib, uni kishilik-ko‘rsatish olmoshi deb baholash ham mavjud. Ho-
zirgi o‘zbek tilida u- II kishilik-narsa olmoshi bilan u- I ko‘rsatish olmoshini
omoifodalar deb qarash to‘g‘ri.

u- kishilik-narsa olmoshining asosi I, II shaxs birlik kishilik olmoshlari-
dan farqli holda faqgat shaxs ma'nosini bildiradi, son ma'nosini unga
qo‘shiladigan nol ko‘rsatkichli morfema ifodalaydi; bu yerda nol ko‘rsatkichli
morfema shu olmosh asosiga ko‘plik ma'nosini ifodalash uchun qo‘shiladigan
-lar affiksi bilan zidlashda belgilanadi: u + &~ ¢» u + lar-. Demak, III shaxs
kishilik-narsa olmoshida shaxs ma'nosini asos, son ma'nosini esa grammatik
ko‘rsatkich ifodalaydi.

5) biz- 2 — bizlar-, siz- 2 — sizlar- munosabatida ham yuqoridagi kabi
hodisani ko‘ramiz: biz 2 + &- ¢ biz + lar-, siz 2 + - ¢ siz + lar-.

Xullas: a) men- olmoshi-gina -/ar affiksini olmaydi, demak, son shaklla-
rida zidlanish yo‘q, shunga ko‘ra shaxs va son ma'nmosini bu olmoshning asosi
bildiradi; b) sen- — senlar-, u- — ular- 1, biz 2 + &~ — bizlar-, siz 2 + -
— sizlar- zidlanishida shaxs ma'nosini olmoshning asosi, son ma'nosini mor-
fema ifodalaydi; d) senlar — sizlar zidlanishida son (ko‘plik) ma'nosi affiks
yordamida ifodalanadi, modal ma'nodagi zidlanish (‘senlash’ — ’sizlash’) ol-
mosh asosidan anglashiladi; e) biz- 1 — biz- 2, siz- 1 — siz- 2, ular- 1 —
ular- 2 zidlanishida 'ko‘plik’ ma'nosi bilan ishlatilish birlamchi bo‘lib,
'’ko‘plik’ yakka shaxsga ko‘chirib ishlatilishi natijasida 'birlik’ ma'nosi yuzaga
kelgan, bu 'birlik’ ma'nosi modal ma'no bilan birgalikda ifodalangan: biz- 1
('’ko‘plik’) — biz- 2 ('birlik + kamtarlik’), siz- 1 ('ko‘plik’) — siz- 2 ('birlik
+ sizlash'), ular- 1 ('ko‘plik’) — wular- 2 ('birlik + sizlash'); d) biz- 1 — biz-
lar-, siz- 1 — sizlar- — senlar- qatori sinonimiyaga — ko‘plikning har xil
ifodasiga teng.

Kishilik olmoshi ot olmosh sifatida turlanadi. Bunda men, sen olmoshla-
riga qaratqich kelishigi affiksi -ing shaklida, tushum kelishigi affiksi -i shak-
lida qo‘shiladi. Makon kelishiklari affiksi u- olmoshining un- (< ul-) shakliga
qo‘shiladi.

Hozirgi o‘zbek tilida kishilik olmoshlariga nisbatlovchi qo‘shilmaydi. Ki-
shilik olmoshlarining so‘zlashuv tilida saglanib kelayotgan manim, saning, uni
(shuningdek bizim, sizing) shakllari oxiridagi qo‘shimchalarni nisbatlovchilar
deb talgin qilish ham mumkin. Unda menim kitobim kabi birikmaning har ik-
ki a'zosiga aslida ayni bir nisbatlovchi qo‘shilgan bo‘lib chigadi.

4- §. Adabiyotlarda ko‘rsatish olmoshlari nomi bilan bu, shu, u, o‘sha,
mana, ana birliklari keltiriladi. Bular haqigatda ko‘rsatish ma'mosini ifodalay-
di, lekin biror leksemaga olmosh bo‘lib kelmaydi. Shunga ko‘ra bularni ol-
mosh deyish to‘g‘ri bo‘lmaydi, shartli ravishda ko‘rsatish birliklari deb nom-
lash mumkin.

Ko‘rsatish birliklari o‘zaro quyidagicha oppozitiv munosabat hosil qiladi:

bu —* shu
! ! —
mana mana bu «— mana shu
! !
u — o‘sha
! ! —
ana ana u < > ana o‘sha

Ko‘rsatish birliklari tizimining asosini bu, shu, u, o‘sha tashkil qiladi;
bu, shu oldidan mana birligini, u, o ‘sha oldidan ana birligini keltirish bilan
ko‘rsatish ma'nosi ta'kidlanadi.

Mana, bu, shu qatori odatda yaqin masofadagi predmetni, ana, u, o ‘sha
qatori uzoqroq masofadagi predmetni ko‘rsatish uchun ishlatiladi; ana, ana u
oldidan hov, huv birliklarini keltirish bilan masofaning yana-da uzoqroq
ekanligi ifodalanadi.

Bu, shu qatorida bu odatda birlamchi ko‘rsatishda, shu esa ikkilamchi
ko‘rsatishda, shuningdek u birlamchi ko‘rsatishda, o‘sha ikkilamchi (oldin
ham ta'kidlangan) ko‘rsatishda ishlatiladi.

Ko‘rsatish birliklari sifat tabiatli bo‘lgani uchun ularda shakl hosil qilish

3

yoq.

5- §. O‘zlik olmoshi deb ataladigan o ‘z- birligi biror leksemaga olmosh
bo‘lib kelmaydi, balki odatda ma'lum bir leksemaga bog‘lanib, ta'kid ma'nosi-
ni ifodalaydi: men o ‘zim- (< mening o ‘zim-), o ‘zim-; akam o zi- (< akamning
0 zi-); 0z so zida (< o‘zining so ‘zida) kabi. Shunga ko‘ra bu bir- likni ta'kid
birligi deb atash ma'qul.

O ‘z- birligi aslida ot leksema bo‘lgan, shunga ko‘ra nisbatlovchi va tur-

lovchi affikslarni oladi, lekin grammatik son paradigmasining faqat birlik
shaklida ishlatiladi.

TASVIR BIRLIKLARI TURKUMI

1- §. Vogelikdagi turli tovushlarning, harakat-holat ko‘rinishlarining til
tovushlari vositasidagi ramziy ifodasiga tasvir birliklari turkumi deyiladi.

Tavsir birliklari tovush tasviri birliklariga va harakat-holat ko‘rinishi tas-
viri birliklariga ajratiladi: o xo ‘-0 xo°, qu-qu, qitir-qitir; alang-jalang, hil-hil,
milt-milt kabi.

Adabiyotlarda bunday birliklar ko‘pincha taqlid(iy) so ‘zlar deb nomlana-
di. Aslida taqlid — boshga, tasvir — boshqga hodisa. Kishi biror hayvonning,
masalan, mushukning tovushini taqlid qilib qaytarishi mumkin, lekin mushuk
chigaradigan tovushning o‘zida taqlid qilish yo‘q; kishi o‘z tilidagi tovushlar
vositasida mushuk chiqaradigan tovushning ramziy ifodasini hosil qiladi. Ha-
rakat-holat ko‘rinishining ramziy tovush ifodasiga nisbatan esa taqlid izohi
umuman to‘g‘ri kelmaydi. Demak, bunday birliklarni bir butun holda tasvir
birliklari deb nomlash to‘g‘riroq.

Vogelikdagi turli tovushlar deganda til tovushlaridan boshga tovushlar tu-
shuniladi. Kishi bu tovushlarni eshitib, oz tilidagi tovushlar vositasida tasvi-
riy ifodasini hosil qiladi. Bunday tasviriy ifoda voqelikdagi tovushning aynan

0°‘zi bo‘lmaydi. Masalan, miyov tasvir birligi mushukning miyovlashiga aynan
teng emas, albatta; shunga ko‘ra ramziy ifoda deyiladi.

Kishi voqelikdagi harakat-holatning turli ko‘rinishini ko‘rib, til tovushlari
bilan ularning ramziy tasvirini hosil qiladi. Bu yerdagi tovush ramzi o‘ta
shartli bo‘ladi.

Tasvir birliklarining ifoda jihati bo‘lib til tovushlari xizmat qiladi; maz-
mun jihati — ular bog‘lanadigan vogelikning nomi ekanligi. Masalan, miyov
tasvir birligi mushuk chiqaradigan tovushning, yalt-yult tasvir birligi nurning
turlicha tovlanishining nomi bo‘lib xizmat qiladi. Lekin tasvir birligi leksik
ma'no anglatmaydi, faqat voqelikning nomi bo‘lish vazifasini bajaradi. Shu
jihati bilan leksemalardan farqlanadi.

2- §. Tasvir birliklarining ko‘p qismini tovush tasviri birliklari tashkil qi-
ladi va quyidagi ma'no turlariga ajratiladi:

1) kishi yo‘talganda, kulganda, hayajonlanganda va boshqa holatlarda
chiqaradigan tovushning ramziy ifodalari: o xo -0 xo°, xa-xa-xa, hiring-hiring
kabi;

2) hayvon, parranda, hasharot chiqaradigan tovushning ramziy ifodalari:
mooo (qoramolning ma'rashi), baaa (qo‘yning balashi), vov-vov (itning vovul-
lashi), gag‘-gag‘ (qarg‘aning qag‘illashi) kabi;

3) jonsiz narsalarning urilishi, sinishi kabilar tufayli hosil bo‘ladigan to-
vushlarning ramziy ifodalari: gup-gup, taraq-turuq, bigir-bigir, guldur-guldur,
g'iyq, pirr kabi.

Turli harakat-holatda voqe bo‘ladigan ko‘rinishlarni ifodalaydigan tasvir
birliklari anchagina bo‘lib, bular ham yuqoridagicha ma'no turlariga ajratiladi:

1) kishi harakat-holatining ramziy ifodalari: hang-mang, alang-jalang,
lapang-lapang kabi;

2) hayvon, parranda, hasharot harakat-holatining ramziy ifodalari: di-
kang-dikang, lip-lip, g ‘imir-g ‘imir kabi;

3) jonsiz narsalar holatining ramziy ifodalari: yalt, yilt-yilt, lov kabi.

3- §. Tasvir birliklari tovush tuzilishi jihatidan asli bir bo‘g‘inli bo‘lib,
asosan CVC tovush tizimiga ega: vij, gum, dik, do‘q, jiz, paq, pop, shaq kabi.
Oxiri ikki konsonant bilan tugaydigan bir bo‘g‘inli tasvir birliklari ham anc-
hagina: gurs, shilt, yalt, yarq, gars, qirs kabi.

Tovush tasviri birliklarida tovushning cho‘ziqligi asosan oxirgi tovushni
cho‘zib aytish bilan (yozuvda shu harfni takror yozish bilan) ifodalanadi:
gurr, pirr, sharr, maaa kabi.

Tasvir birligi ifodalaydigan tovush yoki holatning takrorlanishi shu to-
vush ramzini takror ishlatish bilan bildiriladi: ak-ak, big*-big*, dag‘-dag", dir-

dir, lip-lip, milt-milt kabi. Ba'zan uch takror ham uchraydi: xa-xa-xa, qu-qu-
qu, g ‘it-g ‘it-g ‘it kabi.

Takrorlanadigan tovush yoki holat har xil ekanini ifodalash uchun oldin-
gi qism tarkibidagi a tovushi ikkinchi qismda u tovushiga almashtiriladi:
bag‘-bug", qars-qurs, paq-puq, shalp-shulp, yalt-yult, g‘arch-g ‘urch kabi.

Ikki bo‘g‘inli tasvir birliklari ham anchagina bo‘lib, bular odatda takror-
lanib ishlatiladi: bidir-bidir, jivir-jivir, dikang-dikang, diring-diring, hiring-
hiring kabi. Bunday tasvir birliklari oxiridagi -ir, -ing qismi kengaytiruvchi
element deyiladi; quyidagi tasvir birliklarida bunday qism aniq ajralib turadi:
bigir-bigir, dukur-dukur, do ‘qir-do ‘qir, ho ‘ngir-ho ‘ngir kabi.

Ikki bo‘g‘inlilarda takrorlanadigan tovush har xil ekani bu yerda ham
ovoz tovushni almashtirish bilan ifodalanadi: tapir-tupur, tasir-tusur, shatir-
shutur, g ‘ajir-g ‘ujur kabi.

Bir tur tovushdan ikkinchi tur tovushga tezda o‘tilishi takrorlanadigan
qismlarning birinchisi oxiriga a tovushini qo‘shib ifodalanadi: dukura-dukur,
tasira-tusur, shaqira-shuqir kabi.

Xullas, tasvir birliklari — o°ziga xos xususiyatlari bilan ajralib turadigan
alohida turkum. Tasvir birligi oxiriga -ir, -ing qismini qo‘shish bilan, takror-
lanadigan qismlarda ovoz tovushni almashtirish bilan, takrorlanadigan qismlar
orasida a tovushini orttirish bilan ma'lum bir grammatik ma'nolar ifodalanadi;
shunga ko‘ra bu hodisalarni shakl yasalishi deb baholash mumkin.

LEKSEMASHAKLLARTIZIMI

1- §. Leksemashakl lisoniy birlik sifatida leksema va morfema bilan
to‘ldiriladigan qolipdan iborat. Ana shunday qolipning leksema va morfema
bilan to‘ldirilgan holati nutqiy birlikka teng bo‘ladi. Demak, leksemashakl li-
soniy birlik sifatida mavhum birlik, supersegment birlik, nutqiy birlik sifatida
esa aniq birlik, segment birlik deyiladi.

Leksemashakl dastlabgi tuzma lisoniy birlik bo‘lib, ma'lum bir turkum
leksemasining sintaktik vazifa bajara olish darajasida grammatik shakllangan
holatiga teng; shunga ko‘ra leksemashakl birlamchi sintaktik birlik deyiladi.

Leksemashakllar tuzish qoidalari turkumlar bo‘yicha turli ko‘rinishlarda
namoyon bo‘ladi. Rang-barang leksemashakllar tuzish qoliplari birinchi nav-
batda morfem paradigmalari mavjud ot leksemalar turkumiga, fe'l leksemalar
turkumiga xos. Leksemashakl tarkibida noparadigmatik shakl hosil qiladigan
morfemalar ham qatnashadi. Morfemalarning leksemaga ma'lum qoida asosida
birin-ketin qo‘shilishi morfemalarning aranjirovkasi deyiladi (<ft. arranger
— 'qayta tartiblash’). Leksemashakl tuzish qoliplari va ularga xos ayrim bel-
gi-xususiyatlar quyida turkumlar bo‘yicha bayon qilinadi.

Ot leksemashakllar tizimi

2- §. Ot leksemalar turkumi bayonida bunday leksemalarga sonlash, nis-
batlash, turlash paradigmalarining morfemalari, shuningdek bir necha nopara-
digmatik morfemalar qo‘shilishi ta'kidlandi. Ot leksemashakllar ana shu mor-
femalarning ot leksemaga ma'lum qoida asosida birin-ketin qo‘shilishi bilan
hosil qilinadi.

Ot leksemashakllarning (OL) eng sodda tarkibi "leksema + sonlovchi +
turlovchi” ko‘rinishiga ega; bu qolipni OL + S + Tr shartli qisqartmasi bilan
yozish mumkin. Ot leksemashaklning ana shu qolipda tuzilgan ko‘rinishi
nutqda eng ko‘p ishlatiladi. Ushbu qolipda qatnashadigan morfemalar
paradigmasini chizmada quyidagicha ko‘rsatish mumkin:

-2 11
G- 1 -ning

-ni

Leksema _dan

-lar- -ga

-da

Ko‘rinadiki, bu qolip asosida ot leksemashaklning leksema va
morfemalar bilan to‘ldirilgan 12 ko‘rinishi yuzaga keladi: birlik + 6 kelishik
va ko‘plik + 6 kelishik: kitob + &' I + I 11, kitob + & I + ning, kitob + 1
+ ni, kitob + &1 + dan, kitob + I + ga, kitob + &I + da; kitob + lar +
I I, kitob + lar + ning va b.

Ot leksema predmet ma'nosini anglata turib yuqoridagi sonlash va turlash
paradigmalarining ko‘rsatkichlarini olgan holda leksemashaklga aylanadi. Ot

leksema sonlovchi qo‘shilishi uchun asos — sonlash asosi bo‘ladi, sonlovchi
qo‘shilgan leksema esa turlovchi qo‘shilishi uchun asos — turlash asosi
bo‘ladi:
kitob lar ni
ot leksema morfema, sonlovchi, | morfema, turlovchi, tushum
asos, sonlash asosi ko‘plik shakli kelishigi shakli
turlash asosi

ot 1l ek se mashak.!|

Bu qolipda qaysi turlovchining qatnashuvini boshga bir leksema bilan
sintaktik bog‘lanish belgilaydi (Bu haqda o‘z o‘rnida gapiriladi). Sonlovchi
odatda obyektiv vogelikka ko‘ra tanlab qo‘shiladi. Shu bilan birga qaysi son-
lovchining qo‘shilishi ot leksemaga, uning ma'mo turiga bog‘liq. Bu yerda lek-
sema bilan unga qo‘shiladigan sonlovchi morfema orasidagi zich sintagmatik
munosabat mavjud bo‘lib, leksemaning unga qaysi sonlovchi qo‘shilishini va
bunda qanday ma'no ifodalanishini belgilashi ochiq ko‘rinadi. Shuni hisobga
olib avval ot leksemalarning ma'no turlari bilan tanishish lozim.

3- §. Ot leksemalar ma'no turlariga bir necha nuqtayi nazardan tasnif qi-
linadi. Ot leksemalarni eng yirik tasniflash kim, nima so‘roqlari asosida amal-
ga oshiriladi: kim so‘rog‘iga javob bo‘ladigan ot leksemalar kishi otlari deyi-
ladi: o ‘gituvchi-, talaba-, makler- kabi; ot leksemalarning qolgan qismi nima
so‘rog‘iga javob bo‘lib, narsa otlari deyiladi: imtihon-, igtisod-; qush-, qgo ‘zi-
kabi.

Sharq olamida, shu jumladan o‘zbeklarda borliq kishi va nokishi deb ik-
kiga ajratiladi; shunga ko‘ra nokishi tushunchasi ostiga jonsiz predmetlar bi-
lan birga jonli predmetlar ham mansub deb tushuniladi. Ko‘rinadiki, o‘zbek
tilida ot leksemalarning kishini va nokishini anglatishiga ko‘ra tasniflanishi
rus tilidagi jonli va jonsiz deb tasniflashdan farq qiladi.

4- §. Bir turdagi predmetlarning barchasini nomlashi yoki bittasini atashi,
ajratib ko‘rsatishiga ko‘ra ot leksemalar turdosh ot va atoqli ot deb tasnif qi-
linadi. Bunday tasnif yuqoridagi tasnifga parallel holda amalga oshiriladi.

1. Turdosh ot turni turdan ajratadi: galam-, bino- kabi.

2. Atoqli ot aniq bir kishi yoki predmetning atamasi bo‘lib, bir turdagi
predmetlardan birini boshqalaridan farqlashga xizmat qiladi. Atoqli otlar o‘z
navbatida bir necha ma'no turiga ajratiladi:

1) leksik mamo anglatmaydigan, shartli tamg‘a sifatida ishlatiladigan
atoqli otlar:

a) kishi ismi, ota ismi, familiyasi, taxallusi: Abror Hidoyatov-, Komil
Yashin-, Aleksandr Sergeyevich Pushkin- kabi. Bunday atamalar asli leksik
ma'no anglatgan, atoqli otga aylanganidan keyin esa leksik ma'no anglatishi
so‘ngan; shunga ko‘ra bunday atoqli otlar leksemalar qatoriga shartli ravishda
kiritiladi;

b) uy hayvonlariga qo‘yiladigan ismlar: Olapar-, Mosh- kabi;

d) hozir ma'nosini izohlab bo‘lmaydigan geografik nomlar: Hadra-, Qu-
va- kabi. Mirzacho ‘I-, Yangiyer- kabi joy nomlari tarkibidagi qismlar o‘z lek-
stk ma'nosini yo‘qotmagan, shu tufayli bunday geografik nomdan leksik
ma'no anglashiladi;

e) tashkilot, muassasaga shartli birkitilgan kishi yoki narsa nomlari: Mir-
zo Ulug ‘bek nomidagi O zMU-, "G ‘uncha” nomli kinoteatr- kabi.

Bu yerda nomidagi leksemashaklini kishi atoqli otidan keyin, nomli lek-
semashaklini esa boshga hollarda ishlatish lozimligini unutmaslik kerak; kishi
atoqli otidan keyin nomli leksemashaklini Navoiy nomli ko ‘cha tarzida ishla-
tish — xato, Navoiy nomidagi ko ‘cha- yoki Navoiy ko ‘chasi- deb ishlatish
to‘g‘ri.

2) Atoqli otlarning quyidagi turlarida leksik ma'no o‘z kuchini saqlaydi:

a) davlat tashkilotlari, idora va muassasalarning nomlarida; bular odatda
turg‘un birikmaga teng bo‘ladi: O ‘zbekiston Respublikasi-, O ‘zbekiston Milliy
universiteti- kabi,

b) gazeta, jurnal, kitob nomlari: "Ma'rifat”, "Jahon adabiyoti”, "lkki eshik
orasi" kabi va b.

Atoqli ot turdosh ot yoki boshga turkum leksemasi (leksemashakli) aso-
sida yuzaga keladi, lekin atoqli otlarning ko‘pida ularning asl ma'nosini tik-
lash, izohlash imkoniyati yo‘qolgan bo‘ladi, tarixiy-etimologik izlanishlar bi-
lan-gina ularning asl ma'nosi izohlanadi. Masalan, Chorsu- atoqli otining qan-
day ma'noli gismlardan tuzilganini, shunga ko‘ra asli ganday ma'no anglatga-
nini hozirgi o‘zbek tili asosida izohlab bo‘lmaydi. Bu leksema asli tojikcha
chahor- ('to‘rt’) sanoq soni va so‘- ('yo‘nalish’) turdosh ot leksemasidan tar-

kib topgan bo‘lib, asli 'to‘rt yo‘nalish’ ma'nosini anglatgan; keyinchalik ana
shunday to‘rt yo‘l (ko‘cha) boshlanadigan joyning atoqli otiga aylangan. Bu
leksema hozirgi tojik tilida turdosh ot sifatida mavjud; o‘zbek tiliga o* tovu-
shini u tovushiga almashtirib gabul qilingan (chunki o tovushi o‘zbek tilida
ikkinchi va undan keyingi bo‘g‘inda kelmaydi): chorso - > chorsu- (chahor-
leksemasi chor- shakliga tojik tilining o‘zida o‘tgan).

Atoqli otlarning bir gismida ular asosida yotgan leksik ma'noni bemalol
izohlash mumkin. Masalan, O/mos- atoqli oti 'shaffof, yaltiroq gqimmatbaho
tabily tosh’ ma'nosini anglatuvchi olmos- turdosh otining, O ‘tkir- atoqli oti
'vaxshi kesadigan’ ma'nosini anglatuvchi sifatning, Tursin- atoqli oti tur-
fe'lining "yasha-" ma'nosi bilan hosil qilingan buyruq mayli III shaxs shakli-
ning kishiga nom sifatida qo‘yilishidan iborat.

5- §. Turdosh otlar o‘z navbatida ma'no turlariga quyidagicha ajratiladi:

1. Dona otlari va jam otlari: yigit, giz-; yigit-qiz- kabi.

Predmetlarni jamlab anglatish juft leksemalarga xos xususiyat bo‘lib, shu
jihati bilan nojuft otlarga zid qo‘yiladi.

2. Jismiy (konkret) va fikriy (abstrakt) otlar: daraxt-, mikrofon-; jahl-,
ozodlik- kabi. Jismiy otlar anglatadigan predmetni odatda ko‘z bilan ko‘rib,
qo‘l bilan ushlab bo‘ladi; fikriy otlar anglatadigan predmet tasavvur qilinadi.

3. Yakka otlar va noyakka otlar: galdirg ‘och-, xizmatchi-; ko z-, etik- ka-
bi.

Noyakka otlar 0‘z navbatida quyidagi ma'no turlariga ajratiladi:

1) yakka-qo‘sh predmetni anglatadigan otlar: qulog-, go‘l- kabi. Bunday
ot yakka predmetni ham, qo‘sh predmetni ham anglatish uchun ishlatiladi;
muhim belgisi — qo‘sh predmetni anglatishi;

2) yakka-ko‘p predmetni anglatadigan otlar: soch-, kiprik- kabi. Bunday
otlar yakka predmetni ham, ko‘p predmetni ham anglatadi; muhim belgisi —
ko‘p predmetni anglatishi;

3) predmetni to‘da sifatida anglatadigan otlar: o ‘rmon-, olomon- kabi.
Bunday ot doim bir gancha predmetni yaxlit to‘da sifatida anglatadi.

4. Sanaladigan predmetlarning oti va sanalmaydigan predmetlarning oti
deb ajratiladi. Turdosh otlarning asosiy qismini sanaladigan predmet otlari
tashkil qiladi; sanalmaydigan predmetni anglatadigan otlar oz bo‘lib, asosan
modda nomlariga to‘g‘ri keladi; qum-, muz-, tutun- kabi.

6- §. Ot leksemalarning yuqorida tasvirlangan turlari ma'lum darajada
ularning grammatik tabiatiga ta'sir ko‘rsatadi. Masalan, tuslanish kishi otlariga
mansub bo‘lib, narsa otlari 0‘z mohiyatini saqlab turib tuslanmaydi, faqat III
shaxsda ishlatiladi: talabaman, talabasan, talaba; lekin imtihon- faqat III

shaxs shaklida ishlatiladi. Leksema bilan morfemaning o‘zaro ta'siri quyida
sonlash morfemalari misolida tasvirlanadi.

7- §. 1. Kishi atoqli otlari bir kishining ismi sifatida sonlash paradigma-
sining asosan birlik shaklida ishlatiladi. Bunday atoqli otga -lar affiksi
qo‘shilganida sof ko‘plik ('bir necha’) ma'nosi emas, balki ‘ma'lum bir kishi
va uning qurshovidagi boshqa kishilar’ ma'nosi ifodalanadi: Komilalar-, Kat-
tayevlar- kabi.

Kishi turdosh otlarining asosiy qismini dona otlari tashkil giladi, bunday
otlar sonlash paradigmasining har ikki shaklida ishlatilaveradi. Ayrim kishi
turdosh otlari sonlash paradigmasining faqat birlik shaklida ishlatiladi:

a) mavhum noyakka otlar: xaloyig-, odamzod-, cho ‘ponlik- kabi;

b) faqat yakka shaxsga nisbat beriladigan otlar: dada-, ota-, ona- (0‘z
ma'nosida) kabi.

Ollo- leksemasi ham birlik shaklida ishlatiladi.

2. Kishi turdosh otlarining jam (juft) turi o‘z ma'nosiga ko‘ra sonlash pa-
radigmasining ko‘plik shaklida ishlatiladi: yigit-giziar-, qiz-juvonlar-, opa-
singillar-, oshna-og ‘aynilar- kabi.

8- §. 1. Narsa atoqli otlari sonlash paradigmasining faqat birlik shaklida
ishlatiladi:

a) planeta nomlari: Yupiter-, Mars-, Quyosh-, Yer-, Oy- Kkabi;

b) joy nomlari: Toshkent-, Zangota-, Hadra- kabi. Bunday atoqli otlar
-lar affiksi bilan ishlatilsa, 'shunday ataladigan joy va uning atrofi’ ma'nosi
1fodalanadi;

v) tashkilot, idora, gazeta, jurnal nomlari: O Zzbekiston Milliy universite-
ti-, "Ma'rifat" gazetasi-, "G ‘uncha" kinoteatri- kabi.

2. Narsa turdosh otlari asosan sonlash paradigmasining har ikki shaklida
ishlatiladi. Bunday otlarning quyidagi ma'no turlari odatda faqat birlik shakli-
da ishlatiladi:

a) un-, guruch-, yog ‘- kabi ozig-ovqat mahsulotlarining nomlari;

b) oltin-, kumush-, mis- kabi ma'dan nomlari;

d) qum-, muz- kabi sanalmaydigan jism nomlari. Bu uch tur narsa otlari
-lar affiksi bilan ishlatilsa, "turli xil’, 'mo‘l’ ma'no qirrasi ifodalanadi;

e) yurak-, bosh- kabi har kishida bitta bo‘ladigan a'zoning nomlari; bun-
day otga -lar affiksi qo‘shilsa, 'kuchaytirish’ ma'nosi ifodalanadi;

f) mavhum otlar: aql-, dil-, iloj-, ishonch-, kayfiyat-, oriyat-, sukunat-,
qiymat-, g ‘azab-, halovat- kabi;

g) haqlilda, to ‘g ri[si]da, ust(i)da, old(i)da kabi ko‘makchi otlar;

h) jam (juft) mavhum otlari: kuch-qudrat-, sihat-salomatlik- kabi va b.

9- §. Yuqoridagi tasvirdan ayon bo‘ladiki, leksemaning ma'no jihati bilan
sonlash paradigmasi orasida zich sintagmatik munosabat mavjud: sonlash pa-
radigmasining shakllari ot Ileksemaning ma'mo jihatiga monand holda
qo‘shiladi va shu asosda turli ma'no qirralari ifodalanadi.

Ushbu ot leksemashakl qolipida leksemaning oxirgi tovushi bilan morfe-
maning bosh tovushi orasida ham zich sintagmatik munosabat voqe bo‘ladi:
leksema oxiridagi g, g° tovushi bilan morfema boshidagi g tovushi o‘zaro
ta'sir qilib, kk, gq tovushlariga aylanadi, natijada g fonemasining k allofone-
masi, g°‘ fonemasining g allofonemasi voqe bo‘ladi: barg+ga > barkka (barg-
ga vyoziladil), pedagog+ga > pedagokka (pedagogga yoziladi), bog‘+ga >
bogqa (bog‘ga yoziladi), cho‘g‘+ga > cho‘qqa (cho ‘g ‘ga yoziladi) kabi.

O‘zaro ta'sir leksema oxiridagi d tovushi bilan morfema boshidagi d, g
tovushi orasida ham yuz beradi, natijada d fonemasining ¢ allofonemasi, g fo-
nemasining k allofonemasi voge bo‘ladi: daromad + dan > daromattan (da-
romaddan yoziladi), daromadga > daromatka (daromadga yoziladi) kabi.

10- §. Ot leksemashaklning ikkinchi qolipi uch morfem paradigma
ko‘rsatkichlari bilan tuziladi; birinchi qolipdan farqli holda bu qolipda sonlov-
chi bilan turlovchi oralig‘ida nisbatlovchi (Nch) qatnashadi: OL + S + Nch +
Tr. Bu qolipda gatnashadigan morfem paradigmalarni chizmada quyidagicha
ko‘rsatish mumkin:

-m-
-miz- 1
-1 -miz- 2 - 11
-ng- -ning
-ngiz- 1 -ni
Leksema -ngiz- 2 -dan
-nglar- -ga
-lar- -laring- -da
-i-
-lari-

Masalan, sonlash paradigmasining ko‘plik shakli va I shaxs birlik
nisbatlovchisi qo‘shilgan ot leksemaga olti kelishik shaklini qo‘shib quyidagi
leksemashakllar tuziladi: kitob + lar + im + & I, kitoblarimning, kitoblarimni,
kitoblarimdan, kitoblarimga, kitoblarimda.

Misollarni kuzatish ko‘rsatadiki, ot leksema nutqda ko‘pincha sonlash
paradigmasining birlik shakli, nisbatlash paradigmasining III shaxs shakli,

turlash  paradigmasining bosh kelishik shakli

ishlatiladi.

Birinchi qolipda bo‘lganidek, bu yerda ham ot leksemaning ma'no
jihatiga bog‘liq holda, sonlash paradigmasining har ikki shaklida ishlatiladigan
leksemalardan tashqari, faqat birlik yoki ko‘plik shaklida ishlatiladigan
leksemalar ham mavjud.

qo‘shilgan ko‘rinishida

Faqat birlik shaklida ishlatiladigan ot leksemalarda nazariy jihatdan 10
nisbatlovchining har biridan keyin 6 kelishik shakli qo‘shiladi: 10x6 = 60
leksemashakl tuziladi.

Ko‘plik shaklidagi ot leksemaga nisbatlovchilarning -laring-, -lari-
shakllari qo‘shilmaydi; nisbatlovchilarning qolgan sakkiz shaklidan keyin olti
kelishik shakli qo‘shiladi: 8x6 = 48 leksemashakl tuziladi.

Ko‘plik shaklida-gina ishlatiladigan ayrim ot leksemalarni nazardan soqit
qilsak, ushbu qolip asosida 100dan ortiq leksemashakl tuziladi.

Bu qolipda uch asos — sonlash asosi, nisbatlash asosi, turlash asosi
mavjud:
kitob|lar im ni
ot leksema morfema, morfema, nisbatlov- morfema, tur-

asos, sonlash

asosi

sonlovchi,

ko‘plik shakli

asos, nisbatlash asosi

chi, I shaxs

ko‘rsatkichi

a s o0 §,

turl a sh

as o s 1

lovchi, tushum

kelishigi shakli

ot

]l e k semashak|l

11- §. Birinchi qolipda bo‘lganidek, bu yerda ham zich sintagmatik mu-
nosabat leksema bilan sonlovchi morfema orasida voge bo‘ladi (Qaytariq
bo‘lmasligi uchun bunday ta'sir o‘tkazadigan ot leksemalar bu yerda tasvir-

lanmadi).

Ushbu ot leksemashakl qolipida nisbatlovchi gqatnashuvi munosabati bilan
yana bir tur sintagmatik munosabat voge bo‘ladi: leksema tarkibida quyidagi
tovush o‘zgarishlari yuz beradi:

1) k., q
qo‘shilganida:

tovushi

a) k tovushi g tovushiga almashadi: eshik +i + dan > eshigidan, yurak +
i +ga > yuragiga, burchak + i + da > burchagida, kapalak + im + & Il >
kapalagim + & I kabi;

b) g tovushi g‘ tovushiga almashadi: barmog+ i +& Il > barmog i+ 11,
qulog +i + ni > qulog ‘ini, gishlog + ing + ga > qishlog ‘ingga kabi.

Bu yerda ikki ovoz tovush oralig‘idagi (intervokal holatdagi) shovqin to-
vush ovozli tovushga almashadi, ovozlanish (jaranglilanish) voqe bo‘ladi.
Bunday tovush almashinuvi £ — g munosabatida portlovchi shovqin tovush
bilan uning ovozli eshi orasida yuz beradi; ¢ — g° munosabatidagi tovush
o‘zgarishi esa portlovchi tovush bilan sirg‘aluvchi tovush orasida yuz beradi,
demak, bu yerda, ovozlanishdan tashqari, ikkinchi tur almashuv: portlovchi
tovushning sirg‘aluvchi tovushga almashuvi ham voge bo‘ladi.

Yugqoridagi tovush o‘zgarishlari leksemaga morfema qo‘shilishi natijasida
yuz beradi, shunga ko‘ra leksema bilan morfema orasidagi sintagmatik muno-
sabat deb baholanadi. Bunday munosabat natijasida £ fonemasining g allofo-
nemasi, g fonemasining g° allofonemasi yuzaga keladi, demak, fonemaning
allofonemasi bu yerda bir til birligining (lisoniy birlikning) ikkinchisiga to-
vush jihatdan ta'siri tufayli yuzaga keladi, fonema allofonemalar zanjiri sifati-
da namoyon bo‘ladi.

2) Ikkinchi bo‘g‘inida tor ovoz tovush qatnashadigan ikki bo‘g‘inli
o‘zbekcha tub leksemalarga nisbatlovchi qo‘shilganida bu ovoz tovush talaf-
fuz qilinmaydi:

a) i tovushi: o‘g’il +im + DIl > o'g’lim + S 1I, o'rin + i + dan >
o ‘rnidan, ko‘ngil + i + ga > ko ‘ngliga, bag‘ir + ing + ga > bag ringga,
singil +im + ni > singlimni kabi;

b) u tovushi: burun + ing + ga > burningga kabi.

Bunday tovush hodisasi ikki bo‘g‘inli o‘zbekcha tub ot leksemalarning
ayrimlarida-gina voqge bo‘ladi. Bu yerda tovush talaffuz qilinmaydi-yu, lekin
fonema yo‘qolmaydi, balki segment holatdan supersegment holatga o‘tadi,
fonemaning nol ko‘rsatkichli allofonemasi yuzaga keladi, fonema i — & u —
& allofonemalari zanjiri sifatida namoyon bo‘ladi: o rin +i +dan > or []
nidan kabi. Ko‘rinadiki, bu yerda ham allofonema til birliklarining — lekse-
ma bilan morfemaning tovush jihatidan o‘zaro ta'siri natijasida yuzaga keladi.

12- §. Ot leksemashakl kesim vazifasida kelsa, bunday leksemashaklning
uchinchi qolipi voge bo‘ladi. Bu yerda turlovchi morfemadan keyin tuslovchi
morfema (Ts) qo‘shiladi. Uchinchi qolip:

1) birinchi qolip asosida tuziladi: OL + S + Tr + Ts. Bunday ot lekse-
mashakl tarkibida odatda birlik son shakli, bosh kelishik shakli va III shaxs
tuslovchisi qatnashadi: (Atrofi —) gulzor + &1 + I Il + S 1II;

2) ikkinchi qolip asosida tuziladi: OL + S + Nch + Tr + Ts. Bunday ot
leksemashakl ham asosan bosh kelishik shaklida bo‘ladi: (Bular —) garindosh
+ lar +im + & Il + & III. Ko‘rinadiki, yuqoridagi ikki tur ot leksemashakl
tarkibida tuslovchi qo‘shiladigan asos ham mavjud.

13- §. Ot leksemashakllarning noparadigmatik morfemalar gatnashadigan
qoliplari ham mavjud:

1. Tarkibida -/ar hurmat shakli yasovchisi qatnashadigan ot leksemashakl
quyidagicha tuziladi: OL + S + Nch + lar + Tr. Bunday ot leksemashakl son-
lash paradigmasining birlik shaklida ishlatiladi, chunki -/ar hurmat shakli ya-
sovchisining qatnashuvi shuni talab qiladi; demak, bu yerda sonlash paradig-
masi bilan hurmat shakli yasovchisi orasida zich sintagmatik munosabat mav-
jud: OL + &I+ Nch + lar + Tr. Masalan, opa + <1 +m + lar + ni kabi.

Ko‘rinadiki, ushbu to‘rtinchi qolip ikkinchi qolip asosida, o‘sha qolipning
-lar ko‘plik shaklini, -lar ko‘rsatkichi gatnashadigan nisbatlovchilarini istisno
qilgan holda tuziladi. Bu qolipda hurmat shakli yasash asosi mavjud.

2. Tarkibida -niki xoslik shakli yasovchisi gatnashadigan ot leksema-
shakl:

1) birinchi qolip asosida tuziladi: OL + S + niki.. Ushbu qolipda -niki
morfemasidan keyin:

a) turlovchi qo‘shiladi: OL + S + niki + Tr: Bahodir + &1 + niki + ga
kabi;

b) tuslovchi qo‘shiladi: OL + S + niki + Ts: Bahodir + & I + niki +
K 1II kabi;

2) ikkinchi golip asosida tuziladi: OL + S + Nch + niki.. Bu yerda:

a) turlovchi qo‘shiladi: OL + S + Nch + niki + Tr: aka D1 + m + niki
+ ga kabi;

b) tuslovchi qo‘shiladi: OL + S + Nch + niki + Ts: aka + &1 +m +
niki + & III kabi.

Ko‘rinadiki, -niki morfemasi gatnashadigan ot leksemashaklning o‘zi doi-
rasida to‘rt qolip mavjud. Bu qoliplarda xoslik shakli yasash asosi ajratiladi.

3. Tarkibida -dagi o‘ringa nisbat berish morfemasi qatnashadigan ot lek-
semashakl yuqorida tasvirlangan barcha qoliplardan keskin farq qiladi: a)
-dagi morfemasi tarkibidagi -da turlovchisi ot leksemashakl tarkibida o‘zidan
oldin turlovchi morfema qo‘shilishini rad etadi; b) -dagi morfemasi tarkibida-
gi -gi nisbiy sifat yasovchisi tufayli -dagi morfemasi atributiv (belgi) shakl

yasovchisi mavqeiga ega bo‘ladi, o‘zidan keyin turlovchi morfema qo‘shili-
shini rad etadi, -dagi morfemasi ot leksemashakl tarkibida tugallovchi morfe-
ma sifatida qatnashadi.

Tarkibida -dagi morfemasi qatnashadigan ot leksemashakl:

1) birinchi qolip asosida tuziladi: OL + S + dagi: shahar + <1 + -dagi
(ko ‘chalar) kabi;

2) ikkinchi qolip asosida tuziladi: OL + S + Nch + dagi: go‘l + DI +i
+ dagi (kitob) kabi;

3) -niki morfemasi qatnashadigan ikkinchi qolip asosida tuziladi: OL + S
+ Nch + niki + dagi: qo ‘shni + lar + imiz + niki + dagi kabi.

Ko‘rinadiki, bu yerda o‘ziga xos uch qolip mavjud bo‘lib, ular tarkibida
o‘ringa nisbat berish asosi ajratiladi.

4, Tarkibida -cha ko‘makchi-affiksi qatnashadigan ot leksemashakl qolipi
bu morfemani:

1) birinchi qolip oxiriga qo‘shib tuziladi: OL + S + Tr + cha: qurt-
qumursqa + lar + ga + cha (= qurt-qumursqalarga qadar) kabi;

2) ikkinchi qolip oxiriga qo‘shib tuziladi: OL + S + Nch + Tr + cha: ki-
tob + lar + imiz + ga + cha (= kitoblarimizga qadar) kabi.

Adabiyotlarda -gacha yaxlit holda qo‘shma affiks deb ham talqin qili-
nadi. Shu fikrga qo‘shilsak, bu affiks qatnashadigan ot leksemashakl quyida-

gicha tuziladi deyish lozim bo‘ladi: a) OL + S + gacha: qurt-qumursqa + lar
+ gacha; b) OL + § + Nch + gacha: kitob + lar + imiz + gacha kabi. Bi-
rinchi nuqtayi nazarga ko‘ra yangi qolip birinchi, ikkinchi qolip oxiriga -cha
ko‘makchi-affiksini qo‘shib tuziladi, ikkinchi nuqtayi nazarga ko‘ra -dagi
morfemasi qatnashadigan holatga o‘xshash qoliplar hosil qilinadi.

5. O‘xshatish ma'mosini ifodalaydigan -day affiks-ko‘makchisi yuqorida
tasvirlangan ot leksemashakllarning (-gacha morfemasi qatnashadigan ko‘ri-
nishlaridan tashqari) deyarli barchasi oxiriga, faqat tuslovchidan oldin
qo‘shiladi:

1) daryo + DI + I Il + day (toshib),

2) (xo ‘rozning) toji + JI + si + I I + day,

3) (odamning) bel + JI +i +day + K11,

4) ona + DI +m + lar + D1 + dek,

5) aka + lar + i + niki + dek,

6) shahar + 1 + dagi + dek,

7) aka + DI + si + niki + dagi + dek kabi.

Ko‘rinadiki, bu qolipda o‘xshatish shakli yasash asosi mavjud.

6. Ko‘makchi qatnashadigan ot leksemashakl alohida qolip sifatida ajrati-
lishi lozim, chunki ko‘makchi ot leksemashaklning tarkibiy qismi bo‘ladi.
Ma'lumki, ko‘makchi analitik grammatik shakl hosil qilib, o‘zidan oldingi
asosga kelishik morfemasi bilan birgalikda qo‘shiladi:

1) bilan, uchun, kabi, singari, sayin kabi ko‘makchilar bosh kelishik
shakli bilan birgalikda qo‘shiladi: OL + S + [Nch] + & II + ko ‘makchi: ket-
mon + 1 + I + bilan, boy tog'a + JI +m + & Il + uchun, minut +
I + TII + sayin, odam + D1 + I I + kabi;

2) ilgari, burun, so‘ng, keyin, beri, buyon kabi ko‘makchilar chiqish ke-
lishigi shakli bilan birgalikda qo‘shiladi: OL + S + [Nch] + dan + ko‘makchi:
mashg ‘ulot + 1 + dan oldin || ilgari, tushlik + I + dan keyin || so ‘ng; uka
+ 1 +m + dan oldin yoki keyin, bir oy + &1 + dan + beri || buyon,

3) gadar ko‘makchisi jo‘nalish kelishigi shakli bilan birgalikda qo‘shila-
di: OL + S + ga qadar-: shu payt &I + ga gadar kabi.

7. Ot leksemashakl tarkibida dastlab juz'iy hodisa sifatida -cha, -chogq
kichraytirish affikslari, iliq munosabat ma'nosini ifodalaydigan -gina aftiksi,
-jon, -boy, -xon, -oy affiksoidlari gatnashuvi mumkin. Bu morfemalardan har
biri qatnashsa, yuqorida tasvirlangan qoliplarning ko‘rinishlari yana ham
ko‘payadi.

14- §. O‘zbek tilida ayni bir leksemaning predmet ma'nosini ham, belgi
ma'mosini ham anglatish hodisasi mavjud. Asli predmet ma'nosini anglatadi-
gan ot leksema ma'no taraqqiyoti natijasida belgi ma'nosini ham anglata bosh-

lagan: bosh- — 'gavdaning bo‘yindan yuqori qismi’ (predmet ma'mosi), bosh
— 'birinchi’, 'asosiy’, 'muhim’ (belgi ma'nolari) kabi. Ot leksemada bunday
belgi ma'nosi asosan o‘xshatish yo‘li bilan yuzaga kelgan: fosh- — ’qattiq

tog® jism' — toshdek qattiq — tosh nok-, tosh qurut-, tosh oyna- kabi. Mosh
rang-, oltin kuz- kabi birikmalarda ham ot leksema belgi ma'nosi bilan gatna-
shadi. Umuman, bir leksema bilan predmet va belgi ma'nosining ifodalanishi
hodisasi maxsus o‘rganilishi lozim.

Ot leksema belgi ma'nosi bilan ishlatilganida go‘yo sifat leksemaga ten-
glashadi: gattiq nok- birikmasida bo‘lgani kabi tosh nok birikmasida ham fosh

leksemashakli sonlash va turlash paradigmalari ko‘rsatkichlarini olmagan hol-
da shakllanadi.

Sifat leksemashakllar tizimi
1- §. Sifat leksemaga shakl o‘zgarishi xos emas; lekin sifat leksema ot
leksemaga to‘g‘ridan to‘g‘ri bog‘lanmaydi. Sifat leksema bilan (SL) sifat lek-
semashakl (SLsh) o‘zaro gism bilan butun munosabatini aks ettiradi: Sifat
leksemashakl yuzaga kelishi uchun sifat leksema ma'lum bir sintaktik vazifa

bajara oladigan shaklga kirishi lozim. Sifat leksema bajaradigan birlamchi sin-
taktik vazifa — sifatlovchi bo‘lish. Demak, sifat leksemashakl yuzaga kelishi
uchun sifat leksemaga 'sifatlovchi’ sintaktik semasi qo‘shiladi, shunga ko‘ra
"sifat leksema + 'sifatlovchi’ sintaktik semasi = sifat leksemashakl" qolipi ha-
qida gapirish mumkin. Sifat leksemashakl nutqda asosan ana shu ko‘rinishda
namoyon bo‘ladi: jirkanch hasharot, otashin nutq, ozg‘in barmog-larini, se-
vimli ashulasini, quvnoq kulgi bilan, galin sochlarini, qolog xo jaliklarni, kat-
ta qurilishlar, kechki shabada, kulrang osmon, shirin suhbat, qaynoq suv,
loyga daryo, yengil kuy, yovvoyi o ‘tlar va b.

2- §. Sifat leksema fe'l leksemaga bog‘lanib, hollovchi vazifasida kelga-
nida sifat leksemaga 'hollovchi’ sintaktik semasi qo‘shiladi: "sifat leksema +
'hollovchi’ sintaktik semasi = sifat leksemashakl". Demak, sintaktik vazifa bi-
lan bog‘liq holda sifat leksemashaklning ikkilamchi qolipi voge bo‘ladi. Bun-
day qolip asli ravish leksema uchun birlamchi qolip hisoblanadi: yaxshi toza-
lanmagan, shavqatsiz qovjirata boshladi, qattiq dahshatga soldi, sirli ko rindi
kabi.

3- §. Sifatlovchi vazifasida kelgan leksemashaklning ot sifatlanmishi tu-
shirilgani (ellipslangani) natijasida sifatlanmishga qo‘shiladigan morfema si-
fatlovchiga qo‘shiladi, bunday holatda sifat leksemashakl ot leksemashakl qo-
lipida namoyon bo‘ladi, otlashish yuz beradi. Buning asosiy ko‘rinishlari
quyidagicha:

1.SL + S + Tr:

1) SL+I I+Tr: a) SL+D I+ning: u no kasning va'dasi, b) SL +
QI + ni: chalasavod bir nodonni, d SL+ 31 +dan:balanddan
tushib, mayda-chuydadan kabi

2) SL + lar + Tr: a) SL + lar + O 1I: bemorlar yo'q edi keksa-
lar bir chekkada, ba'zilar bosh egib, b o sh g al a r ham kabi; b) SL + lar
+ni:keksalarni d SL+ lar +ga: boshqgalarga,g) SL+ lar
+dan: boshgalardan kabi

3) SL + lar + dagi: yaqin-yiroglardagi;

4) SL + lar + (& 11 + uchun): boshqalar uchun,

5) SL + lar + (D 11 + day): eski qadrdonlarday;

6) SL + lar + Nch + Tr: gishlogning kaz o -kazolari; bularning
hammasi bularninghammasidan Kkabi.

4- §. Sifat leksema kesim vazifasida kelganida sifat leksemashaklning bi-
rinchi qolipi asosida quyidagicha qoliplar tuziladi:

1) Tuslovchi qo‘shiladi: (SL + 'sifatlovchi’ semasi) + Ts. Bu qolip nutg-
da asosan III shaxs tuslovchisi gatnashgan holda uchraydi, chunki ega bo‘lak

ko‘pincha ot leksemashakl bilan ifodalanadi: Masala ravshan; Ko ‘chalar jim-
jit, kimsasiz;, Yo'llar o ‘ydim-chuqur, chang; Ust-boshi g‘ijim, iflos kabi.
Quyidagi misolda ega bo‘lak I shaxs kishilik olmoshi bilan ifodalangani sa-
babli kesimga ham I shaxs tuslovchisi qo‘shilgan: Men tirikman.

Ba'zan kesim vazifasidagi leksemashaklga yuklama qo‘shiladi, lekin bu
yuklama leksemashakl tarkibiga, demak, lekmemashakl qolipi tarkibiga kir-
maydi: Yosh-da, baribir yosh kabi.

2) Bog‘lama vazifasida kelgan bo ‘I- ko‘makchi fe'li qo‘shilib, turli shak-
llarda ishlatiladi: ish qizg‘in bo ‘Igani uchun, urushdan bir ko ‘zi ko‘r bo‘lib
kelgan, Odamlar betogat bo ‘la boshladi, undagi o ‘zgarishdan mamnun bo ‘lib
kabi. Bu yerda sifat leksemashaklning "(SL + ’sifatlovchi’ sintaktik semasi) +
bo‘I- + shakl hosil qiluvchi”" qolipi hagida gapirish mumkin.

3) edi, ekan, emas affiksoidlari va ularga odatda III shaxs tuslovchisi
qo‘shiladi: (SL + ’sifatlovchi’ sintaktik semasi) + edi || ekan || emas ekan:
Toshxo ‘ja kamgap emas ekan kabi.

5- §. Belgining sifat leksema anglatadigan rangga moyilligini ifodalaydi-
gan -sh, -mtir affikslari qo‘shilgan sifat leksema "(sifat leksema + sh | mtir) +
'sifatlovchi’ sintaktik semasi = leksemashakl” ko‘rinishida namoyon bo‘ladi;
demak, bu yerda sifat leksemashaklning birinchi qolipi shakl yasovchi morfe-
mali sifat leksema bilan tuziladi: ko ‘kish kastum, sarg ‘ish pichanzor, ko ‘kimtir
rangga kirgan, qoramtir tusga kirgan kabi.

Sarig- leksemasiga -sh affiksi qo‘shilganida: a) Oldin leksema oxiridagi
g tovushi g tovushiga almashadi, natijada g fonemasining g‘ allofonemasi
yuzaga keladi: sarig + ish > sarig‘ish-; b) Shundan keyin ikkinchi bo‘g‘in-
dagi i tovushi talaffuz qilinmay qo‘yadi, natijada i fonemasining nol ko‘r-
satkichli allofonemasi yuzaga keladi: sarig ‘ish- > sar[i]g ‘ish- > sarg ‘ish-. Bu
yerdagi tovush o‘zgarishlari leksema bilan morfema orasidagi zich sintagma-
tik munosabat natijasida voge bo‘ladi.

Hozirgi o‘zbek tilida sargish- leksemasiga o‘xshash bo‘lib qolgan
qizg ‘ish- leksemasining tarkibi asli boshqacha izohlanadi: tarixan 'qizil tusga
kir-" ma'mosini anglatgan qiz- fe'l leksemasiga -g‘u affiksini qo‘shib qizg ‘u-
sifat leksemasi yasalgan va unga 'biroz’ ma'nosini ifodalaydigan -sh affiksi
qo‘shilgan: (qiz + g‘'u = qizg ‘u-) + sh = qizg ‘ush-; keyinchalik 1 va u tovush-
lari i tovushiga almashgan: qizg ‘ush- > qizg ‘ish-. Demak, gizg ‘ish- leksemasi
hozirgi o‘zbek tili nuqtayi nazaridan tub deb qaraladi: gishg‘ish barg-;
qizg ‘ish tusli novdalar- kabi.

6- §. 1. Sifat leksemaga 'biroz’ ma'osini ifodalaydigan -rogq affiksini
qo‘shib tuzilgan leksemashakl har uch sintaktik vazifada keladi: 1) sifatlovchi
vazifasida: kattaroq baliglarni, bu bo ‘shangroq yigit bilan kabi; 2) hollovchi

vazifasida: yana-da yaqinroq seza boshladi, mahkamroq ushlab olib, bezovta-
roq gursillay boshlaganini kabi; 3) kesim vazifasida: hammasidan ortigroq
bo ‘ladi; salobatliroq, ulug ‘vorroq edi kabi.

2. Sifat leksemaga 'iliq munosabat’ ma'nosini ifodalaydigan -gina affiksi-
ni qo‘shib tuzilgan leksemashakl sifatlovchi va hollovchi vazifalarida keladi:
1) sifatlovchi vazifasida: kattagina tovuq katagi, kichkinagina o ‘chogboshi,
chog ‘rogqina bir xona kabi; 2) hollovchi vazifasida: mujmalgina javob berdi,
tuzukkina yog ‘a boshladi kabi.

Leksemaga ushbu affiks qo‘shilishida asos bilan affiks orasida tovush ji-
hatidan zich sintagmatik munosabat voge bo‘ladi: £ fonemasi bilan tugaydigan
leksemaga bu affiksning -kina allomorfemasi, -g fonemasi bilan tugaydigan
leksemaga -gina allomorfemasi qo‘shiladi; demak, bu yerda sintakmatik mu-
nosabat natijasida g fonemasining k, g allofonemalari yuzaga keladi, g fone-
masi ¢ — k — ¢ zanjiri tarzida namoyon bo‘ladi.

7- §. Sifat leksemashakllar quyidagicha tuzilishlarga ham ega:

1. Sifat leksema oldidan 'kuchaytirish” ma'nosini ifodalaydigan eng, juda,
g ‘oyat kabi affiksoidlardan birini keltirish bilan tuziladi:

1) sifatlovchi vazifasida keladi: eng baxtiyor damlar, juda chiroyli xotin,
g ‘oyat asabiy holatda kabi;

2) hollovchi vazifasida keladi: juda sovuq garshi oldi;

3) kesim vazifasida keladi: o zidan juda norozi edi kabi.

2. Sifat leksema oldidan uning bosh qismini qo‘shib tuziladi. Noto‘liq
takror deb yuritiladigan bu hodisaning ko‘rinishlari sifat leksemalar bayonida
tasvirlandi; bu yerda sintaktik vazifasini aytib misol keltirish kifoya: 1) asosan
sifatlovchi vazifasida keladi: sap-sarig qirlar, oppoq paxta gardi kabi;
2) hollovchi vazifasida keladi: oppoq yaraqlab turgan, tuppa-tuzuk ishlagan
kabi.

3. Sifat leksemani takrorlab tuziladi: "leksema + ayni shu leksema".
To‘liq takror deb yuritiladigan bu hodisa odatda 'shunday belgisi bor bir ne-
cha’ ma'nosini ifodalashga xizmat qiladi: 1) sifatlovchi bo‘lib keladi: yirik-
yirik tomchilar kabi; 2) asosan hollovchi bo‘lib keladi: chuqur-chuqur nafas
ola boshladi, qattig-qattiq chiriglar edi kabi.

Ravish leksemashakllar tizimi
1- §. Ravish leksema asosan hollovchi vazifasida keladi; ravish leksema-
shakl ravish leksemaga "hollovchi’ sintaktik semasini qo‘shib hosil qilinadi:
"ravish leksema + 'hollovchi’ sintaktik semasi = ravish leksemashakl": darrov
javob bermadi, kamtarona bosh egib, asta sirpanib, sekin ingragani, bultur
yozgan xatlarimni, kechqurun ekib bo ‘lishdi, oldin devorni teshib, erta turib,

endi ko ‘rayotgandek, yana chagqirdi, ilgariroq boshlangan, juda sekin yuradi,
tez-tez aylanadigan, erta-indin boshlanadi kabi.

2- §. Ayrim ravish leksemalar ot leksemaga bog‘lanib sifatlovchi vazifa-
sida keladi, shunga ko‘ra bunday ravish leksemaga 'sifatlovchi’ sintaktik se-
masi qo‘shiladi: "ravish leksema + ’sifatlovchi’ sintaktik semasi = ravish lek-
semashakl”. Bunday qolip asli — sifat leksema uchun birlamchi, ravish lek-
sema uchun esa ikkilamchi: ko ‘p yillardan beri, sal yirogqa ko ‘chirilsa, yana
ikki oydan so ‘ng, ko ‘pgina mikroblar, kengroq maydon, eng oz migdor kabi.

3- §. Ayrim ravish leksemalar kesim vazifasida ham ishlatiladi, bunda
ravish leksemashakl qolipi quyidagicha tuziladi: "ravish leksema + Ts": Uning
dushmanlari ko ‘p kabi.

4- §. Sifatlovchi vazifasida kelgan ravish leksemashaklning ot sifatlanmi-
shi tushirilishi oqibatida sifatlanmishga qo‘shiladigan morfema sifatlovchi va-
zifasidagi ravish leksemashaklga qo‘shiladi, shuning natijasida ravish lekse-
mada otlashish yuz beradi. Demak, bunday holatda ravish leksemashakl "ra-
vish leksema +S+Tr" qolipida namoyon bo‘ladi. Buning asosiy ko‘rinishlari
quyidagicha:

1) "ravish leksema +OI+Tr": a) & I+ dan: boshligni uzogdan ko ‘rgan
oshpaz, bugundan boshlayver, ertadan boshlab, ertalabdanoq kabi; b) & 1 +
ga: kechga yaqin, Ishlari orqaga keta boshladi; v) & 1 + da: tongotarda kirib
borsa, Namozgarda qorong ‘i tusha boshlagan kabi.

2) "ravish leksema + lar + Tr": ko ‘plar yopirilib kelardi kabi;

3) "ravish leksema + & I + (Tr + ko‘makchi): a) & 1 + dan keyin: tush-
dan keyin, birozdan keyin; b) & 1 + dan buyon: ko ‘pdan buyon kabi; v) O 1
+ ga qadar: alla-pallaga gadar kabi;

4) "ravish leksema + & 1 + ga + cha: anchagacha, azongacha kabi;

5) "ravish leksema + & 1 + dagi: azondagi, orqaroqdagi kabi.

5- §. Ravish leksemaga sonlovchi, nisbatlovchi va turlovchi qo‘shilib,
"ravish leksema + S + Nch + Tr" qolipi ham namoyon bo‘ladi:

1) D1+ si+ga: ertasiga kabi;

2) &1+ si +dan: ertasidan kabi;

3) -lar +i + ga: ko ‘plariga kabi.

Yugqorida tasvirlangan hodisani birdaniga, sidirg‘asiga, baravariga, ros-
takamiga kabi ravish leksemalardan farglash lozim, chunki bunday ravish lek-
semalarda sonlovchi, nisbatlovchi, turlovchi ravish leksemaning doimiy tarki-
biy qismi hisoblanadi.

Sifat va ravish turkumlari leksemashakllari tasviridan ayon bo‘ladiki, ra-
vish leksemashakl qoliplari sifat leksemashakl qoliplari bilan deyarli bir xil;

asosiy farq sifatlarda "leksema + ’'sifatlovchi’ sintaktik semasi" qolipi birlam-

chi bo‘lsa, ravishlarda "leksema + 'hollovchi’ sintaktik semasi” qolipi birlam-
chi.

Son leksemashakllar tizimi

1- §. Son leksemalarga shakl o‘zgarishi xos emas. Son leksema asosan
sifatlovchi vazifasida keladi, shunga ko‘ra unga 'sifatlovchi’ sintaktik semasi
qo‘shiladi: "leksema + ‘sifatlovchi’ sintaktik semasi = leksemashakl" qolipi
voge bo‘ladi. Son leksemalarning jamlovchi son turidan tashqari barcha turlari
odatda yuqoridagi qolip bo‘yicha ishlatiladi: a) sanoq son: o‘n kishi kabi;
b) dona son: o ‘nta kitob kabi; d) chama son: uch-to rt kun kabi; e) tagsim
son: ikkitadan daftar berdi kabi; f) kasrli son: ikki yarim yil kabi; g) tartib
son: to ‘rtinchi sinf kabi.

2- §. Oz bo‘lsa-da, son leksema hollovchi vazifasida ham keladi, bunda
"leksema + 'hollovchi’ sintaktik semasi = leksemashakl” qolipi namoyon
bo‘ladi: bir garab qo ‘ydi, ikki bukilib kabi.

3- §. Dona son turi kesim vazifasida kelganida unga tuslovchi qo‘shiladi,
"son leksema + Ts" qolipi hosil bo‘ladi: Ukam — ikkita, singlim — to ‘rtta ka-
bi.

4- §. Jamlovchi son o‘z tabiatiga ko‘ra ot tur son bo‘lgani uchun odatda
nisbatlovchi va turlovchi qo‘shilib ishlatiladi, demak, ot leksemashakl qolipi
namoyon bo‘ladi: ikkalamizni, ikkovimizni kabi. Ot leksemashakldan farqli
holda jamlovchi son leksemashakli tarkibida nisbatlovchilarning faqat ko‘plik
shakli ishlatiladi: bunday son leksema birdan ortiq miqdorni anglatgani sabab-
li nisbatlovchining ko‘plik shakli qo‘shiladi. Demak, bu yerda leksema bilan
morfema orasidagi mamo jihatidan zich sintagmatik munosabat namoyon
bo‘ladi. Ushbu leksemashakl qolipini quyidagicha aniq yozib ko‘rsatish mum-
kin: "jamlovchi son + ko‘plik nisbatlovchisi + turlovchi”. Nisbatlovchi sanoq
songa ham qo‘shib ishlatiladi: onam ikkimiz kabi.

Jamlovchi sonning -ala affiksi bilan yasaladigan turi ba'zan sifatlovchi
vazifasida keladi, bunda son leksemalarga xos asosiy qolip namoyon bo‘ladi:
ikkala do ‘st kabi.

5- §. Sanoq sonlar matematikada miqdor nomi sifatida ishlatiladi, shunga
ko‘ra ot leksemashakl qolipida namoyon bo‘ladi: Beshdan ikkini olsak, uch
goladi. Besh ikkiga bo ‘linmaydi kabi.

Yetti, yigirma, qirq sanoq sonlari marosim nomlari sifatida ot leksemaga
teng bo‘ladi, "leksema + Nch + Tr" qolipida ishlatiladi: Onamizning yigirma-
sini ertaga o ‘tkazamiz kabi.

Olmosh leksemashakllar tizimi

1- §. Olmoshlarda leksemashakl qoliplari ular gaysi turkum olmoshi eka-
niga bog‘liq holda voqge bo‘ladi. Jumladan, kishilik olmoshlarida o‘ziga xos
leksemashakllar qolipi tizimi mavjud.

Ot olmosh bo‘lgani uchun kishilik olmoshlari turlanadi. Son ma'nosi
men-, sen-, biz- 1, biz- 2, siz- 1, siz- 2 olmoshlarida asosning o‘zi bilan, sen-
lar-, bizlar-, sizlar- olmoshlarida esa affiks bilan ifodalanadi, shunga ko‘ra bu
olmoshlarda leksemashakl qolipi ikki xil: a) "leksema + Tr": Siz ketave- ring
kabi; b) "leksema + lar + Tr": sizlardan ayrilib kabi.

Grammatik ma'no ko‘makchi bilan ifodalansa, leksemashakl qolipi quyi-
dagicha tus oladi: "leksema + (Tr + ko‘makchi): Men bilan gaplashasiz kabi.

Bu olmoshlar kesim vazifasida kelsa, "leksema + Tr + Ts" qolipi voqe
bo‘ladi. Masalan, quyidagi misollarda siz- olmoshi bo /- bog‘lamasi qatnash-
gan holda kesim vazifasida kelgan: Tashkilotning rahbari siz bo ‘lasizmi? Ix-
tiyor menda bo ‘Isa, .. kabi.

Ushbu tur olmoshlarga -niki morfemasi qo‘shilsa, "leksema + niki + Tr"
va "leksema + niki + Ts" qoliplari namoyon bo‘ladi: biznikiga ketamiz; Bu
kitoblar — meniki kabi.

Bunday olmoshga -dagi morfemasi qo‘shilsa, "leksema + dagi", "leksema
+ niki + dagi" qoliplari voge bo‘ladi: mendagi, biznikidagi kabi.

Kishilik olmoshiga ba'zan -siz inkor morfemasi ham qo‘shiladi, bunda
leksemashakl qolipi "leksema + S + siz" tarzida voqe bo‘ladi: Sensiz || Sen-
larsiz ne tashvishlar tushdi boshimga! kabi.

IIT shaxs kishilik olmoshida son ma'mosi morfema bilan ifodalanadi,
shunga ko‘ra "leksema + S + Tr" qolipi namoyon bo‘ladi: a) U tavakkal qilib,
uning oilasi, uni yotoqgqa boshladi kabi; b) ular ko ‘pchilik emas edi, ularning
dilida, ulardan sado chigmadi kabi.

III shaxs birlik kishilik olmoshiga makon kelishigi affiksi qo‘shilganida
bu olmosh un- shaklida gatnashadi; demak, bu yerda leksema asosi bilan af-
fiks orasida zich sintagmatik munosabat namoyon bo‘ladi: makon kelishigi
affiksi bu olmoshning azaliy shaklida kelishini talab qiladi, lekin u/- emas,
un- shaklida ishlatiladi: undan ancha keyin, unga giyo boqib kabi.

Ko‘makchi qatnashsa, leksemashakl qolipi quyidagicha tus oladi: "lekse-
ma + S + (Tr + ko‘makchi)": u bilan kengashib, ular uchun yangilik emas
kabi.

2- §. Predmetning belgisini ifodalaydigan olmoshlar odatda sifatlovchi
bo‘lib keladi, shunga ko‘ra sifat leksemalarga xos "leksema + 'sifatlovchi’ sin-
taktik semasi = leksemashakl" qolipi namoyon bo‘ladi:

1) so‘roq olmoshlarida: a) ganday zo ‘ravonlik, b) gancha foyda,

2) gumon olmoshlarida: a) gandaydir shovqin; b) allaganday shubhalar,
allanechuk xotirjamlik;

3) belgilash olmoshlarida: har ganday yo‘l bilan, har qanaqa kitobdan
kabi.

Harakatning belgisini ifodalaydigan olmoshlar odatda hollovchi bo‘lib ke-
ladi, shunga ko‘ra "leksema + 'hollovchi’ sintaktik semasi = leksemashakl"
qolipi namoyon bo‘ladi:

1) so‘roq olmoshlarida: Nega boshqalarga mumkin-u,..; Jang gqachon
boshlandi?;

2) gumon olmoshlarida: negadir jilmaydi, qandaydir qimtinib;

3) belgilash olmoshlarida: har gancha kuysak;

4) bo‘lishsizlik olmoshlarida: hech gachon boshyalang ko ‘rmagan kabi.

Predmetning belgisini ifodalaydigan olmosh ham ba'zan fe'l leksemaga
bog‘lanib, "leksema + 'hollovchi’ sintaktik semasi = leksemashakl" qolipida
namoyon bo‘ladi:

1) sifat olmosh: ganday o ‘tirgan bo ‘Isa,

2) son olmosh: gancha urinmasin kabi.

3- §. 1. Ot gumon olmoshining kimdir, nimadir turi "leksema + Tr +
dir" qolipiga ega: -dir asli gumon yuksamasi bo‘lgani sababli leksemashaklga
turlovchidan keyin qo‘shiladi: kimningdir tashvishidan, nimalarnidir yozar edi
kabi.

2. Ot so‘roq olmoshlariga ba'zan nisbatlovchi qo‘shiladi, natijada "lekse-
ma + Nch + Tr" qolipi haqida gapirish lozim bo‘ladi: Axir senlardan boshqa
kimim ham bor?!, Yegani nimang bor? kabi.

Bunday tuzilishli leksemashakl kesim vazifasida kelsa, "leksema + Nch +
Tr + Ts" qolipi namoyon bo‘ladi: Siz kim bo ‘lasiz? kabi.

4- §. Ko‘rsatish birliklari sifat tabiatli bo‘lib, odatda sifatlovchi vazifasi-
da keladi, shunga ko‘ra "leksema + ’sifatlovchi’ sintaktik semasi = leksema-
shakl" qolipida ishlatiladi: bu yerda, shu boshqarmaning, u kishiga, o‘sha ku-
niyoq kabi.

Bu tur birliklar kesim vazifasida kelsa, "leksema + Ts" qolipiga tushadi:
It kuni boshiga tushgani — shu! kabi.

n "

Ko‘rsatish birliklari otlashsa, "leksema + S + Tr", "leksema + S + (Tr +
ko‘makchi) qolipiga tushadi: shuni aytmogqchi edim, uyining to rini shularga
bo ‘shatib beradi, bularni ko ‘chaning boshida qarshi oldi. Mana bu — boshqa
gap!, shuning uchun, shundan keyin-gina kabi.

5- §. Oz- ta'kid birligi ikki shaklda ishlatiladi:

1. Sonlovchi, nisbatlovchi va turlovchi qo‘shiladi, shunga ko‘ra "leksema
+ S + Nch + Tr" qolipida ishlatiladi; asli sonlovchining fagat birlik shakli
qo‘shiladi, shunga ko‘ra qolipni "leksema + Sb + Nch + Tr" tarzida yozib
ko‘rsatish to‘g‘ri: o zi boshlab kiradi, o ‘zining o ‘rniga, o zini tutolmay, o ziga
qgaramasa ham, o ‘zimga o ‘xshagan yetimlar, o ‘zingni ko ‘rsat, o ‘zingiz bilasiz
kabi.

Jo ‘raboshi o ‘zlari bo‘ladilar kabi ishlatishdagi -lari — III shaxs birlik
nisbatlovchisining sizlash shakli.

2. Grammatik ko‘rsatkich qo‘shilmaydi, bunda go‘yo sifat leksemashakl
qolipi namoyon bo‘ladi: "leksema + 'sifatlovchi’ sintaktik semasi = leksema-
shakl": oz hukmini, o'z taxminlarini, o z gapidan kabi.

Fe'l leksemashakllar tizimi

1- §. Fe'l leksemashakllar murakkab tarkibli bo‘lib, quyida ikki qismga
ajratib tasvirlanadi: 1) fe'lning boshqa turkumlarga monand (otdosh, sifatdosh,
ravishdosh) leksemashakllari, 2) fe'lning tuslanishli leksemashakllari.

Fe'lning otdosh, sifatdosh, ravishdosh shakllarini yasovchi morfemalar
qo‘shilgungacha fe'l leksema bir necha grammatik hodisa bo‘yicha tavsif ol-
gan bo‘ladi.

Avvalo fe'l leksemalar o‘timsiz (FLsiz) va o‘timli (FLIli) deb ajratiladi.
O‘timsiz fe'l leksemaga ko‘pincha bevosita bo‘lishli-bo‘lishsizlik (B) para-
digmasining ko‘rsatkichi qo‘shiladi, natijada fe'l leksemashaklning sifatdosh,
ravishdosh yasovchisi qo‘shiladigan oldingi qismi "FLsiz + B|" tarkibiga ega
bo‘ladi. Bo‘lishli (Bli) va bo‘lishsiz (Bsiz) shakl ko‘rsatkichlarini hisobga ol-
sak, bu tarkibning ikki ko‘rinishi namoyon bo‘ladi: "FLsiz + Bli | va "FLsiz
+ Bsiz |".

Ayrim o‘timsiz leksemalarga -msira, -gira, -w noparadigmatik morfema-
lari qo‘shiladi, natijada yuqoridagi tarkib "FLsiz + msira || ngira || sh + Bli|"
va "FLsiz + msira || ngira || sh + Bsiz |" shaklini oladi. Bu tarkibda qatna-
shadigan -sh asli omoaffiks bo‘lib, 'biroz’ ma'nosini (ogarishib misolidagi ka-
bi) va 'ko‘plik’ ma'nosini (kulishib misolidagi kabi) ifodalaydi. Omoaffiks-
larni ham farqglab ko‘rsatsak, yuqoridagi ikki tarkibning yana ikki ko‘rinishi
namoyon bo‘ladi.

O‘timsiz FLga orttirma affiksi (Ort) qo‘shilsa, o‘timlilashgan FL yuzaga
keladi va nisbat ma'nosini ifodalashga molik bo‘ladi, natijada "FLsiz + Ort +
N + B |" tarkibi namoyon bo‘ladi. Bunday qurilma asosan aniq nisbatda (Na),
ba'zangina majhul nisbatda (Nm) ishlatiladi, natijada ushbu tarkibning "FLsiz

+ Ort + Na + BIi|", "FLsiz + Ort + Nm + BIli|", "FLsiz+Ort+Na+Bsiz|",
"FLsiz + Ort + Nm + Bsiz |" ko‘rinishlari namoyon bo‘ladi.

Fe'l leksemashakl qolipining otdosh, sifatdosh, ravishdosh yasalishiga
asos bo‘ladigan bunday qismi o‘timli fe'l leksemalarda o‘timsiz fe'l leksema-
lardagidan ko‘ra murakkabroq. Eng sodda tarkib "FLIli + N + B |" shakliga
ega; aniq va majhul nisbatlarni, bo‘lishli va bo‘lishsiz shakllarni hisobga ol-
sak, bu tarkib "FLIi + Na + Bli |", "FLli + Nm + Bli|", "FLIi + Na + Bsiz |",
"FLIi + Nm + Bsiz | " ko‘rinishlarida namoyon bo‘ladi.

Yugqoridagi tarkibda nisbat ko‘rsatkichidan keyin ba'zan -sh 2 ('ko‘plik’),
-sh 3 ('sizlash’) affiksi qatnashadi, natijada "FLIi + Na + sk 2 || -sh 3 + BIi|"
tarkibi namoyon bo‘ladi.

O‘timli fe'lga o°zlik, birgalik shakli yasovchisi qo‘shilsa, o‘timsizlashadi,
natijada "FLIli + O‘zl + B |", "FLIi + Brg + B |" tarkiblari namoyon bo‘ladi.

Ba'zan FLga o‘zlik yasovchisidan keyin orttirma yasovchisi qo‘shiladi,
natijada o‘timsizlashgan fe'l o‘timlilashadi, aniq nisbat shakliga molik bo‘ladi:
"FLIi + O‘zl + Ort + Na + B |".

O‘timli FLga orttirma yasovchisi qo‘shilib, qayta o‘timlilashadi, natijada
"FLIi + Ort + N + B |" tarkibi namoyon bo‘ladi. Ushbu tarkibda orttirma ya-
sovchisidan oldin -s# 1 ('biroz’) noparadigmatik morfemasi qo‘shilsa, "FLIi +
-sh 1 ('biroz') + Ort + Na + B |" tarkibi namoyon bo‘ladi.

Ba'zan nisbat shaklidan keyin -sh# 3 ('ko‘plik’) affiksi gatnashib, "FLIli +
Ort + Na + sh 3 ('’ko‘plik’) + B |" ko‘rinishi namoyon bo‘ladi va b.

Yugqoridagi barcha tarkiblarda ko‘makchi fe'l ham qatnashuvi mumkin,
natijada tasvirlangan tarkiblarning ko‘rinishlari yana ko‘payadi.

Fe'l leksemashaklning oldingi qismi tarkibida o‘zaro zich sintagmatik
munosabat orttirma, o‘zlik shakli, birgalik shakli, majhul nisbat shakli yasov-
chisi bilan bunday morfema qo‘shiladigan asos orasida voge bo‘ladi: o‘timsiz
FL o‘timlilashadi, o‘timli FL o‘timsizlashadi yoki gayta o‘timlilashadi.

Fe'l leksemashaklning oldingi qismi tarkibidagi bo‘lishli-bo‘lishsizlik
shakli bilan, gisman nisbat shakli bilan undan keyin qo‘shiladigan otdosh, si-
fatdosh, ravishdosh shakli yasovchilari orasida ham o‘zaro zich sintagmatik
munosabat mavjud.

Asli fe'l leksemashaklning oldingi qismiga mansub hodisalar fe'llikka xos
umumiy grammatik hodisalar bo‘lib, keyingi shakl yasalishlariga nisbatan
asosan betaraf vaziyatda bo‘ladi.

Quyida fe'l leksemashakl goliplarining yuqorida tasvirlangan oldingi qis-
mi tarkiblarini keltirmay, otdash, sifatdosh, ravishdosh shakl yasovchilarining
va shundan keyin qo‘shiladigan morfemalarning o‘zini tasvirlaymiz.

Fe'lning boshqa turkumlarga monand shakllarida
leksemashakllar
Ravishdosh shakllarida leksemashakllar

2- §. Hozirgi o‘zbek tilida ravishdosh shakli asosan -6 morfemasi bilan,
qisman -a/-y morfemasi bilan yasaladi; -gani, -gach, -guncha morfemalari bi-
lan yasalish 0z uchraydi.

Keyingi uch morfema boshlanishidagi tovush bilan ular qo‘shiladigan
asos oxiridagi tovush orasida zich sintagmatik munosabat voge bo‘ladi: asos
k, g tovushiga tugasa, bu affikslarning -kani, -kach, -kuncha allomorfemalari,
q, g tovushiga tugasa, -gani, -qach, -quncha allomorfemalari, boshga tovush-
larga tugasa, -gani, -gach, -guncha allomorfemalari qo‘shiladi va b.

Ravishdosh yasovchisidan keyin boshga morfema qo‘shilmaydi, shu
shaklning o‘zi leksemashaklga teng bo‘ladi: ".. | + ravishdosh yasovchisi =
leksemashakl".

3- §. -b affiksi bilan yasaladigan ravishdosh leksemashakli bo‘lishli
shakldagi asosdan yasaladi va quyidagicha vazifalarda keladi:

1) Hollovchi bo‘lib keladi: shoshib boshini ushladi, kulimsirab bosh
chayqadi, oqaringirab ko ‘rindi, gichqirib o ‘tirishardi, gadam tovushini eshitib
boshini ko ‘tardi, etigi bilan narvonni do ‘qillatib saroyga tushib ketdi, boshi-
gacha burkanib uxladi, oyoqlarini yig ‘ishtirib yonboshladi kabi.

Hollovchi vazifasida kelgan -b ravishdosh leksemashakli takrorlab ham
ishlatiladi: gotib-qotib kula boshladi, uzumning og ‘ir boshlarini ushlab-ushlab
ko ‘rdi kabi.

Bunday hollovchi juft leksemashakl bilan ham ifodalanadi: titrab-
qagshab olislarga chekina boshladi kabi.

2) Uyushiq kesimning oldingi, shaxs ko‘rsatmaydigan a'zosi bo‘lib kela-
di: idoraga borib, hisobchidan ish o ‘rgana boshladi; kattaroq baliglarni ajra-
tib, gopga o ‘rab qo ydi; qadahlar to‘latilib, endi so‘z boshlagan edi; qo ‘shni
xonaga jovon o ‘rnatishib, uni moylashga kirishishdi kabi.

3) Ergash gapning kesimi bo‘lib keladi: Qornimiz nonga to yib, xonado-
nimizga nur kira boshladi; Kon ochilib, katta binolar tusha boshladi kabi.

4- §. -a/-y ravishdosh yasovchisining -a allomorfemasi nutqda juda oz
ishlatiladi: Kela ishga tushib ketdi kabi.

-y allomorfemasi nutqda ko‘p ishlatilib, odatda bo‘lishsiz shakldagi asos-
ga qo‘shiladi va hollovchi vazifasida keladi: piyolaga quyishga ham sabri
chidamay shishaning og ‘zidan icha boshladi; ust-boshini yechmay karavotda
chalgoncha yotibdi; idoraga chagqirtirmay o ‘sha yerning o zida ishni bir yoq-
lik gila boshlaganini ko ‘rganda esa kabi. Bunday hollovchi juft leksemashakl

236



bilan ham ifodalanadi: uning so zlarini oqizmay-tomizmay yozib ola boshladi
kabi.

Takror tarzida ishlatilgan hollovchining birinchi qismi bo‘lishli shakldan
yasalgan -b ravishdoshi bilan ifodalanishi uchraydi: quloglariga ishonib-
ishonmay chiqib ketdi kabi.

5- §. -sdan morfemasi asli -s sifatdosh yasovchisi va chiqish kelishigi af-
fiksidan tarkib topgan qo‘shma affiks bo‘lib, -y allomorfemasiga sinonim: ikki
chaqgirimcha yurmasdanoq .. lolalar ko rina boshladi; nimadan gap boshla-
shini bilmasdan darrov maqtana boshladi; otasi ish boshlamasdan sinib, yer
bilan yakson bo ‘Idi kabi.

6- §. -gani ravishdoshi (Ba'zan -gali tarixiy shaklida ham uchraydi)
bo‘lishli shakldagi asosdan yasaladi, hollovchi bo‘lib keladi: Ovgatlangani
endi o ‘tirgan edik; Uzr so ‘ragani boshqa payt kelaman; Sizni ichkariga takli